
ᓗᐃ ᑕᐹᕐᔪᒃ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 26, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᐱᒋᐊᓚᐅᖏᓂᑦᑎᓐᓂ ᒥᔅᑕ ᓂᖏᐅᖓᓂᓐ 

ᑐᒃᓯᐊᓂᒃᑯᑦ ᒪᑐᐃᖅᓯᖁᔭᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᔾᔪᑎᔅᓴᑎᓐᓄᑦ, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 083 - 3(3): ᐅᖅᓱᐊᓗᒃ 

ᐊᑭᑭᓪᓕᒋᐊᖅᑕᐅᓂᖓ 2011-ᒧᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᑉᓗᒥ ᖁᕕᐊᓱᑉᐳᖓ ᐅᖃᕈᓐᓇᕋᒪ 

ᓄᓇᕗᑦ ᒐᕙᒪᒃᑯᖏᑦ ᐊᑭᓗᒃᓯᒋᐊᖅᑎᑦᓯᓂᐊᕐᒪᑕ 

ᐅᖅᓱᕐᒥᒃ, ᐃᑯᒪᓯᐅᑎᓂᒃ. . . 

 

>>ᐸᑦᑕᑐᖅᑐᑦ 

 

. . . ᐃᒡᓗᒧᑦ ᐅᖁᖅᓴᐅᑎᐅᑉ ᐅᖅᓱᐊᓗᖏᓐᓂᓪᓗ 

ᓄᓇᕗᑦ ᐃᓗᐊᓂ. ᑕᒪᒃᑯᐊ 

ᐊᑭᓗᒃᓯᒋᐊᕐᓂᐅᔪᓐᓇᖅᑐᑦ ᐱᑦᔪᑎᖃᑦᑐᑦ 

ᓂᐅᕕᒃᓵᓕᔪᓐᓇᓚᐅᕐᓂᑎᓐᓂᒃ ᐅᖅᓱᒥᒃ, 

ᐅᖅᓱᐊᓗᓐᓂᓪᓗ. ᒐᕙᒪᒃᑯᑦ ᑕᒪᑐᒥᖓ 

ᐊᑐᕆᐊᓚᐅᖅᓯᒪᒻᒪᑕ ᐅᖅᓱᖅ ᐊᓯᔾᔨᖃᑦᑕᕐᓂᐊ 

ᐱᑦᔪᑎᒋᓪᓗᒍ ᓂᐅᕕᖅᓵᓕᔪᓐᓇᓚᐅᖅᑐᒍᑦ.  

 

(ᑐᓵᔨᑎᒍᑦ) ᐅᖃᖅᑏ, 2011-ᐸᒥ ᓄᓇᕗᑦ 

ᒐᕙᒪᒃᑯᖏᑦ ᓂᐅᕕᖅᓴᕋᐃᓚᐅᖅᓯᒪᒻᒪᑕ 73 

ᒥᓕᐊᓐᓄᑦ ᐅᖅᓱᐊᓗᓐᓂ ᑕᒫᓂ 

ᐅᒥᐊᕐᔪᐊᑰᑦᑐᔅᓴᓂᒃ. ᑖᒃᑯᐊ 50-ᐳᓴᖏᑦ ᓄᓇᕗᑦᒥ 

ᐅᖅᓱᐊᓗᒻᒧᑦ ᒐᓴᓕᒧᓪᓗ ᐱᒋᐊᖃᑦᑕᖏᓐᓂᒃ. 

ᑕᐃᒪᓕ ᑕᒪᓐᓇ ᐱᑦᔪᑎᒋᓪᓗᒍ ᐊᑭᑭᓪᓕᐊᖅᐳᑦ 

$.10-ᓴᒥᒃ ᐊᑕᐅᓯᖅ ᖃᓪᓗᑦ ᒑᓯᒧᑦ. ᐊᒻᒪᓗ $.05-

ᓯᒥᒃ ᖃᓪᓗᑦ ᐅᖅᑰᓴᐅᑎᓯᐅᑎᓄᑦ ᐊᑐᕆᐊᕋᔭᖅᑐᑦ 

ᓄᕕᐱᕆ 1, 2011. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑭᓯᐊᓂ ᐊᑭᑦᑐᕆᐊᓐᓂᐊᕐᒥᔪᑦ $.10-ᓴᒥᒃ 

ᖃᓪᓗᑦ ᐊᑕᐅᓯᖅ ᖃᖓᑕᓲᖅᓯᐅᑎᓄᑦ.  

 

ᐅᖃᖅᑏ, ᑕᐃᒪ ᐊᑭᑭᓐᓂᖅᐹᕆᔪᓐᓇᑕᑦᑎᒍᑦ 

ᐱᔪᓐᓇᕋᐃᒐᑦᑕ ᑕᐃᒪᐃᒐᓱᖃᑦᑕᓂᐊᖅᑐᒍᑦ. ᑖᓐᓇ 

ᐃᓕᖅᑯᓯᐅᔪᖅ ᓇᓗᓇᐃᖅᓯᕗᑦ ᒐᕙᒪᒋᔭᕗᑦ 

ᐃᑲᔪᖅᑐᐃᑎᐊᕐᖓᑕ ᓄᓇᓕᓐᓂᒃ ᑕᒫᓂ 

ᐊᑭᑦᑐᐸᓪᓕᐊᔪᐊᓘᖃᑦᑕᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᔨᒃᑯᓐᓄᑦ, 

ᒥᔅᑕ ᑕᑉᑑᓇ.  

ᐊᖓᔪᖅᑳᑉ ᐅᖃᐅᓯᖓ 084 - 3(3): ᓄᓇᕗᒻᒥ 

ᐅᔭᕋᓐᓂᐊᓂᕐᒧᑦ ᐅᔭᕋᒃᓯᐅᕐᓂᕐᒧᓪᓗ 

ᐱᓕᕆᔩᑦ ᖃᓄᐃᓕᖓᓂᖓᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᖁᕕᐊᓱᑉᐳᖓ ᐅᖃᒃᑲᓐᓂᕈᒪᓪᓗᖓ 

ᓄᓇᕗᒻᒥ ᑮᓇᐅᔭᓕᐅᕈᑕᐅᔪᒧᑦ 

ᐅᔭᕋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓇᓗᓇᐃᕐᓗᒋᑦ 

2011-ᐸᒥ.  

 

ᑖᓐᓇ ᓴᓐᖏᔫᖏᓐᓇᕐᖓᑦ ᐅᔭᕋᓐᓂᐊᓂᕐᓗ 

ᐊᑐᓐᓂᐊᖅᑐᒋᓪᓗᑎᓪᓗ $400 ᒥᓕᐊᓐᖑᔪᓂᒃ. 

ᑲᔪᓰᓐᓇᖅᑐᖅ ᓄᑖᖑᔪᓪᓗ ᐅᔭᕋᓐᓂᐊᕕᓐᓄᑦ 

ᓄᑖᖑᔪᑦ, $200 ᒥᓕᐊᓂᑦ ᐃᓚᓯᒻᒪᑕ ᑕᐃᑲᓂ 

Meadowbank-ᒥ Hope Bay-ᒥᓗ. 

ᕿᓂᕐᓂᐅᖃᑦᑕᖅᑐᖅ ᑕᕝᕙᓂ Hope Bay-ᒥ 

Meadowbank, Chidliak ᐊᒻᒪ ᓄᓘᔮᓂᑦ. 

ᐱᐳᕈᒍᐃᓐ ᑕᐃᒪᓐᓕᕆᔨᒃᑯᑦ ᐃᒫᒃ ᑐᓴᕈᒥᓇᖅᑐᒥᑦ 

ᖃᐅᔨᓚᐅᕐᒥᒻᒪᑕ Chidliak-ᒥᑦ ᐊᒻᒪᓗ 

ᐱᓕᕆᒃᑲᓂᕐᓂᐊᖅᑐᒋᒻᒪᕆᑉᐳᑦ ᐊᕐᕋᒎᓛᖅᑐᑦ 

ᑕᒪᐅᖓ ᐊᖏᔫᑕᐅᓂᖅᓴᐅᔪᓂᑦ ᐃᓕᐅᒃᑲᐅᔪᓂᑦ 

ᕿᓂᓕᖅᑎᓪᓗᒋᑦ ᑎᓯᓂᖅᐹᓂᑦ ᐅᔭᕋᓐᓂᑦ. ᐊᒻᒪᓗ 

ᑕᒫᓂ ᐱᒋᐊᖅᓯᒪᓪᓗᑎᑦ ᐊᒥᓱᑦ, ᐊᕐᕌᒍᒥ 

ᑐᕌᖓᓗᐊᖅᑐᑦ ᒎᓗᓄᑦ ᐊᒻᒪᓗ ᓴᕕᕋᔭᒃᓴᔭᓄᑦ. 

 

Baffinland ᕿᒥᕐᕈᕙᓪᓕᐊᒻᒥᔪᖅ 

ᑎᑎᕋᖅᑕᐅᓯᒪᓴᔪᒥᑦ ᐊᑦᑐᐃᓂᖓᓄᑦ ᑕᐃᑲᓂ 

ᓄᓘᔮᓂᑦ ᐊᒻᒪᓗ ᐊᖏᖅᑕᐅᔪᒪᓯᒪᓕᖅᑐᑎᑦ 

ᐱᓕᕆᓛᕐᓂᐊᕐᓂᖓᓄᑦ ᐅᐱᕐᖔᖑᓛᖅᑐᒥᑦ. 

ᑕᒪᒃᑯᐊ ᐋᖅᑮᓂᐊᕐᓗᑎᓪᓗ ᓂᕆᐅᓐᓂᖃᕐᓗᑎᑦ 

ᓴᓇᒋᐊᕈᒫᓂᐊᕐᓗᑎᖅᑲᐃ 2013-ᖑᓕᖅᑲᑦ.  

 

ᐊᑯᓂᐊᓗᒃ ᑮᓇᐅᔭᓕᐅᕈᑕᐅᓪᓗᐊᖃᑦᑕᓲᖑᒻᒪᑕ 

ᐃᖅᑲᓇᐃᔭᖅᑐᑦ ᐊᒻᒪᓗ ᑕᒪᓐᓇ 

ᑕᐃᒪᐃᖏᓐᓇᖅᑑᒐᓗᐊᖅ ᑭᓯᐊᓂᓕ  

ᐊᔪᕐᓇᖏᑦᑐᒃᑯᑦ ᐃᓄᒋᐊᒃᓯᕙᓪᓕᐊᑎᓪᓗᑕ 

ᑮᓇᐅᔭᓕᐅᕈᑏᑦ ᐊᒥᓱᕈᕆᐊᖃᕐᖓᑕ. 

ᑕᐃᒪᓕ ᒪᑭᒪᑦᑎᐊᖅᑐᑦ ᐅᔭᕋᓐᓂᐊᕐᕕᐅᔪᑦ 

ᐱᕚᓪᓕᑎᑦᑎᓂᐊᖅᑯᑦ ᐱᖁᑎᓪᓗ 

ᓯᕗᒧᐊᑉᐸᓪᓕᐊᑎᓪᓗᑕ ᐊᔪᕈᓐᓃᕈᑕᐅᓪᓗᑎ.  

 

ᒐᕙᒪᐅᓪᓗᓕᑕᓕ ᐱᔭᒃᓴᖃᕐᒥᒐᑦᑕ. 

ᑐᑦᑕᕐᕕᓪᓗᐊᑕᐅᖏᑦᑑᒐᓗᐊᒥᑦ ᑭᓯᐊᓂ 

ᐃᑲᔪᖅᑐᐃᔭᕆᐊᖃᕋᑦᑕ ᐊᒻᒪᓗ ᑕᒪᒃᑯᓄᖓ 

ᑲᔪᓯᓯᒪᓂᐊᕋᑦᑕ ᑮᓇᐅᔭᓂᑦ ᐊᑐᖁᔨᓪᓗᑕ 

ᐃᑲᔪᖅᑐᐃᔭᕆᐊᖃᖅᑐᒍᑦ ᑎᒥᖁᑎᒋᔭᑦᑎᓐᓂᑦ 

ᕿᒥᕐᕈᑦᑎᐊᕈᓐᓇᖃᑦᑕᓂᐊᕐᖓᑕ ᑕᒪᒃᑯᓂᖓ. 

ᐃᑲᔪᖅᑐᐃᓂᐊᕐᒥᔪᒍᓪᓗ ᐅᔭᕋᓐᓂᑦ ᕿᓂᕐᓂᕐᒧᑦ, 

ᓇᓂᔭᐅᕙᓪᓕᐊᔪᓂᑦ ᑕᒫᓂ 

ᐅᔭᕋᓐᓂᐊᕐᕕᐅᒍᓐᓇᕋᔭᖅᑐᓂᑦ. 

 

ᐅᖃᖅᑏ, ᐃᓕᓐᓂᐊᑎᑦᑎᖃᑦᑕᕆᐊᖃᖅᑐᒍᑦ 

ᑕᒪᒃᑯᓄᖓ ᓄᓇᕗᒻᒥᐅᓄᑦ ᑭᓐᖒᒪᔭᖏᓐᓄᑦ 

ᓄᓇᕗᒻᒥᐅᑦ. ᐊᒻᒪᓗ ᑎᓕᐅᒃᑲᓂᕐᓗᒋᑦ 

ᐅᕕᒃᑲᕆᔭᕗᑦ ᐃᓕᓐᓂᐊᑐᐃᓐᓇᖁᖏᓪᓗᒋᑦ ᑭᓯᐊᓂ 

ᐊᔅᓱᕈᑦᑎᐊᕐᓗᑎᑦ. ᑕᒪᒃᑯᐊ ᓄᑖᖑᔪᓄᑦ ᐃᓛᒃ 

ᑭᖑᕚᑦᑎᓐᓄᑦ ᓄᑖᖑᔪᑦ ᓴᖅᑭᐸᓪᓕᐊᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᓐᓂᐊᖅᑐᓕᕆᓂᕐᒥᑦ, ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 085 - 3(3): ᐃᑲᔫᑎᑦ 

ᐃᓐᓇᕐᓄᑦ ᐃᓕᓐᓂᐊᑎᑦᑎᓂᕐᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᕐᕌᒍᓂᑦ 

ᐊᒥᓱᑲᓪᓚᐅᖁᔪᓂᑦ ᐃᓕᓐᓂᐊᖅᑐᓕᕆᔨᒃᑯᑦ  

ᐱᓕᕆᓯᒪᒻᒪᑕ ᐊᑐᓕᖁᔭᐅᓯᒪᔪᒥᑦ ᓄᓇᕗᒻᒥ 

ᐃᓐᓇᕐᓄᑦ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᓂᕐᒧᑦ. ᐊᑕᐅᓯᖅ ᐊᑐᓕᖁᔭᐅᓚᐅᖅᑐᖅ 

ᐃᖅᑲᓇᐃᔭᕈᓐᓇᖅᓯᓂᕐᒧᑦ.  

 

ᑕᐃᒪᓕ ᐋᖅᑭᑦᓱᐃᕙᓪᓕᐊᓯᒪᓕᕐᖓᑕ ᓴᖅᑮᓂᕐᒧᑦ 

ᐃᖅᑲᓇᐃᔮᒃᓴᐅᔪᓐᓇᖅᑐᓄᑦ ᐱᕙᓪᓕᐊᓂᕐᒧᑦ. 

ᓄᑖᒥᑦ ᓴᖅᑮᓪᓗᓂ ᑐᑭᒧᐊᖅᑎᑦᑎᔨᖃᖅᑐᑎᑦ 

ᐃᖅᑲᓇᐃᔮᔅᓴᐅᒍᓐᓇᖅᑐᓂᑦ ᐊᒻᒪᓗ ᐃᓐᓇᕐᓄᑦ 

ᐱᓕᕆᐊᖑᒍᓐᓇᖅᑐᑦ ᐃᑲᔪᕐᓂᐊᕐᖓᑕ ᐊᑐᐊᒐᕐᓂᑦ 

ᓴᓇᕙᓪᓕᐊᑎᓪᓗᑕ ᐊᒻᒪᓗ 

ᐱᔨᑦᑎᑦᑎᐊᕈᓐᓇᓂᖅᓴᐅᓂᐊᕋᑦᑕ ᑕᖅᑲᒃᑯᓄᖓ 

ᐃᓐᓇᕐᓄᑦ ᐃᓕᔨᓐᓂᐊᖅᑎᓄᑦ. 

 

ᐃᖅᑲᓇᐃᔮᒧᑦ ᑐᕌᖓᓂᕐᒧᑦ ᐱᕙᓪᓕᐊᓂᐅᔪᖅ 

ᐋᖅᑭᑦᓯᒪᔾᔪᑎᒋᓂᐊᕋᑦᑎᒍ ᑐᑭᒧᐊᖅᑎᑦᑎᔪᑎᒋᓗᒋᑦ 

ᐃᓐᓇᕐᓄᑦ ᐱᔨᑦᑎᕈᑎᒋᓂᐊᖅᑕᑎᓐᓄᑦ. ᑖᓐᓇ 

ᐊᖑᓂᐊᕋᑦᑎᒍᑦ ᑲᓇᑕᒥ ᓯᕗᓪᓕᐅᔾᔭᐅᖁᔭᐅᔪᖅ 

ᐃᓕᓐᓂᐊᕐᓂᖅ ᐱᐅᓯᒋᐊᖁᓪᓗᒍ. ᑖᓐᓇᓗ 

ᐱᓕᕆᖃᑎᖃᓂᐊᕐᒥᔪᖅ ᐱᐅᓂᖅᐹᖑᔪᕝᒥᑦ 

ᐱᒍᓐᓇᖁᓪᓗᒋᑦ ᓴᖅᑭᑦᑕᐅᓯᒪᖁᓪᓗᒋᑦ 

ᑲᒪᒋᔭᐅᖁᓪᓗᒍᓗ. 

 

ᑖᒃᑯᐊ ᐃᖅᑲᓇᐃᔮᔅᓴᒧᑦ ᐱᕙᓪᓕᐊᓂᕐᒧᑦ ᑐᕌᖓᔪᑦ 

ᓴᖅᑭᓯᒪᔪᑦ ᑮᓇᐅᔭᑎᒍᑦ ᐋᖅᑭᑦᓱᕆᐊᖅᑐᑎᑦ 

ᐃᓕᓐᓂᐊᖅᑐᓕᕆᔨᒃᑯᑦ. ᑮᓇᐅᔭᐃᑦ ᐊᑐᖅᑐᔅᓴᐃ 

ᓱᕐᕋᖏᓪᓗᑎᑦ ᐊᑐᓕᖅᑎᑦᑎᓂᐊᖅᑐᒍ ᑖᑦᓱᒧᖓ 

ᐱᓕᕆᐊᖑᔭᕆᐊᖃᖅᑐᒧᑦ.  

 

ᑐᑭᒧᐊᖅᑎᑦᑎᔨ ᐃᖅᑲᓇᐃᔮᒧᑦ ᐱᕙᓪᓕᐊᓂᕐᒧᓪᓗ 

ᐃᓐᓇᓄᓪᓗ ᑐᕌᖓᔪᓂᑦ ᐋᖅᑭᑦᓯᒪᓕᖅᑐᐃᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓕᖅᑐᑎᓪᓗ. 

 

ᐅᖃᖅᑎᑦᑎᔩ, ᑖᒃᑯᐊ ᓴᖅᑭᑕᐅᓂᖏᑦ, ᐱᒻᒪᕆᐅᒻᒪᑦ 

ᐃᑲᔪᖅᑐᐃᓂᐊᕈᑦᑕ ᑐᕌᖅᑕᑎᓐᓂ ᓄᓇᕗᒻᒥᐅᑦ 

ᑲᓱᖅᓯᒪᖁᓪᓗᒋᑦ, ᐱᖃᓯᐅᑎᓗᒋᑦ ᐃᓐᓇᐃᑦ 

ᐃᓕᓐᓂᐊᐸᑦᑐᑦ ᐱᓕᕆᐊᖑᔪᓄᑦ ᐱᔨᑦᑎᓂᕐᒧᓪᓗ 

ᐃᓕᓐᓂᐊᓂᒃᑯᑦ, ᐱᓕᒻᒪᒃᓴᓂᒃᑯᑦ 

ᐃᖅᑲᓇᐃᔭᕐᓂᒧᓪᓗ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᑰᓕ 

 

ᐊᖓᔪᖅᑳᑉ ᐅᖃᐅᓯᖓ 086 - 3(3): ᓄᑖᖅ 

ᓄᓇᕗᒻᒥ ᓂᕿᑦᑎᐊᕙᓕᕆᓂᕐᒧᑦ ᐊᑐᐊᒐᖅ 

(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ ᑐᓵᔪᓕᒫᑦ. ᐅᖃᖅᑏ, ᐅᑯᐊ 

ᓴᖅᑭᑦᑎᒍᒪᓪᓗᒋᑦ ᓄᓇᕗᑦᒥ ᓂᕿᐅᑉ ᒥᒃᓵᓄᑦ, 

ᓂᕿᑦᑎᐅᕆᓐᓂᐅᑉ ᒥᒃᓵᓄᑦ. ᐃᑲᔪᕈᒪᓪᓗᑎᒍ 

ᑕᒪᒃᑯᐊ ᓂᕿᑦᑎᐊᕙᐃᓐ ᐊᑐᐃᓐᓇᐅᕙᑦᑐᑦ ᐊᒻᒪᓗ 

ᖃᓄᖅ ᐱᔪᓐᓇᕐᓂᕗᑦ ᒪᓕᓪᓗᒋᑦ ᐅᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓂᒪᑦᑕᐃᓕᓂᕐᒧᑦ 

ᑲᒪᔨᕗᑦ, ᐊᒻᒪᓗ ᐃᓄᓕᕆᔨᒃᑯᑦ 

ᐋᖅᑭᒋᐊᖅᓯᒪᓕᕐᒪᑕ. ᑖᓐᓇ  ᓂᕿᐅᑉ ᒥᒃᓵᓄᑦ, 

ᓂᕿᑦᑎᐊᕙᐅᓇᔭᖅᑐᓐ ᓄᓇᕗᑦᒥ ᒪᓕᒐᕆᔭᕗᑦ 

ᖃᓄᐃᓕᖓᒻᒪᖔᑦ. ᑖᓐᓇ ᒪᓕᒐᕆᔭᕗᑦ 

ᑐᕌᒐᕆᔭᕗᑦ ᐃᒪᓐᓇ ᐱᒋᐊᒃᑲᓂᖅᑎᑦᑎᓂᐊᓕᕐᒪᑦ 

ᑕᒪᒃᑯᐊ ᓄᓇᒦᖔᖅᑐᑦ ᓂᕿᑦ ᐊᒻᒪᓗ 

ᐊᑐᖅᑕᐅᕙᓚᐅᖅᑐᑦ ᑐᑭᓯᔭᕆᐊᖃᑦᑕᕙᓪᓗ 

ᐃᓐᓇᕐᓂᒃ. ᐊᒻᒪᓗ ᖃᓄᖅ 

ᐃᑲᔪᖅᑎᒌᒍᓐᓇᖃᑦᑕᕐᒪᖔᑕ ᓂᕿᑦ ᒥᒃᓵᓄᑦ, 

ᓄᑕᕋᕗᑦ, ᓱᕈᓯᕗᑦ ᖃᐅᔨᑎᒃᑲᓐᓂᕆᐊᖃᓕᕋᑦᑎᒍ. 

ᐊᒻᒪᓗ ᖃᓄᖅ ᓂᕿᑦᑎᐊᕙᓐᓂᒃ ᓂᐅᕕᕐᕕᒻᒥ 

ᓂᐅᕕᕈᓐᓇᖃᑦᑕᕆᐊᔅᓴᖏᓐᓂᒃ ᓄᓇᕗᑦᒥᐅᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒪᓕᒐᒃᓴᐅᔪᑦ 

ᑎᑭᓐᓂᐊᖅᑐᒋᔭᐅᔪᑦ ᓄᓇᓕᓐᓂ ᑕᖅᑭᖅ ᓄᖑᑉᐸᑦ 

ᓂᕿᑦᑎᐊᕙᓐᓄᑦ ᐃᓕᓐᓂᐊᕐᕈᑎᑦᑎᐊᕙᐅᒍᓐᓇᕐᖓᑦ 

ᐊᑐᖅᑕᐅᓗᓂᓗ ᓄᓇᕗᒻᒥ ᐋᓐᓂᐊᖅᑐᓕᕆᔨᒃᑯᓐᓂ 

ᐃᓕᓐᓂᐊᖅᑎᐅᔪᓂᒃ, ᐃᓕᓴᐃᔨᓂᒃ, ᓄᓇᓕᓐᓄᓪᓗ 

ᐃᖅᑲᓇᐃᔭᖅᑎᓂᒃ ᐋᓐᓂᐊᖅᑕᐃᓕᒪᓂᕐᒧᑦ. ᑖᒃᑯᐊ 

ᐃᓚᒋᔭᐅᖃᑦᑕᓂᐊᖅᑐᑦ ᐃᓕᓐᓂᐊᖅᑎᑕᐅᓗᑎᒃ 

ᑖᒃᑯᓄᖓ ᓄᑖᓄᑦ ᒪᓕᒐᒃᓴᐅᔪᓄᑦ 

ᓂᕿᑦᑎᐊᕙᐅᔪᓄᑦ. ᐊᒻᒪᓗ ᑐᓴᖅᑎᑦᑎᕙᓪᓗᑎᒃ 

ᓄᓇᓕᓐᓂ ᐅᕕᒃᑲᓐᓂᒃ, ᐃᓐᓇᑐᖃᓐᓂᓪᓗ.  

 

ᐊᓯᖏᑦ ᐃᓕᓐᓂᐊᕈᑎᑦᑎᐊᕙᐅᒍᓐᓇᖅᑐᑦ 

ᓂᕿᑦᑎᐊᕙᓐᓄᑦ ᓴᖅᑭᑕᐅᓛᕐᒥᔪᑦ ᑕᒫᓂ ᐊᕐᕌᒍᒥ 

ᓂᕿᓕᐅᓂᕐᒧᑦ ᒪᓕᒐᒃᓴᐅᔪᑦ ᑕᖅᑭᔮᒃᓴᐃᑦ, 

ᓄᓇᓕᓐᓂᓪᓗ ᐊᑐᖅᑕᐅᒍᓐᓇᕋᔭᖅᑐᖅ 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕿᓕᐅᕐᓂᕐᒧᑦ ᐃᓕᓴᐃᕙᑦᑐᑦ ᓂᐅᕕᕐᕕᒻᒥᓗ 

ᐆᑦᑐᖃᑦᑕᕐᓗᑎᒃ. 

 

ᐅᖃᖅᑏ, ᐊᔪᖅᓴᓗᐊᕐᓂᖅ, ᐊᒻᒪᓗ 

ᓂᕿᓴᖃᑦᑎᐊᖏᓐᓂᐅᔪᖅ ᑖᒃᑯᐊ 

ᐊᕝᕕᐊᕈᑕᐅᕙᒻᒪᑕ ᖃᓄᐃᖏᑎᐊᓂᕐᒧᑦ 

ᓂᕆᑦᑎᐊᓂᕐᒧᓪᓗ, ᐃᓕᓐᓂᐊᖅᑎᑦᑎᓂᕐᒧᓪᓗ. 

ᑕᒪᒃᑯᐊ ᑲᒪᒋᓇᓱᒃᑲᑦᑎᒍ. 

ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐱᓕᕆᖃᑎᖃᖅᓯᒪᔪᑦ ᑕᐃᒃᑯᓂᖓ ᐊᓪᓚᒡᕕᖓᓐᓂᒃ 

ᓱᒃᑰᓗᐊᖅᑐᑦ, ᐊᔪᖅᓴᓂᖅᓴᐅᔪᓂᒃ. 

ᐅᖃᖃᑎᖃᑉᐸᑦᑐᑎᒃ 

ᓂᕿᒃᓴᖃᑦᑎᐊᕆᐊᖃᓐᓂᖏᓐᓂᒃ. ᒪᕐᕈᓪᓗᐊᑕᐅᔪᒃ 

ᐱᒍᓐᓃᐹᓪᓕᕈᑎᔅᓴᐅᔫᒃ ᐅᕙᒍᑦ ᐊᑐᖅᓯᒪᔭᕗᑦ,. 

ᐅᓪᓛᕈᒻᒥᑕᖅᑎᑦᑎᓂᕐᒧᑦ ᐊᒻᒪᓗ ᐊᖏᔪᖅᑳᖑᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᑦ. ᑕᕝᕙᓐᖓᑦ ᐊᓯᖏᓐᓂᓪᓗ 

ᐊᖏᖅᓯᒪᒐᑦᑕ ᐱᓕᕆᖃᑎᖃᕐᓂᐊᕋᑦᑕ ᐊᓯᖏᓐᓂᒃ 

ᐱᓕᕆᕕᒻᒥᒃ. ᑕᒪᓐᓇ ᐊᒃᑐᐃᓂᖃᑦᑎᐊᓂᐊᕐᒪᑦ 

ᐱᒻᒪᕆᐊᓘᔪᓂᒃ ᐊᔪᖅᓴᓂᕐᒧᑦ ᐊᒻᒪᓗ 

ᓂᕿᒃᓴᖃᑦᑎᑦᑎᖏᓐᓂᕐᒧᑦ.  

 

ᑕᐃᒪᓕ ᓄᖅᑲᑲᐃᓐᓇᕈᑦᑕ ᓴᖅᑮᓪᓚᕆᓐᓂᐊᖅᑐᒍᑦ 

ᑕᐃᒃᑯᓂᖓ ᒪᓕᒃᑕᐅᔭᕆᐊᖃᑦᑐᓂᒃ ᐊᒻᒪᓗ 

ᑕᖅᑳᓂᑦᑐᓂᒃ ᐆᑦᑐᕋᖁᓂᐊᖅᑲᔅᓯ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 087 - 3(3): ᓄᓇᕗᒻᒥ 

ᒥᖅᑯᓕᓕᕆᔨᖏᑕ ᐅᑎᕐᕕᐅᓂᖏᑦ 

ᖁᕝᕙᓯᓛᖑᖅᓯᒪᓂᖏᑦ (ᓯᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᒻᒪᓗ ᐅᓐᓄᓴᒃᑯᑦ, ᐅᖃᖅᑏ. 

ᖁᕕᐊᓱᑉᐳᖓ ᐃᑉᐱᒍᓱᖁᓪᓗᒋᑦ ᑖᒃᑯᐊ 

ᓴᓐᖏᓂᕆᔭᖏᓐᓂᒃ ᓄᓇᕗᒻᒥ ᒥᖅᑯᓕᕆᓂᕐᒧᑦ.  

ᑕᒪᒃᑯᐊ ᐱᓗᐊᖅᑐᒥᒃ ᒥᖅᑯᖃᑦᑐᓄᑦ ᑕᐃᒃᑯᐊ 

ᐊᑭᑦᑐᕋᐅᑎᕕᐅᔪᑦ North Bay-ᒥ. ᑎᓴᒪᓂᒃ 

ᐊᑭᑦᑐᕋᐅᑎᓚᐅᖅᑐᑦ 2011. ᓄᓇᕗᒻᒥᓕ 

ᐱᔭᐅᓚᐅᖅᑐᑦ $812,000.-ᓄᑦ 

ᓂᐅᕕᐊᕆᔭᐅᓚᐅᖅᑐᑦ. ᐃᒫᒃ 2010-11 

ᑮᓇᐅᔭᓕᐅᓂᖅᐹᐅᓚᐅᖅᑐᖅ ᑕᒪᒃᑯᓄᖓ 

ᒥᖅᑯᓕᓐᓄᑦ ᑕᐃᒪᓐᖓᓂᒃ ᓄᓇᕗᑦ 

ᓴᖅᑭᓚᐅᖅᓯᒪᒻᒪᑦ. ᑖᒃᑯᐊ ᑮᓇᐅᔭᓕᐊᖑᔪᑦ 

ᓯᓚᕐᔪᐊᕐᒥ ᐱᔪᒪᔭᐅᓂᖏᓐᓄᑦ ᓇᓄᕋᐃᑦ. ᑕᒪᓐᓇ 

ᐊᒃᓱᐊᓗᒃ ᐱᔪᒪᔭᐅᓕᕐᖓᑕ ᓴᓗᒻᒪᓴᖅᓯᒪᔪᑦ 

ᓇᓄᕋᐃᑦ ᓂᐅᕕᖅᑕᐅᕙᑦᑐᑦ $5,000. 

ᐱᐅᓂᖅᐹᑦᑎᐊᓪᓗ $10,000 ᐅᖓᑖᓂᑉᐸᑦᑐᑎᒃ.  

 

ᐊᑭᖏᓪᓕ ᑎᕆᒐᓂᐊᓄᑦ, ᐊᒪᕈᓐᓄᑦ ᐱᐅᔫᒻᒥᔪᑦ 

ᑭᓯᐊᓂ ᐊᒻᒪᓗᒃᑕᐅᖅ ᑕᐃᒪᐃᓐᓂᐊᖅᑐᒋᔭᐅᒋᓪᓗᑎᒃ 

ᐅᑭᐅᖅ. ᑭᓯᐊᓂᓕ ᓄᓇᕗᒻᒥ ᕿᓯᓄᑦ ᐊᑭᑭᒻᒪᑕ 

ᑭᓯᐊᓂ ᐊᕙᑎᓕᕆᔨᒃᑯᑦ ᐱᕙᓪᓕᐊᓂᖃᖅᓯᒪᔪᑦ 

ᑕᒪᒃᑯᓄᖓ ᐊᓐᓄᕌᓕᐅᖅᐸᑦᑐᑎᒃ ᓄᓇᕗᒻᒥᐅᑕᐅᔪᑦ 

ᑲᑐᔾᔨᖃᑎᖃᑦᑐᑎᒃ ᓄᓇᕗᒻᒥ ᓴᓇᐅᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐃᖃᓗᓐᓂ 

ᓴᖅᑭᔮᖅᑎᑦᑎᒋᐊᖓᓚᐅᖅᑐᑦ ᕿᓯᕋᔭᓐᓂᒃ, 

ᒥᖅᑯᓕᓐᓂᓪᓗ. 

 

ᐅᖃᖅᑏ, ᐱᓕᕆᖃᑎᒋᓐᓇᓂᐊᖅᑕᕗᑦ ᑕᒪᒃᑯᐊ 

ᓂᐅᕕᖅᑕᐅᑦᑎᐊᖃᑦᑕᕈᓐᓇᖁᓪᓗᒋᑦ 

ᐊᖑᓇᓱᒃᑎᑎᓐᓂᒃ. ᑕᒪᒃᑯᐊ ᐃᓅᓇᓱᐊᕈᑎᒋᒐᑦᑎᒍ 

ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᐃᓕᖅᑯᓯᓕᕆᔨᒃᑯᓐᓄᑦ 

ᒥᓂᔅᑕ, ᒥᓂᔅᑕ ᐋᕆᐊᒃ. 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 088 - 3(3): 2010-

2011 ᐊᕐᕌᒍᑕᒫᑦ ᐅᓂᒃᑳ ᑐᓂᕐᕈᓯᐊᓄᑦ 

ᐃᑲᔫᓯᐊᓪᓗ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᑦᑎᐊᕙᒃᑯᑦ ᑲᖏᖅᑐᒑᐱᒻᒥᐅᑦ, 

ᕿᑭᖅᑕᕐᔪᐊᕐᒥᐅᑦ ᐊᒻᒪᓗᒃᑕᐅᖅ ᓄᓇᕗᒻᒥᐅᑦ. 

ᕼᐊᐃ ᔨᒥ.  

 

ᐅᖃᖅᑎᑦᑎᔩ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐃᓕᓴᖅᓯᓯᒪᑦᑎᐊᕐᒪᑕ ᓄᓇᕗᒻᒥᐅᓂᒃ 

ᑐᓴᐅᒪᑎᑦᑎᔭᕆᐊᖃᓐᓂᕐᒥᓂᒃ ᑕᒪᒃᑯᓂᖓ 

ᐃᑲᔫᑎᒋᕙᑦᑕᒥᓂᒃ ᑮᓇᐅᔭᓂᒃ, ᑐᒃᓯᕌᖑᕙᑦᑐᓂᒃ. 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓴᖅᑭᑎᑦᑎᖃᑦᑕᕐᒪᑕ 

ᑕᒪᒃᑯᓂᖓ ᐊᕐᕌᒍᑕᒫᑦ ᑮᓇᐅᔭᓂᒃ 

ᐊᑐᖅᑕᒥᓂᕐᒥᓂᒃ ᐊᒻᒪᓗ ᑖᒃᑯᐊ 

ᐊᑐᕋᔅᓴᖃᑉᐸᑦᑐᑎᒃ $9.100,000.-ᓂᒃ 

ᐃᑲᔫᑎᔅᓴᖃᑉᐸᑦᑐᑎᒃ. ᓄᓇᕗᒻᒥᐅᑦ ᑕᒪᑐᒥᖓ 

ᐱᕕᔾᔪᐊᖃᒻᒪᑕ ᐊᒻᒪᑦᑕᐅᖅ ᑖᒃᑯᐊ ᑖᒃᑯᓇᓐᖓᑦ 

Department-ᒥᑦ ᑖᒃᑯᓇᓐᖓᑦ ᐃᓕᓴᕆᔭᐅᓯᒪᓗᑎᒃ 

ᑕᒪᓐᓇ ᐱᕕᔾᔪᐊᖑᓂᖓ ᑐᓴᐅᒪᑎᑦᑎᓂᖅ. 

ᑕᒪᑐᒥᖓ ᑐᓴᐅᒪᑎᑦᑎᓂᕐᒧᑦ ᐃᓚᒋᔭᐅᓪᓗᓂ 

ᑖᒃᑯᓂᖓ ᐱᓕᕆᐊᖃᓪᓗᑎᒃ ᓴᖅᑭᑦᑎᓗᑎᓪᓗ 

ᖃᓄᖅ ᐊᐅᓚᓂᖃᓚᐅᕐᒪᖔᑕ ᑕᒪᒃᑯᐊ ᑮᓇᐅᔭᑦ 

ᐃᑲᔫᑎᔪᑎᒋᔭᐅᔪᑦ.  

 

ᑖᒃᑯᐊ 2010-11-ᒥ ᐃᑲᔫᑎᐅᔪᒥᓃᑦ ᑮᓇᐅᔭᑦ 

ᐅᓂᒃᑳᖑᓂᖏᑦ ᓴᖅᑭᔮᖅᑎᑎᑦᑎᐊᖅᐳᑦ ᖃᓄᖅ 

ᑭᓱᓄᑦ ᐊᑐᖅᑕᐅᓚᐅᕐᒪᖔᑕ. ᐊᒻᒪᓗᒃᑕᐅᖅ ᓇᓕᐊᒃ 

ᓄᓇᕗᒥᐅᓐᖑᔪᖅ, Region-ᖑᔪᖅ ᖃᑦᓯᓂᒃ 

ᐊᑐᓚᐅᕐᒪᖔᑦ. ᑕᕝᕙᓂ ᐅᓂᒃᑳᖑᓯᒪᒋᓪᓗᓂ 

ᐊᑐᕋᔅᓴᓂ. ᐅᖃᖅᑎᑦᑎᔩ, ᓴᖅᑭᓂᐊᖅᑕᓐᓂᒃ 

ᑖᒃᑯᓇᓂ 2010-11-ᐸᒥ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᑦ ᐊᑐᖅᑕᒥᓂᖏᑦ, ᐃᑲᔫᑎᒥᓂᖏᑦ 

ᓴᖅᑭᑦᑎᓇᖅᓯᑉᐸᑦ ᓴᖅᑭᓂᐊᖅᐸᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 129 - 3(3): 

ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᖅ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓂᑯᕕᑉᐳᖓ ᓂᓪᓕᖃᑕᐅᔪᒪᓪᓗᖓ 

ᐊᐱᖅᓱᖃᑦᑕᖅᓯᒪᔪᓂᒃ ᒐᕙᒪᒃᑯᓐᓂᒃ 

ᐊᑐᐃᓐᓇᖃᒃᑲᓐᓂᖁᔨᓪᓗᑎᒃ 

ᐃᑲᔪᖅᑐᖅᑕᐅᔪᒪᓪᓗᑎᓪᓗ ᐃᓱᒪᓕᕆᓂᐅᑉ ᒥᒃᓵᓄᑦ.  

 

ᐅᖃᖅᑏ, ᐃᓄᓕᕆᔨᖃᖏᓐᓂᒃ 

ᐃᖅᑲᓇᐃᔭᐃᓐᓇᖅᑐᓂᒃ ᐃᓱᒪᓕᕆᔨᐅᔪᓂᒃ ᐊᒻᒪᓗ 

ᐊᒥᓲᓗᐊᖏᒥᒻᒪᑕ ᐃᒥᐊᓗᓕᕆᓂᕐᒧᑦ 

ᐋᖓᔮᓐᓇᖅᑐᓄᑦ ᐃᖅᑲᓇᐃᔭᖅᑎᐅᔪᑦ ᓄᓇᓕᓐᓂ. 

ᐃᑲᔪᖅᑐᐃᔪᓐᓇᓗᐊᖅᐸᖏᒻᒪᑕ  ᐊᒥᓱᓂᒃ 

ᓄᓇᕗᒻᒥᐅᑕᐅᔪᓂᒃ ᐃᓅᓯᖏᓐᓂᒃ ᐊᒃᑐᐃᔪᓂ.  

 

ᐅᖃᖅᑏ, ᖃᒪᓂᖅᑐᐊᕐᒥᐅᓄᑦ ᐊᒃᓱᐊᓗᒃ ᑕᕝᕙᓂ 

ᑐᓐᖓᓂᖅ ᐊᔪᓕᖅᓯᒪᔪᓂᒃ ᐃᑲᔪᖃᑦᑕᕐᖓᑕ 

ᑕᐃᒃᑯᓄᖓ ᐃᓄᓐᓄᑦ ᐃᑲᔪᖅᑕᐅᔪᒪᔪᓄᑦ. 

ᑭᓯᐊᓂᓕ ᑖᓐᓇ ᐃᑲᔪᖅᑕᐅᔭᕆᐊᖃᒻᒥᒻᒪᑦ 

ᑲᒪᒋᔭᐅᓂᖓᓄᑦ, ᐊᓪᓚᕕᒻᒥᓗ ᑲᒪᒋᔭᐅᓂᖓᓄᑦ. 

ᐃᓱᒪᒋᔭᖅᐳᑦ ᒐᕙᒪᒃᑯᑦ ᑕᒪᒃᑯᓂᖓ 

ᐃᑲᔪᖅᑐᐃᔭᕆᐊᖃᕋᓗᐊᕐᖓᑕ. 

 

ᐅᖃᖅᑏ, ᓄᓇᓕᓕᒫᑦᑎᐊᓂ ᐃᑲᓇᐃᔭᖅᑎᑕᖃᕐᖓᑦ 

ᐃᖅᑲᓇᐃᔭᕈᓐᓇᑎᐊᖅᑐᓂᒃ ᑕᒪᒃᑯᓄᖓ 

ᐱᔨᑦᑎᒻᒪᕆᑉᐸᑦᑐᓂᒃ ᐃᑲᔪᖅᑐᐃᓪᓗᑎᒃ ᐊᓯᒥᓐᓄᑦ. 

ᑕᕝᕙᓂᓕ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᑖᒃᑯᐊ 

ᐱᓕᕆᐊᕆᔭᖏᑦ ᐃᒫᒃ ᖁᔭᒋᔭᐅᓗᐊᓱᐃᑦᑑᒥᒻᒪᑕ. 

 

ᐅᖃᖅᑏ, ᒐᕙᒪᒃᑯᑦ ᐊᒃᓱᕈᒃᑲᓐᓂᕆᐊᖃᓕᖅᑐᑦ 

ᓇᓗᓇᐃᑦᑐᐃᓗᑎᒃ ᑕᒪᒃᑯᐊ 

ᐃᑲᔪᖅᑕᐅᔭᕆᐊᖃᓪᓚᕆᓐᓂᖏᓐᓂᒃ. ᐅᖃᖅᑏ, ᐄ, 

ᐸᕐᓇᓂᕐᒧᑦ ᐸᕐᓇᒍᑎᐅᔪᑦ ᐅᐸᓗᖓᐃᔭᐃᓂᖅ 

ᐊᑐᓕᖅᑎᑦᑎᓂᕐᒧᑦ ᖃᓄᖅᑑᕈᑏᑦ 

ᓈᒻᒪᑐᐃᓐᓇᖏᑦᑐᑦ ᑭᓯᐊᓂ ᑕᒪᒃᑯᐊ ᑎᒥᒃᑯᑦ 

ᖃᓄᐃᓕᐅᕈᑕᐅᓪᓚᕆᒋᐊᖃᓕᖅᑐᑦ.  

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒐᕙᒪᒃᑯᓐᓄᑦ ᕿᓄᕗᖓ 

ᖃᐅᔨᓴᒃᑲᓐᓂᖁᓪᓗᒋᑦ ᐱᔨᑦᑎᕈᑕᐅᕙᑦᑐᑦ 

ᐃᓱᒪᓕᕆᓂᕐᒧᑦ ᑕᒫᓂ ᓄᓇᕗᑦᒥ ᓄᓇᓕᓐᓂ 

ᐊᒻᒪᓗ ᐃᑲᔪᖅᑐᐃᑲᓐᓂᖁᓪᓗᒋᑦ ᑲᑐᔾᔨᖃᑎᒌᓂᒃ 

ᐃᓄᓐᓂᓪᓗ ᐃᑲᔪᕋᓱᑉᐸᑦᑐᓂᒃ ᐊᓯᒥᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑲᑎᒪᔾᔪᑎᒃᓴᖅ 3. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

ᖃᓄᐃᓕᔭᐅᓂᐊᕐᓂᖓ 

ᖃᖓᑕᓲᒃᑯᕕᒥᓂᑐᖃᒃ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 

ᓴᓂᑭᓗᐊᒻᒥ.  

 

ᐅᖃᖅᑏ, ᓂᕈᐊᖅᑕᐅᕋᑖᒥᓂᐅᑎᓪᓗᖓ 

ᒪᓕᒐᓕᐅᕐᕕᒻᒧᑦ ᑎᑎᕋᓚᐅᖅᓯᒪᒐᒪ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᑕᐃᓐᓇ ᖃᖓᑕᓲᒃᑯᕕᒥᓂᐅᔪᖅ ᐃᒋᑕᐅᖁᓕᖅᑐᒍ, 

ᓱᕋᑦᑕᐅᖁᓕᖅᑐᒍ. 

 

ᐅᖃᖅᑏ, ᓴᓂᑭᓗᐊᖅ ᓄᑖᖑᔪᒥᒃ ᖃᖓᑕᓲᒃᑯᕕᒻᒥᒃ 

ᐱᓚᐅᖏᓐᓂᖓᓂ ᑕᐃᓐᓇ ᐅᐊᔭᒃᑯᑦ 

ᐃᑭᑲᓴᖃᑦᑕᓐᓂᑰᓚᐅᖅᓯᒪᒻᒪᑦ. ᐄ, ᑕᐃᒪᓕ 

ᕼᐋᒻᓚᒃᑯᑦ ᐊᑐᖃᑦᑕᓚᐅᖅᑑᒐᓗᐊᑦ 

ᓯᕐᓗᐊᕆᓪᓗᓂᔾᔪᒃ ᑭᓯᐊᓂᓕ ᐊᑐᕆᐊᖃᕈᓐᓃᕐᖓᑦ 

ᑖᓐᓇ ᐊᑦᑕᓇᓕᕐᖓᑦ ᐅᑭᐅᒃᑯᑦ.  

 

ᐅᖃᖅᑏ, ᑕᒪᓐᓇ ᐅᖃᐅᓯᕆᒐᒃᑯ ᒐᕙᒪᒃᑯᑦ 

ᐊᐅᔭᖓᓂ 2009 ᖁᕕᐊᓱᓚᐅᖅᑐᖓ 

ᑭᐅᔭᐅᑲᐅᑎᒋᔪᓐᓇᓚᐅᕋᒪ.  

ᑭᓯᐊᓂᓕ ᐅᖃᖅᑏ, ᑎᑭᒋᐊᑭᓕᒻᒥᒐᑦᑕ ᐊᕐᕌᒍᒧᑦ 

2012-ᒧᑦ ᐊᒻᒪᓗ ᑕᐃᓐᓇ ᖃᖓᑕᓲᒃᑯᕕᒥᓂᖅ ᓱᓕ 

ᑕᐃᑲᓃᒻᒪᑦ. 

 

ᐅᖃᖅᑏ, ᐃᒪᐃᑦᑑᔮᓐᖓᑦ, 

ᐱᔭᕆᐊᑭᓐᓂᖅᓴᐅᓕᖅᑐᖃᐃ ᓄᑖᓂᒃ ᓴᓇᓗᓂ 

ᐃᓪᓗᓂᒃ ᓱᕋᒐᓱᒃᑐᒋᑦ ᐱᔭᕆᐊᑐᓂᖅᓴᐅᓪᓗᓂᓗ 

ᑖᒃᑯᐊ. ᑐᑭᓯᐅᒪᒐᒪ ᑲᒪᒋᔭᐅᓕᓐᖓᒡᒎᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ.  

ᐄ, ᑐᑭᓯᑦᑎᐊᕋᓗᐊᖅᑐᖓ ᐃᕐᖐᓐᓇᖅ 

ᐱᑲᐅᑎᒋᔪᓐᓇᖏᑦᑐᓂᒃ ᐱᓗᐊᖅᑐᒥᒃ ᒐᕙᒪᒃᑯᓂᑦ. 

ᐃᒫᒃ ᓂᓐᖓᓇᕈᔪᒻᒪᕆᓕᓐᖓᑦ ᑕᒪᒃᑯᐊ 

ᐱᔭᕆᐊᑭᑦᑐᑯᓘᔮᖅᑐᑦ ᐊᑯᓂᐊᓗᒃ 

ᐋᖅᑭᒃᑕᐅᒐᓱᑉᐸᒻᒪᑕ.  

 

ᐅᖃᖅᑏ, ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑕᒪᒃᑯᓂᖓᑦᑕᐅᖅ ᐅᖃᖃᑦᑕᖅᑐᑦ ᐃᒫᒃ 

ᑐᓴᑲᐅᑎᓂᖅᓴᐅᒍᒪᓪᓗᑎᒃ ᒐᕙᒪᒃᑯᓐᓄᑦ 

ᒪᓕᒐᓕᐅᖅᑎᑦ, ᒐᕙᒪᒃᑯᓐᓂ ᒪᓕᒐᓕᐅᖅᑎᓄᑦ. 

ᑕᐃᒪᓕ ᖃᖁᑎᒃᑯᑦ ᑐᓴᐃᓐᓇᖃᑦᑕᕈᒪᓂᐊᖅᑯᖓ 

ᑖᓐᓇ ᖃᓄᐃᓕᖓᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

ᐱᓕᕆᖃᑎᒌᑦᑐᑦ ᖁᑦᑎᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 

ᐊᑭᑐᔫᓂᖓᓂᒃ ᐃᓅᓇᓱᓐᓂᕐᒧᑦ ᖃᖓᑦᑕᐅᑎᓄᓪᓗ 

ᖁᑦᑎᑦᑐᒥ. ᖁᕕᐊᓱᑉᐳᖓᓗ ᐅᖃᕆᐊᔅᓴᖅ 

ᐅᓪᓗᒥᐅᔪᖅ ᐱᕙᓪᓕᐊᕌᔾᔪᒃᓯᒪᓕᕐᖓᑕ ᑕᐃᒪᓐᖓᑦ 

ᓂᕈᐊᖅᑕᐅᓚᐅᖅᓯᒪᒐᒪ 2008-ᒥ. 

ᐅᖃᖅᑏ, ᐋᖅᑭᒃᓯᔪᖃᓚᐅᖏᓐᖓᓂ 

ᐊᑲᐅᖏᓕᐅᕈᑎᐅᔪᒥᒃ ᐃᓕᓴᕆᔭᐅᖅᑳᕆᐊᖃᓐᖓᑦ 

ᑐᑭᓯᔭᐅᓗᓂᓗ. ᐊᕐᕌᒍᓂᒃ ᐱᖓᓱᓂᒃ 

ᖃᐅᔨᕚᓪᓕᖅᓯᒪᓂᖅᓴᐅᓕᕐᖓᑕ 

ᐊᒃᓱᕈᕈᑎᒋᕙᑦᑕᖏᑦ ᐊᐅᓱᐃᑦᑐᒥᒃ, ᖃᐅᓱᐃᑦᑐᒥ, 

ᐃᒃᐱᐊᕐᔪᒻᒥ. ᑕᒪᒃᑯᐊᓗ ᑲᓇᑕᒧᑦ 

ᐱᖁᑎᒋᔭᐅᓂᖓᓄᑦ ᖁᑦᑎᑦᑐᒥ 

ᐃᓕᓴᕆᔭᐅᕙᓪᓕᐊᔪᖅ. ᑲᓇᑕᓕᒫᒥ 

ᐱᒻᒪᕆᐅᓂᖏᓐᓂᒃ ᓄᓇᖁᑎᒋᔭᕗᑦ, ᖃᓄᕐᓗ 

ᐃᑲᔪᕐᒪᖔᑕ ᑲᓇᑕᒧᑦ. ᒐᕙᒪᑐᖃᒃᑯᑦ 

ᒪᒥᐊᕋᑖᕐᓂᕆᓚᐅᖅᑕᖓ ᖁᑦᑎᑦᑐᒥᐅᓄᑦ 

ᓅᑕᐅᓚᐅᖅᓯᒪᓂᖏᓐᓄᑦ, ᑕᒪᓐᓇ 

ᒪᒥᓴᕈᑕᐅᕙᓪᓕᐊᔫᒐᓗᐊᖅ. 

 

ᐅᖃᖅᑏ, ᐊᒃᓱᕈᖅᐸᒻᒪᑕ ᓂᕈᐊᖅᑎᒋᓯᒪᔭᒃᑲ ᓂᖀᑦ 

ᐊᖏᕐᕋᐃᓪᓗ, ᐱᒻᒪᕇᓪᓗ ᐃᒫᒃ 

ᐱᑕᖃᕆᐊᖃᓪᓚᕆᒻᒪᑕ ᐊᒻᒪᓗ ᓂᕈᐊᖃᑦᑕᓕᕐᖓᑕ 

ᑖᒃᑯᐊ ᐅᑭᐅᑦᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ 

ᐃᑉᐱᒍᓱᖁᓪᓗᒋᑦ ᑕᒪᒃᑯᐊ 

ᐱᔭᐅᔭᕆᐊᖃᓗᐊᓐᖑᐊᖅᑐᑦ ᑕᕝᕙ ᑕᒪᒃᑯᓇᓂ 

ᐅᖓᓯᓐᓂᖅᐹᓂ ᓄᓇᖃᑦᑐᓂ. 

 

ᐅᖃᖅᑏ, ᐊᑭᑐᔪᒻᒪᕆᐅᓂᖓ ᖃᖓᑦᑕᐅᑎᐅᔪᖅ 

ᑕᒪᓐᓇ ᐱᔭᕆᐊᑭᑦᑑᖏᒻᒪᑦ. ᓂᕈᐊᖅᑕᐅᒐᒪ 

ᒪᓕᒐᓕᐅᕐᕕᒻᒧᑦ ᐊᖏᓚᐅᖅᓯᒪᒐᒪ 

ᐅᖃᐅᓯᕆᓂᐊᖅᑐᒍ. ᖁᕕᐊᓱᑉᐳᖓᓗ ᒐᕙᒪᒃᑯᑦ 

ᐊᖏᖅᓯᒪᓕᕐᒪᑕ ᐃᑲᔪᕈᒪᓯᒪᓪᓗᑎᒃ 

ᐅᐸᓗᖓᐃᔭᐅᑎᐅᔪᒥᒃ ᐃᖏᕐᕋᔪᓕᕆᓂᕐᒧᑦ 

ᖁᑦᑎᑦᑐᒥ. ᖁᔭᒋᔪᒪᓪᓗᒋᑦ ᒪᐃᔭ ᑲᑎᒪᔨᐅᔪᑦ, 

ᓂᕈᐊᖅᑎᒃᑲᓗ, ᐱᖓᓲᔪᓂ ᓄᓇᖁᑎᓐᓂ. ᑖᒃᑯᐊ 

ᐱᓇᓱᐊᒡᒐᖃᑦᑕᖅᓯᒪᔪᑦ ᑕᒪᑦᓱᒧᖓ 

ᑭᐅᔭᐅᒍᒪᓪᓗᑎᒃ. 

 

ᐅᖃᖅᑏ, ᐱᓇᓱᐊᕈᓯᐅᑉ ᓄᓐᖑᐊᓂ ᓯᕗᓪᓕᖅᐹᒥᒃ 

ᕘᔅᑎᐅᒃᑯᑦ ᖃᖓᑕᓲᖓᓂ ᒥᑦᑐᖃᓚᐅᕐᖓᑦ 

ᐃᑉᐱᐊᕐᔪᒻᒥ ᖃᐅᓱᐃᑦᑐᒥᓗ. ᑕᐃᒪᓕ 

ᖁᓚᓐᖏᓚᖓ  

ᖃᖓᑕᓲᒃᑯᕕᐅᔪᓂ ᐊᑐᓕᖅᑎᑕᐅᓂᖏᓐᓂᓪᓗ 

ᓄᑖᖑᓂᖅᓴᐅᔪᑦ ᐊᒻᒪᓗ ᐊᕙᑎᒧᑦ 

ᐊᑲᐅᓂᖅᓴᐅᓪᓗᑎᒃ ᐊᔾᔨᒋᒍᓐᓃᕐᓂᐊᕐᖓᒍᑦ.  

 

ᓂᕆᐅᑉᐳᖓᓗ ᒐᕙᒪᑐᖃᒃᑯᑦ 

ᐃᓕᓴᖅᓯᑎᐊᕐᓂᐊᕐᖓᑕ ᑲᒪᔭᕆᐊᖃᕐᓂᕐᒥᒃ 

ᖁᑦᑎᑦᑐᒧᑦ ᓲᕐᓗ ᐱᖁᑎᒃᑯᑦ ᐊᒻᒪᓗ ᐃᓄᖏᑎᒍᑦ 

ᐋᖅᑭᒃᓯᒪᓂᖓᓂᒃ.  

 

ᓂᕆᐅᑉᐳᖓᓗ ᓂᕈᐊᖅᑎᒋᓯᒪᔭᒃᑲ 

ᐃᓱᒪᔅᓱᕈᓐᓇᓂᖅᓴᐅᓂᐊᕐᖓᑕ ᐊᑭᑭᓐᓂᖅᓴᐅᔪᓂᒃ 

ᖃᖓᑕᓲᓕᕆᓃᑦ ᑖᓐᓇᓗ ᑕᐃᒃᑯᐊᖃᐃ 

ᐊᑭᑦᑐᕋᐅᑎᒍᓐᓇᖅᓯᓛᓕᖅᑐᑦ.  

 

ᐅᖃᖅᑏ, ᖁᔭᓐᓇᒦᖅᐸᒃᑲ  ᒪᓕᒐᓕᐅᖅᑎᓕᒫᑦ 

ᐃᓕᓴᖅᓯᓯᒪᓂᖏᓐᓂᒃ ᖁᑦᑎᑦᑐᒥ ᓄᓇᖁᑎᒋᔭᓐᓂ 

ᑭᒡᒐᖅᑐᕋᒃᑭᑦ ᐅᐱᒍᓱᒃᑐᖓ ᐊᒃᓱᕈᖃᑦᑕᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᓪᓗ, ᒥᔅᑕ ᑯᓱᒐᖅ. 

ᖁᑦᑎᓂᖅᓴᓂᑦ ᐃᓱᓕᒃᓯᔪᐃᑦ ᑲᖏᖅᖠᓂᕐᒥ 

(ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ, ᓂᑉᓕᖅᑎᑕᐅᔪᓐᓇᕋᒪ. 

ᐊᐅᔭᖅ ᑲᖏᖅᖠᓂᕐᒦᑦᑐᖓ ᖁᕕᐊᓇᖅᑐᓂᖏᓛᒃ 

ᐊᑐᓲᖑᒐᑦᑕ. ᖁᕕᐊᓱᓚᐅᖅᐳᒍᑦ ᑲᖏᖅᖠᓂᕐᒥ 

ᐃᓕᓐᓂᐊᕐᕌᓂᒃᑐᑦ ᒍᕋᐃᑦ 12-ᒥᖏᓛᒃ ᐱᐊᓂᒃᑐᑦ, 

ᐃᓕᓐᓂᐊᑲᓐᓂᓂᐊᖅᑐᑦ ᐊᒥᓱᑦ ᓇᓗᓇᖏᑦᑐᖅ. 

ᐃᓕᓐᓂᐊᕐᕌᓂᒻᒪᑕ ᒍᕋᐃᑦ 12-ᒥᒃ 

ᖃᐃᖁᔭᐅᓯᒪᓚᐅᕋᒪ. ᓴᕆᒪᓱᓚᐅᖅᐳᖓ 30-ᓂᒃ 

ᐃᓕᓐᓂᐊᕐᕌᓂᒃᑐᖃᓚᐅᕐᒪ ᖃᖏᖅᖠᓂᐅᑉ 

ᐃᓕᓐᓂᐊᕐᕕᐊᓂ. ᓴᕆᒪᒋᕙᒃᑲ, ᐊᖏᔪᖅᑳᖏᓪᓗ 

ᓴᕆᒪᒋᑉᓗᒋᑦ ᓄᑕᖅᑲᖏᑦ 

ᐃᓕᓐᓂᐊᕐᕌᓂᒃᑐᐊᓘᒻᒪᑕ. ᑖᒃᑯᐊ 

ᐊᒥᓲᒐᓗᐊᖅᑎᓪᓗᒋᓄᓐᓃᑦ ᐅᖃᕈᒪᕙᒃᑲ 

ᑭᑑᒻᒪᖔᑕ, ᓴᕆᒪᒋᑦᓯᐊᐸᒃᑲ ᓴᕆᒪᓱᖃᑕᐅᔪᓯ 

ᓇᓗᓇᓐᖏᖦᖢᓂ.  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑯᐊᖑᕗᑦ: ᒫᓕ ᐊᒡᒐᒃ, ᐊᒻᒪ ᐊᓂᐊ ᓯᑑᕙ ᐊᒡᒐᒃ, 

ᑰᑦᓯᒃ ᐊᓕᔭᖅ, ᐱᐊᓐ ᐊᖑᓴᓪᓗᖅ, ᐋᓯᓕ 

ᐊᐅᐸᓗᒃᑐᖅ ᐴᑦ, ᑲᑎᒪᔨᐅᖃᑎᒪ ᖃᖏᐊᑯᓗᐊ, 

ᒍᐊᑕᓐ ᐊᐅᐱᓛᕐᔪᒃ, ᑲᐃᓚ ᐳᕉᔅ, ᑕᒐᓚᔅ ᒍᐊᑕᓐ, 

ᓇᔭᖓ ᔭᒪᐃᓚ ᒍᐊᑕᓐ, ᓵᓂᐊ ᐃᓄᒃᓱᒃ, ᓯᑕᕙᓂ 

ᐃᖅᑯᑦᑎ, ᔨᐅᕆᒪᐃᔭ ᕼᐋᑉ ᐃᓴᓗᒃ, ᑕᐃᕕᑦ 

ᖃᑯᑦᑎᓐᓂᖅ, ᒪᐃᑯ ᑭᐊᓐᑦ, ᑲᓃᓇ ᑯᓱᒐᖅ, ᕇᑯ 

ᒪᓃᑦᑐᖅ, ᐋᖅᓯ ᓂᐊᖁᖅ, ᐳᕇᓴ ᓂᐊᖁᖅ, ᒋᐅᕆ 

ᓄᓗᒃ, ᑯᕆᔅ ᐅᑉᐸᑕᐅᔭᖅ, ᕌᔭᐃ ᐅᓗᔪᒃ, ᓈᔅ 

ᐸᓐᓂᐅᖅ, ᐋᓯᓕ ᐸᑐᕆᓴᓐ, ᓴᕚᓇ ᐱᓚᑲᑉᓯ, ᑯᐊᕆ 

ᓴᒧᖅ, ᔭᐃᒥᓯ ᓵᓐᑎ, ᒥᐅᕆ ᑕᕐᕋᓕᒃ, ᕌᔾᔪ 

ᑕᒍᓐᓈᖅ, ᑯᕆᔅᑕᕗ ᑕᓄᔭᖅ, ᓇᐃᑕᓐ ᑐᓗᒐᖅ.  

 

ᑖᒃᑯᐊ ᐃᓕᓐᓂᐊᕐᕌᓂᓚᐅᖅᑐᑦ ᖃᖏᖅᖠᓂᕐᒥ 

ᓴᕆᒪᒋᕙᒃᑲ.  

 

ᐊᒻᒪ ᑎᑭᕌᕐᔪᐊᕐᒥ ᑎᓰᕙᒥ 

ᐃᓕᓐᓂᐊᕐᕌᓂᒃᑐᖃᓐᓂᐊᕐᒥᒻᒪᑦ ᒪᕐᕉᓐᓂᒃ ᔮᓱᐊ 

ᐅᓴᒃ ᐊᒻᒪ ᔪᐃ ᐊᐅᕈᐊᓛᒃ. ᓴᕆᒪᒋᕙᒃᑲ 

ᓯᕗᓂᒃᓴᖃᑦᑎᐊᖁᓇᕐᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 

ᓇᓪᓕᐅᑎᑦᑎᐊᖁᔨᓂᖅ ᐸᓂᒋᔭᒥᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᓇᓪᓕᐅᑎᔪᖃᒻᒥᒻᒪᑦ 

ᕿᑐᓐᖓᓐᓂᒃ Happy Birthday-ᕈᒪᑐᐃᓐᓇᖅᑐᖓ. 

ᖁᕕᐊᒋᑦᑎᐊᕋᑦᑎᒍ ᓇᓪᓕᐅᑎᔪᖅ ᐸᓂᑉᐳᒃ. 

ᑕᐃᒪᓐᖓᑦ ᓯᕗᓪᓕᖅᐹᒥᒃ ᓇᓪᓕᐅᑎᓚᐅᖅᓯᒪᒻᒪᑦ 

ᑕᐃᒫᒃ ᓱᓕ ᓱᕈᓯᐅᔮᖅᑐᓂ ᓇᓪᓕᐅᑎᖃᑦᑕᕐᒪᑦ 

ᖃᑦᓯᐅᓕᖅᑑᒐᓗᐊᑭᐊᖅ. ᕿᑐᓐᖓᕆᔭᖅ 

ᑕᐃᒪᐃᓐᓇᕐᒪᑕ ᓱᕈᓯᐅᖏᓐᓇᖅᑰᔨᓪᓗᑎᒃ 

ᓇᓪᓕᒌᓐᓇᖅᑐᒋᑦ ᐊᒻᒪᑦᑕᐅᖅ 

ᐱᑦᑎᐊᖅᑕᐅᖏᓐᓇᖁᓪᓗᒋᑦ, 

ᐱᑦᑎᐊᖏᓐᓇᖁᓪᓗᒋᓪᓗ.  

Happy Birthday-ᑎᐊᖅᐸᕋ ᓰᓇ ᐊᒻᒪᑦᑕᐅᖅ 

ᐃᓐᓇᕈᖅᐸᓪᓕᐊᖃᑎᒌᓐᓇᕈᒪᕙᒋᑦ ᐊᑯᓂᒃᑲᓐᓂᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ 

ᑰᓕ. 

ᒐᕙᒪᑐᖃᒃᑯᑦ ᐊᑐᕈᓐᓃᖅᑎᑦᑎᓂᐊᕐᓂᖓᑦ 

ᖁᑭᐅᑎᓄᑦ ᐊᓪᓚᑦᑐᐃᕕᒻᒥᒃ (ᑰᓕ) 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᑲᖏᖅᖠᓂᕐᒥᐅᑦ ᑕᐅᕙᓂ ᑐᓱᒋᑦᓯᐊᐸᒃᑲ 

ᐊᓃᖃᑦᑕᖅᑐᑦ.  
 

ᐊᒻᒪ ᐅᖃᖅᑏ, ᓂᑯᕕᔾᔪᑎᒋᔭᕋ ᐅᓇ ᒫᓐᓇ 

ᐃᑲᔪᖅᑐᐃᓪᓗᖓ ᐊᒻᒪᓗ ᖁᕕᐊᓱᒃᖢᖓ ᐃᑉᐸᔅᓴᖅ 

ᑐᓴᓚᐅᖅᑕᑎᓐᓂᒃ. ᒐᕙᒪᑐᖃᒃᑯᑦ ᐅᖃᓚᐅᕐᒪᑕ 

ᑖᓐᓇᒎᖅ ᖁᑭᐅᑎᓄᑦ, ᓱᓇᓄᓪᓗ 

ᓇᓗᓇᐃᒃᑯᑕᖃᕆᐊᖃᖃᑦᑕᕐᓂᖅ scrap-

ᑕᐅᓂᐊᓕᕐᖓᑦ, ᐲᖅᑕᐅᓗᓂ. ᐊᑐᕈᓐᓃᕐᓗᓂ 

ᖁᑭᐅᑎᓕᒫᑦ ᓈᓴᐅᑎᖏᑦ 

ᐊᐅᓚᖅᑎᖃᑦᑕᕆᐊᖃᓚᐅᕋᑦᑎᒍ. ᑖᓐᓇ ᓲᕐᓗ 

ᐊᕝᕕᐊᖅᑯᑕᒻᒪᕆᐊᓘᖃᑦᑕᓚᐅᕐᒪᑦ ᐃᓱᐊᕋᓂᓗ 

ᓈᓚᑦᓯᐊᖅᑐᓄᑦ, ᒪᓕᒐᓐᓂᓪᓗ ᒪᓕᒃᑎᐊᖅᑐᓄᑦ 

ᐊᒥᓱᓄᑦ ᓄᓇᕗᑦᒥᐅᓄᑦ ᐊᒻᒪᓗ ᑕᒪᒃᑯᐊ 

ᐊᖑᓇᓱᒃᑎᓪᓚᕆᐅᓪᓗᑎᒃ ᓂᕿᒃᓴᖅᓯᐅᖅᑎᐅᓪᓗᑎᒃ 

ᐊᒻᒪ ᓂᕿᒃᓴᑐᐊᒻᒥᓐᓄᑦ ᐃᑲᔪᖃᑦᑕᖅᖢᑎᒃ ᑕᒪᒃᑯᐊ 

ᓂᕐᔪᑎᑦ. ᑕᐃᒪᐃᓐᓂᖓᓄᑦ ᓄᓇᕗᑦᒥ ᑖᓐᓇ 

ᓴᕆᒪᓇᓪᓚᕆᑦᑐᖅ, ᐅᖃᖅᑎᑦᑎᔩ. ᐊᒻᒪᓗ 

ᑲᓇᑕᐃᑎᐊᒻᒥᐅᑕᐃᑦ ᓱᓕ ᑲᓇᑕᓕᒫᒥᐅᑦ.  
 

ᑕᒪᒃᑯᓂᖓ ᖁᑭᐅᑎᑖᕈᒪᒍᑎᒃ 

ᓚᐃᓴᓐᓯᖃᕆᕈᐊᖃᐅᓐᓇᓚᖓᔪᒍᑦ ᑖᓐᓇ 

ᖃᓄᐃᖏᖦᖢᓂ ᐊᒻᒪ ᖃᕝᕕᖅᑖᕈᒪᒍᑦᑕ 

ᐊᑐᕆᐊᖃᖦᖢᑎᒍ. ᒫᓐᓇ ᐃᖅᑲᐃᑎᑦᑎᑲᓐᓂᕈᒪᕗᖓ 

ᒪᓕᒐᓂᒃ ᓈᓚᒃᑎᐊᕆᐊᖃᕋᑦᑕ ᑕᒪᒃᑯᐊ ᐊᑦᑕᓇᖅᑑᑉ 

ᒥᒃᓵᓄᑦ ᑐᕌᖓᓕᓲᖑᒻᒪᑕ. ᓈᓚᑦᑎᐊᓚᐅᓪᓚᕗᑦ 

ᖁᑭᐅᑎᕗᑦ ᓱᓕ ᑐᖅᑯᖅᓯᒪᑦᑎᐊᖃᑦᑕᕆᐊᖃᑦᑕᕗᑦ 

ᐊᒻᒪᓗ ᐃᓕᓐᓂᐊᖅᑎᑦᑎᑎᐊᖃᑦᑕᕐᓗᑕ ᓱᕈᓯᕐᓂᒃ 

ᒪᒃᑯᑦᑐᓂᒃ ᖃᓄᖅ ᐊᑐᖅᑕᐅᔭᕆᐊᖃᒻᒪᖔᑕ 

ᑕᒪᒃᑯᐊ ᖁᐊᖅᓵᓇᖅᑐᑦ. ᓯᕗᓪᓕᖅᐹᒥᒃ 

ᑲᒪᒋᑦᑎᐊᕆᐊᖃᕋᑦᑎᒍ ᑕᒪᒃᑯᐊ 

ᖃᓄᐃᓕᔾᔪᑕᐅᒋᐊᖃᑐᐃᓐᓇᓲᖑᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᐃᒪ ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ, ᑲᑎᒪᔾᔪᑎᔅᓴᖅ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᑎᖅᑐᖅ, 

ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 139 - 

3(3): ᑐᐊᕕᕐᓇᖅᑐᑯᓕᕆᔨᒃᑯᑦ ᓄᓇᕗᒻᒥ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑭᐅᓗᒍ 

ᐊᐱᖅᑯᑎᒋᓚᐅᖅᑕᖓ ᒪᓕᒐᓕᐅᖅᑎᐅᖃᑎᒪ 

ᖁᑦᑎᑦᑐᒧᑦ ᒪᓕᒐᓕᐅᖅᑎ ᐊᐱᕆᓚᐅᖅᓯᒪᒻᒪᑦ 

ᐅᑐᐱᕆ 18, 2011-ᖑᑎᓪᓗ. ᑭᐅᓗᒍ 

ᐊᐱᖅᑯᑎᒋᓚᐅᖅᑕᖓᓄ ᐊᐃᑉᐱᕐᒥᑦ ᐅᑐᐱᕆ 18, 

2011, ᐱᔾᔪᑎᖃᖅᑐᖅ:  

 

1) ᓄᓇᕗᑦ ᒐᕙᒪᒃᑯᖏᓐᓂᑦ ᖃᓄᖅ 

ᐱᓕᕆᖃᑎᖃᕐᒪᖔᑕ ᒐᕙᒪᑐᖃᒃᑯᓐᓂᑦ 

ᕿᓂᖅᑐᓕᕆᓂᕐᒧᑦ ᐱᒍᓐᓇᖅᓯᖁᓪᓗᒋᑦ 

ᓄᓇᕗᒻᒥ; ᐊᒻᒪᓗ  

 

2) ᓯᕗᒃᑲᖅᑕᐅᑎᓯᒪᕙᑦ ᓄᓇᕗᑦ ᒐᕙᒪᒃᑯᖏᑦ 

ᑕᑯᔪᒪᕙᑦ ᑭᖑᓪᓕᕐᒥᑦ ᐊᖏᖃᑎᒌᒍᒻᒥᑦ 

ᑐᐊᕕᕐᓇᖅᑐᓕᕆᓂᕐᒧᑦ. 

 

ᑭᐅᓗᒍ ᓯᕗᓪᓕᖅ, ᓄᓇᕗᑦ ᒐᕙᒪᒃᑯᖏᑦ 

ᖁᕕᐊᓱᑉᐳᑦ ᐊᑎᓕᐅᖅᑐᖃᓚᐅᕐᒪᑦ 

ᐊᖏᖃᑎᒌᒍᒻᒥᑦ ᖃᖓᑕᓲᒃᑯᑦ ᕿᓂᕐᓂᕐᒧᑦ 

ᐅᑭᐅᑕᖅᑐᒥᑦ. ᒫᓐᓇᐅᔪᒥᑦ ᓄᓇᕗᑦ ᒐᕙᒪᒃᑯᖏᑦ 

ᑲᒪᖃᑦᑕᕐᒪᑕ ᓄᓇᒥᑦ ᕿᓂᕐᓂᕐᒧᑦ, 

ᐸᓖᓯᒃᑯᓈᖁᑎᖃᖅᑐᑎᑦ, ᓯᕗᒃᑲᑕᖅᑕᐅᓪᓗᑎᑦ 

ᓄᓇᓕᓐᓂᑦ ᕿᓂᖅᑎᐅᔪᓂᑦ 

ᐃᓕᓐᓂᐊᖅᑎᑕᐅᓯᒪᔪᒧᑦ. 

 

ᐊᒻᒪᓗᑦᑕᐅᖅ ᐃᓚᐅᖃᑦᑕᒥᒻᒪᑕ ᐊᓯᖏᑦ 

ᒐᕙᒪᑐᖃᒃᑯᓃᓐᖔᖅᑐᑦ ᑖᒃᑯᐊ ᖃᖓᑕᓲᒃᑯᑦ  

ᕿᓂᖅᑎᐅᕙᑦᑐᑦ ᑖᒃᑯᐊ ᑮᓇᐅᔭᓕᐅᕋᓱᑦᑎᐅᖏᑦᑐᑦ.  

 

ᒐᕙᒪᑐᖃᒃᑯᑦ ᐊᑎᓕᐅᓚᐅᖅᑑᒐᓗᐊᑦ 

ᐊᖏᖃᑎᒌᒍᒻᒥᑦ ᖃᖓᑕᓲᒃᑯᑦ ᕿᓂᓂᕐᒥᑦ ᐃᒪᕐᒥᓗ 

ᒪᐃᖑᓚᐅᖅᑐᒥᑦ. ᑭᓯᐊᓂ ᑖᒃᑯᐊ ᑐᕌᖓᖏᒻᒪᑕ 

ᐅᖅᓱᐊᓗᒻᒧᑦ ᑯᕕᔪᖃᓂᖅᑲᑦ, ᓄᓇᓕᓐᓂᓗ 

ᕿᓂᓂᕐᒧᑦ. 

 

ᓄᓇᕗᑦ ᒐᕙᒪᒃᑯᖏᑦ ᓂᕆᐅᑉᐳᑦ ᑕᕝᕘᓇ 

ᑐᑭᓯᑎᑕᐅᑦᑎᐊᕈᒪᕗᑦ ᒐᕙᒪᑐᖃᒃᑯᓐᓂᑦ.  

 

ᓄᓇᕗᑦ ᒐᕙᒪᒃᑯᖏᑦ ᐃᓚᒋᒻᒪᒍ ᐅᑭᐅᑕᖅᑐᒥᑦ 

ᕿᓂᕝᖅᑎᐅᔪᓄᑦ ᐱᓕᕆᔪᓄᑦ ᐱᔾᔪᑎᖃᖅᑐᒥᑦ 

ᐱᓗᐊᖅᑐᒥᑦ ᓄᓇᕗᒻᒥ. ᓄᓇᕗᑦ ᒐᕙᒪᒃᑯᖏᑦ 

ᐃᓚᒋᔭᐅᒻᒥᒻᒪᑦ ᒐᕙᒪᑐᖃᒃᑯᓐᓂᑦ ᐊᕕᑦᑐᖅᓯᒪᔪᓂᑦ 

ᐅᑭᐅᑕᖅᑐᒥᑦ ᑐᐊᕕᕐᓇᖅᑐᓕᕆᓂᕐᒧᑦ 

ᑐᐊᕕᕐᓇᖅᑐᓕᒫᓂᑦ ᑲᒪᓗᑎᑦ ᐊᒻᒪᓗ ᕿᓂᕐᓂᒃᑯᑦ. 

 

ᑭᖑᓪᓕᕐᒧᑦ ᑭᐅᓗᒍ, ᑖᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᖏᖃᑎᒌᒍᑕᐅᔪᒥᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐃᒪᐃᑦᑐᒥᑦ ᐃᓗᓕᖃᖅᑐᖅ:  

 

 ᑐᓴᐅᒪᖃᑎᒌᑦᑎᐊᓂᕐᒧᑦ, ᐊᒻᒪᓗ 

ᖃᖓᑦᑕᖅᑎᑕᐅᓯᒪᔪᒃᑯᑦ;  

 ᐋᖅᑭᑦᓱᒍᑕᐅᓂᕐᒧᑦ ᑮᓇᐅᔭᖃᖅᑎᒻᒧᑦ.  

 ᐊᒻᒪᓗ ᐃᒫᓃᑦᑐᓂᑦ ᐊᑦᑕᓇᖅᑕᐃᓕᒪᓂᕐᒧᑦ 

ᑲᓇᑕᒥ 2010 ᑯᐃᓐ ᑭᒡᒐᑐᖅᑎᑕᖓ 

ᐅᖃᐅᓯᕆᓚᐅᖅᑕᖓᓂᑦ;  

 ᐊᒻᒪᓗ ᐃᓱᒪᒋᔭᐅᓗᑎᑦ ᑕᒪᒃᑯᐊ 

ᒥᑭᓐᓂᖅᓴᐅᔪᑦ ᖃᖓᑕᓲᒃᑯᑦ ᕿᓂᕐᓂᐅᔪᒥᑦ.  

 

ᖁᔭᓐᓇᒦᒃ. ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᔅᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ, ᒥᓂᔅᑕ ᑰᓕ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 158 - 

3(3): ᑐᐊᕕᕐᓇᖅᑐᓕᕆᓂᕐᒧᑦ 

ᐅᐸᓗᖓᐃᖅᓯᒪᓂᖏᑦ ᓄᓇᕗᒻᒥ 

ᐋᓐᓂᐊᕕᓐᓂ (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᑭᐅᓯᔾᔪᑎᖃᖅᑐᖓ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒥᑦ 158 - 3(3). ᐅᑐᐱᕆ 19-

ᒥᑦ 2011. ᖁᑦᑎᑦᑐᒥᐅ ᐅᖃᐅᓯᒃᑯᑦ 

ᐊᐱᖅᑯᑎᖃᓚᐅᕐᒪᑦ ᑐᐊᕕᖅᑐᓂᑦ ᑲᒪᔾᔪᑎᓂᑦ, 

ᒪᑯᐊ ᐅᐊᔭᑎᒎᖅᑐᓂ ᐋᓐᓂᐊᓯᐅᑎᒃᑯᕕᓐᓂ 

ᐋᖅᑭᓱᖅᓯᒪᐃᖁᔨᓪᓗᓂ.  

 

ᑐᐊᕕᖅᑐᓂᑦ ᑲᒪᓴᔾᔪᑕᐅᖃᑦᑕᖅᑐᓂ, ᑎᑎᖅᑲᐃ 

ᐋᖅᑭᓱᖅᓯᒪᖁᓪᓗᓂᒋᑦ ᐊᒻᒪᓗ 

ᐱᔭᕆᐊᑐᓗᐊᖅᑕᐃᓕᒪᖁᓪᓗᒋᑦ ᑖᒃᑯᐊ 

ᑎᑎᖅᑲᓕᕆᔾᔪᑏᑦ ᐋᓐᓂᐊᖅᑐᓕᕆᔪᑎᒃᑯᑦ. ᑖᒃᑯᐊ 

ᑕᕝᕙ ᐅᐊᔭᑎᒍᑦ ᐋᖅᑭᓱᖅᑕᐅᓯᒪᖁᓪᓗᒋᑦ 

ᐅᐊᔭᑎᒎᖅᑐᑎᒍᑦ ᐱᔭᐅᒍᓐᓇᓂᐊᕐᒪᑕ, 

ᐅᐸᓗᖓᔪᒥᓐ, ᑐᐊᕕᖅᑐᒥᓐ 

ᑲᒪᒋᔭᐅᒋᐊᖃᖅᑐᖃᕐᓂᖅᐸᑦ ᑎᑎᖅᑲᖅᑕᖏ 

ᐱᑕᖃᕈᓐᓇᓂᐊᕐᒪᑕ.  

 

ᑕᕝᕙ ᑲᒪᔨᐅᔪᑦ ᑖᒃᑯᓂᖓ ᐋᖅᑭᑦᓱᐃᓯᒪᓕᖅᑐᑦ. 

ᑭᒃᑯᑐᐃᓐᓇᓂᑦ ᑕᐃᒃᑯᓂᖓ ᒫᓐᓇᐅᓂᖓᓂᑦ 

ᐋᖅᑭᑦᓱᐃᓯᒪᔪᓐ. ᐃᓗᐊᖅᓴᐃᔨᒃᑯᓪᓗ ᐊᒻᒪ 

ᓴᓇᕈᑎᑎᒍᑦ ᐱᑕᖃᕈᓐᓇᓂᐊᕐᒪᑕ ᐃᓗᐊᖅᓴᐃᔨᓄᑦ 

ᑐᓴᐅᒪᔾᔪᑏᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ 

ᐃᑲᔪᖅᑕᐅᒋᐊᖅᑐᖅᑐᓄᑦ 

ᖃᐅᔨᓴᖅᑕᐅᒋᐊᖅᑐᖅᑐᓄᓪᓗ. (ᑐᓵᔨᑎᒍᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔾᔪᑎᔅᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ.  

ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ 

ᒪᓕᒐᓕᐅᕐᕕᒻᒧᑦ. ᒥᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᐃᓕᓴᖅᓯᔪᒪᒐᒪ ᑕᐅᕙᓂ 

ᐳᓛᖅᑐᒥᒃ, ᓄᓇᖅᑲᑎᒐ, ᐅᔪᕈᒐ ᑕᐃᕕᑦ ᓴᐃᓚ 

ᖃᔮᖅ. ᑕᐃᓐᓇ ᑕᐃᒪᓐᖓᑦ ᓱᕈᓯᐸᓘᓂᕐᒥᓂᒃ 

ᒪᒃᑯᑦᑐᒃᑲᓐᓂᐅᓂᕐᒥᓂᓂᓛᒃ ᑕᒪᒃᑯᓂᖓ ᒪᒃᑯᑦᑐᓂᒃ 

ᐃᑲᔪᖅᑎᐅᖃᑕᐅᒻᒥᔪᖅ ᓄᓇᑦᑎᓐᓂ. ᑕᐃᓐᓇ 

ᒪᒃᑯᑦᑐᓂᒃ ᖃᓄᖅᑑᖃᑎᖃᖃᑦᑕᖅᑐᖅ ᐊᒻᒪ 

ᐱᓕᕆᖃᑎᖃᐃᓐᓇᐸᑦᑐᖅ. ᑏᕖᒃᑯᑦ 

ᑕᑯᓯᒪᔭᔅᓴᕆᒻᒥᔭᓯ ᒧᒥᖅᑎᓪᓗᒍ, ᓴᐃᓚ ᖃᔮᖅ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᒻᒧᑦ. 

ᐊᑏ ᑕᕝᕙ ᐋᕆᐊᒃᑲᓐᓂᖅ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᓂᖓ ᐃᓕᓴᖅᓯᔪᒪᒐᒪ 

ᐅᕙᓃᑦᑐᓂᒃ ᒫᓐᓇ: ᕉᑕ ᑲᓂᖕᕼᐋᒻ, ᑖᕙᓃᑦᑐᖅ 

ᐊᒻᒪ ᑲᒃᑭ ᐲᑕ, ᑯᕆᔅᑏᓇ ᓯᑑᓂ, ᐊᒻᒪ ᒪᓚᑲᐃ 

ᐋᕆᐊᒃ. ᑖᒃᑯᐊ ᑕᕝᕙᓂ ᐅᖃᑦᑕᑕᓐᓂᒃ ᑕᑲᓇᓂ 

ᐃᓐᓂᕐᕕᒻᒥ ᐃᓄᒃᑎᑑᓕᖅᑎᑦᑎᕙᖦᖢᑎᓪᓗ, 

ᖃᓪᓗᓈᑎᑑᓕᖅᑎᑦᑎᕙᖦᖢᑎᓪᓗ. 

ᓂᕈᐊᖅᑕᐅᓯᒪᕕᓐᓃᑐᐃᓐᓇᐅᓗᐊᕐᒪᑕ ᑕᕝᕙᓂ 

ᐃᓕᓴᕆᔪᒪᕙᒃᑲ. ᐊᒻᒪ ᓱᓕᒃᑕᐅᖅ 

ᓂᕈᐊᖅᑕᐅᓯᒪᕕᓐᓃᑦᑐᖅ ᑯᕆᔅ ᑲᓴᓐᔅ ᑕᒫᓃᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᑕᒪᑦᓯ ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓯ. ᑖᒃᑯᐊ ᑕᕝᕙ 

ᖁᕕᐊᓱᓐᖏᓚᐅᑲᒃᑎᑦᑎᓲᑦ.  

 

>>ᐃᓪᓚᖅᑐᑦ 

ᐃᓕᑕᕆᔭᐅᔪᓐ ᐳᓛᕆᐊᖅᓯᒪᔪᓂᒃ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᐃᓕᓴᖅᓯᔪᒪᕗᖓ ᑕᕝᕗᖓ ᐳᓛᕆᐊᖅᓯᒪᔪᓂᒃ. 

ᓯᕗᓪᓕᖅᐹᒥᒃ ᐃᖅᑲᓇᐃᔭᕐᕕᖏᓐᓂᐅᖏᑦᑐᖅ, 

ᐃᖅᑲᓇᐃᔭᕐᕕᖓᓐᓃᖔᖅᑐᓂ ᒫᓃᑦᑐᑯᓘᒐᓗᐊᖅ, 

ᐃᓪᓗᕋ ᑯᕆᔅᑏᓇ ᓯᑑᓂ. ᑕᕝᕗᖓ 

ᐃᖃᓗᓐᓅᕋᐃᒐᑦᑕ, ᐊᐃᑉᐸᕋᓗ, 

ᑐᓐᖓᓱᒃᑎᑦᑎᕙᒻᒪᑦ.  

 

ᐊᒻᒪᓗ ᑖᓐᓇ ᐊᐃᑉᐸᖓᑦᑕᐅᖅ ᑕᕝᕙᓃᒻᒥᔪᖅ 

ᒪᓚᑲᐃ ᐋᕆᐊᒃ. ᑕᐃᒪᓐᖓᓂᒃ ᖃᐅᔨᒪᒐᒃᑯ 

ᐊᐅᕙᔨᐅᓚᐅᖅᓯᒪᒐᓐᓄᑦ IIBA-ᓕᕆᓪᓗᓄᒃ 

ᑕᐃᒪᓐᖓᓂᒃ ᓯᕗᓂᖓᓂᐅᒐᓗᐊᖅ 

ᑖᒃᑯᓂᖓᓕᕆᖃᑎᒋᖃᑦᑕᓚᐅᖅᑐᒍ 

ᓱᕐᕋᒍᓐᓇᐸᖏᒻᒪᑦ.  

 

ᑖᒃᑯᐊ ᑕᕝᕗᖓ ᑐᓐᖓᓱᑦᑎᑦᑐᒪᕚᒃᑲ 

ᐳᓛᕆᐊᖅᓯᒪᑎᓪᓗᒋᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᓲᑖᐱᒃ. 

ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᒻᒧᑦ. 

ᑕᓯᐅᔭᕐᒧᐊᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᖏᖅᓯᒐᔪᐃᒃᑲᒪ ᐃᓕᓴᖅᓯᓂᐊᕐᓗᖓ 

ᓂᕈᐊᖅᑎᖁᑎᓐᓂᒃ ᕼᐊᑦᓴᓐ ᐸᐃᒥ. ᑭᓯᐊᓂᓕ 

ᐅᓪᓗᒥ ᐃᓕᓴᖅᓯᒍᒪᒐᒪ ᒪᕐᕉᓐᓂᒃ 

ᓄᖅᑲᓚᐅᖅᑑᓐᓂᒃ ᐃᖅᑲᓇᐃᔮᒥᓂᒃ ᓄᓇᑦᑎᓐᓂ 

ᐃᖃᓗᓐᓄᑦ ᐃᓕᓐᓂᐊᕆᐊᕈᒪᓪᓗᑎᒃ 

ᐃᓕᓴᐃᔨᒃᓴᖑᓐᓂᕐᒥᒃ.  

 

>>ᐸᑦᑕᑐᖅᑐᑦ 

 

ᑐᓐᖓᓱᑦᑎᑕᐅᓕᒃ ᑳᓚᐃᓐ ᒦᑯ ᐊᒻᒪ ᓗᐃᓴ ᒦᑯ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑐᓐᖓᓱᒋᑦᓯ. ᐃᓕᓴᕆᔭᐅᔪᑦ ᐳᓛᕆᐊᖅᓯᒪᔪᑦ 

ᒪᓕᒐᓕᐅᕐᕕᒻᒧᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᒪᒻᒥᔪᖓ ᓄᓇᖅᑲᑎᓐᓂᒃ ᐊᕐᓇᖃᑎᒐ 

ᒪᓚᑲᐃ ᐋᕆᐊᒃ, ᑐᓐᖓᓱᒋᑦ. ᐊᒻᒪᓗ ᓇᔭᑯᓗᐊ, 

ᓇᔭᒋᓯᓐᓈᖅᖢᒍ ᕉᑕ ᐋᕆᐊᒃ-ᑲᓂᖕᕼᐋᒻ, 

ᑐᓐᖓᓱᒋᑦᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑐᓐᖓᓱᒋᑦᓯ. ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ, ᑲᑎᒪᔾᔪᑎᔅᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᓐ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 191 - 3(3): ᐃᓕᖅᑯᓯᖓ 

ᐋᖅᑮᓇᓱᓐᓂᕐᒧᑦ ᐃᓱᒫᓘᑕᐅᔪᓂᑦ 

ᐋᓐᓂᐊᖅᑐᓕᕆᔭᐅᓂᕐᒧᑦ (ᑕᐹᕐᔪᒃ) 

 

ᑕᐹᕐᔪᒃ: ᐅᓐᓄᓴᒃᑯᑦ ᓂᕈᐊᖅᑕᐅᕕᒋᓯᒪᔭᒃᑳ 

ᐃᒡᓗᓕᒃᓗ, ᓴᓂᕋᔭᒃᓗ. ᐅᖃᖅᑎᑦᑎᔩ, ᐅᓇ 

ᐊᐱᖅᑯᑎᒋᔪᒪᓪᓗᒍ ᒥᓂᔅᑐᒋᔭᐅᔪᒧᑦ 

ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓄᑦ.  

 

ᖃᐅᔨᒪᖅᑰᕋᑦᑕ ᓄᓇᕘᑖᕋᔮᓂᐊᑎᓪᓗᑕ 

ᓄᓇᕘᑖᓚᐅᖅᑎᓐᓇᑕ ᑕᒪᒃᑯᐊ ᐊᕕᑦᑐᖅᓯᒪᔫᔪᑦ 

ᑲᑎᒪᔨᖃᓚᐅᖅᓯᒪᒻᒪᑕ, Health Board. ᑕᒪᒃᑯᐊ 

ᑭᒃᑯᑐᐃᓐᓇᐃᑦ ᐊᑲᐃᓪᓕᐅᕈᑎᖃᓕᕌᖓᑕ 

ᑕᒪᒃᑯᓄᖓ ᐋᓐᓂᐊᕐᕖᑦ, ᐃᓱᐊᖅᓴᐃᔩᑦ, 

ᐊᓯᖏᓐᓄᓘᓐᓃᑦ ᐱᔨᑦᑎᕋᖅᑕᐅᓃᑦ. 

ᖁᕕᐊᒋᔭᐅᖏᒃᑳᖓᑕ ᑖᒃᑯᓄᖓᓕ ᑲᑎᒪᔨᐅᔪᓄᑦ, 

ᐋᓐᓂᐊᖃᑦᑕᐃᓕᑎᑦᑎᔨᒃᑯᑦ ᑲᑎᒪᔨᖏᓐᓄᑦ 

ᐅᖃᕈᓐᓇᓚᐅᕐᒪᑕ ᐃᓱᒫᓘᑎᒋᔭᒥᓐᓂᒃ ᐊᒻᒪᓗ 

ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑦᑕ ᑕᕝᕙᓂ ᓄᓇᖓᑦᑕ 

ᐃᓗᐊᓐᓂ. ᒫᓐᓇ ᖃᐅᔨᒪᔪᖓ ᑕᒪᒃᑯᓂᖓ 

ᑲᑎᒪᔨᑕᖃᕈᓐᓃᖅᑐᖅ 

ᐋᓐᓂᐊᖃᑦᑕᐃᓕᑎᑦᑎᔨᑦᑎᓐᓄᑦ.  

ᑭᓯᐊᓂ ᖃᐅᔨᒪᖅᑰᔨᒋᓪᓗᖓ ᓄᓇᓕᓕᒫᑦ 

ᑲᑎᒪᔨᕋᓛᖃᑦᑐᑦ ᕼᐋᒻᓚᒃᑯᑦ ᐊᑖᓂ 

ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓂᑦ ᑕᐃᔭᐅᔪᓂᒃ. ᐊᒻᒪ 

ᑐᓴᐅᒪᓪᓗᖓ ᑐᑭᓯᓯᒪᓇᓱᒋᓪᓗᖓᓗ ᐅᖃᖅᑎᑦᑎᔩ, 

ᑕᒪᒃᑯᐊ ᓲᕐᓗ ᑲᑎᒪᔩᑦ, ᕼᐋᒻᒪᒃᑯᑦ ᑲᑎᒪᔨᖏᑦ 

ᐋᓐᓂᐊᖃᑦᑕᐃᓕᑎᑦᑎᔨᒃᑯᑦ ᑲᑎᒪᔨᖏᑦ 

ᑐᒃᓯᕋᕈᓐᓇᖅᑐᑦ, ᖃᐃᖁᔨᔪᓐᓇᖅᑐᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᐅᔪᒥᒃ ᑕᒪᒃᑯᓂᖓ ᐃᓱᒫᓘᒋᔭᐅᔪᒥᒃ 

ᓄᓇᓖᑦ ᐃᓗᐊᓐᓂᒃ ᐅᖃᖃᑎᖃᕈᒪᓪᓗᑎᒃ. ᐊᒻᒪᓗ 

ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᕙᒻᒪᑕ 

ᐋᓐᓂᐊᖃᑦᑕᐃᓕᑎᑦᑎᔩᑦ ᐅᕝᕙᓘᓐᓃᑦ 

ᐃᓱᐊᖅᓴᐃᔩᑦ. ᑲᑎᒻᒪᔭᖅᑐᖁᔭᐅᒍᑎᒃ 

ᒪᓂᒪᔭᕆᐊᖃᒻᒪᑕ ᐱᑐᐃᓐᓇᐅᔭᕆᐊᖃᒻᒪᑕ.  

 

ᑕᒪᓐᓇ ᑐᑭᓯᐅᒪᒐᒃᑯ, ᐅᖃᖅᑎᑦᑎᔩ, 

ᑕᐃᒪᓐᓇᐃᓕᓂᖓᓂᒃ ᑖᓐᓇ ᐊᐱᕆᕙᕋ 

ᒥᓂᔅᑐᒋᔭᐅᔪᖅ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ, 

ᑐᑭᓯᐅᒪᔭᕋ ᑕᒻᒪᖏᓛᖅ, ᑕᐃᒪᓐᓇᐃᑉᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐸᕐᔪᒃ. 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᖅᑰᖅᑕᕋᓗᐊᕐᕋ ᐊᐱᖅᑯᑎᒋᔭᐃᑦ. ᓯᕗᓪᓕᖅᐹᒥᒃ 

ᑕᕐᒪᒻᒪᖔᖅᐱᑦ, ᑕᕐᒪᖏᒻᒪᖔᖅᐱᑦ. ᐅᕙᖓ 

ᑕᒪᑐᒥᖓ ᐃᖅᑲᑦᑐᐃᔨᐅᖅᑰᖏᓐᓇᒪ 

ᐊᐱᖅᑯᑎᒋᔭᐃᑦ, ᐃᓱᒪᒋᔭᐃᑦ, ᐃᓱᒪᒋᔭᖃᕈᕕᑦ 

ᖃᓄᐃᑦᑑᔮᕐᒪᖔᑕ ᑕᒪᒃᑯᐊ ᑐᓴᕈᒪᑐᐃᓐᓇᖅᑕᕗᑦ.  

 

ᐊᒻᒪ ᑕᐃᒃᑯᐊ Health Committee-ᑯᑦ ᒥᒃᓵᓄᑦ 

ᐅᖃᕋᔭᕈᑦᑕ ᑕᐃᒃᑯᐊ Committee-ᖑᔫᒐᓗᐊᑦ 

ᕼᐋᒻᓚᒃᑰᑐᐃᓐᓇᕈᔫᒻᒪᑕ ᑕᐃᒃᑯᓄᖓᓗ 

appointed-ᑕᐅᕙᖦᖢᑎᒃ ᑲᑎᒪᔨᓄᑦ, 

ᑲᑎᒪᔨᖏᓐᓄᑦ ᕼᐋᒻᓚᖏᓐᓄᑦ ᓄᓇᓕᓐᓂ. ᑭᓯᐊᓂ 

ᐅᖃᕈᓐᓇᖅᑐᖓ ᐅᕙᓂ ᒥᓂᔅᑐᖑᑎᓪᓗᖓ ᑕᐃᒃᑯᐊ 

ᐃᖅᑲᔅᓴᐅᑎᒋᒃᑲᓃᓐᓇᕈᑦᑎᒍ 

ᐊᑐᒃᑲᓐᓂᕈᒪᓪᓗᑎᒍᓪᓗ 

ᐱᓕᕆᐊᒃᓴᖃᒃᑲᓐᓂᖁᓪᓗᑎᒍ. ᑕᒪᓐᓇ 

ᑲᔪᓰᓐᓇᖅᖢᓂ ᐊᒻᒪᓗ ᑖᒃᑯᐊ ᐱᓕᕆᐊᕐᕆᔭᕗᑦ 

ᐃᓄᓕᕆᔨᔾᔪᑎᓄᑦ ᑕᐃᒃᑯᐊ 

ᑲᑎᒪᔾᔪᑕᐅᖃᑦᑕᓚᐅᖅᑐᑦ. ᑕᐃᒃᑯᐊ 

ᐋᖅᑭᐸᓪᓕᐊᓕᖅᐸᑕ ᑕᐃᒃᑯᐊ 

ᐊᑐᓐᓂᓴᒃᑲᓐᓂᕆᓂᐊᖅᑕᕗᑦ ᓇᓗᓇᓐᖏᑎᐊᖅᖢᓂ 

ᑖᓐᓇ ᑕᕝᕗᖓᑐᐃᓐᓇᖅ ᑭᐅᑲᓚᐅᖅᐸᕋ.  

ᑭᓯᐊᓂᓕ ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ 

ᓱᓕᒻᒪᖔᖅᐱᑦ, ᑕᒻᒪᕐᒪᖔᖅᐱᑦ ᑖᒃᓱᒪ ᒥᒃᓵᓄᑦ 

ᐅᕙᖓ ᑕᒪᑐᒥᖓ ᓇᓚᐅᒃᑕᐃᔨᐅᖅᑰᖏᓐᓇᒪ 

ᑭᐅᔪᓐᓇᖏᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᓗᐊᖅᑲᐅᔭᕋ ᐅᓇ ᐱᑦᔪᑎᒋᓪᓗᒍ 2011-

12 ᐋᓐᓂᐊᖃᑦᑕᐃᓕᑎᑦᑎᔨᒃᑯᑦ ᑮᓇᐅᔭᒥᒃ 

ᑐᒃᓯᕋᓚᐅᕐᒪᑕ ᒪᓕᒐᓕᐅᕐᕕᐅᑉ 

ᒪᓕᒐᓕᐅᖅᑎᖏᓐᓄᑦ ᐊᖏᖅᑕᐅᔪᓐᓇᕐᒪᖔᑕ 

$250,000.00-ᓂᒡᒎᖅ ᐊᑐᕐᓂᐊᖅᑐᓂᒃ 

ᑲᑎᒪᔨᕋᓛᖑᓂᐊᖅᑐᑦ ᕼᐋᒻᓚᒃᑯᑦ ᐊᑖᓐᓂ.  

 

ᑕᒪᒃᑯᐊ ᑐᑭᓯᒋᐊᒃᑲᓐᓂᓚᐅᕐᓚᒍ, ᐅᖃᖅᑎᑦᑎᔩ, 

ᑖᒃᑯᐊ ᖃᓄᐃᓕᐅᖅᑐᔅᓴᐅᑕᐅᒻᒪᑕ $25,000.00-

ᓂᒃ ᑮᓇᐅᔭᖃᑦᑎᑕᐅᕙᑦ ᑲᑎᒪᔨᐅᕌᓛᖑᓂᐊᖅᑐᑦ 

ᕼᐋᒻᓚᒃᑯᑦ ᐊᑖᓃᓪᓗᑎᒃ 

ᐋᓐᓂᐊᖃᑦᑕᐃᓕᑎᑦᑎᓂᕐᒧᑦ. ᓱᒻᒥᒃ ᐱᕙᒃᓴᖃᑉᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒃᑯᐊ 

ᑲᑎᒪᔨᕋᓛᑦ ᖃᐅᔨᒪᔭᕗᑦ ᐊᒻᒪ 

ᐃᑲᔪᖅᑐᖃᑦᑕᖅᖢᑎᒍ, 

ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᖅᖢᑎᒃ. Public 

Health ᒥᒃᓵᓄᒐᓚᒃ ᑕᐃᒃᑯᐊ ᑲᒪᓲᖑᒻᒪᑕ 

ᐃᓱᐊᖅᓴᐃᔨᕈᔪᓐᓄᑦ ᐱᓕᕆᐊᖏᓐᓂᒃ 

ᐱᓕᕆᖏᖦᖢᑎᒃ. ᑕᒪᒃᑯᐊ 

ᖃᓂᒪᑦᑕᐃᓕᕚᓪᓕᕋᔭᕐᓂᐅᑉ ᒥᒃᓵᓄᑦ 

ᑐᓴᖅᑎᑦᑎᔨᐅᓪᓗᑎᓪᓗ, ᐃᑲᔪᖅᑎᐅᓪᓗᑎᓪᓗ 

ᐱᓕᕆᔪᓐᓇᖃᑦᑕᖅᑐᑦ. ᐊᒻᒪ 

ᑐᐊᕕᓐᓇᖅᑐᖃᑦᑎᓪᓗᒍ 

ᐅᖃᖃᑎᒋᔭᐅᒍᓐᓇᕆᐊᖃᖦᖢᑎᒃ ᑕᒪᑐᒧᖓ 

ᑐᕌᒐᖃᑦᑐᑦ.  

 

ᑕᐃᓐᓇᓕ $200,000 ᐅᖃᐅᓯᕆᔭᐃᑦ 

ᐊᖏᓪᓕᒋᐊᓚᐅᖅᓯᒪᒻᒪᑦ ᓄᓇᓖᑦ 

ᖃᑦᓯᐅᒐᓗᐊᒃᑭᐊᖅ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐋᖅᑭᒃᑕᐅᒻᒪᑕ ᑕᐃᒃᑯᓇᓐᖓᑦ 

ᒐᕙᒪᐅᓚᐅᖅᓯᒪᔪᓂᒃ 1999 ᐱᒋᐊᖅᖢᒍ. $5,000-

ᑐᐃᓐᓇᑯᓗᒻᒥᒃ ᑐᓐᓂᔭᐅᖃᑦᑕᓚᐅᕐᒪᑕ ᓄᓇᓖᑦ. 

ᒫᓐᓇᓕ ᐅᑭᐅᒃ ᒪᕐᕈᑲᓴᐅᓕᖅᑑᒃ $10,000-ᒧᑦ 

ᑖᓐᓇ ᐊᖏᓪᓕᒋᐊᓚᐅᕋᑦᑎᒍ ᑕᐃᒃᑯᐊ Health 

Committee-ᖃᑦᑐᑦ $10,000-ᑖᕈᓐᓇᖁᓪᓗᒋᑦ 

ᐃᖏᕐᕋᔾᔪᑎᒋᐊᔾᔪᓂᐊᖅᑕᖏᓐᓄᑦ.  
 

ᑕᐃᒪ ᑭᓯᐊᓂ ᐅᖃᖅᑲᐅᔪᖓ ᑖᒃᑯᐊ ᐱᓕᕆᐊᖏᑦ 

ᖃᓄᖅ ᐃᓱᐊᖅᓯᒋᐊᒃᑲᓂᓐᓂᕐᒧᑦ 

ᐋᖅᑭᐸᓪᓕᐊᔪᒪᐃᓐᓇᕋᑦᑎᒍ ᑖᓐᓇ ᓱᓕ 

ᐱᐊᓂᓐᖏᑕᕗᑦ. ᑖᓐᓇ ᓱᓕ ᑲᔪᓯᔪᖅ ᐊᒻᒪᓗ 

ᐱᓕᕆᐊᒃᓴᖃᑉᐹᓕᓐᓂᐊᕐᓂᖏᓐᓂᒃ ᓂᕆᐅᑦᑐᒍᑦ 

ᓯᕗᓂᒃᑎᓐᓂ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᓯᕗᓪᓕᕐᒥ ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ, ᑖᓐᓇ ᒥᓂᔅᑑᑎᓪᓗᒍᐃᓛᒃ 

ᐊᐱᖅᓱᖅᑕᐅᖃᑦᑕᐃᓇᕐᒪᑦ 

ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓄᑦ.  
 

ᓘᑦᑖᖑᖏᓐᓂᕋᖅᖢᓂ ᐊᒻᒪ ᐅᕙᖓ 

ᓘᑦᑖᖑᖏᓪᓚᕆᑦᑐᐊᓘᒥᒐᒪᑦᑕᐅᖅ, 

ᐃᓱᐊᖅᓴᐃᔨᐅᐱᓪᓛᔾᔪᑯᓗᓐᖏᑎᐊᖅᖢᖓᑦᑕᐅᖅ. 

ᑭᓯᐊᓂ ᐅᓇ ᐃᓱᒫᓘᑎᒋᖃᑦᑕᕋᑦᑎᒍ 

ᒪᓕᒐᓕᐅᖅᑎᐅᓪᓗᑕ ᐊᒥᓲᔪᑎᒍᑦ ᑕᒪᒃᑯᓄᖓ 

ᐊᑲᐃᓪᓕᐅᖅᑐᓄᑦ ᐃᓱᐊᖅᓴᐃᔨᒥᓐᓂᓘᓐᓃᑦ 

ᐋᓐᓂᐊᕕᒻᒥᓂᓪᓘᓐᓃᑦ 

ᐅᓐᓂᓗᒃᕕᒃᓴᖃᕆᐊᖃᕌᖓᒥᒃ ᐅᕙᒍᑦ 

ᓯᕗᓪᓕᖅᐸᐅᔾᔭᐅᖃᑦᑕᕋᑦᑕ ᐊᑲᐃᓕᐅᕈᑎᒥᓂᒃ 

ᑐᓴᖅᑎᑕᐅᓪᓗᑎᒃ. ᖃᓄᕐᓗ ᐃᑲᔪᕈᒪᔭᕆᐊᔅᓴᖅ 

ᐱᒐᓗᐊᖅᖢᓂ ᑭᓯᐊᓂᓗ ᑖᓐᓇ ᐋᓐᓂᐊᖅᑕᖓ 

ᓱᓕᒐᓗᓕᓗᐊᕐᒪᖔᓪᓘᓐᓃᑦ ᑕᒪᒃᑯᓂᖓ 

ᓇᓚᐅᒃᑖᓇᓐᖏᖦᖢᓂ ᑕᐃᒪᓐᓇᐃᑦᑐᓕᕆᔨᐅᓇᕐᒪᑦ.  
 

ᖃᓪᓗᓈᑦ ᓄᓇᖓᓐᓂᓕ, ᐅᖃᖅᑎᑦᑎᔩ, ᓲᕐᓗ, 

ᐋᓐᓂᐊᖃᓐᓂᕈᒪ ᖃᓂᒪᓐᓂᕈᒪ ᑖᓐᓇ ᑲᒪᔨᒋᔭᕋ 

ᐅᑉᐱᕆᑦᑎᐊᖏᒃᑯᒃᑯ ᐊᓯᐊᓄᖔᖅ 

ᖃᐅᔨᓴᖅᑕᐅᒋᐊᒃᑲᓐᓂᕈᓐᓇᕋᒪ. ᑕᐃᓐᓇᖃᐃ 

ᓱᓕᒐᓗᐊᖅᐳᖅ ᑕᐃᓐᓇ ᓇᓗᓇᐃᖅᓯᖅᑲᐅᔪᖅ. 

ᐊᓯᐊᓄᖔᓪᓕ ᖃᐅᔨᒋᐊᖃᑦᑕᕈᓐᓇᕋᒪ ᑭᓯᐊᓂ 

ᑕᒫᓂ ᓇᓗᓇᓐᖏᒻᒪᑦ ᓄᓇᕗᒻᒥ ᐊᒥᒐᖅᑐᑯᓘᒻᒪᑕ, 

ᐊᑕᐅᓯᕐᒥᓪᓗ ᐋᓐᓂᐊᕕᖃᖦᖢᑎᒃ. 

ᑕᐃᒪᓐᓇᐃᑦᑐᖃᑦᑎᓪᓗᒍᓕ, ᒥᓂᔅᑕᖃᐃ 

ᐅᖃᕈᓐᓇᖅᐳᖅ ᖃᓄᐃᓕᐅᕆᕐᕕᖃᒃᑲᓐᓂᕈᓐᓇᖅᐸᑦ 

ᑕᒪᒃᑯᐊ ᓲᕐᓗ ᐸᓴᒍᓱᒃᑐᑦ ᐃᓱᐊᖅᓴᐃᔨᒧᑦ 

ᖃᓂᒪᓯᐊᖅᑕᐅᒻᒪᕆᒃᑰᖏᓐᓇᒥᒃ ᐅᕝᕙᓘᓐᓃᑦ 

ᐋᓐᓂᐊᕋᓗᐊᖅᖢᓂ ᐃᓱᐊᖅᓴᐃᔨ 

ᐅᖃᐅᑎᑐᐃᓐᓇᖅᑕᖓ ᐃᑦᑐᕈᓗᐊᓕᕋᕕᓐ, 

ᓂᖏᐅᓐᖑᓗᐊᓕᕋᕕᓐ. ᐊᓯᐊᓂᓪᓗ 

ᖃᐅᔨᓴᖅᑕᐅᔪᓐᓃᖅᖢᓂ. ᖃᓄᐃᓕᐅᕈᓐᓇᐸᓪᓕ? 

ᑕᐃᒪᓐᓇ ᐱᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᑕᒑᖅ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᐊᐱᖅᑯᑎᑦᑎᐊᕙᒃ. ᑖᓐᓇ 

ᐃᖅᑲᖅᖤᐅᑎᒌᓐᓇᕆᐊᖃᕋᑦᑎᒍ ᑲᑎᒪᔨᐅᓪᓗᑕ 

ᑕᒪᑉᑕ ᐊᒻᒪᓗ ᐅᕙᒍᑦ Department-ᒦᑦᑐᑎᒍᑦ 

ᐃᖅᑲᖅᖤᐅᑎᒋᓯᒪᓪᓗᑎᒍ.  
 

ᑖᒃᑯᐊ ᐅᖃᐅᓯᕆᔭᑎᑦ ᑕᐃᒪᓐᓇ ᑕᐃᒃᑯᐊ 

ᑲᒪᔨᐅᖃᑕᐅᓇᔭᒻᒪᖔᑕ ᐅᓐᓂᓗᒃᑕᕐᕕᐅᓗᑎᒃ. 

ᑖᓐᓇ ᐃᓱᒪᒋᓯᒪᔭᕗᑦ. ᐆᒥᖓ ᑭᓯᐊᓂ 

ᐊᕐᕕᐊᖅᑯᑕᒐᓚᖃᑦᑕᓚᐅᕋᑦᑕ ᐃᓚᖓᓂᒃ, 

ᐃᓚᖓᓂᒃ ᓲᕐᓗ ᑕᐃᒪᓐᓇᐃᓕᐅᕋᔭᖅᐸᑕ ᑕᒪᒃᑯᐊ 

ᐃᓚᖏᑦ ᑐᓴᖅᑕᐅᔪᒪᑦᑎᐊᖏᑦᑐᑦ ᖃᓂᒪᓂᕐᒥᓂᒃ 

ᖃᓄᐃᑦᑑᓂᕐᒥᓄᑦ, privacy-ᒐᓚᐃᑦ ᒪᓕᒃᖢᒋᑦ. 

ᑕᖅᑲᐅᖓ ᐃᓱᕕᓗᐊᖅᑐᐊᓘᓇᔭᓐᖏᒃᑲᓗᐊᖅᐳᖃᐃ. 

ᑖᓐᓇ ᑕᕝᕙ ᐃᓱᒫᓗᒋᔾᔪᑎᒋᖃᑦᑕᕋᑦᑎᒍ ᐊᓯᐊᓂᒃ 

ᐃᒻᒪᖄᓘᓐᓃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑎᓐᓂᒃ 

ᐃᓱᒪᒃᑲᓐᓂᕆᐊᖃᖅᑰᖅᑐᒍᑦ. 
 

ᑲᖏᖅᖠᓂᕐᒥᓗ ᐅᑭᐊᒃᓵᖅ ᐊᕐᕌᓂ ᑲᑎᒪᒐᑦᑕ 

ᐅᖃᐅᔾᔭᐅᑦᑎᐊᓚᐅᕆᓪᓗᑕ 

ᑕᐃᒪᓐᓇᐃᑦᑐᓕᕆᔨᑖᕋᔭᖅᐱᑕ ᑖᓐᓇ ᑕᒪᒃᑯᐊ 

privacy-ᒐᓚᐃᑦ ᖃᓪᓗᓈᑎᑐᑦ ᐅᖃᑦᑐᒋᑦ. ᓲᕐᓗ 

ᑐᓴᐅᒪᔭᐅᔪᒪᖏᑦᑐᖅ ᐃᓅᑉ ᐱᖓ 

ᖃᓄᐃᑦᑑᓂᕐᒥᓂᒃ. ᑕᒪᒃᑯᐊ ᐱᑦᔪᑎᒋᓪᓗᒋᑦ 

ᐱᑦᑎᕆᐊᖏᖔᖅᓯᓯᒪᒐᓚᒃᑲᑦᑕ. ᑭᓯᐊᓂ ᑕᐃᒃᑯᐊ 

ᓄᓇᓕᓐᓂ ᑲᑎᒪᔨᕋᓛᑦ ᐃᑲᔪᖅᑎᒋᓂᐊᕋᑦᑎᒍᑦ 

ᐅᖃᖅᑲᐅᔪᒍᑦ, ᐱᓕᕆᐊᒃᓴᖃᒃᑲᓕᕐᓂᐊᖅᖢᑎᒍᓗ. 

ᒫᓐᓇ ᐅᖃᕐᓂᖅ ᐊᔪᖅᑕᕋᓗᐊᒃᑲ 

ᖃᓄᐃᑦᑑᓂᐊᕐᒪᖔᑎ ᑭᓯᐊᓂ 

ᐋᖅᑭᓱᖅᐸᓪᓕᐊᖏᓐᓇᕋᑦᑎᒍᑦ.  
 

ᑕᕝᕗᖓ ᐃᓱᓕᑲᓚᐅᖅᐸᕋ ᑐᑭᓯᑦᑎᐊᖂᖅᑕᕋᓗᐊᕋ 

ᐊᐱᖅᑯᑖ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᖏᑦᑐᖅ 

ᑕᒪᓐᓇ ᐃᓱᒪᖅᓴᖅᓯᐅᕈᑕᐅᓪᓚᕆᓪᓗᓂ 

ᑭᓯᐊᓂᐅᔭᕆᐊᖃᓂᐊᕐᒪᑦ ᑐᓴᐅᒪᑎᑕᐅᑦᑎᐊᖅᐸᑕ 

ᕼᐊᒻᒪᓚᒃᑯᑦ ᖃᓄᐃᑦᑐᓪᓚᕆᒻᒥᑦ ᐱᔭᒃᓴᖃᕐᒪᖔᕐᒥᓂ 

ᑲᑎᒪᔨᕋᓛᖁᑎᖏᑦ ᑐᑭᓯᐅᒪᑦᑎᐊᖅᐸᑕ. 

ᖃᐅᔨᒪᒐᑦᑕᐃᓛᒃ ᑕᒪᒃᑯᓄᖓ 

ᖃᓂᒪᔨᐊᕆᕙᑦᑕᑎᓐᓄᑦ ᖃᓂᒪᔪᓄᓪᓘᓐᓃᑦ 

ᑕᒪᒃᑯᓄᖓ ᑐᓴᐅᒪᑎᑕᐅᑦᑎᐊᕆᐊᖃᕐᒪᑕᐅᒐᓗᐊᖅ 

ᓇᐅᒃᑯᑦ ᐋᓐᓂᐊᕐᓂᖃᕐᒪᖔᑦ.  
 

ᐊᒻᒪᓗ ᑕᒪᓐᓇ ᓲᖃᐃᒻᒪ ᐊᔪᕐᓇᖅᑐᒐᓚᐅᖃᑦᑕᕐᒪᑦ 

ᐅᖃᐅᓯᖃᑎᒌᖏᓐᓂᖅ ᐃᖢᐊᖅᓴᐃᔩᓪᓗ ᐊᒻᒪᓗ 

ᑖᓐᓇ ᐃᒻᒪᖃ ᑐᓵᔨᒃᑰᕆᐊᖃᕐᓂᖅ, 

ᑐᓴᐅᒪᑎᑦᑎᔭᕆᐊᖃᕐᓂᖅ. ᓲᕐᓗ ᐅᓇᖃᐃ 

ᑐᑭᓯᓇᖅᓯᑲᓐᓂᓂᐊᕐᒪᑦ. ᓲᕐᓗ ᑭᒡᒐᑐᖅᑕᒃᑲ 

ᐃᓚᖏᑦ ᖃᐅᔨᓴᖅᑕᐅᔭᖅᑐᖃᑦᑕᕆᐊᖃᕐᒪᑕ. 

ᑭᓯᐊᓂ ᖃᐅᔨᓴᖅᑎᒋᔭᐅᔪᑦ ᐃᓛᓂ 

ᑐᑭᓯᑎᑦᑎᐊᓂᖃᑦᑕᖏᒻᒪᑕ 

ᖃᓄᐃᓪᓚᑦᑖᕋᓗᐊᕐᒪᖔᑦ ᑐᑭᓯᐊᓂᖏᑦᑐᓂᓗ 

ᑖᓐᓇ. ᓯᕘᕋᓕᖅᑐᓂᓗ ᑲᑉᐱᐊᓱᓕᖅᖢᓂ 

ᑐᑭᓯᐊᓂᖏᓂᒻᒥᓂ ᐱᔾᔪᑎᒋᓪᓗᓂᐅᒃ. ᑕᒪᓐᓇ 

ᐊᑲᐃᓪᓕᐅᕈᑎᒋᒐᑎᒍᑦ ᓄᓇᕗᒻᒥ 

ᖃᐅᔨᒪᖃᑕᐅᔪᑎᑦ.  
 

ᐊᐱᕆᔪᒪᔭᕋ ᐅᖃᖅᑎᑦᑎᔩ. ᖃᓄᐃᓘᕋᓱᑉᐸᓪᓕ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑕᒪᒃᑯᐊ 

ᓄᓇᕗᒻᒨᓐᖓᐅᕙᓪᓕᐊᓕᓵᖅᑐᑦ ᑕᒪᒃᑯᓂᖓ 

ᐅᖃᐅᓯᖃᖃᑎᒌᖏᓂᕐᒧᑦ 

ᐊᑲᐃᓪᓕᐅᕈᑎᑦᑕᖃᑐᐃᓐᓇᕆᐊᖃᕐᒪᑦ 

ᐅᔾᔨᓱᒃᑲᓐᓂᕆᐊᖃᖅᖂᖅᐳᓯ. 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓪᓕᑭᐊᖅ ᑕᒪᑐᒥ ᖃᓄᖅ 

ᑲᒪᓲᖑᕙᑦ, ᑐᓴᐅᒪᑎᑦᑎᓂᖅ ᓲᕐᓗ 

ᓄᓇᕗᒻᒨᓐᖓᐅᕙᓪᓕᐊᔪᓂᑦ 

ᐅᖃᐅᓯᖃᖃᑎᒌᖏᓂᕐᒧᑦ 

ᐊᑲᐃᓪᓕᐅᕈᑎᑕᖃᑐᐃᓐᓇᕆᐊᖃᕐᒪᑦ, ᑕᐃᒪᓕ 

ᖃᓄᖅ ᐋᖅᑭᑦᓯᒪᕙ ᑕᒪᓐᓇ ᒥᑭᓪᓕᓇᓱᐊᕐᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᑦᑎᐊᕙᒃ, 

ᖁᕕᐊᒋᓪᓚᕆᑦᑐᒍᓗ ᑕᐃᒪᓐᓇ ᓴᖅᑭᑎᒃᑲᓐᓂᕋᓂ. 

ᑖᒃᑯᐊ ᐃᓱᒪᒋᓯᒪᓪᓚᑖᖅᓯᒪᔭᕗᓇᐃᑦ ᑕᒃᑯᐊ 

ᒪᕐᕈᐃᖑᔮᕐᒪᑕ ᐊᐱᖅᑯᑏᒃᑭ.  

 

ᐱᖃᑖ ᑕᐃᓐᓇ ᐅᓐᓂᕐᓗᓴᕕᓐᓂᑦ ᑕᐃᒐᒃᑭᑦ 

ᑕᐃᒃᑯᐊ ᑲᒪᒋᔭᐅᑦᑎᐊᖏᒃᑯᑎᑦ ᓇᒧᑦ 

ᐅᖃᒃᑲᓐᓂᕆᐊᖃᖅᐸᑦ. ᑖᓐᓇ ᐅᖃᖅᑲᐅᒐᒪ ᓱᓕ 

ᐋᖅᑭᒍᒪᔭᕗᑦ ᓇᒻᒥᓂᕐᓗ ᐅᖃᐅᑎᓯᒪᔭᖅᐳᑦ 

ᐃᖅᑲᓇᐃᔭᖅᑎᕗᑦ ᑕᒪᒃᑯᐊ deputy minister-

ᒐᓚᑉᐳᑦ. ᓄᓇᓕᓐᓂ model ᓇᓂᓯᓇᔭᕈᑦᑕ 

ᐊᑐᖅᑕᐅᔪᓐᓴᖅᑐᒥᑦ ᐱᐅᓂᖅᓴᐅᒐᓗᐊᖅ. 

ᐃᓚᖓᓂᓪᓗ ᐅᖃᐅᔾᔭᐅᑦᑕᓚᐅᖑᕋᒪ 

ᐅᕙᓃᓪᓗᓂᖃᐃ regional office-ᒥ 

ᑕᐃᒪᓐᓇᐃᑦᑐᑦ ᓈᒻᒪᒋᔭᖅᐳᑦ ᑕᐃᒃᑯᐊ ᐃᓚᖏᑦ 

ᓄᓇᓕᒻᒥᐅᑕᑦ ᑎᑭᐅᑎᒍᓐᓇᖃᑦᑕᕋᔭᖏᒥᒻᒪᑕ. ᑕᐃᒪ 

ᑖᓐᓇ ᑕᐃᑯᖓ ᓄᓇᓕᓐᓄᑦ ᑐᕌᖓᔪᒥᑦ 

ᐋᖅᑮᔪᒪᒐᓗᐊᖅᑐᒍᑦ ᖃᓄᐃᓕᖓᓄᓂᑭᐊᖅ.  

 

ᑕᒪᒃᑯᐊᓕ ᑐᓴᐅᒪᑦᑎᐊᕆᐊᖃᕐᓂᖏᓐᓄᑦ ᑖᓐᓇ 

ᐅᖃᐅᑎᒋᓯᒪᔭᕗᑦ. Yes, ᓘᑦᑕᒐᓚᐃᑦ, ᓇᔭᓐᖑᐊᑦ 

nurses, ᒪᓕᒐᖅᑎᓐᓄᑦ ᒪᑯᐊ ᐊᒥᓲᖃᑦᑕᕐᒪᑕ 

ᑎᑎᕋᖅᓯᒪᔪᓂ ᖃᐅᔨᒪᖅᑰᖅᖢᑎᑦ ᒐᕙᒪᒃᑯᓐᓂᑦ IQ 

ᑖᓐᓇ ᐃᓚᒋᔭᐅᓪᓚᕆᑦᑑᓚᔪᒐᓗᐊᖅ ᑭᓯᐊᓂ 

ᑐᑭᓯᖅᑰᕋᒪ, formal-ᖑᒃᑲᓐᓂᕆᐊᖃᖅᑰᖅᑐᖅ.  

 

ᐋᓕᒃᔅ ᑳᒻᐳᓪ deputy minister-ᒋᓪᓗᑎᒍ 

ᐅᖃᖃᑎᒋᑦᑕᓚᐅᖅᑕᕋᓗᐊᕋ ᑎᑎᒃᑳᖓᑕ ᑕᒪᐅᓇ 

ᐊᖅᑯᓵᖅᑐᑦ ᓲᕐᓗ ᕿᑭᖅᑖᓗᒻᒥ ᐃᖃᓗᓐᓂ 

ᑕᑉᐸᐅᖓᓐᖏᓂᕐᒥᓂ orientation-ᖃᖃᑦᑕᖁᓪᓗᒋᑦ 

ᑐᑭᓯᑎᑕᐅᒃᑲᓂᕐᓗᑎᑦ ᐃᓄᐃᑦ ᓄᓇᓕᖓ 

ᖃᓄᐃᑦᑑᓚᑦᑖᕐᒪᖔᑕ. ᑖᓐᓇ ᐋᖅᑭᒋᐊᕈᒪᔭᕗᑦ 

ᐃᒻᒪᖃ ᐅᖃᐅᓯᒃᓴᖃᒃᑲᓐᓂᓕᕐᓂᕈᒪ 

ᓴᖅᑭᑦᑎᒋᐊᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨ ᓇᑦᑎᓕ̀ᒧᑦ, ᒥᔅ 

ᐅᒡᔪ. 

 

ᐊᐱᖅᑯᑦ 192 - 3(3): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᐅᑉ ᐊᐅᓚᑕᐅᓂᖓ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. 

ᑕᓗᕐᔪᐊᒥᐅᑕᖅᑐᐃᓪᓗ ᐅᖅᓱᖅᑑᕐᒥᐅᑕᖅᖢᐃᓪᓗ 

ᐅᑉᓗᖂᑉᓱᒋᑦ, ᖁᓛ ᐊᓂᒍᓕᒑᒻᒪᑕ. ᑖᓐᓇᓗ 

ᐱᑦᓴᐅᔪᖓ ᐸᓇᓗᒃᖢᖓ ᕼᐊᒻᒧᖅᑐᓐᓇᑦᑐᑦ 

ᐅᑉᓗᒃᑰᖅᖢᒍ.  

 

ᑖᓐᓇ ᐊᐱᕆᔪᒪᔭᕋ ᐱᕙᓪᓕᐊᔪᓕᕆᔨᓄᑦ ᒥᓂᔅᑑᔪᖅ 

ᐃᖏᕐᕋᔪᓕᕆᔨᓄᓪᓗ. 

(ᑐᓵᔨᑎᒍᑦ) ᐃᓚᖓᓃᑦᑐᖅ 17.6 ᑕᕝᕙᓂ ᓄᓇᕗᒻᒥ 

ᓇᒻᒥᓂᓖᑦ ᐃᑲᔪᕈᑎᖓ ᐊᑐᐊᒐᖅ ᐃᒪᓐᓇ 

ᐊᕐᕌᒍᓄᑦ ᑕᓪᓕᒪᓄᑦ ᑕᒪᓐᓇ ᑲᒪᒋᔭᐅᖃᑦᑕᕐᒪᑦ 

ᓄᓇᕗᑦ ᒐᕙᒪᒃᑯᖏᑦ ᓄᓇᕗᑦ ᑐᓐᖓᕕᒃᑯᓪᓗ 

ᑕᐃᒪᓐᓇ ᐱᓕᕆᐊᖃᖃᑦᑕᕐᒪᑕ ᕿᒥᕐᕈᓪᓗᑎᑦ 

ᑖᒃᑯᓂᖓ. 2003-ᖑᑎᓪᓗᒍ ᕿᒥᕐᕈᓚᐅᖅᓯᒪᓪᓗᑎᑦ, 

ᒫᑦᓯ ᑕᕝᕙᓂ ᐊᕐᕌᒍᒥ, ᒥᓂᔅᑕ ᓴᖅᑭᑎᑦᑎᓚᐅᖅᓱᓂ 

ᐅᓂᒃᑳᕆᔭᐅᔪᓂᑦ 2008 ᕿᒥᕐᕈᔭᐅᓚᐅᖅᑐᓂᑦ.  

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓄᓇᕗᒻᒥ ᓇᒻᒥᓂᓖᑦ 

ᐃᑲᔫᑎᖓ ᐊᑐᐊᒐᖅ ᖃᓄᖅ ᐊᓯᔾᔨᖅᑕᐅᓚᐅᕐᒪᖔᑦ 

ᑕᐃᒪᓐᓇ ᕿᒥᕐᕈᓪᓗᑎᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ 

ᐊᐱᖅᑯᑎᖓᓄᑦ. ᐅᖃᖅᑏ, ᑖᒃᑯᐊ ᐃᓚᖓᓃᑦᑐᖅ 

14-ᒥ ᐅᖃᖅᓯᒪᒻᒪᑦ ᖃᐅᔨᓴᖃᑦᑕᕆᐊᖃᕐᓂᑎᓐᓄᑦ 

ᐊᒻᒪᓗ ᒪᓕᑎᑦᑎᒋᐊᖃᕐᓂᑎᓐᓄᑦ. 

ᐋᖅᑭᖅᓱᖃᑦᑕᖅᖢᑕ ᑕᒪᒃᑯᓂᖓ 

ᐊᑐᐊᖅᑕᐅᓂᐊᖅᑐᓂ. ᐅᖃᖅᑏ, ᓄᑖᒥ 

ᓴᖅᑭᑎᑦᑎᓯᒪᕗᒍᑦ ᐱᓕᕆᕝᕕᔅᓴᒥ ᑕᕝᕙᓂ 

ᓄᓇᕗᒻᒥ ᓇᒻᒥᓂᓖᑦ ᐃᑲᔫᑎᖓᓂ 

ᐊᑐᐊᒐᓕᕆᔨᐅᓂᐊᖅᑐᒥ. ᑕᐃᒪᓐᓇ 

ᐃᖅᑲᓇᐃᔭᖅᑎᑖᓚᐅᖅᐳᒍᑦ ᑖᒃᑯᐊ ᑕᕝᕙ 

ᐃᑲᔪᖅᑕᐅᒍᑕᐅᓯᒪᔪᑦ ᑕᒪᓐᓇ ᒪᓕᒐᖅ ᐊᑐᐊᒐᖅ 

ᐊᑐᖅᑕᐅᑦᑎᐊᕈᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᓂᒃᑳᖅᑕᐅᓯᒪᔪᖅ ᑖᒃᑯᐊ ᒥᓂᔅᑕ 

ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᒻᒧᑦ ᑕᕝᕙᓂ 

ᐊᕐᕌᒍᒥ ᐊᑐᖅᑐᒥ. ᐅᖃᖅᓯᒪᒻᒪᑕ ᑕᒪᓐᓇ 

ᐱᔾᔪᑎᒋᔭᐅᖃᑕᐅᓚᐅᖅᑐᖅ ᐱᔾᔪᑎᖃᕐᒪᑕ 

ᑕᒪᒃᑯᓂᖓ  

ᑲᒻᐸᓂᐅᔪᓂᑦ ᑕᒫᓂᒥᐅᑕᐅᓐᖏᑦᑐᓂᑦ ᑖᒃᑯᐊ 

ᑲᒻᐸᓂᐅᔪᒡᒎᖅ ᒪᓕᒐᑎᒍ ᓇᓗᓇᐃᒃᑯᑕᖃᖅᑐᑦ 

ᓄᓇᕗᒻᒥ ᐊᒻᒪᓗ ᐃᓄᓐᓄᑦ ᓇᒻᒥᓂᕆᔭᐅᔪᑦ ᑭᓯᐊᓂ 

ᐅᓪᓗᓕᒫᖅ ᐊᐅᓚᒍᑎᒋᔭᖏᑦ ᐃᓱᒪᓕᐅᕈᑎᖏᓂᓪᓗ 

ᓄᓇᕗᒻᒥᐅᑕᐅᓐᖏᑦᑐᓪᓗᑎᑦ ᐃᓅᓐᖏᑦᑐᓄᓪᓗ 

ᓇᒻᒥᓂᕆᔭᐅᓪᓗᑎᑦ. ᐅᓂᒃᑳᕆᔭᐅᔪᑦ ᑕᕝᕙᓂ 

ᐃᓱᒫᓗᒍᑎᖃᓚᐅᕐᒪᑕ ᑲᒻᐸᓂᐅᑉ ᑖᒃᑯᓂᖓ 

ᐱᓂᕐᓗᒻᒪᑕᒎᖅ ᑖᒃᑯᓂᖓ.  

 

ᑖᒃᑯᐊ ᐃᓕᑕᕆᓯᒪᔭᒃᑲ ᑕᐃᒪᓐᓇ ᐋᖅᑭᓱᐃᓂᖅ 

ᑖᒃᑯᐊ ᑲᒻᐸᓂᐅᔪᑦ ᐃᓄᓐᓄᑦ 

ᓇᒻᒥᓂᕆᔭᐅᒐᓗᐊᕐᒪᖔᑕ ᓄᓇᕗᑦ ᑐᓐᖓᕕᒃᑯᑦ 

ᑎᒥᖏᓐᓄᑦ ᐱᓕᕆᐊᕆᔭᐅᒻᒪᑦ. ᒥᓂᔅᑕ ᖃᐅᔨᒪᕙ 

ᑖᒃᑯᐊ ᐱᓕᕆᖃᑎᒋᔭᖅᐳᑦ ᓄᓇᕗᑦ ᑐᓐᖓᕕᒃᑯᑦ 

ᑕᒪᑐᒥᖓ ᐋᖅᑭᓱᐃᒐᓗᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ ᑲᑎᒪᔨᐅᔪᖅ. 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᓇᒻᒥᓂᓖᑦ ᐃᑲᔫᑎᖓ 

ᐊᑐᐊᒐᖅ ᐱᓕᕆᐊᖃᕐᒪᑕ ᑖᒃᑯᓂᖓ ᐃᒻᒪᓇ 

ᒪᓕᑦᑎᑦᑎᒐᓱᐊᖅᑎᐅᑐᐃᓐᓇᕐᒪᑕ ᐊᒻᒪᓗ 

ᐊᑎᓕᐅᖅᑎᐅᓪᓗᑎᑦ. ᓱᓕᑦᑎᐊᖅᑐᖅ ᑖᒃᑯᐊ 

ᐃᓄᐃᑦ ᓇᒻᒥᓂᕆᔭᖏᑦ ᑲᒻᐸᓂᒃᑯᑦ ᑕᐃᒪᓐᓇ 

ᓄᓇᕗᑦ ᑐᓐᖓᕕᒃᑯᓐᓄᑦ ᑎᒥᒃᑯᖏᓐᓄᑦ 

ᐊᑎᓕᐅᖅᑕᐅᖃᑦᑕᕐᒪᑕ ᑲᒪᒋᔭᐅᓪᓗᓂᓗ.  

 

ᑕᒪᒃᑯᐊ ᐊᓯᖏᑦ ᐅᖃᐅᓯᕆᔭᖏᑦ ᐃᒪᓐᓇ ᑖᒃᑯᐊ 

ᓄᓇᕗᒻᒥ ᓇᒻᒥᓂᓖᑦ ᐃᑲᔫᑎᖓᑕ ᐱᓕᕆᕝᕕᖓ 

ᐃᒪᓐᓇ ᒪᓕᑦᑎᑦᑎᒐᓱᐊᑐᐃᓐᓇᕐᒪᑕ ᑕᒪᒃᑯᓂᖓ 

ᐅᖃᐅᔾᔪᐃᔨᐅᖃᑦᑕᖅᖢᑕᓗ 

ᐊᔪᐃᓐᓈᖅᑎᒋᔭᖏᓐᓄᑦ. ᐱᔪᓐᓇᕐᓂᖃᓐᖏᑦᑐᒍᑦ 

ᑕᕝᕙᑐᐊᖅ ᐱᔪᓐᓇᕐᓂᑐᐊᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐅᒡᔪᒃ.  

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᒃᑯᐊ ᓄᓇᕗᒻᒥ ᓇᒻᒥᓂᓖᑦ ᐃᑲᔫᑎᖏᑦ ᑖᒃᑯᐊ 

ᑳᓐᑐᕌᑎᑦ ᓲᕐᓗ ᐊᔪᐃᓐᓈᕐᕕᖓᑦ ᐋᖅᑭᑦᑕᐅᓚᐅᕐᒪᑦ. 

ᒫᑦᓯ 22, 2010-ᖑᑎᓪᓗᒍ ᓴᖅᑭᑎᑦᑎᓚᐅᕐᒪᑦ 

ᒥᓂᔅᑕ 2008-2009 ᐅᓂᒃᑳᓂᑦ ᑖᒃᑯᓄᖓ 

ᑲᑎᒪᔨᐅᔪᓄᑦ, ᐅᖃᕈᓐᓇᖅᐹ ᐅᓪᓗᒥ 2009-2010 

ᐊᒻᒪᓗ 2010-2011 ᐊᕐᕌᒍᑕᒫᖅᓯᐅᑎᓂᑦ 

ᐅᓂᒃᑳᓂᑦ ᑳᓐᑐᕌᑎᓄᑦ ᐊᔪᐃᓐᓈᕐᕕᐅᖃᑦᑕᖅᑐᑦ 

ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᒫᓐᓇᐅᔪᒥᑦ ᐊᐱᕆᒐᕕᑦ ᖁᔭᓐᓇᒦᒃ 

ᐊᐱᕆᑦᑎᐊᕋᕕᑦ. ᐱᓕᕆᖃᑎᖃᖃᑦᑕᖅᑐᒍᑦ 

ᑖᒃᑯᓂᖓ ᓄᓇᕗᑦ ᑐᓐᖓᕕᒃᑯᑦ ᑎᒥᖏᓐᓂᒃ, 

ᐊᒻᒪᓗ ᐊᖏᖃᑎᒌᒃᓯᒪᓪᓗᑕᓗ ᑕᒪᒃᑯᓂᖓ 

ᐃᓚᖏᓐᓂᒃ. ᑖᒃᑯᐊ ᑐᓴᖅᑎᓐᓂᐊᖅᐸᒃᑲ 

ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓕᖅᐹᒥᒃ ᐊᐱᖅᑯᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ ᖃᐅᔨᒪᑦᑎᐊᒻᒪᑦ ᑳᓐᑐᕌᑦᑎᐅᓂᒻᒧᑦ 

ᐊᔪᐃᓐᓈᕝᕕᒋᔭᐅᕙᑦᑐᑦ ᑲᑎᒪᔨᖏᑦ ᒫᓐᓇ 

ᑐᓴᔾᔪᑎᖃᒻᒥᒻᒪᑕ ᑖᒃᑯᓂᖓ ᕿᑎᒻᒥᐅᓂᑦ 

ᐋᓐᓂᐊᕝᕕᓕᐊᕈᑕᐅᖃᑦᑕᖅᑐᒥ ᖃᖓᑕᔫᒥᒃ. ᒥᓂᔅᑕ 

ᐅᖃᕈᓐᓇᐹ ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ ᑲᑎᒪᔨᑦ. 

ᑖᒃᑯᐊ ᐃᓚᐅᑎᑕᐅᓗᑎᒃ ᖃᓄᐃᒻᒪᑦ ᑕᐃᒪᓐᓇ 

ᐃᓱᒪᓕᐅᕈᑎᖃᓚᐅᒻᒪᖔᑕ ᐅᓂᒃᑳᖅᑕᐅᓯᒪᔪᑦ 

ᐊᔪᐃᓐᓈᕈᑎᒋᔭᐅᓯᒪᔪᑦ ᐱᔾᔪᑎᒋᓪᓗᒋᑦ, ᐋᒡᒐᓘᕝᕙ 

ᐄᓘᕝᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᑲᒪᒋᔭᓕᒃ ᐱᕙᓪᓕᐊᔪᓕᕆᓂᕐᒥᒃ 

ᐃᖏᕐᕋᔪᓕᕆᓂᕐᒥᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᒫᓐᓇᐅᔭᖅ ᐱᓕᕆᐊᓂᐊᓐᓂᕋᓄᑦ 

ᐅᖃᕈᓐᓇᖏᑦᑐᖓ ᑲᑎᒪᔨᐅᔪᖅ ᖃᐅᔨᒪᒻᒪᑦ ᑕᒪᓐᓇ 

ᕿᒥᕐᕈᔭᐅᒻᒪᑦ ᓱᓕ. ᐊᔪᐃᓐᓈᖅᑐᓕᕆᓂᒻᒧᑦ 

ᑲᑎᒪᔨᖏᓄᑦ ᑲᒪᒋᔭᐅᓂᖓᓄᑦ, ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 193 - 3(3): ᐅᐸᓗᖓᐃᔭᐃᓂᖅ 

ᖁᑦᑎᓂᓕᒃ 12-ᒥᒃ ᐃᓕᓐᓂᐊᖅᑎᓂᒃ 

ᐃᓕᓐᓂᐊᕕᔾᔪᐊᓕᐊᕐᓂᕐᒧᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

(ᑐᓵᔨᑎᒎᕈᓐᓃᖅᑐᖅ) ᐅᒡᓗᓕᒑᔾᔪᒻᒥᐅᑦ 

ᐅᓐᓄᓴᒃᑰᖅᐸᒃᑲ ᓄᓇᕘᒥᐅᑕᐃᓪᓗ. (ᑐᓵᔨᑎᒍᑦ) 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᓂᒻᒧᑦ ᐊᐱᖅᑯᑎᒐ.  

 

ᐅᖃᖅᑏ, ᑕᓪᓕᒥᐅᑎᓪᓗᒍ ᐅᑐᐱᕆ 21, 2011-ᒥ, 

ᐊᐱᕆᓚᐅᕋᒪ ᑕᒪᒃᑯᓂᖓ 

ᖃᓄᐃᓕᐅᕈᑎᒋᔭᐅᖃᑦᑕᖅᑐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑖᒃᑯᐊ ᖄᖏᖅᓯᔪᑦ 

ᒍᕋᐃᑦ 12-ᒥ ᐃᓕᓐᓂᐊᕌᓂᑦᑐᑦ ᑕᐃᒪᓐᓇ 

ᐊᔪᓐᖏᒃᑲᓗᐊᒻᒪᖔᑕ ᐃᓕᓐᓂᐊᒃᑲᓐᓂᓐᓂᐊᓪᓗᑎᒃ 

ᓯᓚᑦᑐᖅᓴᕐᕕᐅᔪᓄᑦ. ᖁ’ᕕᐊᓱᓚᐅᓐᖏᑦᑐᖓ ᒥᓂᔅᑕ 

ᑭᐅᓚᐅᒻᒪᑦ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 

ᐊᖓᔪᖅᑳᑦ ᖃᖓᓗ ᐊᑐᓕᖅᑕᐅᓂᕆᔭᖓ 

ᐃᓕᓐᓂᐊᖅᑐᓕᕆᓂᒻᒧᑦ ᐱᖁᔭᒧᑦ. ᑖᒃᑯᐊ 

ᐱᔾᔪᑎᒋᔭᐅᓂᕆᓪᓗᒋᑦ ᐅᑉᐱᕆᓐᖏᑕᒃᑲ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᓂᖅᐳᑦ 

ᐸᓐᓇᔅᓯᑦᑎᐊᕆᐊᖃᒻᒪᑕ ᐃᓕᓐᓂᐊᖅᑐᓂᒃ, 

ᐃᓕᓐᓂᐊᕆᐋᓕᓵᖅᑎᓪᓗᒋᑦ ᒍᕋᐃᑦ 12-ᒧᑦ 

ᑎᑭᓪᓗᒋᑦ. ᐊᔪᓐᖏᒍᑎᔅᓴᖏᓐᓂᒃ 

ᐃᓕᓐᓂᐊᕝᕕᔾᔪᐊᒧᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 

ᐃᓕᓐᓂᐊᕌᓂᔅᓯᒪᓕᓪᓗᑎᒃ. ᑖᓐᓇ 

ᐃᓕᓐᓂᐊᖅᑐᓕᕆᓂᒻᒧᑦ ᐱᖁᔭᖅ  

ᑕᐃᒪᐃᑦᑑᔮᖏᒻᒪᑦ.  

 

ᐅᖃᖅᑏ, ᑎᓯᐱᕆ 2009-ᖑᑎᓪᓗᒍ 

ᐊᐱᕆᓚᐅᖅᓯᒪᒐᒃᑯ, ᐃᓕᓐᓂᐊᖅᑐᓕᕆᓂᒻᒧᑦ 

ᒥᓂᔅᑕᐅᔪᖅ ᖃᓄᐃᑦᑐᓂᒃ ᐱᓕᕆᒍᑎᖃᒻᒪᖔᑕ 

ᐱᔨᑦᑎᕋᕈᑎᖃᓐᓂᖏᓪᓗ ᒍᕋᐃᑦ 12 

ᐃᓕᓐᓂᐊᕌᓂᑦᑐᒃ ᐸᓐᓇᑦᑕᐅᓂᖏᓐᓄᑦ 

ᓯᓚᑦᑐᖅᓴᕐᕕᒻᒧᑦ. ᐅᖃᓚᐅᖅᓯᒪᒻᒪᑦ 

ᐱᓕᕆᐊᕆᔭᖅᐳᑦ 

ᖁᑦᑎᓐᓂᖅᓴᐅᕙᓪᓕᐊᔪᓐᓇᖁᓪᓗᒍ ᓄᓇᕘᒥᑦ 

ᐃᓕᓐᓂᐊᕌᓂᒃᑐᑦ ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ 

ᓯᓚᑦᑐᖅᓴᕐᕕᒻᒥ. ᑕᐃᒪ ᓂᕆᐅᓚᐅᕈᓗᐋᕋᒪ 

ᐊᓯᔾᔨᖅᑕᐅᓂᐊᖏᓐᓄᑦ. ᑕᒪᓐᓇ ᐱᒻᒪᕆᐅᔪᒧᑦ.  

 

ᒥᓂᔅᑕ ᐃᓕᓐᓂᐊᖅᑐᓕᕆᓂᒻᒧᑦ ᐅᖃᕈᓐᓇᖅᐹ 

ᓄᓇᕘᒥᑦ ᐃᓕᓐᓂᐊᓐᓂᖅ ᒍᕋᐃᑦ 12-ᒥ 

ᐃᓕᓐᓂᐊᕆᐊᕈᓐᓇᖃᑦᑕᖁᓪᓗᒋᑦ ᓯᓚᑦᑐᖅᓴᕐᕕᒻᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᓐᓂᐊᖅᑐᓕᕆᓂᒻᒧᑦ, 

ᓯᕗᓕᖅᑎ ᐄᕙ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ ᐊᐱᖅᑯᓯᒻᒥᒃ. 

ᓄᓇᕘᒥᑦ ᐃᓕᓐᓂᐊᕝᕕᐊᓗᓐᓂᑦ ᐱᔭᕇᖅᑐᑦ 

ᐊᔾᔨᒌᖁᒻᒥᒐᑦᑎᑦᑕᐅᖅ ᑲᓇᑕᓕᒫᒥᑦ ᐱᔭᕇᖅᓯᔪᓂᒃ 

ᖁᑦᑎᓐᓂᓕᓐᓂᒃ ᒍᕋᐃ 12-ᒥᑦ. (ᑐᓵᔨᑎᒍᑦ) 

ᐅᓪᓗᒥᐅᔪᖅ ᓄᓇᕘᒥᑦ ᐃᓕᓐᓂᐊᕌᓂᖃᑦᑕᖅᑐᑦ 

ᐃᓕᓐᓂᐊᕝᕕᔾᔪᐊᒥᑦ ᐋᓪᐴᑕᐅᑉ.  

 

ᐃᓕᓐᓂᐊᕈᑎᖏᓐᓂᒃ ᒪᓕᖃᑦᑕᒻᒪᑕ. ᐃᓕᓐᓂᐊᖅᑐᑦ 

ᐱᐊᓂᒋᐊᒻᒪᑕ 100-ᓂᒃ ᐊᔪᓐᖏᔾᔪᑎᒋᔭᐅᔪᓂᒃ 

ᐱᖓᓲᒍᓐᓇᖅᑐᑦ ᑕᓪᓕᒪᐅᒍᓐᓇᖅᑐᓪᓘᓐᓃᑦ 

ᐊᔪᕈᓐᓃᕈᑎᒋᔭᖏᑦ. ᐊᑐᓂᑦ ᐊᔪᓐᖏᔾᔪᑎᒋᔭᖏᑦ 

25-ᓂᒃ ᐃᑲᕐᕋᓂᒃ ᐱᔾᔪᑎᖃᖅᖢᑎᒃ 

ᐃᓕᓐᓂᐊᕌᓂᑉᐸᓪᓕᐊᓕᕌᖓᑕ ᒍᕋᐃ 12-ᒥ, 

ᐃᒪᓐᓇ ᑕᑯᓐᓇᕈᓐᓇᖃᑦᑕᕐᒪᑕ 

ᖃᓄᐃᓘᕈᒪᒐᔭᕐᒪᖔᕐᒦᒃ ᐃᓕᓐᓂᐊᕌᓂᒃᑯᑎᒃ 

ᐃᓕᓐᓂᐊᕐᕕᒻᒥᒃ ᑕᒪᓐᓇ ᐱᒻᒪᕆᐅᒻᒪᑦ ᑕᒪᒃᑯᐊ 

ᐃᓕᓐᓂᐊᖅᑐᑦ ᐃᑲᔪᖅᑕᐅᒍᓐᓇᖁᓪᓗᒋᑦ 

ᖃᓄᐃᓕᐅᕈᑎᒋᔪᒪᔭᖏᓐᓂᒃ 

ᐃᑲᔪᖅᑕᐅᒍᑎᒋᒍᒪᔭᖏᓐᓂᒃ ᑕᒪᓐᓇ 

ᐃᑲᔪᕈᑕᐅᓂᐊᕐᓗᓂ ᐸᕐᓇᐅᑕᐅᔪᖅ ᐊᑐᓂ 

ᐃᓕᓐᓂᐊᖅᑐᑦ ᑕᐃᒪᓐᓇᒃ ᐱᓕᕆᒋᐊᖅᓴᓂᕐᒧᑦ 

ᐱᒋᐊᖃᒻᒪᑕ ᒍᓚᐃᑦ 9-ᒦᓕᕐᓗᑎᒃ. ᑕᐃᒪᓕ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ 

ᐃᓱᒪᓕᐅᕈᑎᖃᓐᓂᐊᕐᓗᑎᒃ ᓇᓪᓕᐊᓐᓂᒃ 

ᐃᓕᓐᓂᐊᕐᓂᐊᕐᒪᖔᕐᒥᒃ ᐃᓕᓐᓂᐊᕐᕕᔾᔪᐊᒥ. 

 

ᐸᕐᓇᐅᑎᒋᔭᖏᓪᓗ ᓄᑖᖑᖅᑎᑕᐅᔭᕆᐊᖃᖅᐳᑦ 

ᐊᕐᕌᒍᑕᒫᑦ, ᐃᓚᖏᑦ ᖃᑕᓐᖑᑎᖏᑦ ᐃᓚᒋᔭᐅᓗᑎᑦ 

ᐃᓕᓴᐃᔨᖏᓪᓗ ᐊᒻᒪ ᐃᑲᔪᖅᑕᐅᓗᑎᒃ 

ᐃᓕᓐᓂᐊᕕᒻᒥ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 

ᑕᒪᓐᓇ ᐱᒻᒪᕆᐅᓪᓚᕆᒻᒪᑦ ᐃᓕᓐᓂᐊᖅᑐᑯᓗᒃ 

ᐃᑲᔪᖅᑕᐅᔭᕆᐊᖃᓐᓂᖓ ᑕᐅᕗᖓ ᖁᑦᑎᓂᓕᒻᒧᑦ 

12-ᒧᑦ ᐸᕐᓇᑦᑎᓪᓗᒍ 12-ᒦᓕᕈᓂ ᐱᔭᕇᖅᓯᒍᓂ 

ᑕᐃᒃᑯᓄᖓ ᖁᑦᑎᓂᖅᓴᒃᑲᓐᓂᕐᓄᑦ 

ᐃᓕᓐᓂᐊᕐᕕᔾᔪᐊᓄᑦ ᐃᓱᕈᓐᓇᑦᑎᐊᓛᖁᓪᓗᒍ 

academic-ᖑᓂᖓ, ᓲᕐᓗ ᐃᒃᑯᐊ 

ᐸᕐᓇᒃᑕᐅᓂᖅᓴᐅᔪᑦ ᐃᓕᓐᓂᐊᕐᕕᔾᔪᐊᓄᑦ 

ᐅᕝᕙᓘᓐᓃᑦ ᐃᓕᓐᓂᐊᕐᕕᔾᔪᐊᒧᐊᕈᒪᓛᓐᖏᑉᐸᑕ 

ᐊᓯᖔᖏᓐᓂᒃ ᓂᕈᐊᕐᓗᑎᑦ 

ᐃᓕᓐᓂᐊᖅᑕᐅᓂᐊᖅᑐᓂᒃ. 

 

ᑐᑭᓯᑎᒋᐊᒃᑲᓐᓂᕐᓗᒍᖃᐃ ᐅᑭᐊᒃᓵᒃᑯᑦ ᐋᒋᓯᒥ 

ᑕᐃᑯᖓ ᑎᓯᐱᕆᒧᑦ ᐃᓕᓐᓂᐊᖅᑕᒥᓐᓂᒃ 

ᓂᕈᐊᕆᐊᖃᖃᑦᑕᕐᒪᑕ ᖁᑦᑎᓐᓂᖅᓴᒦᓕᕌᖓᒥᒃ. 

ᑖᒃᑯᐊ ᑕᕝᕙ ᓂᕈᐊᖅᑕᐅᔪᑦ ᓇᓪᓕᐊᑦ ᐱᒻᒪᕆᐅᕗᖅ 

ᑕᐅᕗᖓ ᐸᕐᓇᐅᑎᒋᓂᐊᖅᑕᖓᓄᑦ credit 

courses, ᓲᕐᓗ ᖃᓪᓗᓈᑎᑐᑦ ᐅᖃᕈᒃᑯ. 

 

(ᑐᓵᔨᑎᒍᑦ) ᐃᓕᓐᓂᐊᖅᑕᐅᓂᐊᖅᑐᓂᑦ 

ᓂᕈᐊᖅᑕᐅᔪᐃᑦ ᐃᓕᓐᓂᐊᕐᕕᐊᓗᒻᒥ 

ᐃᑉᐱᒍᓱᒍᑕᐅᓂᐊᕐᒪᑦ ᓇᓪᓕᐊᓐᓂᒃ 

ᐊᑐᐃᓐᓇᐅᓂᖏᑦ ᒪᓕᓪᓗᒋᑦ ᐃᒪᓐᓇᒃ 

ᐊᖏᖅᑕᐅᒍᑎᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᐊᕐᓗᑎᑦ 

ᑕᐃᒪᓐ ᒫᓐᓇᐅᓂᖓᓂ ᐆᑦᑑᑎᖃᕈᒪᔪᖓ 

ᐃᓕᓐᓂᐊᕈᑎᓂᒃ, ᐃᓕᓐᓂᐊᕌᓂᓐᓂᐊᕐᓗᓂ 

ᐃᓕᓐᓂᐊᖅᑐᖅ ᐱᐊᓂᒋᐊᖃᕐᒪᑦ 15-ᓂᒃ 

ᖃᓪᓗᓈᑎᑑᖅᑐᓂᑦ ᑕᒪᒃᑯᓂᖓ ᖁᑦᑎᓂᓕᓐᓂᑦ 

10-ᒥᒃ 12-ᒧᑦ 15-ᓂᒃ ᐊᐅᓚᔮᖅᑐᑦ 

ᐃᓕᓐᓂᐊᕈᑎᓂᑦ ᐋᓐᓂᐊᖃᓐᓇᓐᖏᓂᕐᒧᑦ 10-ᒥᒃ 

12-ᒧᑦ, ᐱᖓᓱᓂᒃ ᐃᖃᐃᓕᓴᓐᓂᕐᒧᑦ 

ᐃᓕᓐᓂᐊᕈᑎᓂᑦ, ᐱᖓᓱᓂᓪᓗ ᖃᓄᑐᐃᓐᓇᖅ 

ᖃᓄᐃᓕᐅᕈᑕᐅᕙᒃᑐᓂᑦ ᐊᓯᐊᒍᑦ ᐊᒻᒪᓗ 

ᐃᓄᓕᕆᓂᕐᒧᑦ ᐃᓕᓐᓂᐊᕈᑎᒋᔭᖏᓐᓂᑦ 

ᖁᑦᑎᓂᓖᒃ 10-ᒥᒃ 11-ᒥᓗ ᖁᓕᓪᓗ 10-ᒥ 11-

ᒥᓗ ᐊᒻᒪᓗ ᑕᓪᓕᒪᓂᒃ ᐱᓕᕆᒋᐅᖅᓴᓂᕐᒧᑦ 

ᐊᓯᖏᓐᓂᓪᓗ ᐃᓕᓐᓂᐊᕈᑎᓂᑦ. ᖁᓕᓂᓪᓗ  

ᐃᓕᓐᓂᐊᕈᑎᓂᑦ ᓇᓪᓕᐊᑐᐃᓐᓇᕐᓂᑦ ᐱᔪᒪᔭᒥᓂᒃ 

ᖁᑦᑎᓂᓕᒃ 12-ᒥ, 19 ᐊᓯᖏᑦ ᑕᐃᒪᓐᓇᒃ 

ᓂᕈᐊᖅᑕᒥᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙ ᑖᒃᑯᐊ 

ᑕᑯᓐᓇᖅᑕᐅᑦᑎᐊᕆᐊᖃᖃᑦᑕᖅᑐᑦ 

ᖃᐅᔨᒪᔭᐅᑦᑎᐊᕐᓗᑎᓪᓗ ᐃᓕᓐᓂᐊᖅᑎᓂᒃ 

ᐊᒻᒪᓗᑦᑕᐅᖅ ᐊᓈᓇᒃᑯᖏᓐᓂᒃ ᓇᓕᐊᓐᓂᒃ ᑖᒃᑯᐊ 

ᐱᓂᐊᕐᒪᖔᑕ ᐸᕐᓇᑕᐅᑦᑎᐊᖁᓪᓗᒋᑦ ᑕᐅᕗᖓ 

ᐃᓕᓐᓂᐊᒃᑲᓐᓂᕈᑎᒋᓂᐊᖅᑕᖓᓄᑦ 

ᖁᑦᑎᓐᓂᖅᓴᓄᑦ ᐃᓕᓐᓂᐊᕐᕕᒻᒥ.  

 

ᒫᓐᓇ ᐊᐱᕆᒃᑲᓐᓂᕐᓂᐊᕐᒥᒻᒪᖓ ᓇᓗᓇᓐᖏᑦᑐᖅ 

ᓄᖅᑲᓚᐅᑲᓐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᒃᑲᓐᓂᕐᓂᐊᕆᐊᓐᓂ ᓂᕆᐅᒋᔭᐅᓗᓂ 

ᐱᐅᓪᓚᕆᑦᑐᖅ. 

 

>>ᐃᓪᓚᖅᑐᑦ 

 

ᖁᔭᓐᓇᒦᓪᓗ ᑭᐅᔾᔪᑎᒋᖃᑖᖅᑕᖏᑦ. (ᑐᓵᔨᑎᒍᑦ) 

ᐅᖃᖅᑏ, ᓇᓗᓇᐃᔭᐃᑦᑎᐊᖁᔨᔪᖓ ᑖᒃᑯᐊ 

ᐃᓕᓴᐃᔨᑦ ᐊᖓᔪᖅᑳᓪᓗ ᐃᓕᓴᖅᑐᓪᓗ ᑕᐃᒪᓐᓇᒃ 

ᑲᒪᒋᔭᖃᓐᓂᖏᑦ ᑕᒪᑐᒥᖓ ᐃᓕᓴᐃᔨᑦ 

ᐃᓕᓐᓂᐊᖅᑐᓪᓗ ᐃᓕᓐᓂᐊᖃᑦᑕᒻᒪᑕ 

ᐃᓕᓐᓂᐊᕈᑎᒥᓂᒃ ᐊᓯᖏᓐᓂᓪᓗ ᐊᑐᐊᒐᓂᓪᓗ 

ᒪᓕᒃᑐᑎᑦ ᖃᐅᔨᓴᕈᑕᐅᔪᓂᓪᓗ ᑲᔪᓯᒍᑕᐅᔪᓂᓪᓗ. 

ᑕᐃᒪ ᐃᓕᓐᓂᐊᕐᓂᖅ ᐃᒪᓐᓇᒃ ᐃᑲᔪᓐᖏᓗᐊᕐᒪᑕ 

ᐸᕐᓇᒃᐸᓪᓕᐊᓪᓗᑎᒃ ᐃᓕᓐᓂᐊᖅᑎᓂᑦ ᓯᕗᓂᒃᓴᒥ 

ᖃᓄᐃᓕᐅᕈᑎᒃᓴᖏᓐᓂᒃ.  

 

ᖃᐅᔨᒍᒪᔪᖓ ᑖᓐᓇ ᒥᓂᔅᑕ ᐅᖃᕋᓗᐊᖅᑎᓪᓗᒍ 

ᑕᒪᑐᒥᖓ ᖃᓄᐃᓕᐅᖅᐸᓪᓕᐊᕙᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᐊ ᐃᓕᓐᓂᐊᕈᑎᖏᑦ 

ᕿᒥᕐᕈᔭᐅᓂᖏᓐᓄᑦ ᖃᐅᔨᓴᕈᑎᓪᓗ ᐊᒻᒪᓗ 

ᐃᑲᔪᕈᑎᒋᔭᐅᔪᑦ ᑖᒃᑯᐊ ᖁᑦᑎᓐᓂᓕᒃ 12-ᒥᒃ  

ᐃᓕᓐᓂᐊᕌᓂᒃᑐᑦ ᐸᕐᓇᒃᓯᒪᑦᑎᐊᕋᓗᐊᕐᒪᖔᑕ 

ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᕆᐊᕐᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒫᑕᒻ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᐃᒪ ᒫᓐᓇᐅᔪᖅ 

ᕿᒥᕐᕈᔭᖅᐳᑦ ᑕᒪᒃᑯᐊ 

ᐃᓕᓐᓂᐊᕐᕌᓂᑉᐸᓪᓕᐊᒍᑕᐅᖃᑦᑕᓂᐊᖅᑐᑦ ᐊᒻᒪᓗ 

ᐊᓯᔾᔨᑕᐅᔪᓐᓇᖁᓪᓗᒋᑦ. ᑕᒪᒃᑯᐊ 

ᓴᖅᑭᑎᑕᐅᓂᐊᖅᖢᑎᒃ ᑖᒃᑯᐊ ᑲᑎᒪᖃᑎᒋᓯᒪᓪᓗᒋᑦ 

ᐊᔾᔨᒌᖏᑦᑐᑦ ᐱᓕᕆᔪᑦ ᑖᒃᓱᒥᖓ. 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᖑᔪᖅ 

ᖃᐅᔨᓴᖅᑕᐅᓗᓂ ᐊᒻᒪᓗᒃᑕᐅᖅ ᐅᖃᖃᑎᖃᓪᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐊᔾᔨᒌᖏᑦᑐᓂᒃ 

ᐅᖃᖃᑎᒋᔭᕆᐊᓕᖏᓐᓂᒃ ᐱᔭᕆᐊᖃᒧᑦ ᓱᓕ ᒫᓐᓇ 

ᐱᓕᕆᐊᕐᖑᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. ᐅᖃᖅᑏ, ᒥᓂᔅᑕ 

ᑐᓴᖅᑎᑦᓯᔪᓐᓇᖅᐹ ᑲᑎᒪᔨᓂᒃ ᑭᒃᑯᑦ 

ᐃᓕᓐᓂᐊᕐᓂᕐᒧᑦ ᐱᓕᕆᐊᖃᒻᒪᖔᑕ ᓄᓇᕗᒥᐅᑦ 

ᐃᓕᓐᓂᐊᖅᑐᖁᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐃᓕᓐᓂᐊᖅᑐᓕᕆᓂᒧᑦ ᒥᓂᔅᑕ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐃᓕᓐᓂᐊᕐᓂᖏᓛᒃ 

ᐊᑕᐅᓯᑐᐃᓐᓇᕐᒧᑦ ᐱᓕᕆᐊᖃᖅᑐᒧᑦ 

ᐱᔭᕇᖅᑎᑕᐅᔪᓐᓇᖏᒻᒪᑦ. 

ᑲᑐᔾᔨᖃᑎᒌᒍᑎᒋᔭᕆᐊᖃᕋᑦᑎᒍ 

ᐃᓕᓐᓂᐊᑎᐊᕐᓂᐊᕐᓂᖓ ᐃᓕᓐᓂᐊᖅᑎᑯᓘᑉ. 

ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ ᓲᕐᓗ Department-

ᒪᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᐊᒻᒪᓗᒃᑕᐅᖅ 

ᑕᕝᕙᓂ ᐃᓕᓐᓂᐊᕐᕕᐅᑉ ᐃᓗᐊᓂ 

ᑲᑐᔾᔨᖃᑎᒌᒋᐊᖃᒻᒪᑕ ᐃᓕᓐᓂᐊᖅᑕᐅᔭᕆᐊᓖᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᑕ, ᐱᔪᒪᔭᐅᔪᓪᓗ 

ᐱᔭᐅᑦᑎᐊᕋᓗᐊᕐᒪᖔᑕ ᑲᒪᒋᔭᐅᑦᑎᐊᖁᓪᓗᒋᑦ. 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᑐᐊᖅ ᓲᕐᓗ ᑲᒪᔪᓐᓇᖏᒻᒪᑦ. 

ᑕᒪᒃᑯᐊᑦᑕᐅᖅ ᐊᖓᔪᖅᑳᕆᔭᐅᔪᓪᓗ 

ᐅᐸᑦᑎᑏᓐᓇᕆᐊᖃᓲᖑᓪᓗᑎᒃ ᐃᑲᔪᕆᐊᖃᑉᐸᑕᓗ 

ᓂᕈᐊᕐᓂᕆᓂᐊᖅᑕᖏᓐᓂᒃ ᑖᒃᑯᓂᖓ Credits-ᓂᒃ 

ᐃᑲᔪᕈᓐᓇᕐᓗᑎᒃ.  
 

ᐊᒻᒪᑦᑕᐅᖅ ᐃᓕᓐᓂᐊᕐᕕᐅᑉ ᐃᓗᐊᓂ 

ᖃᓄᖅᑑᕈᑎᔅᓴᑲᓐᓃᑦ ᓴᖅᑭᔮᖃᑦᑕᒥᒻᒪᑕ 

ᐃᑲᔪᖅᑎᖃᒃᑲᓐᓂᕆᐊᖃᑉᐸᑦ ᑖᓐᓇ 

ᐃᓕᓐᓂᐊᖅᑎᑯᓗᒃ. ᓲᕐᓗᖃᐃ ᓈᓴᐅᓯᕆᓂᕐᒥᓘᓐᓃᑦ 

ᐅᕝᕙᓘᓐᓃᑦ ᐅᖃᓕᒫᓐᓂᕐᒥᒃ ᐅᕝᕙᓘᓐᓃᑦ 

ᑭᓪᓕᓯᓂᐊᓐᓂᓕᕆᓂᕐᒥᒃ 

ᐃᑲᔪᖅᑎᖃᒃᑲᓐᓂᕆᐊᖃᑉᐸᑦ ᑖᒃᑯᐊ ᐃᓕᓴᐃᔨᖓ 

ᐊᒻᒪᓗᒃᑕᐅᖅ ᑕᕝᕙᓂ ᑲᑎᒪᔨᕋᓛᖏᑦ 

ᐃᑲᔪᕆᐊᖅᑏᑦ ᐱᑕᖃᓲᖑᒻᒪᑕ. 

ᐃᑲᔪᖅᑕᐅᑦᑎᐊᕈᓐᓇᖁᓪᓗᒍ ᑖᓐᓇ 

ᐃᓕᓐᓂᐊᖅᑐᑯᓗᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ. 
 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᐱᖅᓱᖅᑕᐅᓚᐅᕐᒪᑕ ᐱᕙᓪᓕᐊᔪᑎᒍᑦ. ᑕᒪᒃᑯᐊ 

ᐃᓕᓐᓂᐊᑎᑦᓯᔩᑦ ᓲᕐᓗ ᐸᕐᓇᒃᑕᐅᓗᑎᓪᓗ ᑖᒃᑯᐊ 

ᐃᓕᓐᓂᐊᖃᑦᑕᖅᑐᑦ ᐊᖓᔪᖅᑳᖏᓪᓗ. ᒥᓂᔅᑕ 

ᑖᒃᑯᓂᖓ ᐅᖃᐅᓯᖃᕋᓱᐊᖅᑎᓪᓗᒍ ᐊᐱᕆᒍᒪᔭᕋ, 

ᒥᓂᔅᑕ ᐅᓂᒃᑳᕈᓐᓇᖅᐹ ᑲᑎᒪᕕᐅᑉ ᐃᓗᐊᓄᑦ 

ᖃᓄᐃᑦᑐᓂᒃ ᐱᓕᕆᐊᒃᓴᖏᓐᓂᒃ ᓲᕐᓗ 

ᐸᕐᓇᒍᑎᖃᖃᑦᑕᕐᒪᖔᑕ ᓄᓇᕗᒻᒥ 

ᐃᓕᓐᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, 

ᓯᕗᓕᖅᑎ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᓲᕐᓗᖃᐃ 

ᐃᓕᓐᓂᐊᕆᐊᕐᓂᐊᕐᓗᑎᒃ ᑭᓱᓕᕆᓛᕈᒫᒻᒪᖔᒻᒥᒃ 

ᖃᐅᔨᒪᑦᑎᐊᕐᓗᓂ ᐱᒻᒪᕆᐅᒻᒪᑦ 

ᐱᔭᕇᖅᓯᓂᐊᖅᑎᓪᓗᒋᑦ ᐃᓕᓐᓂᐊᕐᕈᑎᒋᔭᒥᓐᓂᒃ. 

ᑕᐃᒪ ᑖᒃᑯᐊ ᐃᓕᓐᓂᐊᕐᕖᑦ ᑕᐃᒪᓐᓇ 

ᐃᑲᔪᖅᑎᐅᖃᑦᑕᓂᐊᖅᑐᓂᒃ Career Planning-

ᖃᑦᑕᓂᐊᖅᑐᓂᓪᓗ ᑕᐃᒪ 

ᓴᖅᑭᑎᑦᑎᓯᒪᔪᐃᓐᓇᐅᓇᓱᒻᒪᑕ ᒫᓐᓇᐅᔪᖅ 

ᐃᓕᓐᓂᐊᕐᕕᓕᒫᑦ ᑕᐃᒪᓐᓇᐃᑦᑐᖃᒻᒪᖔᑕ 

ᖃᐅᔨᒋᐊᓐᓂᐊᖅᐳᖓ. ᑖᓐᓇ ᖃᐅᔨᒋᐊᓚᐅᓪᓗᒍ, 

ᐱᓕᕆᐊᖑᔪᖅ ᓇᓗᓇᓐᖏᒻᒪᑦ ᒫᓐᓇ 

ᐱᔭᕇᖅᓯᒪᒻᒪᖔᑦ ᖃᓄᑎᒋ ᒫᓐᓇᑲᐅᑎᒋ 

ᐅᖃᕈᓐᓇᖏᓚᐅᑲᒃᑲᒪ ᖁᕕᐊᓱᓐᓂᐊᖅᐳᖓᓕ 

ᑐᓴᖅᑎᑦᑎᓂᐊᕐᓗᖓ.  
 

ᐊᒻᒪᑦᑕᐅᖅ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ, 

ᐅᖃᒃᑲᓂᕐᓗᖓ, ᑕᐃᒃᑯᐊ credits 

ᐱᔭᐅᓯᒪᔭᕆᐊᓖᑦ ᐃᓕᓐᓂᐊᕐᕕᓐᓄᑦ ᐊᒻᒪᓗᑦᑕᐅᖅ 

ᐃᓕᓐᓂᐊᕐᕖᑦ ᑲᑎᒪᔨᖏᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑐᓂᔭᐅᓯᒪᒻᒪᑕ 

ᖃᐅᔨᒋᐊᕈᒪᔪᖃᒃᑲᓐᓂᑐᐊᕐᓂᖅᐸᑦ. ᑕᐃᒃᑯᐊ 

ᐊᑐᐃᓐᓇᐅᒻᒪᑕ ᐊᒻᒪᑦᑕᐅᖅ ᐅᕙᖓ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᑎᓪᓗᖓ 

ᐊᖓᔪᖅᑳᕆᔭᐅᔪᓂᑦ ᑕᐃᒃᑯᐊ credits 

ᐱᔭᐅᔭᕆᐊᓖᑦ ᑐᓴᐅᒪᑎᑕᐅᑎᒃᑲᓐᓂᕐᓂᐊᑕᒃᑲ 

ᑐᓴᐅᒪᑎᑕᐅᑎᒃᑲᓐᓂᕈᒪᔭᒃᑲ ᐊᖓᔪᖅᑳᕆᔭᐅᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑐᓄᓂᕐᒧᑦ, 

ᒥᔅᑕ ᐃᓄᒃ.  
 

ᐊᐱᖅᑯᑦ 194 - 3(3): ᐃᓱᒫᓘᑎᑦ 

ᐃᖅᑲᖅᑐᐃᕕᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ 

ᐃᖅᑲᖅᑐᐃᕕᓕᕆᔨᒃᑯᑦ ᓯᕗᓕᖅᑎᖓᓄᑦ, 

ᒥᓂᔅᑕᖓᓐᓄᑦ.  
 

ᐅᖃᖅᑏ, ᑐᑭᓯᐅᒪᓇᖃᑦᑕᕐᒪᑦ ᐃᓛ ᐃᓛᑎᒍ 

ᑐᑭᓯᐅᒪᒐᑦᑕ ᑕᕝᕙᓂ ᓄᓇᕗᒻᒥ 

ᐃᖅᑲᖅᑐᒐᒃᓴᓐᖑᖅᑎᑕᐅᔪᖃᖅᐸᑦ ᐅᕝᕙᓘᓐᓃᑦ 

ᐸᓯᔭᐅᔪᖃᖅᐸᑦ ᐊᑐᕐᓗᒍ ᑲᓇᑕᐅᑉ 

ᐱᕋᔭᑦᑕᐃᓕᒪᓂᕐᒧᑦ ᒪᓕᒐᖏᓐᓂ. ᑖᓐᓇᓗ 

ᐃᖅᑲᖅᑐᒐᒃᓴᓐᖑᖅᑎᑕᐅᔪᖅ ᐸᓯᔭᐅᔪᕐᓘᓐᓃᑦ 

ᑕᐃᒪᐃᓕᐅᕐᓂᕋᖅᑕᐅᔪ ᓄᓇᒋᓐᖏᑕᒥᓂᒃ 

ᑐᑭᓯᐅᒪᒐᒃᑯ ᑖᓐᓇ ᐸᓯᔭᐅᔪᖅ ᐃᒻᒥᓂᒃ 

ᐋᖅᑭᓱᐃᔭᕆᐊᖃᓕᕋᔭᖅᑐᖅ ᑕᐃᑲᓂ 

ᐸᓯᔭᐅᕝᕕᒋᔭᒥᓄᑦ ᐃᖅᑲᑐᖅᑕᐅᕕᔅᓴᒥᓄᒃ 

ᑕᐃᑲᓃᑦᑕᕆᐊᖃᓕᕐᓗᓂ.  
 

ᑐᑭᓕᐅᑎᓗᒍ, ᓲᕐᓗ ᐃᖃᓗᒃᑑᑦᑎᐊᕐᒥᐅᑕᖃᐃ 

ᐸᓯᔭᐅᑉᐸᑦ ᐃᖅᑲᖅᑐᒐᒃᓴᓐᖑᑎᑕᐅᑉᐸᑦ 

ᒥᑦᑎᒪᑕᓕᒻᒥ, ᑖᓐᓇ ᐃᖅᑲᖅᑐᒐᒃᓴᓐᖑᖅᑎᑕᐅᔪᖅ 

ᐸᓯᔭᐅᔪᕐᓘᓐᓃᑦ ᐃᒻᒥᓂᒃ 

ᖃᖓᑦᑕᐅᑎᒐᓱᒋᐊᖃᓕᕋᔭᖅᐹ ᓲᕐᓗ ᒥᑦᑎᒪᑕᓕᒻᒧᑦ 

ᐃᖅᑲᖅᑐᖅᑕᐅᕕᔅᓴᖓ ᓈᒻᒪᓯᑉᐸᑦ 

ᑐᓵᔭᐅᕕᔅᓴᖓᓘᓐᓂᑦ ᓈᒻᒪᓯᑉᐸᑦ? ᑕᐃᒫᒃ 

ᑐᑭᓯᐅᒪᑦᑎᐊᖅᐳᖓ ᑕᐃᒪᐃᓕᖓᔭᕆᐊᖓᓂ? 

ᖁᔭᓐᓇᒦᒃ, ᐅᖃᖅᑏ.  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᖅᑯᑎᖓᓄᑦ ᒥᔅᑕ 

ᐃᓄᒃ. ᑕᒪᒃᑯᐊ ᖃᓄᓪᓚᑦᑖᖅ ᐃᒪᐃᓕᖓᔪᓂᑦ 

ᐊᔪᕐᓇᕈᔪᒻᒪᓂᓛᒃ ᑕᐃᒫᒃ ᑭᐅᔭᕆᐊᔅᓴᖅ. ᑭᓯᐊᓂ 

ᑕᐃᒃᑯᐊ ᐃᖅᑲᖅᑐᒐᔅᓴᐅᑉᐸᑦ ᐱᕕᔾᔪᐊᖑᓪᓗᓂᓗ 

ᐃᑲᔪᖅᑎᑖᕆᐊᖃᕋᔭᖅᑐᖅ Legal Aid ᑕᖃᕐᒪᑦ 

ᒪᓕᒐᕐᓂ ᑐᑭᓯᓂᐊᕐᕕᒃ ᑕᐃᒪᓗ ᔭᓗᓇᐃᕝ-

ᒨᕆᐊᖃᖅᑲᑦ ᐅᕝᕙᓘᓐᓃᑦ ᒫᓂ ᐃᖃᓗᓐᓂ ᓇᒥ 

ᐃᖅᑲᑐᖅᑕᐅᕕᔅᓴᖓ ᒪᓕᓪᓗᒍ. ᑖᒃᑯᐊ 

ᒪᓕᒐᓕᕆᔨᒃᑯᑦ ᐊᑭᓖᒐᔭᖅᑐᑦ ᑕᒪᐅᖓᑎᑦᑎᓗᑎᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᖃᐅᔨᒪᔭᖃᕋᒪ 

ᖃᐅᔨᒪᔭᖃᖃᑦᑕᖅᓯᒪᓪᓗᖓᓗ ᑭᓯᐊᓂ 

ᐅᖃᓐᖏᑦᑐᖓ ᐃᔅᓱᒥᖓᓪᓚᑦᑖᖅ ᐃᒪᐃᑦᑐᒧᓪᓘᓐᓃᑦ 

ᐃᖅᑲᖅᑐᒐᔅᓴᓪᓚᑦᑖᖅᑐᒥ ᐅᖃᐅᓯᖃᓐᖏᑦᑐᖓ 

ᑭᓯᐊᓂ ᖃᐅᔨᒪᖃᑦᑕᖅᓯᒪᒐᒪ 

ᑐᓴᐅᒪᖃᑦᑕᖅᓯᒪᓪᓗᖓᓗ ᐃᖅᑲᖅᑐᒐᒃᓴᐅᓂᐊᖅᑐᒥ 

ᐃᒻᒥᓂᒃ ᐊᑭᓕᕋᓱᒋᐊᖃᕐᓂᐊᓕᖅᑐᒥ ᑕᐃᑲᓂ 

ᓄᓇᒥ ᐸᓯᔭᐅᕝᕕᒋᓚᐅᖅᑕᒥᓄᑦ. ᑖᓐᓇ 

ᖃᐅᔨᒪᑦᑎᐊᖅᑕᕋ ᑐᓴᐅᒪᑦᑎᐊᖅᖢᒍᓗ. 

ᑕᐃᒪᑦᑕᕌᖓᓪᓕ ᐊᒻᒪᓗ ᑮᓇᐅᔭᖅ 

ᐊᑐᐃᓐᓇᐅᖃᑦᑕᖏᒻᒪᑦ ᐊᓯᐊᒍᑦ ᖃᓄᖅ 

ᐱᕕᖃᕈᓐᓇᖅᐸ ᑖᓐᓇ ᐸᓯᔭᐅᓯᒪᔪᖅ ᐅᕝᕙᓘᓐᓃᑦ 

ᓄᓇᕗᒻᒥ ᒪᓕᒐᕐᓄᑦ ᑐᑭᓯᓇᓱᐊᕐᕕᑯᓐᓄᑦ 

ᐃᑲᔪᖅᑕᐅᔪᓐᓇᖅᐹ ᓇᐅᒃᑯᒃᑭᐊᖅ?  

 

ᖃᐅᔨᒪᒐᑦᑕ ᐃᓛᓐᓂ ᐊᔪᕐᓇᓪᓚᑦᑖᕐᒪᑦ ᑮᓇᐅᔭᖅ 

ᓴᖅᑭᑦᑕᕆᐊᖓᓂ ᒪᓕᒐᐃᓪᓗ 

ᐃᖅᑲᖅᑐᐃᕕᓕᕆᔨᒃᑯᓪᓗ ᐅᖃᓱᕋᖑᑎ 

ᑕᐃᒪᐃᒻᒪᕆᓪᓗᓂ ᑭᓯᐊᓂᐅᒐᔪᒻᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐃᓄᒃ ᑖᒃᓱᒥᖓ 

ᐊᐱᕆᒻᒪᑦ. ᓇᓗᓇᐃᖅᑐᓪᓚᕆᖏᒃᑲᓗᐊᕐᒥᓗᒍᑦᑕᐅᖅ 

ᑕᒪᒃᑯᐊ ᐊᔾᔨᒌᑉᐸᖏᒻᒪᑕ. ᑕᐃᒪᓕ 

ᐃᖅᑲᑦᑐᐃᕕᒻᒦᑦᑕᕆᐊᖃᕈᕕᑦ ᐃᒫᒃ 

ᐊᓂᑕᐅᓯᒪᓕᕐᓗᑎᓪᓘᓐᓃᑦ ᐅᖃᖃᑎᒋᔪᓐᓇᖅᑕᐃᑦ 

ᑕᐃᓐᓇ ᒪᓕᒐᓐᓂᒃ, ᐃᓛᒃ ᓴᐳᓐᓂᐊᖅᑎᒋᔭᐃᑦ, 

ᓴᐳᓐᓂᐊᖅᑎᒋᔭᖓ. ᖃᐅᔨᒪᓇᖅᑐᖅ 

ᐃᑲᔪᕋᓱᐊᕈᓐᓇᖅᑐᑦ ᐃᖅᑲᑦᑐᐃᕕᒻᒦᒋᐊᖃᓐᖓᑕ 

ᐅᓪᓗᒥ ᑕᕝᕙᓂ ᓇᓗᓇᐃᖅᑕᐅᓯᒪᔪᒥ. ᑭᓯᐊᓂ 

ᖃᐅᔨᒪᓪᓚᕆᖏᑦᑕᖓ ᖃᓄᐃᓕᐅᓪᓚᕆᑉᐸᒻᒪᖔᑕ 

ᑕᐃᒃᑯᐊ ᑯᐃᓐ ᑭᒡᒐᑐᖅᑎᒋᔭᖏᑦ 

ᐅᖃᕐᕕᒃᓴᐅᒐᔭᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᓇᕐᒪᑦ 

ᐊᒻᒪᓗ ᐊᐱᖅᓱᖃᑦᑕᓚᐅᖅᖢᖓ ᖃᓄᑐᐃᓐᓇᖅ 

ᕿᓂᕋᓱᖃᑦᑕᕋᑦᑕ ᑮᓇᐅᔭᓂᒃ ᐊᑐᓗᐊᖏᔾᔪᑎᔅᓴᓂᒃ. 

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᖃᓂᒪᑦᑕᐃᓕᒪᓂᕐᒧᑦ 

ᐅᖃᖃᑎᒋᓇᓱᓚᐅᕐᒥᒐᑦᑎᒍ ᑕᐃᒃᑯᐊ 

ᐊᑭᑐᔪᐊᓘᖃᑦᑕᕐᓂᖏᑦ, ᖃᓄᖅᑑᕋᓱᐊᕐᒪᖔᑕᓗ 

ᑮᓇᐅᔭᓂᒃ ᐊᑐᓐᖏᐹᓪᓕᕋᓱᐊᕐᓂᕐᒥᒃ. ᓲᕐᓗ 

ᑕᐅᑐᖃᑦᑕᐅᑎᓗᓂ ᓘᑦᑖᓕᕆᔾᔪᑎᓪᓗ ᑕᐃᒃᑯᐊ. 

 

ᐅᖃᖅᑏ, ᑕᒪᒃᑯᓂᖓᓕᖃᐃ ᐱᓕᕆᕝᕕᐅᔪᑦ 

ᐃᖅᑲᑦᑐᐃᕕᓕᕆᔨᒃᑯᓐᓄᑦ ᑕᑯᓇᒃᓯᒪᖏᑎᐊᒻᒪᕆᑉᐳᑦ 

ᐅᕝᕙᓘᓐᓃᑦ ᑕᒪᒃᑯᐊᖃᐃ ᓄᓇᕗᑦ ᐃᓗᐊᓂ 

ᐊᑐᖅᑕᐅᓕᖅᐹᓕᕋᔭᖅᐸᑕ 

ᐃᓱᒪᒋᔭᐅᓇᓱᓚᐅᖅᓯᒪᖏᓚᑦ ᐅᕝᕙᓘᓐᓃᑦ 

ᑕᑯᓇᒃᑕᐅᓚᐅᖅᓯᒪᖏᓚᑦ, 

ᑕᑯᓇᒃᑕᐅᓚᐅᖅᓯᒪᕙᓪᓘᓐᓃᑦ. 

ᑕᐅᑐᖃᑦᑕᐅᑎᓪᓗᑎᒃ ᐊᑐᖅᑕᐅᔪᓐᓇᖅᑐᑦ ᑕᒪᒃᑯᐊ 

ᑮᓇᐅᔭᓄᑦ ᐊᔅᓱᕐᔪᐊᕐᒪᕆᐊᓗᒃ 

ᐊᑐᓐᖏᐹᓪᓕᕈᑕᐅᔪᓐᓇᕐᒪᑕ ᐊᒻᒪᓗ ᑭᓯᐊᓂ 

ᐊᖏᖅᑕᐅᓯᒪᒻᒥᑉᐸᑕ. ᖃᐅᔨᒪᒐᒪ 

ᐃᖅᑲᑦᑐᐃᕕᓕᕆᓂᖅ ᐊᒃᓱᐊᓗᒃ ᒪᓕᒐᖃᑦᑕᖅᑐᖅ. 

ᑖᓐᓇᓗ ᑐᑭᓯᐅᒪᑦᑎᐊᖅᖢᒍ. ᓄᓇᕗᑦ ᐃᓗᐊ 

ᐊᖏᔪᕐᔪᐊᒻᒪᕆᐊᓘᒻᒪᑦ. ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂ ᐊᖏᓂᖅᐹᖑᖃᑕᐅᒻᒪᑦ. 

ᐊᐱᕆᔪᒪᔭᕋ ᒥᓂᔅᑕ, ᑕᒪᓐᓇᖃᐃ ᑕᑯᓇᒃᑕᐅᓯᒪᕙ 

ᑕᒪᒃᑯᑎᒎᓇ ᐊᑐᖅᐹᓪᓕᕈᓐᓇᕐᒪᖔᑕ 

ᐃᖅᑲᑦᑐᐃᕕᓕᕆᓂᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᖅᑲᐃᑎᑦᑎᒍᒪᓪᓗᖓ ᒥᓂᔅᑕᐅᔪᖅ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒪᓕᒐᓕᐅᖅᑏᑦ ᑕᒪᒃᑯᐊ ᐅᓂᒃᑳᕆᔭᓯ 

ᓇᐃᓈᕆᐊᔾᔫᒥᖃᑦᑕᓚᐅᖅᓯᐅᒃ, ᑕᐃᒫᑦᓴᐃᓐᓇᑦᑕᐅᖅ 

ᑕᐃᒃᑯᐊ ᑭᐅᔪᑦ ᐅᓂᒃᑳᑐᐃᓐᓇᖏᓪᓗᑎᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᐃᓈᕐᓗᒍ ᑭᐅᒍᓐᓇᐸᖏᒻᒪᑕ.  

 

ᒥᔅᑕ ᐃᓅᑉ ᐊᐱᖅᑯᓯᕆᔭᖓ ᑐᑭᓯᑦᑎᐊᖅᑕᕋ. ᐄ, 

ᐃᒫᒃ ᖃᐅᔨᓇᓱᑉᐸᒃᑲᓗᐊᕐᒥᔪᒍᑦ 

ᐊᑐᓐᖏᐹᓪᓕᕈᓐᓇᕐᒪᖔᑦᑕ ᐃᖃᓗᓐᓂ ᐊᕐᕌᓂ. 

ᑕᕐᕆᔭᐅᑎᒃᑯᑦ ᓲᕐᓗ ᐊᑐᕐᓗᑎᒃ ᑕᐃᒃᑯᐊ 

ᑎᒍᔭᐅᓯᒪᔪᑦ ᐃᑲᔪᖅᑕᐅᕕᒻᒥ 

ᐃᖅᑲᑦᑐᐃᕕᒻᒨᕆᐊᖃᓐᓂᐊᖏᒻᒪᑕ ᑕᕐᕆᔭᐅᑎᒃᑯᑦ 

ᑲᒪᒋᔭᐅᖔᕐᓗᑎᒃ ᓈᓚᓐᓂᖃᑦᑎᓪᓗᒋᑦ. ᑮᓇᐅᔭᓂᒃ 

ᐊᑲᐅᓂᖅᓴᐅᓛᖅᑑᒐᓗᐊᑦ ᐃᒫᒃ 

ᐅᑎᖅᑕᕋᖅᑎᑦᑎᖏᓂᖅᓴᐅᓚᐅᕐᖓᑕ ᐅᕝᕙᓘᓐᓃᑦ 

ᕿᒪᕉᑎᑲᓪᓚᓐᓂᐊᕆᐊᖏᓐᓂᒃ 

ᐃᓱᒫᓗᖏᓂᖅᓴᐅᓗᑎᒃ 

ᕿᓂᖅᑕᐅᓴᐃᓐᓇᕆᐊᖃᓐᖓᑕ, 

ᕿᓂᖅᑕᐅᓴᐃᓐᓇᖏᓐᓂᖅᓴᐅᓗᑎᒃ. ᑕᐃᒫᑦᓴᐃᓐᓇᖅ 

ᐊᑐᕈᓐᓇᕐᒪᖔᑦᑕ ᑕᐅᓇᓂ ᖃᓪᓗᓈᓃᑦᑐᓄᑦ. 

ᑕᒪᓐᓇ ᕿᒥᕐᕈᓇᒃᑕᕗᑦ.  

 

ᑕᒪᒃᑯᐊ ᑕᕐᕆᔭᐅᑎᒃᑯᑦ ᖃᕋᓴᔭᒃᑯᓪᓗ 

ᐱᐅᓯᕚᓪᓕᕈᑕᐅᓂᐊᖅᑑᒐᓗᐊᖅᖃᐃ ᓄᓇᕗᒻᒥ 

ᐊᒥᓱᓄᓪᓗ ᐊᑐᓐᖏᐹᓪᓕᕈᑕᐅᒐᔭᖅᑐᑦ ᑮᓇᐅᔭᓄᑦ 

ᐱᔨᑦᑎᕐᓗᑎᒃ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ 

(ᑐᓵᔨᑎᒍᑦ) ᓇᓗᓇᐃᖅᓯᒻᒪᑦ. ᒥᓂᔅᑕ ᖃᐅᔨᒪᒻᒪᑦ 

ᑕᒪᓐᓇ ᒪᓕᒐᓕᕆᓂᐅᔪᖅ ᐊᑯᓂᐊᓗᒃ 

ᐃᖅᑲᑐᖅᑕᐅᓇᓱᒋᐊᖃᑉᐸᒻᒪᑕ ᐃᒫᒃ  

ᐊᔪᖅᓴᐃᓇᖅᑎᓪᓗᑕ ᐃᑲᔪᖅᑎᓂᑦ ᓴᐳᓐᓂᐊᖅᑎᓂᑦ. 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐃᑲᔪᖅᑕᐅᒍᓐᓇᖅᓯᓯᒪᒻᒪᖔᑦ ᒐᕙᒪᑐᖃᒃᑯᓐᓂᑦ 

ᑕᒪᒃᑯᓄᖓ ᒪᓕᒐᓕᕆᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᖁᔭᓐᓇᒦᒃ ᐊᐱᕆᑦᑎᐊᑐᒻᒪᕆᐊᓘᒻᒪᑦ. 

ᑲᔪᓯᑦᑎᐊᖅᓯᒪᓂᖃᓗᐊᖏᑦᑐᒍᑦ ᐃᑲᔪᖅᑕᐅᒋᐊᒃᓴ 

ᒐᕙᒪᑐᖃᒃᑯᓐᓂᑦ. ᒪᓕᒐᕐᓂᑦ ᑐᑭᓯᓂᐊᕐᕕᒃᑯᑎᒍᑦ 

ᐅᖃᖅᑲᐅᒐᕕᑦ 2 ᒥᓕᐊᓐ square ᑭᓚᒦᑕᐃᑦ 

ᐊᖏᔪᐊᓘᒻᒪᑦ ᓄᓇᕗᑦ ᐊᐅᓚᖃᑦᑕᕐᕕᒋᓗᒍ 

ᐅᖓᓯᒌᑦᑐᑕᐅᓪᓗᑎᓪᓗ. ᐃᖅᑲᖅᑐᐃᔨᒃᑯᓐᓂᑦ 

ᓴᐳᓐᓂᐊᖅᑎᓄᑦ, ᐃᖅᑲᖅᑐᐃᔨᒃᑯᓐᓄᑦ 

ᐃᑲᔪᖅᑎᐅᔪᓄᑦ.  

 

ᐃᑲᔪᖅᑐᖅᑕᐅᔪᓐᓇᓚᐅᖅᑐᖓ ᐊᕐᕌᓂ 

ᒪᓕᒐᓕᐅᖅᑎᑯᓐᓂᑦ. ᐃᑲᔪᕈᓐᓇᖅᓯᓯᒪᓚᐅᕐᖓᑕ 

ᓄᓇᕗᒻᒥ ᒪᓕᒐᓕᕆᔨᒃᑯᖏᓐᓂᑦ ᑲᑎᒪᔨᖏᓐᓄᑦ 

$2.5 ᒥᓕᐊᓂᑦ ᐱᓚᐅᕐᖓᑕ 

ᑮᓇᐅᔭᖅᑖᖅᑎᑕᐅᓪᓗᑎᑦ. ᑖᒃᑯᐊ 

ᐱᕙᓪᓕᐅᑎᔪᒻᒪᕆᐅᓂᐊᖅᑐᑦ 

ᐱᓴᕋᐃᓐᓂᖅᓴᐅᔪᓐᓇᕐᓗᑎᓪᓗ ᑕᐃᒃᑯᓄᖓ 

ᐃᑲᔪᖅᑕᐅᔭᕆᐊᖃᖅᑐᓄᑦ, ᐱᖃᔭᑐᐃᓐᓇᖏᑦᑐᓄᑦ 

ᑭᓯᐊᓂᑦᑕᐅᖅ ᑕᐃᒃᑯᓄᖓ ᐃᓚᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 195 - 3(3): ᑐᑭᓯᒋᕈᑎᑦ 

ᐃᓕᓐᓂᐊᕐᕕᒃ ᒪᑐᓯᒪᓂᖓᓄᑦ ᐸᓐᓂᖅᑑᒥᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᐊᐱᕆᔪᒪᓪᓗᖓ ᑕᕝᕗᖓ 

ᒥᓂᔅᑕᐅᔪᒧᑦ ᒐᕙᒪᓕᕆᔨᒃᑯᓐᓄᑦ ᒥᓂᔅᑕᒋᔭᐅᔪᒧᑦ. 

 

ᐅᓪᓗᒥᒧᑦ ᑎᑭᑦᑎᒍ ᓄᓇᑦᑎᓐᓂ ᐃᓕᓐᓂᐊᕐᕕᐅᑉ 

ᐊᐃᑉᐹ ᓄᖃᖅᑎᐅᔪᓄᑦ ᐃᓕᓐᓂᐊᖅᑎᓄᑦ 

ᐊᑐᖅᑕᐅᕙᑦᑐᖅ ᐱᓇᓱᐊᕈᓰᓐᓂᒃ 

ᒪᕐᕉᓗᐊᒐᓛᒻᒪᕆᓕᖅᑑᓐᓂ ᒪᑐᓯᒪᓕᕐᖓᑦ. ᑕᒪᓐᓇ 

ᐱᓕᕆᐊᖑᔪᖅ ᖃᓄᓪᓚᕆᒃ ᒫᓐᓇᒧᑦ ᑎᑭᑦᑐᒍ 

ᖃᓄᐃᓘᓪᓚᕆᓕᕐᒥᖔᑕ ᑖᑦᓱᒪ 

ᐃᖅᑲᓇᐃᔭᖅᑎᖁᑎᖏᑦ. ᐊᐱᕆᔪᒪᓪᓗᒍ 

ᐃᓕᓐᓂᐊᖅᑎᖁᑎᕗᑦ ᑭᖑᕙᖅᓯᔾᔪᑎᒋᕙᑦᑕᖏᓐᓂ 

ᑕᑯᓐᓇᐸᒃᑲᑦᑕ ᑖᓐᓇ ᐃᓚᒋᔭᐅᖑᓱᑦᑑᔮᓕᕐᖓᑦ 

ᐱᓇᓱᐊᕈᓰᒃ, ᐃᒪᓐᓇᒻᒪᕆᐊᓘᖅᑭᑎᓪᓗᒋᑦ 

ᑖᓐᓇᖃᐃ ᑐᑭᓯᑎᑦᑎᒋᐊᕈᓐᓇᖅᑲ ᐅᕙᖓ 

ᓄᓇᖅᑲᑎᖏᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᓕᒃ ᓄᓇᓕᓕᕆᔨᒃᑯᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑕᓂᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᑯᑎᖃᕋᕕᑦ. ᑖᒃᑯᐊ ᐃᓕᓐᓂᐊᕐᕕᐅᑉ 

ᐅᒃᑯᐊᖅᓯᒪᓂᐊ ᐱᑉᔪᑎᒋᑉᓗᒍ, ᐅᖃᐅᑎᔪᓐᓇᖅᐸᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᐊᒻᒪ 

ᐋᓐᓂᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᐊᒻᒪ ᐅᕙᒍᑦ 

CGS-ᒥᑦ ᐱᓕᕆᔨᑎᒍᑦ ᕼᐊᒻᒪᓚᒃᑯᓐᓂᑦ 

ᐃᑲᔪᖅᑎᖃᖅᑐᑕ. ᑕᒪᑐᒥᖓ ᒫᓐᓇ 

ᐱᓕᕆᐊᖃᕋᓱᑦᑐᒍᑦ ᒫᓐᓇ ᑎᐹᕿᓂᐊ ᐱᔾᔪᑎᒋᑉᓗᒍ 

ᐅᓪᓗᒥ ᐃᒪᓐᓇᐃᑦᑐᒦᓕᖅᐴᕈᓐᓇᖏᓚᒋᑦ ᑭᓯᐊᓂ 

ᖃᐅᔨᒋᐊᓂᐊᖅᐳᖓ ᐅᓪᓗᑕᒫᑦ ᐅᑉᓗᓗᑦᑖᖅ 

ᐱᓕᕆᐊᖑᒻᒪᑦ.  

ᑖᓐᓇ ᐃᓕᓐᓂᐊᕐᓂᖏᑕ ᒥᔅᓵᓄᑦ ᐅᖃᕈᓐᓇᖅᐳᖓ 

ᑖᓐᓇ ᑎᐱᐊ ᑎᐸᐃᕈᑎᑉᐸᑦ ᐃᓗᐊᓕᕋᔭᖅᑑᒐᓗᐊᖅ, 

ᐃᓕᓐᓂᐊᑦᓯᐊᖁᓐᓇᕐᒪᑕ ᓄᓇᕗᒻᒥᐅᑕᐃᑦ. ᑭᓯᐊᓂ 

ᒫᓐᓇ ᐅᖃᕈᓐᓇᑐᐃᓐᓇᖅᐳᖓ ᐱᓕᕆᐊᕆᔭᕗᑦ 

ᓱᓕ. ᑖᒃᑯᐊ ᒐᕙᒪᒥᑦ ᑕᒪᑐᒪ ᒥᔅᓵᓄᑦ 

ᐱᓕᕆᐊᖃᖃᑎᒋᔭᕗᑦ ᐱᓕᕆᖃᑎᒌᑦᑐᑕ ᑕᒪᓐᓇ 

ᐋᖅᑭᒐᓱᑦᑕᕗᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᖃᐅᔨᒪᓇᖏᒻᒪᑦ ᖃᓄᐃᑦᑐᖃᖃᑦᑕᓂᐊᕐᒪᖔᑦ 

ᓯᕗᓂᑦᑎᓐᓂ. ᑕᒪᓐᓇᓕ ᖃᓄᐃᓐᓂᐅᓚᐅᖅᑐᖅ 

ᐅᕝᕙᓘᓐᓃᑦ ᐊᔾᔨᐸᓗᐊᓂᑦ ᐱᐅᓐᖏᓂᖅᓴᒥᓪᓘᓐᓃᑦ 

ᑕᐃᒪᐃᑦᑐᖃᕐᓂᖅᑲᑦ ᐃᓕᓐᓂᐊᕐᕕᐅᔪᒥᑦ ᐅᕝᕙᓗ 

ᐃᖅᑲᓇᐃᔭᕐᕕᑐᐃᓐᓇᐅᒐᓗᐊᒥᑦ ᑖᓐᓇ 

ᐸᕐᓇᐅᑎᒋᓯᒪᕕᓯᐅᒃ, ᐸᕐᓇᓯᒪᔭᓯ ᖃᓄᐃᓕᖓᕙ 

ᑖᑦᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐ ᒐᕙᒪᒃᑯᓐᓄᑦ ᐱᔨᑦᑎᖅᑐᖅ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᑉᓱᒥᖓᓗ ᐊᐱᕆᒐᕕᑦ, 

ᖁᔭᓐᓇᒦᒃ. ᑖᒃᑯᐊ ᓄᓇᓖᑦ ᐊᔾᔨᒌᓐᖏᑦᑐᑦ 

ᐊᔾᔨᒌᓐᖏᑦᑐᓂ ᐊᖏᖃᑎᒌᒍᑎᖃᓲᖑᒻᒪᑕ ᐃᓚᖏᑦ 

ᒐᕙᒪᒃᑯᓐᓄᑦ ᐱᓕᕆᐊᖑᕙᑦᑐᑎᑦ, ᐃᓚᖏᑦ 

ᐊᖏᖃᑎᒌᒍᑎᒃᑯᑦ ᕼᐊᒻᒪᓚᒃᑯᓐᓄᑦ 

ᐱᓕᕆᐊᖑᕙᑦᑐᑎᑦ ᐅᕝᕙᓘᓐᓃᑦ ᑎᒥᒧᑦ ᑕᒪᑐᒪ 

ᒥᔅᓵᓄᑦ ᐱᓕᕆᐊᖃᕐᓂᐊᖅᑐᒥ ᑳᓐᑐᕌᑎᓄᑦ 

ᐊᔾᔨᒌᓐᖏᑦᑐᓄᑦ ᐊᖏᖃᑎᒌᒍᑎᖃᓲᖑᒐᑉᑕ.  

 

ᑕᐃᒪᓐᓇᐃᑦᑐᒃᑰᖅᑎᓪᓗᑕ 

ᐸᕐᓇᖃᑎᒌᓯᒪᓇᓱᒃᑲᓗᐊᖅᑐᒍᑦ ᑖᒃᑯᐊ CGS-ᑯᓪᓗ 

ᐊᒻᒪᓗ ᑖᒃᑯᐊ ᑎᒥᐅᔪᑦ ᑕᒪᑐᒥᖓ 

ᐱᓕᕆᐊᖃᕐᓂᐊᖅᑐᑦ, ᐃᓕᓐᓂᐊᕐᕕᐅᑉᐸᑦ 

ᕼᐊᒻᒪᓚᖑᑉᐸᑦ ᓱᓇᐅᑉᐸᑦ ᐋᓐᓂᐊᕐᕕᐅᑉᐸᑦ, 

ᐸᕐᓇᖅᓯᒪᖃᑎᒌᒐᓱᖃᑦᑕᕋᓗᐊᖅᑐᒍᑦ  

ᐱᐅᓂᖅᐹᒥ ᐋᖅᑭᒍᑎᔅᓴᖅᑕᖃᕈᓐᓇᖁᓪᓗᒍ 

ᑯᕕᔪᖃᑳᓪᓚᑉᐸᑦ ᑖᓐᓇ ᐆᒃᑑᑎᒋᓗᒍ ᐅᖅᓱᐊᓗᒻᒪᑦ 

ᑯᕕᔪᖃᕋᔭᕐᓂᖅᐸᑦ. 

ᐃᒪᓐᓇᐃᓕᐅᕆᐊᖃᖅᑐᒎᕈᑎᑕᖃᐅᖅᑑᒐᓗᐊᖅ 

ᑭᓯᐊᓂ ᑕᒪᒃᑯᐊ ᐋᖅᑭᒐᓱᐃᓐᓇᐸᑦᑕᕗᑦ 

ᖃᓄᐃᑦᑐᖃᕌᖓᑦ ᐸᕐᓇᑲᓐᓂᕆᐊᖃᕐᓂᕐᒥᒃ 

ᓇᓗᓇᖃᑦᑕᖏᒻᒪᑦ.  

 

ᑕᐃᒪᓐᓇᐃᑦᑐᒦᑦᑕᖅᐳᒍᑦ ᑕᕝᕙ ᒫᓐᓇ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᓰᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 196 - 3(3): ᐊᖑᓇᓱᒃᑏᑦ 

ᓂᐅᕐᕈᑎᖃᕈᓐᓇᐃᓕᐅᖅᑲᓂᖓᑦ 

ᐊᓪᓚᓐᖑᐊᓖᑦ ᑑᒑᖏᓐᓂᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔭᕋ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᑕᐃᒃᑯᓄᖓ ᑐᒑᓕᓐᓄᑦ ᐊᓪᓚᓐᖑᐊᓄᑦ.  

 

ᑕᐃᒪ ᐊᐅᔭᐅᔪᑦ ᑕᐃᒃᑯᐊ ᑐᒑᓂᑦ 

ᓂᐅᕐᕈᑎᖃᕈᓐᓇᓚᐅᓐᖏᒻᒪᑕ ᑕᑯᓪᓗᑎ ᐃᒫᒃ 

ᑭᓯᐊᓂᓕ ᑕᒪᒃᑯᓄᖓ ᓂᐅᕕᖅᑕᐅᑉᐸᑦ ᑭᓯᐊᓂᓕ 

ᐊᖑᓇᓱᑦᑎᐅᔪᓄᑦ ᓄᓇᓕᓐᓂ. 

ᐃᓅᓇᓱᐊᕈᑎᒋᒻᒪᔾᔪᒃ ᐊᒻᒪᓗ 

ᓂᕿᑖᕈᑎᔪᓐᓇᖅᑐᖏᑦ.  

 

ᑕᐃᒪᓕ ᓯᓚᑖᓅᖅᓯᒍᓐᓇᐃᓕᑎᓪᓗᒋᑦ ᑐᒑᖏᓐᓂ 

ᑕᐃᒃᑯᐊ ᑮᓇᐅᔭᖅᑖᕆᒐᔭᖅᑕᒥᓂᒃ ᔭᒐᐃᕙᒻᒪᑕ 

ᐅᕙᖓᑎᑐᑦᑕᐅᖃᐃ ᐊᑲᖅᓴᖏᒻᒥᔫᒐᓗᐊᑦ. ᑭᓯᐊᓂ 

ᑕᐃᒃᑯᐊ ᐊᑐᐊᒐᐅᑎᓪᓗᒋᑦ ᒥᓂᔅᑕᐅᔪᖅ 

ᐅᖃᕈᓐᓇᖅᑲ ᑕᖅᑲᒃᑯᓄᖓ ᐅᕙᑦᑎᓐᓄᑦ ᑖᒃᑯᐊ 

ᖃᓄᐃᓕᐅᕋᓱᒻᒪᖔᑕ ᓱᓕᔪᖅᓴᓖᒐᓱᑦᑐᑎᑦ 

ᒐᕙᒪᑐᖃᒃᑯᓐᓂ ᓂᐅᕐᕈᑕᐅᓂᖓᓄᑦ ᑐᒑᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ 

ᒪᓕᒐᓕᐅᖅᑎ ᐊᐱᕆᒻᒪᑦ ᑖᔅᓱᒥᖓ. 

ᖃᐅᔨᒪᔪᐃᓐᓇᐅᒐᑦᑕ ᐊᓪᓚᓐᖑᐊᑦ ᒥᔅᓵᓄᑦ 

ᑕᐃᒃᑯᐊᓗ ᐃᒪᕐᒥᐅᑕᓕᕆᔨᒃᑯᑦ 

ᓂᐅᕐᕈᑎᖃᕈᓐᓇᐃᓕᑎᑦᑎᒐᓱᐊᕐᓂᖏᓐᓄᑦ.  

 

ᓇᓗᓇᐃᖅᓯᕕᒋᔪᒪᔭᕋ ᑕᒪᒃᑯᐊ ᓱᑯᑦᑎᐊᓃᓐᓂᖏᑦ 

ᑲᒪᒋᔭᐅᒻᒪᑦ ᑕᒪᓐᓇ ᐃᒪᕐᒥᐅᑕᓕᕆᔨᒃᑯᓐᓂ ᑭᓯᐊᓂ 

ᐊᕕᑎᒥᐅᑕᓕᕆᔨᐅᓪᓗᑕ ᐃᑲᔪᖅᑐᐃᕙᑦᑐᒍᑦ 

ᓄᓇᓕᓐᓂ. ᓄᓇᕗᑦ ᑐᓐᖓᕕᒃᑯᑦ ᑕᒪᒃᑯᐊᓗ 

ᐃᓱᒫᓗᒍᑎᐅᔪᑦ ᐅᖃᐅᓯᕆᕙᑦᑕᕗᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐃᓱᒪᓕᐅᖃᑦᑕᕐᖓᑕ. 

ᐅᖃᖃᑎᖃᓪᓚᕆᓚᐅᕐᓇᑎ. ᑎᑎᕋᖅᓯᒪᔪᖓ 

ᒥᓂᔅᑕᒧᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᑐᔾᔨᖃᑎᒌᓄᑦ 

ᐃᓱᒫᓗᒍᑎᒋᔭᕗᑦ ᐅᖃᐅᓯᕆᔭᐃᓐᓇᕆᓇᓱᑦᑐᒋᑦ. 

ᑕᐃᒪᓕ ᐅᕙᑦᑎᓐᓄ ᐱᒻᒪᕆᐅᕗᖅ.  

 

ᒫᓐᓇᓕ ᖃᓄᐃᓕᖓᓕᕐᓂᖓ ᖃᐅᔨᒪᒐᓛᑦᑐᖓ 

ᑐᓐᖓᕕᒃᑯᓐᓂ ᐅᖃᖃᑎᒌᖏᓐᓇᖅᑐᑦ ᓄᓇᓕᐅᔪᓪᓗ 

ᑕᐃᒃᑯᐊ ᐊᑦᑐᖅᑕᐅᔪᑦ. ᐃᓚᖏᑦ 

ᓄᖅᑲᖅᑎᑕᐅᓯᒪᔪᖃᓐᖏᑦᑐᖅ ᑕᐃᒃᑯᐊ 

ᐅᖃᖃᑎᒌᖏᓐᓇᖅᑐᑎᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖃᑦᑕᓚᐅᕐᒥᒐᒪ ᑲᑎᒪᖃᑎᖃᖃᑦᑕᓚᐅᕐᖓᑕ 

ᐃᒪᕐᒥᐅᑕᓕᕆᔨᒃᑯᓐᓂ ᐊᓯᖏᓐᓂ ᑕᒪᓐᓇ 

ᐱᕙᓪᓕᐊᔭᐅᓂᖓᓄᑦ  

ᑲᒪᒋᔭᐅᓂᖓ. ᐅᖃᐅᓯᖃᖅᑲᐅᒐᕕᑦ ᐃᓚᒋᔭᐅᔪᓂᑦ 

ᐊᓯᖏᓐᓂ, ᓇᓗᓇᐃᖅᓯᒍᓐᓇᖅᑲᖃᐃ ᑭᒃᑯᓪᓚᕆᓐᓂ 

ᑎᒥᐅᔪᓂᑦ ᑕᒪᒃᑯᓄᖓ ᐃᓚᒋᔭᐅᖃᑕᐅᒻᒪᖔᑕ 

ᓄᓇᕗᓪᓗ ᒐᕙᒪᒃᑯᖏᑦ ᐃᓚᐅᖃᑕᐅᒻᒪᖔᑕ 

ᑕᒪᔅᓱᒧᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑐᒍᓗ. 

ᐅᖃᖃᑎᒌᖏᓐᓇᖅᑐᑦ ᐊᑦᑐᖅᑕᐅᔪᒃᑯᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᑐᓐᖓᕕᒃᑯᓪᓗ 

ᐆᒪᔪᓕᕆᔨᕐᔪᐊᑯᓪᓗ ᐅᕙᒍ 

ᐃᓚᒋᔭᐅᓪᓚᑖᓐᖏᒃᑲᓗᐊᖅᑐᒍᑦ ᑭᓯᐊᓂ 

ᐃᑲᔪᖅᑐᐃᔨᐅᕙᑦᑐᒍᑦ ᓈᓚᑦᑎᐅᖃᑕᐅᕙᑦᑐᑕᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᕋᑖᕐᖓᓂᓛᒃ ᓄᓇᕗᑦ ᒐᕙᒪᒃᑯᖏᑦ 

ᐃᓚᐅᓂᖃᓪᓚᑦᑖᕌᓗᓗᐊᓐᖏᒻᒪᑕ ᐸᕐᓇᒍᑕᐅᔪᒥᒃ. 

ᑖᒃᑯᐊ ᒐᕙᒪᒃᑯᑦ ᓇᓗᓇᐃᕆᓯᒪᑦᑎᐊᖅᑲᑦ ᑖᔅᓱᒪ 

ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᖅᓯᓯᒪᑦᑎᐊᖅᑐᑦ ᑖᒃᓱᒧᖓ ᐃᖅᑲᒋᒐᑦᑎᒍ 

ᒪᓕᒍᒪᓪᓗᑎᒍᓪᓗ ᓄᓇᕘᒥ ᓄᓇᑖᕈᑕᐅᓯᒪᔪᑦ 

ᑕᒪᒃᑯᓄᖓ  

ᐊᓪᓚᓐᖑᐊᓄᑦ ᑐᕌᖓᔪᑦ ᐱᓗᐊᖅᑐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒃᒦᒃ, ᐅᖃᖅᑏ. 

ᐊᐱᖅᑯᑎᔅᓴᖃᓗᐊᕋᑖᖏᑦᑐᖓ ᑖᒃᑯᐊᖃᐃ ᓄᓇᕗᑦ 

ᒐᕙᒪᒃᑯᖏᑦ ᐃᓱᒪᒋᔭᖏᑦ ᑭᐅᒌᕋᑖᓐᖓᒍ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 

ᒪᓕᒐᓕᐅᖅᑎ, ᒥᔅ ᐃᐊᓪ. 

 

ᐊᐱᖅᑯᑦ 197 - 3(3): 

ᐃᖅᑲᓇᐃᔭᑲᐃᓐᓇᖅᑎᑦᑎᓂᖅ ᓄᓇᕗᑦ 

ᒐᕙᒪᒃᑯᓐᓂ (ᐃᐊᓪ) 

 

ᐃᐊᓪ: ᓇᑯᕐᒦᒃ ᐅᖃᖅᑎᑦᓯᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ 

ᐊᐱᕆᔭᐅᖏᓗᐊᖃᑦᑕᐸᓪᓚᐃᒻᒪᑦ ᒥᓂᔅᑑᔪᖅ 

ᐃᖅᑲᓇᐃᔮᖃᖏᑦᑐᓕᕆᔨᒃᑯᓐᓄᑦ. ᐅᖃᓕᒫᒐᔅᓴᒃᑲ 

ᐊᒥᓲᓯᒪᒻᒪᑕ ᑕᐃᒪᓐᖓᓂ ᐅᕗᓐᖓᔪᒐᒪ. 

ᓄᑖᖑᓂᓐᓄᓪᓗ ᐊᐱᖅᑯᑕᐅᖃᑦᑕᓚᐅᖅᑐᓂᒃ.  

 

(ᑐᓵᔨᑎᒍᑦ) ᒪᓕᒃᑐᒋᑦ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒍᑕᒫᖅᓯᐅᑎᖏᓐᓄᑦ, 

ᐃᓄᐃᓪᓗ ᐃᖅᑲᓇᐃᔭᖅᑐᑦ ᖃᑦᑎᐅᓂᖏᓐᓄᑦ 

ᓴᖅᑭᑕᐅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ 512-

ᑐᐊᖑᓚᐅᕐᖓᑕ ᐃᖅᑲᓇᐃᔭᑲᐃᓐᓇᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓂ. ᑎᑭᑦᑐᒍ ᒫᑦᓯ 31, 2009-ᖑᑎᓪᓗᒍ 

ᐊᒻᒪᓗ ᒫᑦᓯ 31, 2011-ᐸᒧᑦ ᑖᒃᑯᐊ 

ᐊᒥᓱᕈᕆᐊᓚᐅᕐᖓᑕ 757-ᐸᖑᖅᑐᑎᒃ. ᐊᒻᒪᓗ 

ᑖᒃᑯᐊ ᐊᒥᓱᕈᕆᐊᖑᐊᓚᐅᖅᑐᐃᑦ ᐃᓄᓕᕆᔨᒃᑯᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑕᐃᒃᑯᐊ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑦ 144-ᖑᓚᐅᖅᑐᑎᒃ, 

355-ᒧᑦ ᑎᑭᒻᒪᑕ.  

 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 

ᐃᓱᒫᓗᒍᑎᖃᒻᒪᖔᑕ ᐊᒥᓱᕈᓐᓂᖏᓐᓂᒃ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᑲᐃᓐᓇᑐᑦ ᑕᕝᕙᓂ ᒐᕙᒪᒃᑯᓐᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ. ᐄ, ᑖᒃᑯᐊ 

ᐃᖅᑲᓇᐃᔭᑲᐃᓐᓇᖅᑐᑦ ᐊᒥᓱᕈᕆᐊᖅᓯᒪᓕᖅᑐᑦ. 

ᐊᒥᓲᓂᖅᓴᐃᓪᓗ ᑕᕝᕙᓃᑦᑐᑎᒃ 

ᐃᓄᓕᕆᔨᒃᑯᓃᑦᑐᑎᒃ. ᐃᒫᒃ 

ᐊᔪᓐᓇᖅᑐᐊᓘᖃᑦᑕᕐᖓᑦ ᐃᖅᑲᓇᐃᔭᖅᑎᑖᕆᐊᔅᓴᖅ 

ᑕᕝᕗᖓ ᐃᓕᔭᔅᓴᐅᔪᓂᒃ ᑕᐃᒫᖑᑯᐊ 

ᐊᒥᓲᓗᐊᓚᕿᕗᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᓕᒫᓚᖓᖏᑕᕋᓗᐊᕋ ᒐᕙᒪᒃᑯᑦ 

ᐊᖏᖃᑎᒌᒍᑎᖓ ᐃᖅᑲᓇᐃᔭᖅᑎᓄᑦ. ᖃᐅᔨᒪᒻᒪᒍ 

ᑕᖅᑭᓂᒃ ᑎᓴᒪᓂᒃ 

ᐅᖓᑖᓅᓗᐊᕆᐊᖃᓲᖑᖏᓐᓂᖏᑦ 

ᐃᖅᑲᓇᐃᔭᖅᑎᐅᑲᐃᓐᓇᓚᖓᔪᐃᑦ 

ᐃᖅᑲᓇᐃᔭᑯᑖᓐᓂᐊᓕᕌᖓᑕ ᐋᖅᑭᒃᑕᐅᓲᖑᒻᒪᑕᓕ.  

 

ᐃᓛᒃ ᑐᓴᖃᑦᑕᓚᐅᕋᒪ ᐅᕙᖓ 

ᓂᕈᐊᖅᑕᐅᕕᒋᓇᓱᕝᕕᒋᔭᖏᓐᓂ ᒪᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᑐᒡᒎᖅ ᐊᑯᓂᓗᐊᖅ 

ᐃᖅᑲᓇᐃᔭᑲᐃᓐᓇᖅᑎᐅᖃᑦᑕᕐᒪᑕ. ᐊᒻᒪᓗ ᒪᑯᓂᖓ 

Benefits-ᖑᓂᕋᖅᑕᐅᔪᓂᒃ ᐱᖃᑦᑕᖏᒻᒪᑕ 

ᐃᖅᑲᓇᐃᔭᖅᑎᐅᑲᐃᓐᓇᑐᐃᓐᓇᖅᖢᑎᒃ. ᑖᓐᓇᖃᐃ 

ᒥᓂᔅᑕ ᓇᓗᓇᐃᕆᔪᓐᓇᖅᑲ ᖃᓄᖅ Department-

ᒋᔭᖓ ᐋᖅᑭᑦᑎᖃᑦᑕᕐᒪᖔᑦ ᑕᐃᒃᑯᐊ 

ᐃᖅᑲᓇᐃᔭᖅᑎᖏᓐᓄᑦ ᐊᖏᖃᑎᒌᒍᑕᐅᓯᒪᔪᑦ 

ᐊᔾᔨᒌᑎᑕᐅᖁᓗᒋᑦ ᓇᒥᓕᒫᖅ. ᑕᐃᓐᓇ  

ᐊᖏᖃᑎᒌᒍᑕᐅᓯᒪᔪᖅ ᐃᓱᒪᒋᓗᒍ. ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ  ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒐᕕᓐ. ᐄ, ᑕᐃᒪ 

ᐱᓇᓱᑉᐸᒃᑲᓗᐊᖅᑐᒍᑦ ᐃᖅᑲᓇᐃᔭᐃᓐᓇᖁᓪᓗᒋᑦ 

ᑭᓯᐊᓂ ᑕᐃᒪᐃᑦᑐᐃᓐᓇᐅᒍᓐᓇᖏᒻᒪᑕ. ᐊᕐᕌᒍ 

ᐅᖓᑖᓅᑉᐸᑦ ᑖᒃᑯᐊ ᑐᖏᓕᕆᔭᖏᑦ 

ᐃᓱᒪᓕᐅᕈᓐᓇᕐᖓᑦ ᐊᕐᕌᒍᒧᑦ ᐅᖓᑖᓄᖅᐸᑦ 

ᐋᔨᖃᑎᖃᕆᐊᖃᑦᑐᖅ ᑕᐃᓐᓇ ᑐᖏᓕᕆᔭᖓ 

ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐊᖏᖅᑕᐅᓪᓗᓂ ᑲᑐᔾᔨᖃᑎᒌᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑐᓴᖃᑦᑕᖅᓯᒪᒻᒥᒐᒪ ᐃᓱᒫᓗᒋᔭᐅᔪᓂᑦ ᑕᒪᒃᑯᐊ 

ᐃᓚᖏᑦ ᐃᖅᑲᓇᐃᔭᖅᑎᑦᑎᑲᐃᓐᓇᕋᐃᒻᒪᑕ ᑕᖅᑮᑦ 

ᑎᓴᒪᑦ ᑐᖏᑦᑎᐊᑯᓗᐊᓃᑦᑕᕐᓗᑕ ᐊᓯᔾᔩᓗᑎᑦ 

ᐃᖅᑲᓇᐃᔮᖑᔭᕆᐊᖃᖅᑐᑦ ᓇᓗᓇᐃᖅᓯᒪᓂᖓᓄᑦ. 

ᑖᒃᑯᓂᖓᒃᓴᐃᓐᓇᐸᓗᑐᐃᓐᓇᖅ ᐱᓕᕆᓪᓗᑎᑦ ᑖᓐᓇ 

ᑖᒃᑯᐊᓕ ᓯᓚᐃᕐᕆᔭᐃᓇᓱᑦᑑᔮᕐᖓᑕ 

ᐊᑭᓖᖃᑦᑕᓂᐊᖏᒻᒪᑕ ᐃᑲᔫᓯᐊᖑᒋᐊᖃᖅᑐᓄᑦ 

ᐃᖅᑲᓇᐃᔭᖅᑎᓪᓚᕆᓐᓄᑦ. ᒥᓂᔅᑕᐅᔪᖅ 

ᐅᖃᕈᓐᓇᖅᑲ ᑖᒃᑯᐊ ᐃᓱᒫᓗᒍᑕᐅᔪᓂᑦ 

ᑲᑐᔾᔨᖃᑎᒌᓂᑦ ᑐᓴᖅᑎᑕᐅᓯᒪᒻᒪᖔᑕ 

ᑕᐃᒪᐃᑉᐸᑕᓗ ᓇᓗᓇᐃᖅᓯᒍᓐᓇᖅᑳ ᑕᒪᑦᓱᒧᖓ 

ᖃᓄᐃᓘᕐᒪᖔᑕ ᐃᓱᒫᓗᒍᑕᐅᔪᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᓯᐊᓪ. 

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᔭᒃᑰᖏᑦᑐᖅ ᐄ, ᐱᑕᖃᓂᖅᑲᑦ 

ᐊᑲᖅᓴᓐᖏᒍᑕᐅᔪᓂᑦ ᖃᐅᔨᒃᑲᓛᖅᑲᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᖃᐅᔨᒪᓂᐊᖅᐳᓯ ᐊᐱᖅᓱᓐᓇᖅ ᐃᓱᓕᒻᒥᒻᒪᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᓄᑦ, ᑲᑎᒪᔾᔪᑎᒃᓴᖅ 7. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. 

ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 

ᑐᔅᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᑦ ᐱᖁᔭᒃᓴᓄᑦ 

ᐊᓯᖏᓐᓄᓪᓗ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ 

ᑎᑎᖅᑲᐃᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ 

ᐋᕆᐊᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 106 - 3(3): 2010-

2011 ᐃᓕᖅᑯᓯᓕᕆᔨᒃᑯᑦ ᑐᓂᕐᕈᓯᐊᖏᑦ 

ᐃᑲᔫᑎᖏᓐᓄᓪᓗ ᐅᓂᒃᑳᖅ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓴᖅᑭᑎᑦᑎᔪᓐᓇᓕᕋᒪ 2010-11-

ᒧᑦᐃᓕᖅᑯᓯᓕᕆᔨᒃᑯᑦ 

ᑐᓐᓂᖅᑯᑎᒋᕙᓚᐅᖅᑕᖏᓐᓄᑦ, 

ᑐᓂᕐᕈᑕᐅᕙᓚᐅᖅᑐᓄᑦ ᐊᒻᒪ ᐅᓂᒃᑳᕆᒋᐊᖃᕐᓗᒋᑦ 

ᐅᓂᒃᑲᐅᓯᖓᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᑎ, ᒥᓂᔅᑕ 

ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 107 - 3(3): ᐅᓂᒃᑳᖅ 

ᐊᑦᑕᕐᕖᑦ ᖃᓄᐃᓕᖓᓂᖓᓐᓂᒃ ᓄᓇᕘᒥ 

ᐊᒻᒪᓗ ᐊᑭᒋᔭᖏᑕ ᕿᒥᕐᕈᔭᐅᓂᖏᓐᓂᑦ 

ᐃᓕᖅᑯᓯᐅᕙᒃᑐᓂᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑭᕗᖓᑦᑕᐅᖅ 

ᓴᖅᑮᒋᐊᒃᓴᖅ ᑭᓈᓗᖃᕐᕕᐅᕙᑦᑐᑦ ᓄᓇᕗᒻᒥ ᐊᒻᒪᓗ 

ᖃᓄᖅ ᐊᑭᒋᒐᔭᖅᑕᖏᓐᓂ ᑕᒪᒃᑯᓇᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᑰᓕ. 

 

ᓴᖅᑭᑕᐅᔪᖅ ᑎᑎᖅᑲᒃ 108 - 3(3): 2009-

2010 ᐊᕐᕌᒍᑕᒫᑦ ᐅᓂᒃᑳᖅ 

ᐋᓐᓂᐊᖅᑐᓕᕆᓂᐅᑉ ᐊᐅᓚᓂᖓᓄᑦ (ᑰᓕ) 

 

ᓴᖅᑭᑕᐅᔪᖅ ᑎᑎᖅᑲᒃ 109 - 3(3): ᓄᓇᕗᒻᒧᑦ 

ᐅᓂᒃᑳᖅ ᓇᓕᖅᑭᐅᑎᓯᒪᔪᓂᑦ 

ᓇᓗᓇᐃᔭᐅᑎᓂᑦ ᐋᓐᓂᐊᖅᑐᓕᕆᓂᕐᒧᑦ 

2011 (ᑰᓕ) 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᒪᕐᕉᓐᓂᒃ ᓴᖅᑭᑕᔅᓴᖃᕋᒪ.  

 

ᓯᕗᓪᓕᖅ, ᖁᕕᐊᓱᑉᐳᖓ ᓴᖅᑮᒋᐊᒃᓴᖅ 2009-

2010 ᐊᕐᕌᒍᑕᒫᑦ ᐅᓂᒃᑳᖑᔪᑦ ᐊᐅᓚᑕᐅᓂᖏᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. 

 

ᐊᐃᑉᐸᖓᑦᑕᐅᖅ ᐅᖃᖅᑏ, ᖁᕕᐊᓱᑉᐳᖓ ᓄᓇᕗᒻᒥ 

ᐅᓂᒃᑳᖑᔪᖅ ᐊᔾᔨᒌᑎᑕᐅᓂᖏᓐᓄᑦ ᐃᓛᒃ ᖃᓄᖅ 

ᐊᔾᔨᒌᓐᓂᖏᓐᓄᑦ 2010-11. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓴᖅᑭᑕᐅᔪᖅ ᑎᑎᖅᑲᒃ 110 - 3(3): ᐅᓂᒃᑳᖅ 

ᐃᑲᔫᓯᐊᖅᑖᕆᔭᐅᕙᓪᓕᐊᔪᑦ ᒥᓂᔅᑕᓄᑦ, 

ᒥᓂᔅᑕᐅᖃᑎᒌᑦ ᐃᑲᔫᓯᐊᖏᑕ 

ᐊᑐᐊᒐᖓᑎᒍᑦ. ᐊᕐᕌᒍᒧᑦ ᒫᑦᓯ 31, 2011 

ᐃᓱᖃᖅᖢᒍ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᓴᖅᑭᑦᑎᔪᓐᓇᕋᒪ 

ᐅᑯᓂᖓ ᐅᓂᒃᑳᑦ ᐃᑲᔫᓯᐊᖅᑖᕆᔭᐅᕙᓪᓕᐊᔪᑦ 

ᒥᓂᔅᑕᓄᑦ, ᒥᓂᔅᑕᐅᖃᑎᒌᑦ ᐃᑲᔫᓯᐊᖏᑕ 

ᐊᑐᐊᒐᖓᑎᒍᑦ. ᐊᕐᕌᒍᒧᑦ ᒫᑦᓯ 31, 2011 

ᐃᓱᖃᖅᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ  

 

ᓴᖅᑭᑕᐅᔪᖅ ᑎᑎᖅᑲᒃ 111 - 3(3): 

ᑐᓴᕈᑎᓕᐊᓃᓐᖔᖅᑐᖅ - ᐅᑭᐅᖅᑕᖅᑐᒥ 

ᕿᓂᖅᑎᓕᕆᓄᕐᒧᑦ ᐊᖏᖃᑎᒌᒍᑎᐅᑉ 

ᐊᑦᑐᐃᓂᖓᓂᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑮᔪᒪᔪᖓ ᑎᑎᕋᖅᑕᐅᓯᒪᔪᒥᑦ, 

ᐅᖃᓕᒫᒐᖃᕐᕕᐅᓐᒥᑦ ᐊᑎᖃᖅᑐᖅ, ᕿᓂᖅᑎᓄᑦ 

ᐃᓚᓯᒃᑲᓂᕐᓂᖅ. ᑖᓐᓇ ᐅᖃᓕᒫᕈᒥᓇᖅᑐᖅ 

ᐅᖃᖅᓯᒪᒻᒪᑦ ᑲᓇᑕ ᐊᔪᒍᓐᓃᓂᖅᑲᑦ ᐅᑭᐅᑕᖅᑐᒥᑦ 

ᓗᐊᓐ ᑳᓇᓐ ᐅᖃᓚᐅᖅᓯᒪᒻᒪᑦ 2009, ᑖᒃᑯᐊ 

ᑲᑎᑦᑎᑦᑕᕆᐊᖃᕋᔭᖅᑕᕗᑦ ᐱᖃᓯᐅᑎᓗᒋᑦ 

ᑲᓇᑕᒥᐅᑕᐅᖄᖅᓯᒪᔪᑦ ᐃᓄᐃᑦ. ᖁᔭᓐᓇᒦᒃ, 

ᐅᖃᖅᑏ. 

 

ᓴᖅᑭᑕᐅᔪᖅ ᑎᑎᖅᑲᒃ 112 - 3(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᑮᓇᐅᔾᔭᔅᓵᖏᓐᓄᑦ, 

ᐃᑲᔫᓯᐊᖏᓐᓄᑦ ᐊᑭᓕᐅᑎᖏᓪᓗ 

ᐅᐸᒃᓯᒪᓐᖏᓐᓂᖏᓪᓗ ᐊᕐᕌᒍᒧᑦ ᐃᓱᓕᒃᑐᖅ 

ᒫᑦᓯ 31, 2011 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 113 - 3(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᓐᖏᓐᓂᖏᓐᓂᑦ 

ᑲᑎᒪᓂᕐᓂᑦ ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓂᓪᓗ 

ᒪᓕᒐᓕᐅᖅᑏᑦ ᑲᑎᒪᓂᖏᓐᓂᓪᓗ 

ᐃᓱᓕᓐᓂᓕᒃ ᔫᓂ 30, 2011 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 114 - 3(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᓐᖏᓐᓂᖏᓐᓂᑦ 

ᑲᑎᒪᓂᕐᓂᑦ ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓂᓪᓗ 

ᒪᓕᒐᓕᐅᖅᑏᑦ ᑲᑎᒪᓂᖏᓐᓂᓪᓗ 

ᐃᓱᓕᓐᓂᓕᒃ ᓯᑎᐱᕆ 30, 2011 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 115 - 3(3): 

ᐃᓚᒋᐊᕈᑎᓄᑦ ᓄᖅᑲᕈᒪᔅᓯᐊᖅᑕᓄᑦ ᒪᓕᒐᖅ 

(ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

13. ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ.  

 

ᑕᐃᒪᑦᑕᐅᖅ ᓴᖅᑭᑕᒃᓴᖃᕐᒥᒐᒪ ᐊᒥᓱᑲᓪᓚᐅᔪᓂᑦ.  

 

ᓯᕗᓪᓕᖅᐹᖅ 2010-11 ᐊᕐᕌᒍᑕᒫᑦ ᐅᓂᒃᑳᖑᔪᖅ 

ᒪᓕᒐᓕᐅᖅᑏᑦ ᑮᓇᐅᔾᔭᔅᓵᖏᓐᓄᑦ ᐃᑲᔫᓯᐊᖏᓐᓄᑦ 

ᐊᑭᓕᕆᐊᓕᓐᓄᑦ ᐅᐸᒃᓯᒪᓐᖏᑕᒥᓂᕐᒥᓄᑦ ᑎᑭᑦᑐᒍ 

ᒫᑦᓯ 31, 2011.  

 

ᐊᒻᒪᓗ ᐅᓂᒃᑳᖑᑲᐃᓐᓇᖅᑐᑦ ᐅᐸᖃᑦᑕᖏᓐᓂᖅ 

ᒪᓕᒐᓕᐅᕐᕕᒻᒥ ᐊᒻᒪ ᑲᑎᒪᔨᕋᓛᓂ 

ᑲᑎᒪᓂᓕᒫᓂᓪᓗ ᐱᒋᐊᖅᑐᒍ ᐊᐃᐳᕈᒥᒃ ᔫᓂᒧᑦ 

2011-ᒥ.  

 

ᐱᖓᔪᐊᑦ, ᐅᓂᒃᑳᖑᑲᐃᓐᓇᖅᑐᑦ ᐅᐸᖃᑦᑕᖏᓐᓂᖅ 

ᒪᓕᒐᓕᐅᕐᕕᒻᒥ ᐊᒻᒪ ᑲᑎᒪᔨᕋᓛᓂ 

ᑲᑎᒪᓂᓕᒫᓂᓪᓗ ᐱᒋᐊᖅᑐᒍ ᔪᓚᐃᒥᒃ ᓯᑎᐱᕆᒧᑦ 

2011-ᒥ.  

 

ᑭᖑᓪᓕᖅᐹᖅ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᓄᑦ ᓂᕈᐊᖅᑐᓕᕆᓂᕐᒧᑦ ᒪᓕᓪᓗᒍ 

7(a) ᐃᓚᒋᐊᕈᑎᓄᑦ ᓄᖅᑲᕈᒪᔅᓯᐊᖅᓴᐅᒐᔭᖅᑐᓄᑦ 

ᒪᓕᒐᕐᒧᑦ ᑕᕝᕗᖓ ᐃᓚᐅᔪᒪᓂᖏᓐᓄᑦ. ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 13. ᓴᖅᑭᑎᑦᑎᓂᖅ ᑎᑎᖅᑲᓂᑦ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓄᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 22 - ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᓐᓂ 

ᓄᓇᕗᒻᒥ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗ ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᕐᒧᓪᓗ ᒪᓕᒐᒃᓴᖅ 

22, ᒪᓕᒐᖅ ᐱᔾᔪᑎᓕᒃ ᓂᕈᐊᕐᕖᑦ ᓄᓇᕗᒻᒥ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 22 ᐅᖃᓕᒫᖅᑕᐅᓯᒪᓕᖅᐳᖅ 

ᓯᕗᓪᓕᖅᐹᖓᓂᒃ. 

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 13, 14, 15-ᓪᓗ. ᐱᔪᓐᓇᖅᑎᑕᐅᓂᕋ 

ᒪᓕᓪᓗᒍ ᐱᒋᐊᖅᑎᑕᒧᑦ 15 - 3(3), 

ᑲᑎᒪᐃᓐᓇᓂᐊᖅᑐᑦ ᐃᒻᒥᓂᖅ ᓄᖅᑲᕈᒪᓕᕈᑎᒃ 

ᓄᖅᑲᓂᐊᕐᓗᑎᒃ ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

20 ᒥᓂᑦᓯᓂᑦ ᓄᖅᑲᑲᐃᓪᓚᕐᓕᐊᒻᑐᒍᑦ.  

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:18-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:44-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᑲᑎᒪᔨᕋᓛᖑᓂᖅᐳᑦ ᒫᓐᓇ 

ᐱᒋᐊᖅᑎᑦᑐᒪᓕᖦᖢᒍ. ᑕᕝᕙᓂ 

ᑲᑎᒪᓂᕆᓂᐊᖅᑕᑎᓐᓂ ᐅᑯᐊ 

ᐱᓕᕆᐊᕆᓂᐊᖅᑕᕗᑦ, ᒪᓕᒐᒃᓴᐃᑦ 13, 14 ᐊᒻᒪᓗ 

15 ᑲᑎᒪᔨᕋᓛᑦ ᖃᓄᐃᓕᐅᕈᒪᕙᑦ? ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ.ᐱᐊᓂᒃᓯᒍᒪᔪᖓ ᐊᑭᑐᔫᑎᑦ 

ᐊᑐᑦᑐᒃᓴᐃᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ,ᐃᖏᕐᕋᔾᔪᑎᓕᕆᔨᒃᑯᓪᓗ 

ᐋᓐᓂᐊᖅᑐᓕᕆᔨᒃᑯᓪᓗ, ᐊᕙᑎᓕᕆᔨᒃᑯᓪᓗ ᐊᒻᒪᓗ 

ᐃᖅᑲᖅᑐᐃᔨᓕᕆᔨᒃᑯᓪᓗ ᐊᒻᒪᓗ ᓯᓚᑦᑐᕝᕕᔾᔪᐊᓂᒃ 

ᑲᒪᔩᑦ. ᐃᒃᓯᕙᐅᑖᖅ, ᐱᕕᒃᓴᖃᕈᑦᑕ 

ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪ ᒪᓕᒐᓕᐅᕐᕕᒃ ᒫᓐᓇ 

ᓯᕗᓪᓕᑉᐹᒥᒃ ᐱᒋᐊᓚᖓᔪᒍᑦ ᐃᓕᓴᖅᑐᓕᕆᔨᒃᑯᓐᓂ 

ᐃᓕᖅᑯᓯᓕᕆᒃᑯᓐᓂᒡᓗ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᒃᐱᑖ ᐱᓕᕆᐊᕆᖅᑳᕈᒪᓪᓗᑎᒍ 

ᐱᖁᑎᕐᔪᐊᓕᕆᔾᔪᑎᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᒡᒐᔾᔭᐅᖑᑎᓪᓗᒍ 

ᑖᒃᑯᐊ ᐱᕈᖅᐸᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᔭᕇᑲᓴᒻᒪᕆᓚᐅᕋᑦᑎᒍ ᑕᕝᕙᓂᓗ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑎᖁᑎᖃᕋᓐᓃᓚᐅᖅᖢᑕ ᐅᖃᓪᓚᒍᒪᔪᓂᒃ 

ᑎᑎᕋᖅᓯᒪᔪᖃᕈᓐᓖᓚᐅᖅᖢᓂ, ᑕᐃᒪᓐᓂᖓᓄᑦ 

ᑲᑎᒪᔨᕋᓛᖑᖃᑎᒃᑲ ᑕᒡᕙ ᑕᒡᕙᓂ 

ᐱᖁᑎᕐᔪᐊᓕᕆᔾᔪᑎᓂ ᒪᒃᐱᕈᓐᓇᕈᑦᑎᒍ I-2.  

ᑖᒃᑯᐊ ᐱᓕᕆᒡᕕᐅᔫᒃ ᐅᓂᒃᑳᖅᓯᒪᓂᖏᑦ 

ᓇᓗᓇᐃᖅᓯᒪᓂᖏᑦ ᑮᓇᐅᔭᐃᑦ ᐊᑐᖅᑕᐅᔪᒪᔪᑦ 

ᑖᒃᑯᓄᖓ ᐱᕈᑉᐸᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐅᓂᒃᑳᖅᑕᐅᓯᒪᓂᖏᑦ. 

ᑕᒪᕐᒥᒃ ᐊᑐᖅᑕᐅᔪᒪᔪᑦ. $14,400,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐃᒪᐃᒻᒪ ᐊᖏᖃᑎᒌᒃᑲᑦᑕ ᑖᒃᑯᐊ 

ᐱᔭᕇᕐᓂᕋᖅᖢᑎᒍ ᐱᔭᕇᖅᖢᑎᒍ 

ᐃᖏᕐᕋᔪᓕᕆᔨᒃᑯᑦ ᐳᓚᕋᒃᑐᓕᕆᓂᕐᒧᓪᓗ, 

ᖁᔭᓐᓇᒦᒃ ᒥᔅᑕ ᒥᓂᔅᑕ. ᐊᑕᖏᖅᖢᑕ ᑖᒃᓱᒥᖓ 

ᐊᖏᖃᑎᒌᒃᐱᑖ ᐱᔭᕇᖕᓂᕋᖅᖢᑎᒍ 

ᐃᖏᕐᕋᔪᓕᕆᔨᒃᑯᑦ? 

 

ᐃᓚᖏ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ: ᒫᓐᓇ ᑲᔪᓯᓂᐊᑦᑐᒍᑦ ᑕᑯᓇᒡᓗᑕ 

ᑖᒃᑯᓄᖓ ᖃᓂᒪᖃᕐᓇᖏᑦᑐᓕᕆᔨᒃᑯᓐᓄᑦ. 

(ᑐᓵᔨᑎᒍᑦ) ᒥᔅᑕ ᑰᓕ, ᒪᑐᐃᕈᑎᑎᑦ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 

ᐊᐱᕆᒃᑲᓐᓂᐊᕐᔪᒍᒪᓪᓗᑎ ᐱᒋᐊᓐᖏᓐᓂᕋᓂ ᑖᓐᓇ 

ᒥᓂᔅᑕ  ᑕᐃᒃᑯᐊ ᓴᖅᑭᖃᑕᑦᑕᖅᑐᓕᒫᑦ 

ᖁᔭᓐᓇᒦᕐᒧᑦ closing comment ᒍᒪᖃᑦᑕᕐᒪᑕ 

ᑖᓐᓇ ᓱᓕ ᐊᑐᕐᒪᖔᖅ important ᒪᕆᐊᓘᖕᒪ 

ᑖᓐᓇ ᐱᓕᕆᐊᖓ ᓄᓇᕗᑦᒥᐅᓄᑦ ᑖᑦᓱᒥᖓᖃᐃ 

ᐊᐱᓚᐅᐱᒡᓚᒍᒪᕕᐅᒃ ᐱᒋᐊᓐᖏᓐᓂᕋᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒪᒥᐊᒃᐳᖓ 

ᐊᒻᒪᓗ ᐃᓱᒪᒋᔪᓐᓇᐃᖅᑕᓚᖓ ᑖᓐᓇ 

ᑕᑯᑦᑎᐊᕐᓂᖏᒃᑯᒃᑯ, ᓯᕗᓪᓕᖅᐹᒃᑎᐊᒥᒡᓕ 

ᐃᒃᓯᕙᐅᑕᐅᑉ ᑲᑎᒪᔨᕋᓛᑦ ᐃᓗᐊᓂ ᖁᔭᓐᓇᒦᒃ 

ᐃᖅᑲᐃᓯᒐᕕᖓ ᒥᔅᑕ ᑕᑉᑑᓇ ᐅᖃᐅᓯᒃᓴᖃᕈᕕᑦ 

ᐱᔭᕇᕈᑎᓂᒃ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᒃᑐᒥᒃ ᐅᖃᐅᓯᒃᓴᖄᕐᔪᒃᑐᖓ 

ᖁᔭᓕᔪᒪᔪᖓ ᑲᑎᒪᔨᕋᓛᒃᓯᓐᓄᑦ  

ᕿᒥᕐᕈᔭᐅᑦᑎᐊᑲᐃᓐᓇᕋᑦᑕ ᐊᑭᑐᔫᑎᓄᑦ 

ᐊᑐᑦᑐᒃᓴᓂᒃ ᐃᖏᕐᕋᔾᔪᑎᓕᕆᔨᒃᑯᓐᓄᑦ 

ᐱᓇᓱᐊᑎᓂᒃ ᐱᕙᓪᓕᐊᑎᑦᑎᔨᒃᑯᓐᓄᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔭᑦᑎᒃᑲ ᖁᔭᓕᔪᒪᔭᒃᑲ 

ᐋᖅᑭᒃᓱᐃᓯᒪᖕᒪᑕ.  

 

ᐃᒃᓯᕙᐅᑖᖅ, ᑕᐃᒪᓐᓇ ᑕᒡᕙ ᓱᓕᒃᑲᓐᓂᖅ 

ᖁᔭᓕᔪᒪᔪᖓ ᑲᑎᒪᔨᐅᔪᓯ ᑲᑎᒪᔨᕋᓛᒃᓯᓐᓂ 

ᐃᑲᔪᕋᒃᓯ ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᑕᑉᑑᓇ, ᒫᓐᓇ 

ᑲᔪᓯᓂᐊᓕᖅᑐᒍᑦ ᑖᒃᑯᓄᖓ 

ᖃᓂᒪᖃᓐᓇᖏᑦᑐᓕᕆᔨᒃᑯᑦ 

ᐋᓐᓂᐊᖃᑦᑕᐃᓕᒪᔪᓕᕆᔨᒃᑯᑦ. ᒥᔅᑕ ᑰᓕ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᐅᖃᑎᒃᑖ ᑕᒪᖕᒥᑦᑎᐊᖅ. ᐃᒃᓯᕙᐅᑖᖅ, 

ᖁᕕᐊᓱᒃᐳᖓ ᑖᒃᑯᐊ ᑐᓂᒡᔪᑎᒋᓂᐊᖅᑕᕗᑦ 

ᑕᕝᕗᖓ ᑖᒃᑯᐊ ᑮᓇᐅᔭᑦ 2012-ᖑᓕᖅᐸᑦ ᐊᒻᒪ 

2013 ᐊᑐᕈᒪᔭᕗᑦ ᑕᒪᒃᑯᓄᖓ ᐊᑭᑐᔫᑎᓄᑦ 

ᐱᖁᑎᓄᑦ ᑖᒃᓱᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯ ᐱᓕᕆᐊᑦᑕ ᒥᒃᓵᓄᑦ.  

 

ᑮᓇᐅᔭᑦ ᑖᒃᑯᐊ ᑐᒃᓯᕋᖅᑕᕗᑦ ᐱᖁᑎᓄᑦ ᑐᕌᖅᑐᑦ 

ᐋᖅᑭᒃᓯᒪᔭᕗᑦ 2012-13 ᑲᑎᖦᖢᒋᑦ, $10.5 

ᒥᓕᐊᓐᖑᓂᐊᖅᑐᑦ. ᑕᒪᒃᑯᐊ ᐊᒥᓱᓗᐊᑦ ᑖᒃᑯᐊ 

ᐊᑐᕈᒪᔭᕗᑦ ᑕᕝᕙᓂ ᐅᑭᐅᖅ ᐱᖃᑖᓂᐅᓂᐊᖅᑐᖅ 

ᐊᖏᓂᖅᓴᐅᓂᐊᖅᑐᖅ $9 ᒥᓕᐊᓐ ᑕᑉᐱᓐᓇ 

ᓇᐅᔮᓂ ᐋᓐᓂᐊᕐᕕᒃ ᐃᓂᖏᖅᑕᐅᓇᓱᐊᖅᑎᓪᓗᒍ. 

ᑖᓐᓇ ᑕᕝᕙᓂ ᐊᕐᕌᒎᓂᐊᖅᑐᖅ ᑮᓇᐅᔭᑦ 

ᐊᑐᕈᒪᔭᑦᑎᓐᓂ. ᑖᒃᑯᐊ ᑐᓐᖓᕕᒃᓴᖏᑦ 

ᐋᖅᑭᐊᓂᒃᓯᒪᓕᖅᖢᑎᒃ ᐊᒻᒪᓗ ᑕᒪᒃᑯᐊ ᓴᕕᐊᓗᐃᑦ 

ᓂᐱᐅᓯᖅᑐᖅᑕᐅᕌᓂᒃᓯᒪᓕᖅᖢᑎᒃ. ᑕᐃᒪ 

ᐱᓕᕆᐊᖅ ᑲᔪᓯᑦᑎᐊᖅᐸᑦ ᑖᓐᓇ ᑕᕝᕙᓂ 

ᐅᑭᐅᓗᐊᓚᐅᖏᓐᓂᖓᓂ ᐋᓐᓂᐊᕕᒃᓴᖅ ᑕᑉᐱᓐᓇ 

ᓇᐅᔮᓂ ᖁᓕᓯᒪᕙᒌᖁᔭᕋᓗᐊᕗᑦ ᐅᑭᐅᖑᓂᐊᖅᑐᖅ 

ᐃᓗᐊ ᓴᓇᔭᐅᔪᓐᓇᖁᓪᓗᒍ. ᑖᓐᓇ ᐱᐊᓂᒃᕕᒃᓴᖓ 

ᑕᕝᕗᖓ ᑐᕌᖓᑎᑕᕋᓗᐊᕗᑦ ᒫᑦᓯ 31, 2013-

ᖑᓕᖅᐸᑦ ᐊᕐᕌᒎᔪᒫᖅᑐᖅ ᐅᐱᓐᖓᔅᓵᖅ.  

 

ᑖᒃᑯᐊ ᑎᒥᖁᑎᕗᑦ ᑕᒪᒃᑯᐊᑦᑕᐅᖅ ᐃᓗᐊᓂ  

ᐱᓕᕆᐊᖑᖃᑦᑕᖅᑐᑦ ᐱᖁᑎᑦ ᖃᓂᒪᓂᐅᑉ ᒥᒃᓵᓄᑦ 

ᐱᓇᓲᑎᑦ ᐊᒻᒪᓗ ᑕᒪᒃᑯᐊ ᐃᓚᖏᑦ 

ᓄᑦᑎᕋᔅᓴᐅᒍᓐᓇᖅᑐᑦ ᐱᖁᑎᑦ ᐊᒻᒪ ᐋᓐᓂᐊᕐᕕᐅᑉ 

ᐃᓗᐊᓂ ᐃᒃᓯᕙᐅᑕᓪᓚᐃᑦ, ᓱᓇᒃᑯᑖᑦ 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊᑦᑕᐅᖅ ᑐᒃᓯᕋᕆᐊᖃᖃᑦᑕᕋᑦᑎᒍ ᑕᒪᒃᑯᐊ 

ᑲᒪᒋᑦᑎᐊᕆᐊᖃᕋᑦᑎᑐᒍᑦ ᑕᒪᒃᑯᓄᖓ 

ᐋᓐᓂᐊᕕᒻᒧᑦ ᑕᒪᒃᑯᓂᖓ ᐳᓚᕋᖅᐸᑦᑐᑦ ᑕᒪᒃᑯᐊ 

ᑮᓇᐅᔭᑦ ᑕᕝᕙᓐᖔᖓᓂᐊᕆᓪᓗᑎᒃ. ᐊᒻᒪᓗ ᑖᒃᑯᐊ 

ᐃᓚᖏᑦ ᐋᓐᓂᐊᕐᕕᐅᑉ ᐃᓗᐊᓂ 

ᐃᓄᖏᐅᑎᒐᓚᓐᓄᑦ ᐊᑐᖃᑦᑕᖅᑕᕗᑦ 

ᑲᑎᓗᒃᑖᖅᑐᒋᑦ, $700,000-ᓂᒃ Minor Projects 

ᒥᑭᔫᑎᓄᑦ ᓱᓇᒃᑯᑖᓄᑦ 

ᐃᓇᖏᖅᑕᐅᒋᐊᖃᖃᑦᑕᖅᑐᓄᑦ ᑕᒪᓐᓇ 

ᑐᕌᖓᔪᖅᑕᖃᕆᓪᓗᓂ.  

 

ᐊᒻᒪ ᑕᒪᒃᑯᐊ ᖃᐅᔨᒪᓂᐊᖅᐸᕗᑦ ᑕᒪᑦᑕ ᑕᒪᒃᑯᐊ 

ᖃᓂᒪᑦᑕᐃᓕᒪᓂᕐᒧᑦ ᑲᒪᕝᕕᐅᔪᑦ 

ᓄᑕᐅᖏᑦᑐᓪᓚᕆᐊᓘᓕᖅᐸᓕᐊᒻᒪᑕ ᑲᑎᖦᖢᒋᑦ 

ᓄᓇᕗᑦᒥ. ᓲᕐᓗ 67 ᐳᓴᓐᑎ ᓇᑉᐸᖓᑕ 

ᐅᖓᑎᑲᓪᓛᓂ ᐋᓐᓂᐊᕐᕕᐅᔪᑦ 20 years 

ᐅᖓᑖᓂᓘᓐᓃᑦ ᐅᑭᐅᖃᓕᖅᖢᑎᐅᒻᒪᑕ. ᐊᒻᒪᓗ 

ᑕᒪᒃᑯᐊ ᑮᓇᐅᔭᑦ ᐊᑐᖃᑦᑕᖅᑕᕗᑦ ᓲᕐᓗ 

ᐊᒃᓱᕈᓐᓇᕈᑎᒋᖃᑦᑕᖅᑕᖏᑦ ᐱᓪᓗᒋᑦ 

ᐃᓇᖏᒐᓱᒋᐊᔅᓴᖅ ᐃᓚᖏᑦ 

ᐊᒃᓱᕈᓐᓇᒐᓚᒃᑑᓪᓗᓂᐅᒻᒪᑦ. ᑕᐃᒪᐃᒻᒪᑦ ᑖᒃᑯᐊ 

ᐋᓐᓂᐊᕐᕖᑦᑕᐅᖅ ᐊᑐᐃᓐᓇᐅᑎᓐᓇᓱᐊᖅᑎᐊᖅᖢᑎᒍ 

ᑮᓇᐅᔭᓂᒃ ᐊᑐᕈᑎᒋᖃᑦᑕᖅᑕᕗᑦ 

ᓄᑕᐅᖏᓗᐊᓕᕐᓂᖏᑦ ᓱᓇᒃᑯᑖᖏᑦ 

ᐃᓂᖏᖅᑕᐅᓇᓱᐊᖅᑎᖅᖢᑎᒍ. 

ᑲᒪᒋᑦᑎᐊᓐᓂᐊᕈᑦᑎᒍ ᐋᓐᓂᐊᕕᒃᓴᐃᑦ ᐊᒻᒪ ᑕᕝᕙᓂ 

ᑮᓇᐅᔭᒥᒃ ᐊᑐᐃᓐᓇᕈᐃᓯᒪᒻᒥᔪᒍᑦ ᑐᒃᓯᕋᒻᒥᔪᒍᑦ 

$700,000-ᑲᓐᓂᕐᒥᒃ. ᐅᖃᖅᑲᐅᒐᒪ ᓯᒥᓚᑖᒍᑦ 

ᑖᒃᑯᐊᓕ ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ ᓲᕐᓗ 

ᑕᒪᒃᑯᐊ ᐅᖁᖅᓴᐅᑎᖏᑦ ᓄᓇᓕᓐᓂ 

ᐋᓐᓂᐊᕐᕕᒐᓚᐃᑦ ᓈᒻᒪᒍᓐᓃᓂᖅᐸᑕ ᐅᕝᕙᓘᓐᓃᑦ 

ᓱᓇᓕᕆᔾᔪᑎᒐᓚᖏᑦ, ᐅᒃᑯᐊᖏᓪᓘᓐᓃᑦ ᑕᒪᒃᑯᐊ 

ᓯᕐᓗᐊᖑᖃᑦᑕᖅᑐᑦ ᓈᒻᒪᒍᓐᓃᓂᖅᐸᑕ. ᐊᒻᒪ 

ᐃᓚᖏᑦ ᐋᓐᓂᐊᕐᕖᑦ ᐸᕐᓇᐃᒍᑎᖃᖃᑦᑕᕐᒪᑕ 

ᑕᐃᒪᐃᑦᑐᑐᐃᓐᓇᐅᖏᑦᑐᒻᒪᕆᓐᓂᒃ ᑕᒪᒃᑯᐊ 

ᐃᓛᓐᓂᒃᑯᑦ ᐃᓇᖏᕆᐊᖃᖃᑦᑕᕆᓪᓗᑎᒍ 

ᐅᕝᕙᓘᓐᓃᑦ ᓄᑖᓐᖑᕆᐊᒃᑲᓐᓂᕆᐊᖃᓲᖑᒻᒪᑕ. 

 

ᑕᒪᒃᑯᐊᑦᑕᐅᖅ ᖃᐅᔨᒪᔪᐃᓐᓇᐅᒐᑦᑕ ᑕᕝᕙᓂ 

ᒪᑯᓄᖓ ᐃᓱᒪᐅᑉ ᒥᒃᓵᓄᑦ. ᐃᓚᖏᑦ ᓄᓇᕗᑦᒥᐅᑦ 

ᐱᔭᕆᐊᑐᔪᒃᑰᓕᓲᖑᓂᖏᑦ ᐱᑦᔪᑎᒋᓪᓗᒋ ᓲᕐᓗ 

ᑕᒪᒃᑯᐊ ᓴᓗᐊᖅᓯᕐᕕᒐᓚᓐᓂᒃ ᕿᓂᖅᐸᓪᓕᐊᒐᑦᑕ. 

ᑕᐃᒃᑯᐊ Substance Abuse ᒥᒃᓵᓄᑦ 

ᓄᖅᑲᖃᑦᑕᕐᓂᐅᑉ ᒥᒃᓵᓄᑦ. ᑖᓐᓇ ᑲᒪᒋᓂᐊᕈᑦᑎᒍ 

ᑖᓐᓇ ᐸᕐᓇᐅᑎᒋᔪᒪᔭᕗᑦ ᑕᕝᕙᓃᖃᑕᐅᔪᖅ 

$100,000-ᓂ ᑕᒪᒃᑯᐊ ᐃᓪᓗᕐᔪᐊᑐᖃᐃᑦ 

ᐊᑐᕈᒪᔭᕗᑦ ᓄᑖᓐᖑᖅᑎᒋᐊᖃᕐᓂᐊᐸᓪᓚᐃᒻᒪᑕ. 

ᑕᕝᕙ ᑖᓐᓇ $100,000 ᑐᕌᖅᑐᖅ ᑖᒃᓱᒧᖓ. 

 

ᐊᒻᒪ ᓂᕆᐅᑉᐳᖓ ᐊᐱᖅᑯᑎᔅᓴᖃᕐᓂᐊᕐᕋᑦᓯ 

ᖁᔭᓐᓇᒦᖅᐸᒌᖅᖢᓯᓗ ᓈᓚᒍᓐᓇᖅᑲᐅᒐᑦᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐃᔅᓯᕚᖃᑕᐅᖁᔭᓐᓂᒃ ᐃᖅᑲᓇᐃᔭᖅᑎᕐᓂᒃ 

ᐃᓚᖃᕐᓂᐊᖅᐲᑦ? ᑲᑎᒪᔨᕋᓛᑦ ᐊᖏᖅᐸᑦ 

ᐃᓚᐅᖃᑎᖃᕈᒪᑎᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᒃᑭᑦ ᑲᑎᒪᕕᐅᑉ 

ᐃᓗᐊᓄᑦ ᐃᓯᖁᓪᓗᒋᑦ.  

 

(ᑐᓵᔨᑎᒍᑦ) ᑖᒃᑯᐊ ᐅᖃᐅᓯᕆᑲᐃᓐᓇᒃᑭᑦ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒫᓃᖃᑎᒋᔭᒃᑲ, ᑖᓐᓇ ᑕᓕᖅᐱᒐᓂ ᒥᔅᑕ ᐲᑕ ᒫ, 

Deputy Minister-ᖑᓪᓗᓂ ᑕᕝᕙᓂ Health and 

Social Services, ᐊᒻᒪ ᑖᓐᓇ ᓴᐅᒥᒐᓃᑦᑐᖅ 

ᑮᓇᐅᔭᓕᕆᔨᕗᑦ, ᑎᐊᐳᕋ ᕚᑦ, Director-ᖑᔪᖅ 

ᐊᖏᔪᖅᑳᕆᔭᐅᔪᑦ ᑮᓇᐅᔭᓕᕆᔨᑦᑕ ᒥᔅᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐃᒃᓯᕙᐅᑕᐅᔪᖅ ᑲᑎᒪᔨᕋᓛᖑᔪᓄᑦ 

ᐅᖃᐅᓯᔅᓴᖃᖅᐲᑦ? ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᖁᕕᐊᓱᒃᐳᖓ 

ᑖᑉᑯᓂᖓ ᒪᑐᐃᕈᑎᔅᓱᓐᓂᑦ ᐅᖃᕋᐅᑎᖃᕈᒪᓪᓗᖓ 

ᑖᒃᑯᐊ ᐃᓄᓕᕆᔩᑦ ᑲᑎᒪᔩᑦ ᐱᔾᔪᑎᒋᓪᓗᒋᑦ. ᑖᒃᑯᐊ 

ᑲᑎᒪᔩᑦ ᑕᐅᑐᑎᓪᓗᒋᑦ 2012-13 ᐊᑭᑐᔪᓐᓇᓗᓐᓄᑦ 

ᑐᕌᖓᓂᐊᖅᑎᓪᓗᒋᑦ ᑖᑉᑯᓇᓂ ᐃᓄᓕᕆᔨᒃᑯᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᓪᓗ.  

 

ᑲᑎᒪᔨᐅᔪᑦ ᑕᑯᕗᑦ ᑖᒃᑯᓂᖓ ᑮᓇᐅᔭᓂᑦ 

ᐊᖏᔪᓂᑦ ᐱᖁᑎᓄᑦ 2012-13 ᑕᒫᓂ 

$10,500,000 ᐅᖓᑖᓃᓐᓄᐊᕐᒪᑕ. ᑲᑎᒪᔩᑦ 

ᑕᑯᒋᕗᑦ ᑖᓐᓇᐃᒃᑲᓗᐊᖅᑎᓪᓗᒍ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᐊᑐᒻᒪᕆᑦᑕᒥᓐᓂᒃ ᑭᖑᓂᖓᓂ 

ᐊᑭᓕᖅᐹᓪᓕᕆᐊᖃᖃᑦᑕᕐᒪᑕ 

ᐊᖏᖅᑕᐅᔭᕆᐊᖃᖅᖢᑎᓪᓗ ᑮᓇᐅᔭᓄᑦ 

ᐊᑐᕐᓂᐊᖅᑐᓄᑦ. ᐃᑯᖓ ᐊᕐᕌᓂ ᐊᕐᕌᒍᒧ 

ᐱᔭᐅᕙᓪᓕᐊᓪᓗᓂ. ᑖᒃᑯᐊᓗ ᑐᐊᕕᕐᓇᖅᑐᑦ ᐃᓚᐃ 

ᐊᑭᓕᖅᑕᐅᒋᐊᖃᓕᖅᖢᑎᒃ.  

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒐᕙᒪᑎᒃᑯᓂ ᐋᖅᑭᐹᓪᓕᖅᓯᒪᒻᒪᑕ 

ᐊᑭᑐᔫᑎᓂᑦ ᓄᓇᕗᒻᒥ ᑕᒪᑐᒪᓂ ᐅᑭᐅᕋᑖᖅᑐᓂ 

ᖁᓕᓂ ᑕᐃᒪᓐᖓᓂᑦ ᐃᓕᓴᐃᖃᑦᑕᖅᓯᒪᓪᓗᑎᑦ 

ᐊᑐᖅᑕᐅᑦᑎᐊᖃᑦᑕᖏᓐᓂᕋᖅᑕᐅᓗᑎᑦ 

ᐅᖃᐅᓯᐅᖃᑦᑕᖅᓯᒪᒻᒪᑕ. ᑲᑎᒪᔨᕋᓛᑦ ᑕᕝᕙ 

ᐃᑲᔪᖅᓴᖅᑐᑦ ᐃᓕᓴᐃᖃᑦᑕᓂᐊᕐᒪ 

ᐃᖅᑲᓇᐃᔭᖅᑎᔅᓴᒥᓐᓂᑦ ᓄᓇᕗᒻᒥᐅᓂᑦ 

ᐱᓗᐊᓐᖑᐊᖅᑐᒥ ᐊᓐᓂᐊᖅᑐᓕᕆᔾᔪᑎᓂᑦ.  

 

ᑖᒃᑯᐊ ᑕᕝᕙ ᐋᓐᓂᐊᖅᑐᓕᕆᔨᒃᑯᑦ ᐊᑐᕐᓂᐊᑕᖏᑦ 

2012-13-ᒥ ᐊᑐᕐᓂᐊᕐᓂᕋᖅᑐᑎᑦ ᕿᓂᕐᓂᕋᖅᑐᑎᑦ 

ᐊᑭᑐᔫᑎᓂᑦ ᐃᓪᓗᓕᐅᓂᐊᖅᖢᑎᑦ ᐊᒻᒪᓗ ᒪᕐᕉᓐᓂᒃ 

ᐊᒡᒍᖅᓯᒪᔪᓂᑦ ᐊᑭᑐᔫᑎᓄᑦ ᐊᑐᕐᓂᐊᖅᑕᒥᓐᓂᒃ.  

 

ᑖᓐᓇ ᐋᓐᓂᐊᕕᒃ ᓇᐅᔮᓂ ᑕᐃᒪᓐᖓᓂᑦ ᐅᑭᐅᓂᑦ 

ᐊᒥᓱᓂᑦ ᐋᖅᑭᓱᖅᑕᐅᓯᒪᓕᕐᒪᑕ 

ᓴᓇᔭᐅᕙᓪᓕᐊᓯᒪᓕᕐᒪᑕ ᐊᒻᒪᓗ ᐊᒥᓱᓄᑦ ᐅᑭᐅᓄᑦ 

ᑮᓇᐅᔭᓂᑦ ᐋᖅᑭᓱᐃᓯᒪᓕᖅᖢᑎᑦ 

ᐊᑐᕐᓂᐊᖅᑕᒥᓐᓂᒃ ᓯᕗᓪᓕᐅᑎᑕᐅᖁᔭᐅᔪᓂᑦ 

ᓇᓗᓇᓐᖏᒻᒪᑦ ᐃᓛᓐᓂᒃᑯᑦ ᓇᓗᓇᓲᖑᓐᖏᒻᒪᑕ 

ᓯᕗᓪᓕᐅᑎᑕᐅᖁᔭᐅᓯᒪᔪᑦ.  

 

ᑖᓐᓇ ᓯᕗᓪᓕᖅᐹᖑᑎᑕᐅᖁᔭᐅᓯᒪᒻᒪᑦ 

ᐃᓱᒪᓐᓂᐊᕈᑕᐅᔪᑎᒃ ᐃᓄᖁᑎᑦᑎᓐᓄᑦ. 

ᓄᓇᕗᒻᒥᑦᑕᐅᖅ ᓇᒻᒥᓂᖅ ᐃᓅᖃᑦᑕᖅᑐᑦ ᓯᑎᐱᕆ 

12-ᒥ ᐊᒃᓱᕉᑕᐅᖁᔭᐅᓪᓗᑎᑦ ᐅᖃᐅᔾᔪᔭᐅᓯᒪᒻᒪᑕ 

ᐋᖅᑭᓱᐃᖁᔨᓪᓗᑎ ᐃᓪᓗᒋᔭᐅᓂᐊᖅᑐᒥ 

ᐃᓱᒪᓂᐊᖅᑎᓄᑦ. ᑲᑎᒪᔨᕋᓛᒃᑯᑦ ᑕᕝᕙ 

ᖁᕕᐊᓱᓚᐅᖅᑐᑦ ᑖᒃᑯᐊ ᐋᖅᑭᓰᓂᐊᕐᒪᑕ 

ᐊᑲᐅᓯᕕᒻᒥ ᐃᓱᒪᓐᓂᐊᕐᕕᐅᓂᐊᖅᑐᒥ 2012-13-ᒥ. 

ᑲᑎᒪᔨᕋᓛᒃᑯᑦᑕᐅᖅ ᐊᔪᐃᓐᓇᕋᓱᐊᖅᑐᑦ ᒥᓂᔅᑕᒥᒃ 

ᐱᓕᕆᖃᑎᖏᓪᓗ ᐃᑲᔪᖅᑕᐅᖁᒍᓐᓇᕐᓗᑎᑦ 

ᐃᓕᓴᖅᑐᓕᕆᔨᒃᑯᓐᓄᑦ ᓇᓗᓇᐃᔭᐃᒐᓱᐊᕐᓗᑎᑦ.  

ᖁᔭᓈᒋᔭᖃᖅᐳᑦ ᑖᒃᑯᐊᑐᐊᖅ 

ᐸᕐᓇᐃᔾᔪᑕᐅᓂᐊᖅᑐᓂ ᐃᒡᓗᓂ ᑖᔅᓱᒥᖓ. ᓄᑖᒥᒃ 

ᓴᓇᓂᐊᕋᓗᐊᕐᒪᖔᑕ ᐅᕝᕙᓘᓐᓃᑦ ᐃᒡᓗᑐᖃᕐᒥᒃ 

ᐊᑐᕐᓂᐊᕐᒪᖔᑕ.  

 

ᑲᑎᒪᔨᕋᓛᒃᑯᑦ ᑕᕝᕙ ᖁᔭᓕᕋᔭᕐᒥᔪ 

ᑐᓴᖅᑎᑕᐅᒃᑲᓐᓂᕈᓐᓇᕈᑎᑦ ᓄᓇᕗᒻᒥ ᑖᒃᑯᐊ 

ᐋᖓᔮᖏᓐᓇᓕᔭᑦᑐᓄᑦ ᑲᒪᔾᔪᑎᔅᓴᓂᑦ ᐸᓂᖅᓰᕕᒻᒥ 

ᐊᒻᒪᓗᑦᑕᐅᖅ ᐃᓕᖅᑯᓯᒃᑯᑦ ᐃᓗᐊᕐᓂᖅᓴᒥ 

ᐋᖅᑭᓱᐃᒍᓐᓇᖁᓪᓗᒋᑦ. ᓇᓗᓇᓐᖏᒻᒪᑦ 2013-17-

ᒥ ᑕᓪᓕᒪᐅᓂᐊᖅᑐᓄᑦ ᐅᑭᐅᓄᑦ 

ᐸᕐᓇᐃᓯᒪᓐᖏᒻᒪᑕ.  

 

ᑭᓯᐊᓂᓕ ᐋᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᓇᓗᓇᐃᔭᐃᓯᒪᓐᖏᑦᑐᓂᑦ ᑮᓇᐅᔭᑎᒍ 2012-13 

ᐊᑭᑐᔫᑎᓄᑦ ᐊᑐᖅᑐᔅᓴᓂᑦ ᒥᑭᔫᑕᐅᓂᖅᓴᓄᑦ 

ᓴᓇᔭᐅᓂᐊᖅᑐᓄᑦ ᐋᖅᑭᐅᒪᔾᔪᑎᔅᓴᓄᑦ 

ᐃᒡᓗᕐᔪᐊᓄᑦ. ᑖᒃᑯᐊ ᑕᕝᕙ ᓇᓗᓇᐃᖅᓯᒪᔫᒐᓗᐊᑦ. 

ᒥᑭᔫᑕᐅᓂᖅᓴᓄᑦ ᐊᑐᖅᑕᐅᓂᐊᖅᑐᑦ ᓄᑖᓄᑦ 

ᓴᓇᖅᑯᑎᔅᓴᓄᑦ ᓄᓇᑰᔪᓄᓪᓗ.  

 

ᒥᑭᔫᑎᔅᓴᓄᑦ ᐊᑐᖅᑕᐅᓂᐊᖅᑐᑦ, 

ᖃᐅᔨᒪᒐᓗᐊᖅᑐᒍᑦ ᐊᒥᓱᐃᑦ ᐋᓐᓂᐊᖅᑐᓕᕆᔨᒃᑯᑦ 

ᐃᒡᓗᖁᑎᖏᑦ ᐋᖅᑭᓱᖅᑕᐅᒋᐊᖃᕐᒪᑕ ᐊᒥᓲᔪᑦ 

ᓇᓗᓇᓐᖏᑦᑐᑦ ᑲᒪᔨᐅᑦᑎᐊᕈᓐᓇᓂᐊᕐᒪᑕ 

ᐃᓄᖁᑎᑦᑎᓐᓂ. ᑕᒪᒃᑯᐊ ᑕᕝᕙ 

ᑭᐅᔭᐅᓐᖏᓐᓂᖃᑦᑕᕆᐊᖃᕋᓱᒋᔭᕗᑦ ᑕᐃᒪᓐᖓᓂᑦ 

ᓈᒻᒪᓈᖅᓯᓪᓗᑎᑦ.  

 

ᐊᒻᒪᓗᑦᑕᐅᖅ ᐊᑭᑐᔫᑏᑦ ᐊᑐᖅᑕᐅᓂᐊᖅᑐᑦ 

ᕿᓚᓈᕇᓐᓇᐅᔭᖅᑕᕗᑦ ᑕᐃᒪᓐᖓᓂᑦ 

ᑐᓴᐅᒪᑎᔭᐅᑦᑎᐊᖃᑦᑕᕈᒪᓪᓗᑕ 

ᐊᑐᖅᑕᐅᖃᑦᑕᖅᑐᓂ ᒪᑯᓄᖓ ᐊᑐᖅᑕᐅᖃᑦᑕᖅᑐᑦ 

ᑕᖅᑐᒥᓂᒃ ᐋᖅᑭᓱᐃᔾᔪᑎᓄᑦ ᐊᒻᒪᓗ 

ᐊᓯᒐᓚᖏᓐᓄᓪᓗ ᓴᓇᖅᑯᑎᓄᑦ ᐊᔾᔨᓐᖑᐊᓕᐅᕈᑏᑦ 

ᓂᐊᖁᕐᓄᑦ ᑎᒥᓄᓪᓗ 

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1338  

ᑕᒪᑐᒪ 2011-ᒥ ᐱᒃᑯᒥᓇᕋᔭᖅᑐᑦ 

ᐃᓕᓴᐃᖃᑦᑕᕆᐊᖃᕐᒪᑕ ᐃᖅᑲᓇᐃᔭᖅᑎᔅᓴᓂᑦ 

ᑖᒃᑯᓂᖓ ᑲᒪᔨᐅᓂᐊᖅᑐᓂ ᐃᓚᐅᑎᓪᓗᒋᑦ ᑖᒃᑯᐊ 

ᐱᓕᕆᖃᑎᖃᖁᕐᒥᔭᕋ ᒥᓂᔅᑕᐅᖃᑎᒥᓂᒃ 

ᐃᑲᔪᖅᓴᖅᑕᐅᔪᓐᓇᓂᐊᕐᒪᑦ ᐃᓕᓴᐃᔨᑎᑎᒍᑦ 

ᐋᓐᓂᐊᖅᑐᓕᕆᔾᔪᑎᓄᑦ ᑲᒪᔨᐅᔪᓂᑦ.  

 

ᑖᒃᑯᐊ ᑕᕝᕙ ᐱᐊᓂᔾᔫᒥᕙᒃᑲ ᐅᖃᐅᓯᕆᓂᐊᖅᑕᒃᑲ 

2012-13-ᒥ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ 

ᐋᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ. 

ᓇᓗᓇᓐᖏᑦᑐᖅ ᑖᒃᑯᐊ ᐊᐱᖅᑯᑕᐅᓂᐊᕐᒪᑕᑦᑕᐅᖅ 

ᒪᓕᒐᓕᐅᖅᑎᓄᑦ ᐊᓯᑦᑎᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᔪᓯᒋᐊᓚᐅᓐᖏᓂᑦᑎᓐᓂ 

ᐃᖅᑲᐃᑎᒋᐊᑐᐃᓐᓇᕐᓗᓯ. ᒪᓕᒐᖅ ᒪᓕᖦᖢᒍ 77(1) 

ᐊᑐᓂ ᐅᖃᓪᓚᒍᓐᓇᓂᐊᖅᐳᓯ 10 ᒥᓂᔅᓯᒥᒃ ᐊᒻᒪᓗ 

ᒪᓕᒐᖅ ᒪᓕᓪᓗᒍ ᓈᓴᐅᑎᓕᒃ 77(2) ᐃᒃᓯᕙᐅᑕᐅᖅ 

ᐱᔪᓐᓇᕐᓂᖓ ᒪᓕᓪᓗᒍ ᐊᑕᐅᓯᐊᓐᖏᓪᓗᓂ 

ᑲᑎᒪᔨᕋᓛᖑᖃᑕᐅᔪᖅ ᐅᖃᓪᓚᒍᓐᓇᓂᐊᖅᑐᖅ 

ᑭᓯᐊᓂ ᐅᖃᕈᒪᔪᓕᒫᑦ ᐅᖃᕇᓚᐅᖅᑎᓪᓗᒋᑦ.  

 

ᐊᒻᒪᓗ ᐃᖅᑲᐃᓯᒋᐊᕈᓐᓇᕈᒪ ᐃᓚᒋᔭᐅᔪᓄᑦ, 

ᐊᔪᕐᓇᓐᖏᑐᐊᖅᐸᑦ ᑕᒪᒃᑯᐊ ᐃᓗᐊᓃᑦᑐᓂᑦ 

ᐊᐱᖅᑯᑎᔅᓴᓯ ᑕᐃᑲᓃᓕᕈᑦᑕ ᒪᒃᐱᖅᑐᖅᑲᓂ 

ᐊᑐᖅᑕᐅᒐᔭᓐᖑᐊᖅᑐᓃᓕᕈᑦᑕ ᐊᐱᖅᑯᑎᔅᓴᓯ 

ᑕᐃᑲᓃᑦᑐᖅ ᐊᐱᖅᓲᑎᒋᓂᐊᖅᐸᓯᐅᒃ. ᒫᓐᓇᐅᔪᕐᓕ 

ᐅᖃᐅᓯᑐᐃᓐᓇᕐᓄᑦ ᐅᖃᐅᓯᔅᓴᖃᖅᑐᖃᖅᐹ? ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎ. 

ᐊᓕᐊᓇᐃᑦ ᓵᑦᑎᓐᓃᓕᕐᒥᒐᔅᓰᓛᒃ. ᑕᕝᕙᓂ 

ᒪᑐᐃᖅᑕᐅᓵᖅᑐᓂ ᐅᖃᓚᐅᐱᓪᓚᑐᐃᓐᓇᕐᓗᖓ 

ᐊᐱᖅᓱᓇᖅᓯᑉᐸᑦ ᐊᐱᖅᓱᑎᐊᕐᓂᐊᖅᑐᖓ 

ᓇᓗᓇᓐᖏᒻᒪᑦ.  

 

ᑖᒃᑯᐊ ᐃᑲᔪᖅᓯᒋᐊᒃᑲᓐᓂᕈᒪᓪᓗᒋᑦ 

ᐊᔅᓱᕉᑎᖃᖅᐸᑲᑦᑕ ᐊᑭᑐᔪᐊᓘᒻᒪᑦ ᖃᓂᒪᓂᖅ 

ᐊᐅᓪᓚᕆᐊᖃᖅᖢᑎᓪᓗ. ᑕᒪᓐᓇᐃᓛᒃ  

ᐊᑲᐅᓂᖅᐹᖑᒻᒪᑦ ᖃᓂᒪᑦᑕᐃᓕᒪᖔᕐᓂᖅ ᑕᒪᓐᓇ 

ᓲᕐᓗ ᑕᕝᕙ ᓲᕐᓗ ᐃᑲᔪᖅᑐᐊᕐᕕᒻᒥ ᐃᒡᓗᒥ 

ᑕᒪᒃᑯᓄᖓ ᖃᓂᒪᓂᖃᖅᑐᓄᑦ ᐋᖅᑭᒍᓐᓇᖅᑐᓄᑦ 

ᑖᓐᓇ ᐃᑲᔪᖅᑐᒻᒪᕆᒃᑲᔭᖅᑕᕋ ᐃᒪᓐᓇᕕᔾᔪᐊᖅ 

ᑖᓐᓇ ᖁᕕᐊᒋᑦᑎᐊᖅᖢᒍ.  

 

ᑕᕝᕙᓂ ᓱᓕ ᐊᐱᖅᑯᑎᒋᓂᐊᖅᑕᕋ 

ᐊᐱᖅᓱᓇᖅᓯᑉᐸᑦ ᐃᒃᓯᕙᐅᑖᖅ, ᐅᓇ 

ᓂᕈᐊᖅᑕᐅᕕᒋᓯᒪᔭᒻᒪ ᐱᖃᑖ ᓄᓇᓕᕋᓛᖑᒐᒥ 

ᑐᒃᓯᕋᐃᓐᓇᖃᑦᑕᕋᓗᐊᕐᒪᑦ ᑕᒪᒃᑯᓄᖓ ᑐᖁᖓᔪᓄᑦ 

ᓂᒡᓕᓇᖅᑐᒃᑯᕕᒃ ᐃᓕᔭᐅᓚᐅᖅᑳᖅᑎᓐᓇᒍ. 

ᑕᐃᒃᑯᐊ ᐱᑕᖃᓐᖐᓐᓇᒻᒪᑕ 

ᑐᒃᓯᕋᐃᓐᓇᖅᐸᒃᖢᑎᓪᓗ 

ᑭᐅᔭᐅᒻᒪᕆᓚᐅᖅᓯᒪᖦᖤᕋᑎᓪᓗ 

ᖃᓄᐃᓕᖓᒐᓗᐊᒻᒪᖓᑦ. ᐊᒻᒪᓗ 

ᐊᐱᖅᑯᑎᒋᕙᒃᑲᓗᐊᕆᓪᓗᒍ ᑭᒃᑯᓐᓂᒃ ᑲᒪᒋᔭᐅᕚ? 

ᒐᕙᒪᓕᕆᔨᒃᑯᓐᓂᑦ, ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᑦ 

ᒫᓐᓇᒧᑦ ᓱᓕ ᑎᑭᖦᖢᒍ ᐅᖃᐅᔾᔭᐅᓯᒪᖏᓐᓇᒪ. 

ᑖᓐᓇᑕᕝᕙ ᐃᓱᒪᒋᒐᓗᐊᖅᐸᕋ 

ᑕᕝᕙᓃᖃᑕᐅᓇᔭᒻᒪᖔ small capital ᑭᓯᐊᓂ 

ᓇᓪᓕᖅᐸᓐ ᑖᓐᓇ ᐊᐱᖅᑯᑎᒋᑦᑎᐊᒻᒪᕆᓐᓂᐊᖅᐸᕋ 

ᐃᒃᓯᕙᐅᑖᖅ. ᐃᓱᓕᓚᐅᐱᓪᓚᑉᐳᖓ 

ᐅᖃᕈᒪᑐᐃᓐᓇᓐᓂᑯᒧᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. 

ᐅᖃᑐᐃᓐᓇᖅᑰᕋᕕᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᑲ ᐱᔾᔪᑎᖃᖅᑐᑦ ᒥᓂᔅᑕᐃᑦ 

ᒪᑐᐃᕈᑎᒋᖅᑲᐅᔭᖓᓂ ᒪᑉᐱᒐᖅ 2-ᒥ, 

ᐅᖃᐅᓯᖃᖅᑐᓐ ᓄᑖᖑᔪᓐᓃᖅᐸᓪᓕᐊᓂᖏᓐᓄᑦ 

ᓄᓇᓕᓐᓂᑦ ᑭᓱᑐᐃᓐᓇᐃᑦ ᐱᖁᑏᑦ. ᑕᐃᒪ ᒥᓂᔅᑕ 

ᖁᔭᓐᓇᒦᕈᒪᓪᓗᒍ, ᓄᓇᖁᑎᑦᑎᓃᖅᓯᒪᕙᓪᓚᐃᒻᒪᑦ 

ᐋᓐᓂᐊᕝᕕᓐᓄᑦ ᑕᑯᔭᖅᑐᖅᓯᒪᓪᓗᓂ ᐊᒻᒪᓗ 

ᐅᖃᖃᑎᖃᕈᓐᓇᖅᓯᒪᓪᓗᓂ ᑕᐃᒃᑯᓂᖓ 

ᐃᖅᑲᓇᐃᔭᖅᑎᓂᒃ ᑕᐃᑲᓂ.  

 

ᖃᐅᔨᒪᒐᒪ ᐅᖃᓪᓚᖃᑎᖃᖅᓯᒪᓪᓗᖓᓗ 

ᐋᓐᓂᐊᓯᐅᑏᑦ ᐊᖓᔪᖅᑳᖓᑦ ᐊᐅᓱᐃᑦᑐᒥ 

ᐊᓄᕆᒧᑦ ᑎᒃᑕᐅᔪᖃᓚᐅᒻᒪᑦ 

ᐋᖅᑭᒃᑕᐅᓯᒪᓕᖅᑑᒐᓗᐊᖅ ᑖᓐᓇ, 100 ᐳᓴᓐᑎᒎᖅ 

ᐋᖅᑭᑦᑕᐅᓯᒪᓕᒻᒪᑦ ᐱᐊᓂᒃᑕᐅᓯᒪᓕᒻᒪ 

ᖁᔭᓐᓇᒦᖅᐸᕋᓗ ᒥᓂᔅᑕ ᑲᒪᑦᑎᐊᓚᐅᒻᒪᑦ. 

ᐃᓱᒫᓗᒍᑎᒋᔭᒃᑲ ᑐᓴᖅᑎᑕᐅᒍᒪᖅᑲᐅᒐᓗᐊᕋᒪ 

ᐃᑉᐱᐊᔾᔪᒻᒥ ᐃᓇᖏᖅᑕᐅᒐᔭᓐᓂᖓ ᐋᓐᓂᐊᕝᕕᒃ. 

2008-ᒥ ᐃᓱᒪᓚᐅᕋᓗᐊᕋᑦᑕ ᐃᑉᐱᐊᔾᔪᒻᒥ ᓄᑖᖅ 

ᐋᓐᓂᐊᕝᕕᒃ ᐱᔾᔪᑎᒋᓪᓗᒍ. 

ᐊᐱᖅᑯᑎᒋᓚᐅᖅᓯᒪᒐᒃᑯᑦ ᐱᑕᖃᖏᒻᒪᑦ ᑕᕝᕙᓂ 

ᐊᑭᑐᔫᑎᖅᑐᕈᑎᔅᓴᓂ. ᐄ, ᑕᐃᒪᓐᓇ 

ᓯᕗᓪᓕᖅᐸᐅᑎᑕᐅᒻᒪᑕ ᐱᖓᓱᑦ ᐋᓐᓂᐊᕖᑦ.  

 

ᑖᒥ ᕿᓚᕝᕙᖅ ᑕᐃᓐᓇ ᐃᓅᔪᓐᓃᓚᐅᖏᓐᓂᒻᒥᓂ 

ᐳᓚᕋᓚᐅᖅᓯᒪᒻᒪᑦ. ᐃᒡᓘᑉ ᐊᑖᓄᓪᓗ 

ᑕᑯᔭᖅᑐᖃᑦᑕᖅᖢᓂ ᖁᕝᕕᒻᒧᑦ ᑯᕕᕝᕕᐅᖃᑦᑕᖅᑐᑦ 

ᖃᓄᐃᖏᒃᑲᓗᐊᒻᒪᖔᑕ ᐊᓯᖏᓪᓗ.  

 

ᖃᓄᑭᐊᖅ ᐃᖅᑲᓇᐃᔭᖅᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐅᔭᖃᑦᑕᒻᒪᖔᑕ ᖃᐃᔨᒪᖏᓐᓇᒪ. 

ᐱᐅᔪᒻᒪᕆᐊᓘᒐᓗᐊᖅ ᑭᓯᐊᓂ 

ᓂᓐᓂᐅᖅᑐᒻᒪᕆᐅᒻᒪᑦ ᓯᓪᓗᐊᑕᖃᖏᖦᖢᓂᓗ 

ᐃᓂᒃᓴᖃᑦᑎᐊᖃᑦᑕᖏᖦᖢᑎᓪᓗ ᐃᖅᑲᓇᐃᔭᖅᑎᐅᑉ 

ᐱᖁᑎᖏᑦ ᐊᒻᒪᓗ ᑲᓐᖑᓇᖅᑐᓂᒃ 

ᐅᖃᓪᓚᐅᑎᖃᕆᐊᖃᓐᓂᖏᓐᓄᓪᓗ ᐊᒻᒪᓗ ᑭᒍᓯᕆᔨ 

ᑎᑭᑦᑕᕌᖓ ᐃᓂᒃᓴᖃᑦᓯᐊᖃᑦᑕᖏᖦᖢᓂ. ᑖᒃᑯᐊ 

ᒥᓂᔅᑕᐅᑉ ᐅᖃᐅᓯᕆᖃᑦᑕᖅᓯᒪᔭᖏᑦ 

ᐊᑲᐅᓐᖏᓕᐅᕈᑎᒋᔭᐅᖏᓐᓇᖃᖅᑕᖅᖢᑎᓪᓗ 

ᓄᓇᕘᒥᑦ. 

 

ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᐅᕙᓐᓄᑦ 

ᖃᓄᐃᓕᐅᖅᐸᓪᓕᐊᒻᒪᖔᑕ ᐋᓐᓂᐊᕝᕕᒻᒥᑦ ᑕᐃᑲᓂ. 

ᐊᒻᒪᓗᑦᑕᐅᖅ ᐊᑭᑐᔫᑎᓄᑦ ᐊᑐᖅᑐᔅᓴᓂ $1.2 

ᒥᓕᐊᓐ ᑖᓚᓂᒃ ᐊᑐᖅᑐᔅᓴᐅᓚᐅᕋᑦᑕ 

ᑎᑎᕋᐅᔭᖅᑕᐅᓂᖓᓄᑦ ᐸᓐᓇᑦᑕᐅᓂᖓᓄᓪᓗ. 

ᒥᓂᔅᑕ ᐅᖃᕈᓐᓇᖅᐹ ᑕᒪᑐᒧᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᒫᓐᓇ ᑭᐅᒍᒪ 

ᖃᓄᐃᖅᑰᖏᒻᒪᑦ. Opening comments 

ᒦᑉᐱᑕᓘᕝᕙ, ᐱᐊᓂᒃᐸᓪᓘᕝᕙ. ᐃᓕᓐᓄᑦ 

ᐅᑎᖅᑎᓚᐅᐱᓪᓚᒃᐸᕋ 

ᐊᑕᐅᑦᑎᒃᑰᕈᒪᓂᐊᕋᓱᒋᓪᓗᒋᑦ ᑖᒃᑯᐊ 

ᐊᐱᖅᑯᑎᖃᖅᑐᑦ.  

 

ᐃᒃᓯᕙᐅᑕᖅ: ᒫᓐᓇ 

ᐅᖃᐅᓯᑐᐃᓐᓇᓐᓃᒃᑲᓗᐊᖅᑐᒍᑦ, ᒥᔅᑕ ᑰᓕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐅᖃᐅᓯᔅᓴᖃᑐᐃᓐᓇᖅᑲᐅᔪᖓ ᒥᔅᑕ ᑰᓕ 

ᐅᖃᐅᓯᖃᖅᑲᐅᒻᒪᑦ ᒪᑐᐃᕈᑎᒥᓂᒃ, ᒪᑉᐱᒐᖅ 2-

ᖓᓂᑦ. ᑕᒪᒃᑯᓂᖓ ᓄᑕᐆᒍᓐᓃᖅᐸᓪᓕᐊᓂᖏᓐᓄᑦ 

ᐱᖁᑎᒐᓚᐃᑦ. ᐅᓂᒃᑳᑐᐃᓐᓇᖅᑲᐅᔪᖓ ᑕᐃᓐᓇ 

ᐋᓐᓂᐊᕐᕕᒃ ᐃᑉᐱᐊᕐᔪᒻᒥᑦ ᐱᔾᔪᑎᒋᓪᓗᒍ.  

 

ᑕᐃᒪ ᐅᖃᖅᑲᐅᒐᒪ ᔪᓚᐃᒥ ᑕᐃᑯᓐᖓᕋᒪ 

ᒪᒪᒥᑐᒻᒪᕆᐊᓘᓚᐅᕐᒪᑦ ᖁᕝᕕᒻᒧᑦ ᑯᕕᑦᑕᕐᕕᖁᑎᖓ. 

ᑖᒃᑯᐊᖃᐃ ᐃᖅᑲᓇᐃᔭᖅᑏᑦ ᑕᐃᒪᓐᓇ 

ᐃᖅᑲᓇᐃᔭᕆᐊᖃᖏᒃᑲᓗᐊᕐᒪᑕ. ᐊᒻᒪᓗᑦᑕᐅᖅ 

ᐅᖃᖅᑲᐅᒐᒪ ᑖᓇ ᑕᕝᕙᓂ ᑎᑎᕋᖅᑕᐅᓯᒪᖏᒻᒪᑦ 

ᐊᑭᑐᔫᑎᒃᓴᓄᑦ ᐊᑐᖅᑐᔅᓴᓂᑦ. 

ᐊᐱᕆᔪᓐᓇᔾᔮᖏᑦᑐᖓ ᑕᐃᒪᓐᓇ ᓇᓪᓕᑭᑕᕐᓗᒋᑦ 

ᑖᒃᑯᐊ ᒪᑉᐱᒐᐃᑦ ᐱᓕᕆᐊᕆᓕᕈᑦᑎᒍ. 

ᐅᖃᐅᓯᖃᖅᑲᐅᒻᒪᑦ ᑕᕝᕙᓂ ᒪᑉᐱᒐᖅ 2-ᒋᔭᖓᓂᑦ 

ᓄᑕᐅᒍᓐᓃᖅᐸᓪᓕᐊᓕᕐᓂᖏᓐᓄᑦ ᑕᒪᒃᑯᐊ 

ᐋᓐᓂᐊᕐᕖᑦ. ᐃᑉᐱᐊᕐᔪᒻᒥ, ᐃᑉᐱᐊᕐᔪᒻᒥᐅᑦ ᖃᓄᖅ 

ᓂᕆᐅᓐᓂᐊᖅᐸᑦ.  

 

ᑖᒃᑯᐊ ᕼᐊᒻᒪᓚᒃᑯᓗᓐᓃᑦ ᑲᑎᒪᑎᓪᓗᒋᑦ ᐅᐸᒃᑳᖓᒪ 

ᒪᐃᔭ ᐊᒻᒪ ᑲᑎᒪᔨᖏᑦ ᐅᖃᓪᓚᖃᑎᒋᖃᑦᑕᕋᒃᑭᑦ 

ᓯᕗᓪᓕᖅᐸᐅᖁᔭᐅᔪᑦ ᑕᐃᒃᑯᓄᖓ ᒪᐃᔭᒧᑦ 

ᕼᐊᒻᒪᓚᒃᑯᑦ ᑲᑎᒪᔨᖏᓐᓄᓪᓗ, ᐋᓐᓂᐊᕐᕕᒃ  

ᑲᒪᒋᐅᖃᑦᑕᖁᔭᐅᓚᐅᕐᒪᑦ ᐊᒻᒪᓗ ᐃᓕᓐᓂᐊᕐᕖᑦ.  

 

ᑖᒃᑯᐊ ᕼᐊᒻᒪᓚᒃᑯᓐᓄᑦ ᐅᖃᓚᐅᕋᒪ, ᐊᑏ 

ᑲᔪᓯᑐᐃᓐᓇᕆᑦᓯ ᒥᓂᔅᑕ ᖃᐃᓂᐊᕐᖓᑦ 

ᐊᖅᑯᓯᐅᖅᓯᒪᓕᖅᖢᑎᑦ ᐊᒻᒪᓗ ᐅᐊᔭᖃᐅᑎᒃᓴᖏᑦ 

ᓇᐸᔪᑦ ᑲᒪᒋᔭᐅᓯᒪᕙᒌᖅᖢᑎᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᑕᐃᒪᓐᓇ ᐱᓕᕆᐊᖃᖅᓯᒪᒻᒪᑕ ᑕᒪᓐᓇ 

ᑲᔪᓯᑎᑕᐅᒋᐊᖃᕐᒪᓪᓗ. 

 

ᐊᒻᒪᓗ ᐅᕙᖓ ᒥᓂᔅᑕ ᖃᐅᔨᒪᓪᓗᓂᓗ 

ᖃᕆᑕᐅᔭᒃᑯᑦ ᑎᑎᕋᕐᕕᒋᖃᑦᑕᕋᒃᑯ. ᑖᓐᓇ ᓕᐅᓇ 

ᐊᒡᓘᑲᖅ ᐊᐱᕆᔭᐅᓯᒪᒻᒪᖔᑦ ᑮᓇᐅᔭᓂᑦ 

ᐱᑕᖃᒃᑲᓂᖅᑎᑦᑎᔪᓐᓇᕐᓂᖓᓄᑦ 

ᐋᓐᓂᐊᕐᕕᓗᑦᑖᓄᑦ ᓄᓇᕗᒥ. ᑕᐃᒪ ᒥᓂᔅᑕᖃᐃ 

ᐅᓂᒃᑳᕈᓐᓇᖅᐸᑦ ᓂᕈᐊᖅᑎᒐᓗ ᑖᒃᑯᐊ 

ᐅᓂᒃᑳᕆᔪᓐᓇᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. (ᑐᓵᔨᑎᒍᑦ) 

ᖁᔭᓐᓇᒦᕈᑎᒋᕙᕋ ᑖᒃᑯᐊ ᐃᖅᑲᐃᑎᑕᐅᒃᑲᓐᓂᕋᒪ 

ᐊᒻᒪᓗᑦᑕᐅᖅ ᖁᔭᓐᓇᒦᒃᑲᓐᓂᕈᒪᓪᓗᓕᒍᑦᑕᐅᖅ 

ᑲᑎᒪᔨᐅᔪᖅ ᑐᓴᐅᒪᑎᑦᑎᖃᑦᑕᕐᒪᑦ ᐊᐅᓱᐃᑦᑐᖅ 

ᐱᔾᔪᑎᒋᓪᓗᒍ. ᑖᒃᑯᐊ ᐊᔾᔨᓕᐅᖅᑕᐅᔪᑦ 

ᐃᑲᔪᕐᓂᖃᓚᐅᕐᒪᑕ ᐅᕙᑦᑎᓐᓄᑦ ᐊᒻᒪᓗ 

ᐱᓕᕆᖃᑎᒋᔭᕋᓄᑦ CGS-ᑯᓐᓄᑦ. ᐄ, 

ᖁᔭᓐᓇᒦᖅᐳᖓᑦᑕᐅᖅ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᓄᑕᐅᒍᓐᓃᖅᑐᑦ ᐱᖁᑏᑦ, 

ᑖᒃᑯᐊ ᐅᖃᐅᓯᕆᖃᑦᑕᖅᓯᒪᒐᒃᑭᑎᑦ ᑕᕝᕙᓂ 

ᑲᑎᒪᕕᐅᑉ ᐃᓗᐊᓂ ᐃᓇᖏᖅᑕᐅᒋᐊᖃᕋᔭᕐᓂᖏᑦ 

ᑕᒪᒃᑯᐊ ᐋᓐᓂᐊᕐᕖᑦ ᓄᓇᓕᓐᓂ. ᑖᓐᓇ  

ᑐᖏᓕᕆᓚᐅᖅᓯᒪᔭᕋ ᑲᑎᒪᑐᐃᓐᓇᖅᑎᓪᓗᒋᑦ 

ᐅᖃᓚᐅᖅᓯᒪᒻᒪᑦ, ᐃᓇᖏᖅᓯᒐᓱᐊᖃᑦᑕᓂᐊᖅᑐᒍᑦ 

ᐊᕐᕌᒍᓂᑦ 14-ᓂᑦ, $400 ᒥᐊᓐᕌᕋᔭᕐᖓᑕ 

ᐃᓇᖏᕐᓗᒋᑦ. 

 

ᑕᐃᒪ ᐊᑲᐅᔪᖅ ᑖᑦᓱᒪ ᑲᑎᒪᕕᐅᕝᕕᒋᔭᖏᑦ ᐃᓛᒃ 

ᐃᓄᖁᑎᒋᔭᖏᑦ ᐃᑉᐱᐊᕐᔪᒻᒥᑦ ᐱᕆᐊᕆᔭᐅᓂᐊᕐᒪᑕ 

ᓇᐅᔮᑦ ᐱᐊᓂᒃᓯᒪᓕᖅᑎᓪᓗᒍ. ᑖᒃᑯᐊ ᑮᓇᐅᔭ 

ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᐊᒥᒐᕐᓂᖏᓐᓄᑦ 

ᒐᕙᒪᐅᓗᑦᑖᖅᖢᑕ ᐃᒪᓐᓇ 

ᓇᓪᓕᑭᑕᑦᑎᐊᕋᓱᒃᑲᑦᑎᒍ 

ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ, ᓴᓇᔭᐅᒋᐊᖃᖅᑐᑦ 

ᐸᕐᓇᐅᑎᒋᓯᒪᔭᑦᑎᓐᓂ ᑖᓐᓇ ᐃᑉᐱᐊᕐᔪᒃ 

ᓯᕗᓪᓕᖅᐸᐅᖃᑕᐅᓪᓗᓂ. ᑎᑎᕋᐅᔭᖅᑕᐅᓂᖓ 

ᖃᓄᐃᑦᑑᓂᐊᕐᒪᖔᑦ ᑳᓐᑐᕌᖅᑎᒃᓴᐅᒐᔭᖅᑦᑐᓪᓗ 

ᑕᐃᒃᑯᐊ ᑎᒃᑯᐊᖅᑕᐅᓂᐊᖅᖢᑎᑦ, 

ᐊᖏᖅᑕᐅᓂᐊᖅᖢᑎ. ᑕᐃᒫᑦᑕᐅᖅ ᑕᐃᒪ 

ᐅᖃᓪᓚᖃᑎᒋᖃᑦᑕᐃᓇᖅᑕᕗᑦ ᑕᒪᒃᑯᐊ 

ᐱᖁᑎᒋᔭᐅᔪᑦ ᐱᐊᓂᑦᑕᐅᑦᑎᐊᕐᓂᐊᕋᓗᐊᕐᒪᖔᑕ 

ᑕᒪᓐᓇ ᐱᔾᔪᑎᒋᓪᓗᒍ.  

 

ᑕᐃᒪ ᐸᕐᓇᒍᑎᒋᔭᖅᐳᑦ ᑲᔪᓯᑦᑎᐊᖅᐸᑦ ᓴᐅᔮᓪᓗ 

ᐱᐊᓂᑉᐸᑦ, ᒫᑦᓯᖑᓛᖅᑐᒥᑦ ᐊᕐᕌᒍ. ᐃᓛᒃᑯ ᑖᒃᑯᐊ 

ᐸᕐᓇᐅᑎᒋᔭᐅᔪᑦ ᑲᔪᓯᑦᓯᐊᖅᐸᑕ 

ᐊᕐᕌᒍᒃᑲᓐᓂᐅᓛᖅᑐᒥᑦ 2014-15-ᒥᓗ 

ᐃᑉᐱᐊᕐᔪᒻᒥᐅᑦ ᓴᓇᔭᐅᕙᓪᓕᐊᓕᕐᓂᐊᖅᑐᑦ. ᐄ, 

ᑕᐃᒪ ᑕᐃᒪᑐᖅ, ᑐᐊᕕᕐᓇᖅᑐᑕᖃᖏᑐᐊᖅᐸᑦ 

ᐃᑉᐱᐊᕐᔪᒃ ᑕᐃᒪ ᑕᑯᕙᓪᓕᐊᓂᐊᖅᑐᑦ 

ᐋᓐᓂᐊᕐᕕᖓ ᓴᓇᔭᐅᕙᓪᓕᒍᑎᒃᓴᖓᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᑰᓕ. 

(ᑐᓵᔨᑎᒍᑦ) ᒥᔅᑕ ᐃᐊᓕᐊᑦ, ᐱᔭᕇᖅᐲᑦ? 

ᖁᔭᓐᓇᒦᒃ. ᒥᔅᑕ ᐅᓲᑖᐱᒃ, ᐅᖃᐅᓯᒃᓴᑐᐃᓐᓇᐃᑦ?  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ, 

ᑐᓐᖓᓱᑎᑦᑎᖃᑕᐅᔪᒪᒧᑦᑕᐅᖅ ᐃᓕᔅᓯᓐᓄᑦ. 

ᐅᖃᐅᓯᔅᓴᐃᑦ ᐅᖃᐅᓯᔅᓴᓯᓐᓂ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1341  

ᑐᓐᖓᓱᑎᑦᑎᒐᔅᓯ ᐊᐱᖅᑯᑎᔅᓴᖃᕐᕕᖃᖁᓪᓗᑕ. 

ᐊᐱᕆᔪᓐᓇᖅᓯᒍᑦᑕ. ᒫᓐᓇ ᑭᓯᐊᓂᓕ 

ᐅᖃᐅᓯᔅᓴᖃᖅᑐᖓ ᐆᒥᖓ.  

 

ᑕᒪᒃᑯᐊ ᓱᓕᒻᒪᑦ ᐋᓐᓂᐊᕖᑦ ᓇᒥᑐᐃᓐᓇᖅ 

ᐱᑐᖃᕈᖅᐸᓪᓕᐊᔪᑦ ᐃᓪᓗ ᖃᓄᐃᑦᑐᑐᐃᓐᓇᖅ 

ᐱᑐᖃᕈᖅᐸᓪᓕᐊᓕᕋᐃᒐᒥ 

ᑮᓇᐅᔭᖅᑐᓕᖅᐸᓪᓕᐊᓂᐅᓴᑐᐃᓐᓇᕐᖓᑦ. ᑖᒃᑯᐊ 

ᐅᑉᐱᕆᑦᑎᐊᑕᒃᑲ ᐃᒪᓐᓇᒻᒪᕆᑯᓗᓐᓂᓪᓗ 

ᐱᒋᐊᕈᑎᔅᓴᐅᒐᔭᖅᑐᓂ ᐋᖅᑭᒋᐊᕈᑎᔅᓴᐅᒐᔭᖅᑐᓂ 

ᐱᑐᖃᕈᓗᐊᓕᖅᑐᓄᑦ ᓱᕋᖅᐸᓪᓕᐊᔪᓄᓪᓗ 

ᓴᓂᕝᕙᐃᒐᓱᔅᓯᒪᓐᖑᐊᑕᖅᓯᒪᒐᔅᓯ. ᑕᕝᕙᓐᖓᑦ 

ᐱᒋᐊᖅᑐᒍ ᖃᐅᔨᓴᖅᑕᐅᕕᒋᔪᓐᓇᖅᑕᕗᑦ 

ᐱᐅᑎᓪᓗᒍ ᑭᓯᐊᓂ ᐃᓅᓯᑦᑎᓐᓂ 

ᐊᑲᐅᔅᓴᓂᖅᓴᐅᒻᒥᒐᑦᑕ ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᐊᑲᐅᓂᖅᓴᐅᓪᓗᒋᑦ. ᑕᒪᓐᓇ ᐅᑉᐱᕆᑦᑎᐊᕋᒃᑯ 

ᐅᖃᐅᓯᔅᓴᖃᕐᕕᒋᐊᕐᔪᕋᑖᖅᑕᕋ.  

 

ᑖᓐᓇ ᑐᔅᓯᕌᕆᓯᒪᔭᓯ ᐃᒪᓐᓇᒻᒪᕆᑯᓗᒃ ᐅᐱᒋᓪᓗᒍ 

ᑭᓯᐊᓂ ᖃᐅᔨᒪᓇᕐᒥᔪᖅ ᑖᒃᑯᐊ ᒥᑭᓗᐊᓐᖑᓱᒻᒥᔪᑦ 

ᐊᕐᕌᒍ ᐃᖏᕐᕋᕙᓪᓕᐊᓂᖓᓄᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᑕᕝᕙᓂ ᐋᖅᑭᓱᖅᓯᒪᔭᓯ 

ᒥᔅᓴᐅᐸᓗᓐᓂᐊᑐᔅᓴᐅᒥᒻᒪᑕ ᑕᕝᕗᖓ 

ᐊᐅᓚᓂᕆᔪᒪᔭᔅᓯᓐᓄᑦ. ᐊᐅᓚᓂᕆᔪᒪᔭᓯ 

ᐅᐱᓐᓇᕋᓂ ᐅᖓᑕᐅᑦᑐᒋᑦ 

ᑭᓐᖒᕙᑦᑎᕕᐅᕙᒃᑲᓗᐊᕋᒥ ᖃᐅᔨᒪᕙᓐᖏᓇᑦᑕᓕ 

ᐃᓄᑐᐃᓐᓇᐅᓪᓗᑕ ᖃᖓᒃᑯᑦ ᐋᓐᓂᐊᓕᓛᕐᒪᖔᑦᑕ 

ᐅᕝᕙᓗ ᖃᓄᖅ ᐊᐅᓚᑕᐅᓕᕋᓗᐊᕐᒪᖔᖅ 

ᖃᐅᔨᒪᓗᐊᖅᐸᖏᓐᓇᑦᑕ ᑕᒪᒃᑯᓂᖓ.  

 

ᐊᐱᕆᕕᔅᓴᖅ ᑎᑭᑉᐸᑦ ᐊᐱᖅᑯᓯᔅᓴᖃᑦᑎᐊᕐᓂᐊᕋᒪ 

ᑕᕝᕗᖓ ᓄᖅᑲᑲᐃᓐᓇᖅᑐᖓ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᐅᕙᑦᑎᐊ 

ᑕᐃᓐᓇ ᑭᐅᒻᒪᑦ ᒥᓂᔅᑑᔪᖅ ᕌᓐ-ᒧᑦ, ᐅᑯᐊ 

ᑕᐅᑐᖅᖢᒋᑦ ᑕᓗᕐᔪᐊᖅ ᑐᒡᓕᐅᓂᐊᖅᑐᖅ ᓇᐅᔮᓂ. 

ᑖᒻᓇ ᑐᑭᓯᑦᑎᐊᕐᓂᕈᒃᑯ ᒪᓇᖅᑭᖃᕐᕕᔅᓴᖅ  

ᑕᓗᕐᔪᐊᓂ ᑐᒡᓕᐅᓂᐊ ᓇᐅᔮᓂ ᑖᒃᑯᐊ 

ᑕᐅᑐᖅᖢᒋᑦ. ᐅᖄᓪᓚᒻᒪᑦ ᐃᒃᑳᕈᒎᖅ ᑐᒡᓕᐅᓂᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᒡᔪᒃ, ᐱᐊᓂᒃᐲᑦ? 

ᒥᓂᔅᑕ ᑰᓕ, ᐊᑏ ᓇᓗᓇᐃᕆᐊᓚᐅᕈᒃ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᑕᐃᒪ 

ᑐᖏᓕᖓ ᑖᒃᑯᓄᖓ ᐅᓂᒃᑳᑎᓐᓂᐊᖅᐸᕋ. 

ᐃᒃᐱᐊᕐᔪᒃ ᑖᓐᓇ ᑲᔪᓯᖃᑕᐅᓂᐊᕐᒪᑦ ᐊᒻᒪᓗ 

ᐊᕐᕌᒎᓛᖅᑐᒥ ᑕᓗᕐᔪᐊᔫᔮᓚᐅᖅᑐᖅ ᑕᐃᒪ 

ᑕᒻᒪᖅᓯᒪᓐᓂᕈᒪ ᑖᓐᓇ ᑐᖏᓕᕋ 

ᐅᖃᑦᑎᐊᓂᐊᖅᐳᖅ ᖃᓄᖅ ᑖᒃᑯᐊ 

ᑎᑎᕋᖅᓯᒪᓂᖏᑦ ᒪᓕᓪᓗᒋᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᒫ.  

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑖᒃᑯᐊ ᓇᓪᓕᐊᓂᑦ ᐱᕙᓪᓕᐊᓂᐊᕐᒪᖔᑕ ᑕᒪᕐᒥᒃ 

ᑖᒃᑯᐊ ᐊᖏᖅᑕᐅᓂᐊᖅᑐᑦ ᑕᓗᕐᔪᐊᖅ 2013-14-

ᒥᓪᓗ ᐱᔭᐅᓂᐊᖅᑐᖅ, ᐃᒃᐱᐊᕐᔪᒃ 2014/2015-

ᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᕋᕕᐅᒃ, ᒥᔅᑕ ᒫ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᐳᑎᑦ. ᑖᓐᓇ ᒥᓂᔅᑕ ᑕᕝᕙᓂ 

ᑎᑎᕋᕐᑕᒥᓂᒃ ᑐᓴᒐᒃᓴᒥ ᐅᖄᓪᓚᒻᒪᑦ ᑖᒃᑯᐊᓐᖒᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᖅᓯᒪᒻᒪᕆᒻᒪᑕ 

ᑖᒃᑯᐊ ᐃᓱᒪᐅᑉ ᒥᔅᓵᓄᑦ ᓄᓇᕗᑦ ᐃᓗᐊᓂ 

ᐊᔅᓱᕉᑎᖃᕐᒪᑕ. ᑖᒃᑯᐊ 2012-13-ᒥ ᐊᑭᑐᔪᓂᑦ 

ᑐᒃᕼᐃᕋᖅᕼᐃᒪᖕᒪᑕ $1 ᒥᓕᐊᓐᓂᒃ ᑕᒻᓇ 

ᐱᒋᐊᖅᑕᐅᖁᓪᓗᒍ ᐃᒡᓚᕼᐊᒃᑕᐅᓂᖓ ᑖᑉᓱᒪ 

ᐃᕼᐅᒪᓕᕆᒡᕕᐅᑉ ᐋᓐᓂᐊᕐᕕᒃᓵᓂᒃ ᑖᓐᓇᓗ 

ᑎᑎᕋᖅᖢᓂ, ᑖᓐᓇ ᓄᓇᕗᒻᒧᑦᖒᑦ ᑐᕌᖓᓂᐊᕐᒪᑦ 

ᑖᒻᓇ ᕼᐊᓇᔭᐅᔪᐊᓗᓂᖅᐸᑦ ᓄᓇᕗᒻᒥᐅᑕᑦ ᑕᒪᖕᒥᒃ 

ᒪᐅᖓᐅᖃᑦᑕᕐᓂᐊᖅᑐᑦ ᐃᕼᐅᒪᒻᒥᓄᒃ ᐋᓐᓂᐊᕈᑎᒃ, 

ᑖᓐᓇ ᑐᑭᕼᐃᒍᒪᔭᕋ. ᖁᔭᓐᓇᒦᒃ. 

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᔅᔪᒃ, 

ᐅᖃᐅᕈᓐᓇᒃᐳᖔ ᐅᖃᐅᑎᒍᓐᓇᖅᐸᒌᑦ ᑖᒃᑯᐊ 

ᑕᒡᕙᓂᖃᐃ ᓇᓗᓇᐃᖅᓯᒪᔪᓂᒃ ᑎᑎᕋᒃᓯᒪᔪᓂᒃ 

ᒪᒃᒥᑦᑐᕋᓕᕈᑦᑕ ᐊᐱᖅᓱᖃᑦᑕᖕᓂᐊᖅᐱ ᑖᒃᑯᓂᖓ? 

ᑕᐃᒪ ᐅᖃᐅᓯᒃᓴᑐᐃᓐᓇᖕᓄᑦ ᐱᓕᕆᐊᖃᕋᑦᑕ 

ᐅᖃᖅᑐᖓᑦᑕᐅᖅ ᑕᐃᒪᓐᓇ 

ᐱᔪᓐᓇᓐᓂᖃᖅᑎᑕᐅᓂᐊᐳᑎ ᑕᐃᒪᓐᓇ 

ᐊᐱᕆᒍᒪᒍᕕᑦ ᐅᕙᒃᓯᐊᕈᒃᑲᓐᓂᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᒥᔅ ᐅᒡᔪᒃ, ᒥᔅᑕ 

ᓂᖏᐅᖓᓐ. 

 

ᐊᑎᖁᑎᐊᕈᓐᓃᑦᑐᖓ ᐅᓂᒃᑳᑐᐃᓐᓇᕐᓂᕐᒧᑦ ᐃᓛᒃ 

ᐅᖃᐅᓯᒃᓴᑐᐃᓇᕐᓄᑦ ᒫᓐᓇ ᒪᒃᐱᑦᑐᕋᓐᓄᑦ 

ᑲᔪᓯᕙᓪᓕᐊᑎᓪᓗᑕ ᑕᒡᕙᓂ ᐱᓕᕆᒡᕕᐅᔪᒥ 

ᐱᒋᐊᕐᓂᐊᖅᑐᒍ ᒪᒃᐱᖅᑐᕋᖅ F-3. F-3 

ᒪᒃᐱᖅᑐᕋᖓ ᐊᐱᖅᑯᑎᒃᓴᖃᖅᑐᖃᖅᐸ? ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ 

ᑐᑭᓯᒃᑎᐊᖄᓪᓗᒍᖃᐃ F-4 ᐃᓚᖏᔭᐅᒍᓐᓇᑦᑐ 

ᑕᕝᕗᖔ?  

 

ᐃᒃᓯᕙᐅᑕᖅ: ᐄ. ᑲᔪᓯᔪᒪᕖᑦ? ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ minor 

project ᓂᓘᓐᓃᑦ ᐃᓚᒋᔭᐅᔪᓗᐊᕐᒫᖔᖅ small 

capital ᒥᒃ ᐊᐱᖅᑯᒋᔪᒪᕙᕋ, ᒪᒥᐊᓇᖅ 

ᓯᕗᓐᓕᕐᒥᖃᖏ ᑐᓐᖓᓱᖁᔭᒃᓯ ᒥᓂᔅᑕ ᑰᓕ ᐊᒻᒪᓗ 

ᐃᖅᑲᓇᐃᔭᖅᑎᑎᑦ. 

 

ᐆᒃᑑᑎᒋᑐᐃᓐᓇᓪᓗᒍ ᐅᓇ security system 

installation ᓚᓯᓚᖅᑲᐅᒻᒪ opening comments 

ᓂᒃ ᑕᕝᕙᓂ ᐃᓚᒋᔭᐅᔪᓐᓇᑳᓪᓚᒋᐊᖓᓂ 

ᐃᓱᒪᒃᓴᓯᐅᕈᑕᖑᔪᓐᓇᕐᒪᖔᖅ 

ᑐᐊᕕᓐᓇᖅᑐᒦᑲᓴᓚᐅᖅᓯᒪᒐᑦᑕ ᓴᓪᓕᒻᒥ 

ᓇᔭᓐᖑᐊᖏᓐᓇᐃ ᐊᑲᐃᓪᓕᐊᑳᓪᓚᒃᖢᑎ 

ᐅᐸᓗᖕᓇᖅᑐᒥ, ᐅᔾᔨᓐᓇᖅᓯᓚᐅᔅᓯᒪᒻᒪᑦ 

ᐳᑭᖅᑕᓕᓐᓂ ᑐᐊᕕᓐᓇᓪᓚᕆᒃᑐᒥᒃ ᓲᕐᓗ 

ᐃᓄᖅᓴᕈᑎᖃᕋᒋᐊᖏᓐᓂᒃ.  

 

ᐊᑭᑐᔪᒻᒪᕆᐅᒐᔭᖅᑐᒃᓴᐅᔫᒐᓗᐊᖅ ᐃᒃᓯᕙᐅᑖᖅ 

ᐊᐱᖅᑯᑎᒋᔪᒪᓪᓗᒍ ᐃᓱᒪᒋᔭᐅᖃᑕᐅᓯᒪᓐᓂᕐᒪᖔᑦ 

ᑕᕝᕗᖓ securities system installation 

ᓚᑎᓪᓗᑕ. ᖃᓄᑭᐊᖅ ᐅᖄᓚᐅᑎᐅᕙᖅᑐᒥᒡᓘᓐᓃᑦ  

ᓇᔭᓐᖑᐊᓐᓂᒃ ᐳᑭᖅᑕᓕᒃᑯᑦ ᑎᑎᕋᕐᕕᖓᓐᓄ 

ᓄᓇᓕᖕᓂ ᐊᑭᑐᔪᒻᒪᕆᐊᓘᖏᒃᑲᓗᐊᖅᐸᑦ 

ᓇᕿᑦᑕᒐᑐᓐᓇᒦᒡᓘᓐᓃᑦ ᖃᐅᔨᒪᖃᑦᑕᐅᑎᒃᓴᒥᑦ 

ᐃᓕᓯᔪᖃᕈᓐᓇᕋᔭᖕᒪᖔᖅ, ᑖᓐᓇ ᐊᐱᖅᓲᑎᒋᔭᕋ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᒻᒪ ᑖᓐᓇ ᐊᐱᖅᑯᑎᒃᑎᐊᕙᓪᓚᕆ ᐱᐅᒋᓪᓗᑎᒍᓪᓗ 

ᑕᐃᒃᑯᐊ ᐊᒃᑕᓐᓇᖅᑐᒦᒃᑑᔮᑐᖃᕐᓂᕌᖓᑕ ᒪᑯᓄᖓ 

ᖃᐅᔨᑎᑕᐅᒋᐊᖃᓪᓚᕆᒃᑕᐅᑎᒃᑕᕋᒃᑕ. 

ᑕᑉᓱᒪᓂᐊᓚᐅᖅᓯᒪᔪ Alex Deputy Minister 

ᒋᓪᓗᒍ ᐅᑭᐅᓂᒃ ᖃᑦᓯᓂᒃᑭᐊ ᓴᖅᑭᒃᑖᖓᑦᑕ 

ᑕᒡᕗᖓ ᐅᖃᐅᑎᕙᓚᐅᒻᒫᖓ.  

 

ᐊᐱᕆᔮᖓᑦᑕ ᑭᐅᒍᓐᓇᖏᒃᑳᖓᑦᑎᒍᑦ secret 

weapon ᖃᐃᓐᓇᖃᑦᑕᓚᐅᕋᓐᓄᒃ ᐃᖏᒃᑳᖓᓐᓄ 

ᑕᐃᓐᓇ ᐃᒪᒃᑎᒋᓚᐅᕋᑦᑎᒍ ᕉᔅ ᒥᐊᓕ ᕗᕋᐅᓐ 

ᑕᕗᕋ ᕗᕌᑦ ᒫᓐᓇ ᐃᓇᖏᖅᓯᒪᒐᓛᑲᐃᓐᓇᕐᒪᒍ 

small capital projects ᓕᕆᓂᐅᑉ 

ᓇᓂᓯᓐᖏᓐᓂᑦᑎᓐᓂ. ᑖᓐᓇ ᐱᔾᔪᑎᒋᓪᓗᒍ 

ᐅᖃᕈᒪᕗᖓ ᑕᐃᓐᓇ 

ᖃᐅᔨᒋᐊᑦᑎᐊᑲᓐᓂᕐᓂᐊᕋᑦᑎᒍ ᐃᒻᒪᖃ ᑎᐊᐳᕋ 

ᕚᑦ ᑎᑎᕋᖅᑎᓪᓗᒍᓗ ᑕᒪᒃᑯᐊ Security System 

ᓈᒻᒪᑦᑎᐊᕋᓗᐊᕐᒪᖔᑕ. ᓈᒻᒪᒋᔭᐅᑦᑎᐊᖏᑉᐸᑕ 

ᐃᑲᔪᖅᑕᐅᓂᐊᕐᒥᔪᒍᑦ Government Services-

ᑯᓐᓄᑦ ᐱᓕᕆᐊᖑᓯᒪᔪᔅᓴᐅᒻᒪᑕ 

ᖃᓄᐃᓕᖓᒻᒪᖔᑕ.  

 

ᑕᕝᕗᖓ ᑭᐅᑲᓚᐅᖅᐸᐱᑦ ᖃᐅᔨᒋᐊᑦᑎᐊᑲᓐᓂᕐᓗᒋᑦ 

ᐊᑕᐅᑦᑎᒃᑯᑦ ᐃᒻᒪᖃ ᓇᓕᐊ 

ᑐᐊᕕᕐᓇᖅᑐᖃᓐᖏᒃᑲᓗᐊᕐᒪᖔᑕ 

ᑐᑭᓯᑦᑎᐊᕈᒪᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑕᒪᑐᒥᖓ 

ᖃᐅᔨᒋᐊᕐᓂᐊᕐᓂᕋᒻᒪᑦ. ᐅᔾᔨᕆᖁᓪᓗᒍ ᒥᓂᔅᑕ,  

ᐃᒃᓯᕙᐅᑖᖅ, ᑖᓐᓇ 

ᑮᓇᐅᔭᑐᓐᖏᓂᖅᐹᖑᔪᓐᓇᖅᑐᒥᒃ 

ᓇᕿᑦᑕᒐᑐᐃᓐᓇᒥᓪᓘᓐᓃᑦ 

ᖃᐅᔨᒪᖃᑎᒌᔾᔪᑎᒋᓂᐊᖅᑕᖏᑦ 

ᑐᐊᕕᕐᓇᖅᑐᖃᓕᕋᑦᑖᕈᑎᒥᒃ 

ᑕᐅᑐᖅᑰᑕᖃᑐᐃᓐᓇᓕᓚᐅᖅᓯᒪᒻᒪᑦ ᑕᐃᒃᑯᐊ 

ᓇᔭᓐᖑᐊᑦ ᐅᖃᓪᓚᖃᑎᒋᓚᐅᖅᑳᖅᑐᒋᑦ. ᖁᔭᓐᓇᒦᒃ, 

ᐃᓱᒪᒋᔭᐅᓂᐊᕐᒪᑦ. ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᕆᖅᑲᐅᔭᕋ ᑕᕝᕙᓂ ᐊᑭᑐᔫᑎᓄᑦ 

ᒥᑭᓂᖅᓴᓄᖅᑲᐃ. ᑕᐃᒪ ᐊᐱᖅᑯᑎᒌᓐᓇᐸᒃᑲᒃᑯ 

ᑐᓴᐅᒪᑏᓇᓚᐅᖅᑐᑎᒍ ᑎᑎᖅᑲ ᑭᐅᒍᑎ.  

 

ᐃᓐᓇ ᓂᕈᐊᖅᑕᐅᕕᒋᓯᒪᔭᒪ ᐱᖃᑖ ᓴᓂᕋᔭᒃ 

ᑐᒃᓯᕋᐃᓐᓇᐅᔭᕋᓗᐊᕐᒪᑦ ᑕᒪᒃᑯᓂᖓ ᐊᐅᔭᒃᑯᑦ 

ᐱᓗᐊᖅᑐᒥ ᐊᐅᓐᓇᕐᑎᓪᓗᒍ 

ᓂᓪᓕᓇᖅᑐᒃᑯᕕᖃᓐᖏᒻᒪᑕ ᑐᖁᖓᔪᒃᑯᕕᒻᒥ. 

ᐋᓐᓂᐊᕐᕕᒃ ᐃᓚᖏᑦ ᑕᐃᒪᐃᑦᑐᖃᐅᖅᖢᑎᑦ. ᑖᓐᓇ 

ᑭᒧᑦ ᑲᒪᒋᔭᐅᓇᔭᕐᒪᖔᑦ ᑐᑭᓯᔪᒪᐃᓐᓇᓚᐅᕋᑦᑕ 

ᑭᓯᐊᓂ ᒫᓐᓇᒧᑦ ᓱᓕ ᑎᑭᑦᑐᒍ ᓇᐅᖏᓛᒃ 

ᑐᑭᓯᓐᓇᕐᔪᑯᓗᒻᒥᓪᓘᓅᓐᓃᑦ 

ᐅᖃᕐᕕᐅᓯᒪᓐᖏᑎᐊᒻᒪᕆᒃᑲᑦᑕ.  

 

ᑕᕝᕙᓂᓕᖃᐃᓐᓇᐃᑦ ᑑᔅᓱᒧᖓ ᑮᓇᐅᔭᐃᑦ 

ᐃᓚᖓᓄᑦ ᑕᐃᒪᓐᓇᐃᑦᑐᖅᑖᖅᑎᑕᐅᔪᓐᓇᖅᑐᑦ. 

ᐊᑯᓂᐊᓗᒃᑯᑦ ᕼᐊᒻᒪᓚᒃᑯᑦ ᑎᑎᕋᑲᐃᓐᓇᖅᑐᑎᑦ 

ᑭᐅᔭᐅᓚᐅᖅᓯᒪᓐᖏᖅᖢᑎ ᓇᐅᒃ 

ᐱᕙᓪᓕᐊᖏᓪᓚᕆᒻᒪᑕ. ᑖᓐᓇ ᐊᐱᕆᕙᕋ 

ᑕᕝᕘᓇᖃᐃ ᐱᑖᖅᑎᑕᐅᔪᓐᓇᕋᔭᖅᐳᑦ 

ᓂᓪᓕᓇᖅᑐᒃᑯᕕᒻᒥᒃ? ᐊᐅᔭᒃᑯᑦ ᐱᓗᐊᖅᑐᒥ 

ᐅᑭᐅᒃᑯᑦ ᖃᓄᐃᓐᖏᑦᑑᒐᓗᐊᖅ. ᑖᓐᓇ ᑐᑭᓯᔪᒪᕙᕋ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᑰᓕ.  

 

ᐊᖓᔪᖅᑳ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᐹᓃᑎᓪᓗᑕ ᑖᓐᓇ ᑲᑎᒪᔨᐅᖃᑎᒐ 

ᑕᐹᓃᖃᑕᐅᖃᑎᒋᓚᐅᖅᓯᒪᒐᑦᑎᒍ ᓴᓂᕋᔭᒻᒥ 

ᑲᑎᒪᔨᖏᑕᓗ ᐅᖃᐅᓯᕆᓚᐅᖅᓯᒪᔾᔪᒃ. ᒐᕙᒪᒃᑯᑎᒍᑦ 

ᐋᖅᑭᒋᐊᑦᑎᐊᑲᓐᓂᕆᐊᖃᖅᑐᒍᑦ ᑭᓇ ᐱᓕᕆᕝᕕᒃ 

ᓇᓕᐊ ᑲᒪᔨᐅᒻᒪᖔᑦ. ᑭᓯᐊᓂ ᑕᐃᒃᑯᐊ ᓄᑖᖑᔪᑦ 

ᐱᑕᖃᖅᐸᓪᓕᐊᓪᓗᓂᓘᒻᒪᑦ ᐊᒻᒪ ᑖᓐᓇ ᑐᖏᓕᕋ 

ᓴᓂᕋᔭᒻᒦᖃᑎᒋᓚᐅᖅᓯᒪᓪᓗᑎᒎᒻᒪᑦ. ᐃᒻᒪᖃ 

ᐅᓂᒃᑳᑲᓐᓂᖅᐸᑦ ᑐᑭᓯᕚᓪᓕᕐᓂᐊᕋᑦᑕ. ᑕᕝᕗᖓ 

ᑐᓂᔾᔪᑎᒋᕙᕋ ᐃᓕᒃᑯᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᒫ.  

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᖅᑲᐅᔭᖏᑦ ᒥᓂᔅᑕᐅᑉ ᐱᔾᔪᑎᒋᓪᓗᒋᑦ. 

ᑕᐃᒪ ᑕᕝᕙᓂ ᑕᐃᑲᓂ ᓴᓂᕋᔭᒻᒥ ᐱᔾᔪᑎᒋᓪᓗᒍ 

ᒥᓂᔅᑕ ᑖᓐᓇ ᓴᓂᕋᔭᒻᒦᖃᑎᒋᓚᐅᕋᒃᑯ.  

 

ᐊᒻᒪᓗ ᐃᓚᒋᐊᕈᒪᓪᓗᒍ ᒥᓂᔅᑕ ᑭᐅᔾᔪᑎᒋᔭᖓᓐᓂ 

ᑖᒃᑯᓄᖓ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐅᖃᓚᐅᕐᒪᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᕐᒪᑕ ᐊᓯᖏᓐᓂ 

ᐃᖅᑲᓇᐃᔭᕐᕕᐅᔪᓂᑦ ᒐᕙᒪᒃᑯᓐᓂ ᓄᓇᕗᒻᒥ ᑖᒃᑯᐊ 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ 

ᑖᒃᑯᐊ ᓯᕗᓕᖅᑎᒋᔭᐅᓂᐊᕐᒪᑕ ᑕᒪᒃᑯᓂᖓ 

ᓴᓇᔭᐅᔪᔅᓴᐅᖁᔭᐅᔪᓂᑦ ᐱᒋᐊᖅᑎᐅᓂᐊᕐᓗᑎᑦ. 

ᑕᐃᒪ ᐅᖃᓪᓚᖃᑎᒋᓯᒪᓐᖏᓇᑦᑎᒍ ᑖᒃᑯᐊ CGS-ᑯᑦ 

ᓱᓕ.  

 

ᐊᒻᒪ ᐅᖃᓪᓚᕆᓚᐅᕋᒪ ᒥᓂᔅᑕᒃᑯᑦ ᓴᓂᕋᔭᒻᒦᑎᓪᓗᑕ 

ᒪᒥᐊᓇᐅᒐᓗᐊᖅ ᑖᒃᑯᐊ 

ᐱᓕᕆᐊᕆᔪᓐᓇᖅᓯᒪᓐᖏᓇᒃᑯ ᑖᓐᓇ  

ᐱᒋᐊᒃᑲᓂᕐᓂᐊᖅᑕᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᐃᓛᒃ ᑕᐃᓐᓇ ᓂᕆᐅᒋᔭᐅᓪᓚᕆᑦᑐᖅ 

ᖃᐅᔨᒪᒐᑦᑎᒍ. ᑕᐃᒪ ᑐᓴᖅᑎᑕᐅᓵᓕᕈᑦᑕ 

ᐱᐅᓇᔭᖅᑑᒐᓗᐊᖅ. ᐊᕙᓂ Millions and 

millions-ᓂᑦ ᐊᑭᖃᖅᑐᔅᓴᐅᖏᒃᑲᓗᐊᖅᐳᖅ. ᐃᓛᒃ 

ᖁᐊᒃᑯᕕᑐᐃᓐᓇᕐᒦᑎᓪᓗᒋᑦ ᐃᒪᓐᓇ ᓂᕿᓂᑦ 

ᐃᓚᖃᖅᑐᒋᑦ ᖁᐊᒃᑯᕕᒻᒦᑦᑕᕆᐊᖃᖅᑐᑎᒍ 

ᐅᑕᖅᑭᓂᖓ ᑖᓐᓇ ᐱᐅᓗᐊᕌᓗᖃᑦᑕᖏᒻᒥᒻᒪᑦ 

ᓇᒻᒥᓂᖅ ᓂᓪᓕᓇᖅᑐᒃᑯᕕᑦᑖᕆᐊᖃᕐᓂᖓᓂ.  

 

ᑖᓐᓇ ᓱᓕ ᐊᔭᐅᖏᓐᓇᓂᐊᖅᐸᕋ ᑕᕝᕙᓂ 

ᐱᑕᖃᑉᔮᐸᓚᑦᑎᖏᒻᒪᑦ ᑭᓯᐊᓂ ᓂᕆᐅᒃᑲᓗᐊᖅᐳᖓ 

ᐅᑭᐅᖅ ᑲᑎᒪᓂ ᑮᓇᐅᔭᓂᑦ ᑐᒃᓯᕋᕆᐊᕋᓱᒋᓪᓗᒋᑦ 

ᑕᐃᒪᓐᓇᐃᑦᑐᑖᖁᓪᓗᒋᑦ ᓴᓂᕋᔭᒻᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᑕᐹᕐᔪᒃ. ᒥᔅᑕ 

ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ 

ᐅᖃᓪᓚᖃᑎᒋᓂᐊᖅᑕᕗᑦ ᓄᓇᓕᓐᓂᒥᐅᑦ 

ᓴᓂᕋᔭᒻᒥᐅᑦ ᖃᐅᔨᒪᑦᑎᐊᕈᑦᑕ ᖃᓄᐃᑦᑐᓚᑦᑖᒥᑦ 

ᐱᒍᒪᖔᑕ, ᓲᕐᓗ ᑐᖁᔪᓂᑦ 

ᓂᓪᓕᓇᖅᑐᖃᕐᕕᐅᒐᔭᖅᑐᒥᑦ ᑕᐃᒪᓐᓇ 

ᐅᖃᓪᓚᖃᑎᒋᓂᐊᖅᑕᕗᑦ ᑖᒃᑯᐊ ᓴᓇᔭᐅᓂᐊᖅᑐᑦ 

ᐊᒻᒪᓗ ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ. ᐄ, 

ᓱᓕᑦᑎᐊᖅᐳᑎᑦ ᑕᒪᓐᓇ ᑕᐃᒫᓘᓐᓃᑦ 

ᒐᕙᒪᒃᑯᓐᓂᒥᐅᑕᐅᓚᐅᖏᑎᓪᓗᖓ ᑕᒪᓐᓇ 

ᑲᒪᒋᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅ 

ᐅᒡᔪᒃ. 

 

ᐅᒡᔪᒃ: ᐄ, ᖁᔭᓇᖅᑯᑎᑦ. ᑖᓐᓇ ᐊᐱᖅᑯᑎᒋᔭᕋ 

ᓯᕗᓪᓕᖅ ᐅᐊᑦᓯᐊᖅ, ᐊᐱᕆᓵᓐᓂᐊᕋᒃᑯ. 

(ᑐᓵᔨᑎᒍᑦ) ᒪᑐᐃᕈᑎᒋᔭᕐᓂᑦ ᒥᓂᔅᑖ 

ᐅᖃᖅᑲᐅᒐᕕᑦ, ᐃᒪᓐᓇ 

ᐱᓕᕆᐊᖃᐃᓐᓇᕐᓂᐊᕋᔅᓯᒎᖅ ᓂᐅᖁᕐᒧᑦ 

ᐋᓐᓂᐊᖃᖅᑐᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ 2012-13 

ᐊᑭᑐᔫᑎᓄᖅ ᐊᑐᖅᑐᒃᓴᐃᑦ $100,000-

ᖑᓂᐊᕐᖓᑕ ᑕᒪᒃᑯᐊ ᐸᕐᓇᐅᑕᐅᓂᐊᕐᓗᑎᑦ ᓄᑖᒥᑦ 

ᓂᐊᖁᒃᑯᑦ ᖃᓂᒪᓂᖃᖅᑐᑦ ᐱᖁᓪᓗᒋᑦ. ᑖᓐᓇ 

ᒪᑐᐃᖅᑐᕕᓂᐅᑉᐸᑦ ᐃᒪᓐᓇ ᐸᕐᓇᒍᑎᒃᓴᑐᐃᓐᓇᕐᒥᑦ 

ᑐᒃᓯᕋᐅᑎᒃᓴᖃᕋᔅᓯ. ᑖᒃᑯᐊ ᓄᓇᕗᒻᒥᐅᑕᐅᔪᑦ 

ᐃᖃᓗᓐᓅᖃᑦᑕᖅᑳᑦ ᒫᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᐅᒡᔪᒃ. ᒥᔅᑕ 

ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑐᑭᓯᐊᑦᑎᐊᕐᓂᖏᒃᖂᕐᒪᑕ ᑖᒃᑯᐊ 

ᑎᑎᕋᖅᓯᒪᖅᑲᐅᔪᑦ, ᒪᕐᕈᐃᖑᒻᒪᑎᖓᐃ ᑖᒃᑯᐊ 

ᐅᖃᐅᓯᕆᓂᐊᖅᑖᒃᑲ ᐱᖃᑖ ᓯᕗᓪᓕᖅᐹᒥᒃ ᑖᓐᓇ 

ᐅᖃᓕᒫᖅᑲᐅᔭᕋᓂ. ᑕᐃᓐᓇ ᑕᕝᕙᓂ ᐃᖃᓗᓐᓂ 

ᐊᑲᐅᓯᓴᕐᕕᒃ ᒫᓐᓇ ᐊᑐᖅᑕᐅᔪᖅ ᐃᓱᒪᖏᑦ 

ᑕᐃᒃᑯᐊ ᐱᔾᔪᑎᖃᖅᖢᑎᑦ ᐃᓛᓐᓂ ᓄᓇᓖᑦ 

ᐊᓯᐊᓃᓐᖔᖅᑐᑦ ᑕᐃᑲᓂ ᐋᓐᐊᕐᕕᐅᑉ ᐅᖓᑖᓂ 

ᑕᑉᐹᓂ ᐃᓪᓗᕋᓛᒐᓚᒻᒦᒻᒪᑕ, ᑕᐃᓐᓇ 

ᐊᑲᐅᓯᓴᕐᕕᒻᒥᑦ ᑕᐃᔭᕗᑦ ᐃᓱᒪᒥᑦᑎᒍᑦ mental 

illness-ᖃᒐᓛᑦᑐᑦ 

ᐋᓐᓂᐊᕐᕕᒻᒦᒍᓐᓇᖏᓗᐊᖅᑐᑎᓪᓗ ᑕᐃᑲᓂ 

ᑲᒪᒋᔭᐅᕝᕕᖃᖅᑐᖅ. ᐅᑭᐅᓗᑦᑖᖃᑦᑕᖏᑦᑐᑦ. 

ᐃᒻᒪᖃ ᐅᖓᑖᓅᓗᐊᕈᓐᓇᖏᑦᑐᑦ ᐃᓚᖏᑦ ᐃᓚᖏᑦ 

ᑕᒫᓃᑦᑐᑦ. 

 

ᑖᓐᓇ program ᐃᑲᔫᑎᒋᔭᕗᑦ ᒐᕙᒪᒃᑯᓐᓂᑦ 

ᐃᖏᕐᕋᐃᓇᕐᓂᐊᕐᒪᑦ ᑭᓯᐊᓂ ᑖᓐᓇ 

ᐃᓕᓐᓂᐊᕐᕕᒥᓂᐅᑉ ᐃᓚᖓ ᐅᑭᕕᕕᓂᖅ, ᑖᓐᓇ 

ᑐᔪᕐᒥᕕᒥᓂᑯᓗᑦ high school ᓴᓂᐊᓃᑦᑐᖅ. 

ᑕᒻᒫᑎᕐᕕᒥᓂᖅ, ᑕᐃᑯᖓ ᓄᑦᑎᕈᒪᓪᓗᑎᑦ 

ᐃᓱᒪᒋᒐᑦᑎᒍᑦ ᑖᓐᓇ ᑕᕝᕙ ᑮᓇᐅᔭᖅ ᑕᕝᕗᖓ 

ᑐᕌᖅᑐᓐ,ᑕᐃᓐᓇ program ᐊᑲᐅᓯᓴᕐᕕᒃ ᑕᐃᑯᖓ 

ᓄᑦᑎᕈᒪᔭᕗᑦ mental illness-ᖃᒐᓚᑦᑐᓄᑦ. 

ᑕᐃᒃᑯᐊ ᐱᓗᐊᕌᓗᖏᑦᑐᑦ ᐃᒻᒥᓂᒃ 

ᐊᔪᖏᑦᑐᒐᓚᐅᖃᑦᑕᖅᑐᑦ ᑕᐃᒃᑯᐊ. ᑖᓐᓇᓕ 

addiction program-ᖑᖏᑦᑐᖅ 

ᖃᐅᔨᒪᓂᐊᖅᐸᐃᑦ ᑕᐃᒃᑯᐊᓕ ᐅᑭᐅᖅ O&M-ᒥᑦ 

ᐱᓕᕆᓕᕈᑦᑕ ᑐᓂᔾᔪᑎᒋᓂᐊᖅᑕᒃᑲ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ program design-ᓕᒫᕌᓗᖏᑦ ᑲᒪᒋᒐᑦᑎᒍᑦ 

ᐊᒻᒪ business case-ᖓ ᐱᐊᓂᒃᓯᒪᓕᖅᑕᕗᑦ 

ᐊᕐᕌᓂ ᐱᐊᓂᓚᐅᖅᑐᖅ. ᐆᑦᑐᓚᐅᖅᑕᕋᓗᐊᕗᑦ 

ᐊᕐᕌᓂ budget process-ᑎᒍᑦ ᒐᕙᒪᒃᑯᓐᓄᑦ, 

ᐊᓂᒎᑎᓚᐅᖏᓇᑦᑕ ᑕᐃᓐᓇ ᐊᐱᖅᑯᑎᒋᔭᐃᑦ. 

ᒫᓐᓇ ᓱᓕ ᐋᖅᑭᑦᓯᒪᓂᖅᓴᐅᓕᖅᑐᒍ business 

case-ᕗᓪᓗ ᐊᒻᒪ program-ᖑᒐᔭᖅᑐᑦ.  

 

ᑕᐃᒃᑯᐊᓗ ᐊᐱᖅᑯᑎᒋᓚᐅᖅᑕᑎᑦ oral question-

ᒥ ᐃᓛᒃ, statement-ᓕᐅᕋᕕᑦ mobile program-

ᖃᕋᔭᖏᒻᒪᖔᑦ. ᑕᐃᒃᑯᐊ 

ᐃᓱᒪᖅᓴᖅᓯᐅᕈᑎᐊᓂᒃᓯᒪᓕᖅᑕᕗᑦ ᑕᐃᒪ cabinet 

colleagues-ᑲ ᐊᖏᕋᔭᖅᐸᑕ ᐃᖏᕐᕋᔾᔪᑎᒃᓴᖏᑦ 

ᐃᓚᖏᑦ O&M-ᒥᑦ budget-ᓕᕆᓕᕈᑦᑕ ᑕᐃᑰᓇ 

ᓴᖅᑭᓂᐊᕐᓂᖏᓐᓂᑦ ᓂᕆᐅᒃᑲᓗᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᔅ ᐅᒡᔪᒃ. 

 

ᐅᒡᔪᒃ: ᐄ, ᖁᔭᓇᖅᑯᑎᑦ. ᑐᑭᕼᐃᕼᐊᕼᐅᕇᒻᒪᕆᒐᒪ 

ᑐᑭᕼᐊᕆᖂᕆᒻᒪᕆᒃᑲᒪ ᑐᑭᕼᐃᑎᑕᐅᔪᓐᓇᕈᒪ 

ᑕᕝᕙᓂ ᑎᑎᕋᕋᕕᑦ ᑖᒻᓇ ᓄᑖᖑᓂᐊᖅᖢᓂ new 

territorial mental health facility ᑖᒻᓇ 

ᑐᕌᖓᔪᖅ $100,000 ᑮᓇᐅᔭᖅ. ᐅᕙᒍᑦ 

ᓄᓇᕗᒻᒥᐅᑕᐅᔪᒍᑦ ᑕᒪᕐᒥᒃ ᑕᕝᕗᖓᐅᖃᑦᑕᕈᒫᖅᐱᑕ 

ᐃᕼᐅᒪᑉᑎᓐᓄᑦ ᐋᓐᓂᐊᕈᑦᑕ? ᑖᒻᓇ 

ᐊᐱᖅᑯᑎᒋᓇᕼᐅᐊᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑐ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᓐᓇ ᐃᓂᒃᓴᕆᔭᐅᒐᔭᖅᑐᖅ 

ᒪᑐᐃᖓᓂᐊᖅᑐᖅ ᑭᒃᑯᑐᐃᓐᓇᕐᓄᑦ. 

ᐅᖃᐅᓯᖃᕋᑦᑕᓕ ᐆᒥᖓ ᑕᒪᒃᑯᐊ ᐃᓱᒪᒥᒍᑦ 

ᐋᓐᓂᐊᓗᐊᕌᓗᓐᖏᑦᑐᓂᒃ ᑖᓐᓇ 

ᐃᓂᒃᓴᕆᔭᐅᓪᓚᑦᑖᔾᔮᖏᑦᑐᖅ ᕿᓚᒥᑯᓗᒃ 

ᑕᐃᑲᓃᖃᑦᑕᕋᔭᖅᑐᑦ ᑕᒪᒃᑯᐊ 

ᐃᑲᔪᖅᑕᐅᒍᑎᒋᔪᓐᓇᖅᑕᖏᓐᓂᒃ ᓄᓇᕘᓕᒫᒥ 

ᐱᔨᑦᑎᕋᕈᑕᐅᓂᐊᕐᒪᑦ. ᐊᖏᓂᖅᓴᐅᓂᐊᖅᑐᖅ 

ᐊᑲᐅᓯᓴᕐᕕᒃ ᑕᐃᑲᓂ ᕿᑭᖅᑖᓗᒻᒥᐅᓄᑦ ᐃᑲᔪᕐᒪᑦ.  

ᐄ, ᑕᒪᒃᑯᐊ ᐱᒻᒪᕆᐅᓂᖅᓴᒃᑯᑦ ᑕᒪᒃᑯᐊ ᓂᐊᖁᒥᒍᑦ 

ᐋᓐᓂᐊᖃᖅᑐᑦ ᓄᓇᕘᒥᒃ ᐊᐅᓪᓚᖅᑎᑕᐅᖃᑦᑕᕐᒪᑕ 

ᑕᒪᒃᑯᐊ ᐃᓱᒪᖏᑦ ᐋᓐᓂᐊᖃᓗᐊᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) 

ᑐᑭᓯᓇᖅᓯᕚᓪᓕᕋᓗᐊᖅᐳᖓᖃᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᑰᓕ. ᒥᔅᑐ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑐ ᑕᒫᓃᒃᑲᔅᓯ. ᐅᓇ ᐅᖃᐅᓯᒋᖅᑲᐅᔭᖏᓐᓂ 

ᖃᓪᓗᓈᑎᑑᖓᔪᖅ, (ᑐᓵᔨᑎᒍᑦ) ᑕᒪᒃᑯᐊ 

ᒪᓕᒋᐊᖃᖅᑐᑦ ᐊᖑᒻᒪᑎᓂᐊᓕᕋᑦᑎᒍᑦ. ᑕᐃᒪ 

ᑐᒃᓯᕋᖅᑐᑦ $700,000-ᓂᑦ ᒥᑭᔫᑎᓄᑦ ᐱᓕᕆᐊᓄᑦ 

ᑕᒪᒃᑯᐊ ᑭᖑᕝᕖᖃᑦᑕᕋᔭᖅᑐᓂᑦ ᓱᓇᒃᑯᑖᓄᑦ 

ᐋᓐᓂᐊᕕᒻᒥ ᓄᓇᓯᐅᑎᓂᓗ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᓄᖓ ᒪᑯᐊ 

ᖃᐅᔨᓴᐅᑎᕈᔪᐃᑦ 

ᖃᕆᓴᐅᔭᕐᒨᓕᖅᐸᓪᓕᐊᑐᐃᓐᓇᖅᑐᑎᓪᓗ. ᑖᓐᓇᖃᐃ 

ᓄᓇᓕᒻᒧᑦ ᐊᑕᐅᓯᑐᐃᓐᓇᒧᑦ 

ᑐᕌᖓᔭᓐᖏᒃᑲᓗᐊᖅᑲ? ᐊᑭᑐᔫᑎᐅᒻᒪᑕ ᑕᒪᒃᑯᐊ 

ᖃᐅᔨᒪᓇᕐᖓᑕ. ᑖᓐᓇᖃᐃ ᑭᓐᖒᒪᑦᑎᔪᑦ 

ᐊᒥᓲᓐᓂᖅᑲᑕ ᖃᑦᑏᓐᓇᐅᓗᐊᕋᔭᓐᖏᒃᑲᓗᐊᖅᑲ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐅᓲᑖᐱᒃ. ᒥᓂᔅᑐ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. 

ᑭᐅᔭᐅᑦᑎᐊᕐᓂᐊᕐᒪᓪᓕ ᑮᓇᐅᔭᓕᕆᔨᑦᑎᓐᓄᑦ ᑖᓐᓇ 

ᑭᐅᔭᐅᓚᐅᕐᓕ, ᒫᑕᒻ ᕚᑦ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒪᓕᒐᓕᐅᕐᕕᐅᔪᖅ ᐆᑦᑑᑎᖃᕐᕕᒋᒍᓐᓇᖅᑕᕋ ᑭᓱᓂᑦ 

ᓂᐅᕕᓲᖑᒻᒪᖔᑦᑕ ᑕᕝᕘᓇ. ᑕᐃᒪ  

ᓂᐅᕕᖅᐸᓪᓕᐊᓂᐊᖅᑐᒍᑦ ᓇᑲᓱᒻᒪᓪᓗ ᖃᐅᔨᓴᐅᑦ 

ᕿᑎᕐᒥᐅᓄᑦ ᕿᑭᖅᑖᓗᒻᒧᑦ ᐆᒻᒪᑎᒧᓪᓗ ᖃᐅᔨᓴᒧᑦ 

ᕿᑭᖅᑕᓂ ᐋᓐᓂᐊᕕᒻᒧᑦ ᐃᕐᕋᕕᓐᓄᑦ 

ᕿᒥᕐᕈᐊᕈᑎᐅᔪᓂᑦ. ᑕᒪᒃᑯᐊᕈᔪᐃᑦ 

ᑭᖑᕝᕕᕆᐊᖃᖃᑦᑕᖅᑐᑦ ᖃᑯᑎᒃᑯᑦ 

ᐊᐅᓕᕆᔾᔪᑏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅᑐ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᓐᓇ 

ᓘᑦᑖᒍᓐᖏᓐᓇᕋᖅᑲᐅᔫᖃᑎᒐ ᑕᒫᓃᒍᓐᓃᖅᑐᓂᓗ.  

 

ᐃᓛᒃ ᑕᒪᒃᑯᐊ ᐃᓚᖏᓪᓗ 

ᖃᐅᔨᒪᓐᖏᑦᑎᐊᒻᒪᕆᒃᑲᑦᑎᒍ ᑭᓲᒻᒪᖔᑕ 

ᐊᑎᖏᓐᓂᒃ ᖃᐅᔨᒪᓂᐊᓐᖏᒧᑦ. ᐄ, ᖁᔭᓐᓇᒦᒃ 

ᑭᐅᑦᑎᐊᕋᓗᐊᕆᓐᖓ. ᑕᒪᒃᑯᐊ ᑕᕝᕙᓂ 

ᐊᑐᖅᐸᑕᑦᑎᓐᓂ ᐊᑐᖅᑕᐅᕙᑦᑐᓂ ᑖᓐᓇ 

ᒥᑭᓗᐊᕋᔭᖅᑑᑎᒋᖃᑖᕋᒃᑯ ᐊᑭᑐᔫᑕᐅᓕᕆᕙᑦᑕᖏᑦ 

ᓱᓇᑐᐃᓐᓇᐃᑦ ᐃᓅᓯᕐᒧᑦ ᖃᐅᔨᓴᐅᑎᐅᒐᔭᖅᑐᑦ 

ᐱᔾᔪᑎᒋᓪᓗᒋᑦ.  

 

ᐊᒻᒪᓗ ᐅᓇᒃᑲᓂᐅᒻᒥᔪᖅ ᑕᕝᕙᓂ 2012-13 

$100,000 ᑐᔅᓯᕋᖅᓯᒪᔭᓯ ᑖᔅᓯᒪ 

ᓂᕈᐊᖅᑕᐅᖃᑎᒋᓯᒪᔭᒪ ᐅᖃᐅᓯᒋᖃᑖᖅᑕᖓ. 

ᑖᓐᓇᖃᐃ ᑕᕝᕗᖓ ᓴᓂᕝᕙᖅᓯᒪᔪᖅ ᑐᑭᖃᖅᑲ 

ᓄᓇᓕᓐᓂᑦᑕᐅᖅ ᐃᓚᖏᑦ ᑲᒪᒋᔭᐅᔪᓐᓇᖅᑐᑦ 

ᓄᓇᓖᑦ ᑕᐃᒪᐃᑦᑐᖃᐅᓐᖏᓐᓂᖏᓐᓄᑦ. ᑖᓐᓇᖃᐃ 

ᑕᕝᕗᖓ ᐃᓚᒋᓕᐅᑎᓯᒪᓐᖏᒃᑲᓗᐊᖅᑲ ᐅᕝᕙᓘᓐᓃᑦ 

ᐃᓚᒋᓕᐅᑎᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ $100,000 ᐊᕐᕌᒎᓂᐊᖅᑐ ᐊᑐᕈᒪᔪᒍᑦ 

ᑕᕝᕗᖓ ᐃᖃᓗᓐᓄᐃᓐᓇᖅ ᑕᕝᕙᓃᑦᑐᒧᑦ ᑐᕌᖅᑐᖅ. 

ᑭᓯᐊᓂ ᑕᐃᒪ ᑭᐅᓗᖓ ᕿᑎᕐᒥᐅᑦ ᑕᐃᑯᖓ ᑖᓐᓇ 

ᑲᑎᒪᔨᐅᖃᑎᕗᑦ ᐊᐱᕆᖅᑲᐅᔪᖅ ᑖᓐᓇ 

ᐃᑲᔪᖅᑕᐅᕐᕕᐅᓂᐊᖅᑐᖅ ᐊᑲᐅᓯᓴᕐᕕᒃ 

ᑭᓇᒃᑯᓕᒫᓄᓪᓗ ᕿᑭᖅᑖᓗᒻᒥ ᐊᑐᖅᑕᐅᖃᑦᑕᖅᑐᖅ 

ᑖᑉᓱᒪᓗ ᐃᖃᓗᐃᑦ ᓯᓚᑖᓃᖔᖅᑐᖃᖅᑯᖢᓂ 

ᑕᐃᒪᐃᑦᑑᖏᓐᓇᓚᖓᔪᖅ. ᓄᓇᓕᓐᓄᓪᓕ ᐊᓯᐊᓂ 

ᐃᖃᓗᓐᓄᑦ ᑖᓐᓇ ᑮᓇᐅᔭᖅ ᑐᕌᖓᓐᖏᑦᑐᖅ 

ᐅᕙᓃᑦᑐᖅ ᑭᓯᐊᓂ. ᑕᐃᓐᓇ ᐃᖏᕐᕋᓪᓗᓂᓘᒻᒪᑦ 

ᓄᒃᑭᑐᐃᓐᓇᕐᓂᐅᔭᕐᒪᑕ ᐋᖅᑭᓂᖅᐸᑦ.  

 

ᑕᐃᓐᓇ ᐊᑐᐃᓐᓇᐅᑦᑎᐊᕋᓗᐊᕐᒪᖔᖅ 

ᖃᐅᔨᓴᖅᑕᐅᓂᐊᕐᒪᑦ ᓱᓇᓪᓗ ᐸᕐᓇᐃᒍᑎᒐᓚᖏᓪᓗ 

ᓲᕐᓗ ᓱᓇ ᐊᓯᓐᖑᕆᐊᖃᕐᓂᖅᐸᑕᑦᑕᐅᖅ. 

ᖃᐅᔨᓴᖅᑕᐅᔾᔪᑎᔅᓴᖓᓄᑦ ᑕᐃᒃᑯᐊᓕ ᑮᓇᐅᔭᑦ 

ᑐᒃᓯᕋᒃᑲᓐᓂᑐᐃᓐᓇᕆᐊᖃᓛᖅᑐᔅᓴᐅᔪᒍᑦ 

ᐊᑭᑐᔪᒻᒪᕆᒻᒥᒃ ᐃᓇᖏᖅᑐᖃᕆᐊᖃᕐᓂᖅᐸᑦ 

ᐃᓗᐊᓂ. ᓯᕗᓪᓕᖅᐹᕐᓕ ᑖᓐᓇ 

ᖃᐅᔨᓴᑕᐅᑐᐃᓐᓇᑲᐃᓐᓇᓚᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 

ᐃᖅᑲᐃᑎᒋᐊᑐᐃᓐᓇᕐᓗᓯ ᒫᓐᓇ ᐅᖃᐅᓯᖃᕋᑦᑕ 

ᑖᒃᑯᓇᓂ F-3. ᐅᓂᒃᑳᖅᓯᒪᓪᓗᑎ F-4-ᒥ ᑖᔅᓱᒪᓂ 

ᐃᓗᐊᓃᑦᑐᓂ ᐅᖃᐅᓯᖃᕋᑦᑕ. ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᖃᐃ 

ᑕᕝᕙᓂᑦᑕᐅᖅ F-4-ᒥ ᐊᐱᖅᑯᑎᒋᖅᑳᕐᓗᒍ Minor 

Projects ᐅᖃᐅᑕᐅᕋᑖᖅᑑᒐᓗᐊᖅ ᑕᐃᓯᓗᓂᓗ 

ᑕᒪᒃᑯᓂᖓ ᑭᓲᓂᐊᕐᓂᖏᓐᓂ.  

 

(ᑐᓵᔨᑎᒍᑦ) ᐊᐱᕆᔪᒪᔭᕋ ᑖᓐᓇ ᐊᔪᕐᓇᖏᑉᐸᑦ 

ᑖᒃᑯᓄᖓ ᐊᑭᑐᓗᐊᓐᖏᓂᖅᓴᐅᔪᓄᑦ 

ᐊᑭᑐᔪᑲᓪᓚᓐᓄᑦ ᒥᑭᑦᑑᑕᐅᓂᖅᓴᓄᑦ. 

ᐱᑐᖃᕈᖅᐸᓪᓕᐊᔪᓄᑦ ᑭᓯᐊᓂ ᐅᕝᕙᓘᓐᓃᑦ 

ᑕᐃᒃᑯᐊ ᓄᑖᒥᓂᐅᓂᐊᕐᒪᖔᑕ? ᐋᓐᓂᐊᕕᒻᒥ 

ᐃᑲᔪᕈᑕᐅᕙᒻᒪᖔᑕ ᓄᑖᖑᔪᒧᑦ? ᐃᒫᒃ 

ᐱᒍᓐᓇᖃᑦᑕᓚᐅᖅᓯᒪᓐᖏᓐᓂ ᓄᑖᖑᕚ 

ᖃᐅᔨᓴᕈᑎᐅᓂᐊᖅᑐᖅ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑲᐅᒐᒪᐃᓛᒃ ᐅᖃᐅᓯᕐᓂᑦ ᑖᒃᑯᐊ 

ᐱᓕᕆᐊᖑᓂᐊᖅᑐᖅ. ᐄ, ᑕᒪᒃᑯᐊ ᐃᓚᖏᓐᓂ 

ᐋᓐᓂᐊᕕᒻᒥᐅᔪᓂᑦ ᐱᑐᖃᐅᓕᕐᖓᑕ 

ᓱᕋᑐᐃᓐᓇᕆᐊᖃᓕᖅᑐᑎᓪᓗ, ᑕᐃᒪ 

ᓴᓂᕝᕙᐃᓯᒪᖃᑦᑕᕋᑦᑕ ᑕᒪᒃᑯᓄᖓ.  

 

ᑲᑎᒪᔨᐅᖃᑎᒐ ᐸᓐᓂᖅᑑᒧᑦ ᐅᖃᖅᑲᐅᒥᒻᒪᑦ 

ᑕᐃᒃᑯᐊᖃᐃ ᐃᓚᖏᑦ ᐊᑭᑐᓂᖅᓴᐅᑐᐃᓐᓇᕆᐊᓖᑦ. 

ᑕᐃᒪᓐᓂᖃᓪᓕ ᑮᓇᐅᔭᓂᑦ ᐊᑐᖅᑐᔅᓴᓂ 

ᑮᓇᐅᔭᓕᕆᔨᒃᑯᓐᓂ ᐅᖃᐅᔾᔭᐅᓯᒪᓪᓗᑕ ᑖᒃᑯᐊ 

$700,000 ᐅᖓᑖᓅᑉᐸᑦ ᑕᕝᕙᓐᖓᑦ 

ᐅᕙᑦᑎᓃᓐᖔᕐᓗᓂ ᐊᑭᓕᕆᐊᖃᕋᔭᑦᑎᒍ. 

ᐆᒃᑑᑎᒋᓗᒍ ᐊᑐᖅᑐᐊᑐᐃᓐᓇᕆᐊᖃᕋᔭᖅᑐᒍᑦ 

ᑮᓇᐅᔭᖅᑕᖃᑲᓪᓚᓂᖅᑲᑦ ᖃᖓᑕᐅᑎᔅᓴᓐᓄᑦ. 

ᑕᕝᕘᓇ ᐃᓱᒪᖅᓲᑎᖄᕐᔪᐸᒃᑲᓗᐊᖅᑐᒍᑦ.  

 

ᑖᓐᓇ ᑕᐅᕗᖓ ᑲᔪᓰᓐᓇᖅᑐᖅ ᐊᒻᒪᓗ 

ᐱᔭᔅᓴᓕᒻᒪᕆᐅᕙᑦᑐᑦ. ᑎᐊᐳᕋ ᐊᕕᑦᑐᖅᓯᒪᔪᓂ 

ᐅᖃᖃᑎᖃᕋᔪᑦᑐᖅ ᑐᑭᓯᓪᓚᕆᒐᓱᑦᑐᓂ 

ᑭᓱᓪᓚᑦᑖᓂᑦ ᐱᑕᖃᕆᐊᖃᕐᒪᖔᑕ ᑕᕝᕗᖓ 

ᐃᓕᔭᐅᓚᐅᖏᓐᓂᖓᓂ. 

ᐃᓱᒪᖅᓴᖅᓯᐅᕈᑎᒃᓴᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ. 

ᑕᐃᒪᓕ ᐅᖓᑕᐅᓕᓂᐊᖅᑐᒃᓴᕆᖏᑕᕋᓗᐊᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐃᐊᓪ. 

 

ᐃᐊᓪ: ᓇᖁᕐᒦᒃ, ᐃᒃᓯᕙᐅᑖᖅ. ᓄᑖᖑᓂᕐᒧᑦᑕᐅᖅ 

ᑕᒻᒪᕐᓂᕈᒪ ᐊᐱᖅᑯᑎᓐᓂᑦ ᐅᖃᐅᔾᔭᐅᓂᐊᖅᑯᖓ 

ᓄᑖᖑᖃᑏᒃ. ᑕᐃᑦᓱᒪᓂ ᐅᐱᖔᖅ 2011-ᒥᑦ 

ᐃᓱᒪᓕᐅᕆᐊᖁᔭᐅᔪᖃᓚᐅᖅᓯᒪᒻᒪᑦ 

ᐃᓅᔪᓐᓃᖅᑐᖃᓚᐅᖅᓯᒪᓂᖓᓄᑦ ᐃᒃᑯᓂᖓ 

ᖃᐅᔨᓴᐅᑎᓂᑦ ᑎᒥᒧᑦ ᐳᓚᕕᐅᓲᑦ ᑕᐃᒃᑯᐊ 

scanner-ᖑᓂᕋᖅᑕᐃᑦ. ᑖᓐᓇᓕᓂ 

ᖃᓄᐃᓕᖓᓕᕐᒪᖔᑦ ᑐᓴᕆᐊᕈᒪᒐᓗᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ. 

ᐄ, ᐊᖏᖅᓯᒪᔪᒍᑦ ᑕᐃᒪᐃᑦᑐᒥᑦ ᓂᐅᕕᕈᒪᓯᒪᓪᑕ 

ᓲᕐᓗ ᑎᒥᓕᒫᒧᑦ ᐊᔾᔨᓕᐅᕈᔾᔪᑕᐅᔪᖅ, ᐃᓛᒃ, ᑕᐃᒫᒃ 

ᐅᖃᖅᑐᖃᓚᐅᖅᓯᒪᒻᒪᓂᓛᒃ ᐃᓱᒪᓄᑦ ᓂᐊᖁᕐᒧᑦ. 

ᑕᐃᒪ ᐱᓕᕆᓂᕐᒧᑦ ᐋᖅᑭᑦᓱᐃᓪᓗᑕ  ᐊᒻᒪᓗ 

ᐊᑭᒋᒐᔭᖅᑕᖓᓂ ᑕᐃᒪᐃᑦᑐᖅᑖᕆᐊᖃᕐᒪᖔᑕ, 

ᐃᓱᒪᒧᑦ ᖃᐅᔨᓴᕈᑕᐅᔪᒥᑦ ᐊᑭᖃᕋᔭᖅᑐᒃᓴᐅᔪᖅ 

$1.7 ᒥᓕᐊᓐᕌᕋᔭᖅᑐᓴᐅᒻᒪᑦ.  

 

ᐊᒻᒪ $400,000-ᑕᖃᕐᖓᑦ ᐊᑐᓪᓚᕆᓐᓂᐊᕐᓗᒍ 

ᑕᐃᐃᒃᑯᓄᖓ ᐊᐅᓚᑦᑎᒍᓐᓇᖅᑐᓄᑦ ᑕᐃᒪᐃᑦᑐᓄᑦ 

ᐃᓕᓐᓂᐊᖅᑐᖃᕆᐊᖃᕐᒥᒻᒪᑦ ᑕᒪᓐᓇᐅᓚᐅᖅᑎᓐᓇᒍ 

ᑎᑭᑎᑦᑎᖃᑦᑕᕆᐊᖃᕋᔭᖅᑐᓴᐅᒻᒥᒐᑦᑕ ᑕᒫᓂ 

ᐃᖅᑲᓇᐃᔭᐃᓐᓇᓂᐊᖅᑐᒥᑦ ᐱᑕᖃᓕᓚᐅᖅᑎᓐᓇᒍ 

ᑮᓇᐅᔭᖃᖅᑎᑕᐅᓚᐅᖅᑎᓐᓇᒍ. ᑕᕝᕙᓂᓗ 

ᕿᑭᖅᑕᓂ ᐋᓐᓂᐊᕕᒻᒦᓕᕐᓗᓂ ᐸᕐᓇᑕᐅᕙᓪᓕᐊᔪᑦ. 

ᐊᒻᒪᓗ 2013-ᖃᐃ ᐱᒋᐊᓕᖅᑎᓪᓗᒋᑦ 

ᓴᖅᑭᕋᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᕈᒥᓇᒻᒪᕆᑦᑐᖅ ᑲᔪᓯᑎᑕᐅᕙᓪᓕᐊᓂᖓ. ᑖᓐᓇ 

ᐅᖃᐅᓯᕆᐱᓪᓚᒻᒥᓗᒍ ᖁᕕᐊᒋᑦᑎᐊᕐᒥᔭᕋᑦᑕᐅᖅ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᑦᑕᐅᓇᓱᐊᕐᒪᑦ ᑕᐃᓐᓇ ᐊᑲᐅᖏᓕᕆᕝᕕᒃ, 

ᐃᓛᒃ, ᖃᓄᓪᓚᑦᑖᖏᓐᓇ ᐊᑎᖃᖅᑲᐅᔪᖅ ᒪᑯᓄᖓ 

ᐃᓱᒪᓕᕆᕝᕕᐅᖃᑦᑕᖅᑐᖅ ᑕᐃᓐᓇ ᑕᒫᓂ 

ᐃᖃᓗᓐᓂ. ᒥᑭᔪᒻᒪᕆᐅᒻᒪᑦ ᐊᒻᒪᓗ 

ᓂᓐᓂᐅᖂᖅᑐᑎᑦ ᑕᑉᐱᑲᓂ 

ᐱᓕᕆᕝᕕᐅᓗᐊᕈᓐᓇᕐᓇᓂᓗ. ᑖᓐᓇ ᖃᓄᖅ 

ᓅᑦᑎᕐᕕᒋᔪᒪᔭᓯ ᐋᖅᑭᑦᑕᐅᒋᐊᖃᕋᔭᖅᑐᓴᐅᒻᒥᒻᒪᑦ, 

ᑕᐅᑦᑐᖓᖃᐃ, ᐃᓂᒋᔭᐅᓕᕋᔭᖅᑐᖅ ᖃᓄᖅ 

ᐋᖅᑭᑦᓯᒪᓂᖓ ᐅᓂᒃᑳᕆᑲᐃᓐᓇᕈᓐᓇᖅᐱᐅᒃ, 

ᐊᐱᖅᑯᑎᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᓐᓇ 

ᐅᖃᐅᓯᕆᖅᑲᐅᔭᕋ fiscal year, 

ᐅᖃᐅᓯᕆᒋᐊᖃᖅᑲᐅᔭᕋ 2012-13 ᑮᓇᐅᔭᑦ 

ᐊᑐᓕᕆᐊᕐᒪᑦ ᑭᓯᐊᓂ ᐊᐃᐳᕈ 1. 

ᐊᑐᓕᓵᖅᓯᒪᐸᓗᒃᑭᓪᓗᒍ fiscal year ᑕᐃᓐᓇ 

ᓄᑖᖑᔪᖅ ᐃᓱᒪᒋᔭᕗᑦ, ᐃᒃᓯᕙᐅᑕᖅ: ᖁᔭᓐᓇᒦᒃ 

scanner ᐃᓱᒪᒋᓂᐊᖅᑕᕗᑦ ᑕᐃᑲᓂ. 

 

ᑖᓐᓇᓕ ᑕᕝᕙᓂ ᐊᑲᐅᓯᐊᕐᕕᒃ ᑖᓐᓇ 

ᑕᑖᓗᐊᖃᑦᑕᖅᖢᓂᓗ ᐊᒻᒪ ᐃᓪᓗᕐᔪᐊᖅ 

ᐋᖅᑭᐅᒪᓪᓚᑦᑖᖏᒻᒪᑦ, ᓲᕐᓗ 

ᐊᖏᕋᕈᓂᒐᓚᑐᐃᓐᓇᐅᒐᓗᐊᕐᒪᑦ ᑕᐃᒪᐃᓐᓂᖓᓄᑦ 

ᑕᐃᑲᓂ ᑕᑖᓗᐊᖃᑦᑕᖅᖢᑎᓪᓗ. ᑕᐃᑯᖓ 

ᓄᑦᑎᕋᔭᖅᐸᑕ ᐅᑮᕕᒥᓂᕐᒧᑦ ᑕᐃᒫᒃ ᐃᓱᒪᒋᒐᑦᑎᒍᑦ. 

ᑕᐃᒫᒃ ᐊᑎᖃᐃᓐᓇᕋᔭᖅᑐᔅᓴᐅᔪᑦ ᐊᑲᐅᓯᓴᕐᕕᒃ. 

ᑖᓐᓇ ᐱᔾᔪᑎᒋᓪᓗᒍ maybe ᒦᑕ ᒫ, 

ᖑᓂᒃᑳᑲᓐᓂᒐᓛᑉᐸᒍ ᑐᑭᓯᓇᒃᑲᓂᕐᓂᐊᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᖃᖅᑲᐅᒻᒪᑦ, ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᑕᐃᓐᓇ 

ᐊᑲᐅᓯᓴᕐᕕᒃ ᓈᒻᒪᒍᓐᓃᕐᖓᑦ ᑕᐃᑲᓂ ᐃᓄᖃᕐᓗᓂ 

ᐃᓱᒪᒥᒍᑦ ᐊᑲᕐᕆᖏᑦᑐᓄᑦ. ᑕᒻᒫᑎᕐᕕᒥᓂᕐᒨᓪᓗᑎ  

ᑕᐃᑯᖓᓂᐊᖅᑑᔮᕋᑦᑕ ᓴᓇᒋᐊᕆᐊᖃᕋᔭᕆᓪᓗᓂᓗ 

ᑕᒪᓐᓇ ᐊᐅᔭᐅᔪᖅ ᐱᒋᐊᖅᑕᐅᕙᓪᓕᐊᓗᓂ.  

 

ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ  ᐃᓗᐊᓂ 

ᐊᐅᓚᔾᔪᑕᐅᒍᓐᓇᑦᑐᑦ ᖃᐅᔨᑦᑎᐊᕈᓐᓇᓕᕋᔭᖅᑯᑦ 

ᑕᐃᓐᓇ ᑕᒻᒫᑕᕐᕕ ᖃᓄᐃᓕᖓᒻᒪᖔᖅ. ᑕᕝᕗᖓ 

ᐅᑎᒃᑲᓐᓂᕆᐊᖃᕋᔭᖅᑐᔅᓴᐅᒻᒥᔪᒍᑦ ᖃᓄᖅ 

ᑮᓇᐅᔭᓂᒃ ᐊᑐᕋᔭᑦᑕᑦᑎᓐᓂᒃ ᑖᓐᓇ 

ᑲᔪᓯᑦᑎᐊᓂᐊᕐᕙᓗᑦᑐᖅ ᐊᒻᒪᓗ ᓈᒻᒪᓕᖅᑲᓪᓗ 

ᑐᓴᖅᑎᑦᑎᑦᑐᒫᕆᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒫ. ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᑎᑎᖅᓯᒪᔪᑦᓴᐅᔫᒐᓗᐊᑦ ᒫᓐᓇ ᖃᑦᑎᓄ 

ᐃᓂᒋᔭᐅᓵᖑᕙ ᑕᐃᓐᓇ ᐅᐸᒃᑕᐅᖃᑦᑕᖅᑐᖅ ᐊᒻᒪᓗ 

ᖃᑦᓯᓐᖑᓛᖅᐸᑦ ᑕᐃᑲᓂ ᓄᑖᒨᖅᐸᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᒃᑯᐊ 

ᑐᔅᓕᒻᒪ ᑭᐅᓂᐊᑦᑕᖓ, ᑕᐃᓐᓇ ᖃᐅᔨᒪᓂᐊᖅᐳᒍᑦ 

ᑕᐃᓐᓇ ᐊᑕᑦᓯᒃᑯᐊᓗᒃ ᑕᐃᒪ ᐅᖃᖅᑲᐅᒐᒪ, 

ᑭᐅᓗᒃᑖᓗᐊᖅᑐᖃᕈᓐᓇᑦᑑᔮᓐᖏᑦᑐᖅ ᐃᒪᖏᑦ 

ᑕᐃᒃᑯᐊ ᐃᒪᖏᑦ ᑕᐃᑲᓃᑲᐃᓐᓇᑦᑐᑦ, ᐃᒪᖓᓂ 

ᑕᑖᓚᐅᐱᒡᓚᒍᓐᓇᖅᖢᓂ ᐃᒪᖓᓂ ᑕᑖᖏᖦᖢᓂ 

ᑭᓯᐊᓂ ᐲᑕ ᒫ ᐅᓂᒃᑳᑲᓐᓂᒐᓚᓐᓂᐊᕐᒪᐅᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑲᐅᓯᔅᓴᕐᕕᒻᒧᑦ 13ᖑᔪᑦ ᑕᐃᑲᓂᓗ 

ᑕᒻᒫᑕᕝᕕᒥᓂᕐᒦᓕᖅᑲᑕ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒃᑲᔭᕐᒥᔪᒃ ᑕᒪᒃᑯᓂᖓ ᐱᓕᕆᐊᕆᕙᑦᑕᑎᓐᓂᒃ 

ᓇᓗᓇᐃᖅᓯᒐᔭᒻᒥᔪᖅ ᖃᓄᑎᒋ ᖃᓄᖅ 

ᐳᓛᕐᕕᓐᖑᖓᒥᓪᓗ ᐱᑕᖃᕆᐊᖃᕐᒪᑦ.  

 

ᐃᒫᒃ ᒫᓐᓇ ᑭᐅᔪᓐᓇᖏᑦᑐᕋ, 

ᐋᖅᑭᓱᖅᓯᒪᒋᐊᕇᖅᓯᒪᓕᖅᑲᑦ ᓈᒻᒪᓕᖅᑲᓪᓗ 

ᑐᓴᖅᑎᑦᑎᓛᕐᒥᔪᒍ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ. (ᑐᓵᔨᑎᒍᑦ) ᒪᓕᓪᓗᒍ 

ᑎᑎᕋᖅᓯᒪᓂᖏᓐᓄ ᑕᐃᒃᑯᐊ ᐊᑐᖃᑦᑕᓂᐊᕐᖓᑕ 

ᐱᖓᓲᒧᓂᐊ ᐋᓐᓂᐊᕐᕕᐅᔪᓂᒃ ᓇᐅᔮᓂᒃ 

ᐃᒃᐱᐊᕐᔪᒻᒥ ᑕᓗᕐᔪᐊᒥᓗ ᑕᐃᒪᓕ ᖃᓄᑎᒋ 

ᑮᓇᐅᔭᓂ ᐊᑐᖏᐹᓪᓕᓂᐊᖅᑐᒋᕕᓯ ᑖᒃᑯᐊ 

ᐊᑐᕐᓂᐊᕈᔅᓯᐅᒃ ᐱᖓᓱᓄ ᐋᓐᓂᐊᕕᒻᒧᑦ 

ᑎᑎᕋᐅᔭᖅᓯᒪᓂᖏᑦ ᐸᕐᓇᓯᒪᓂᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐳᕋ ᕚᑦ 

ᑭᐅᓂᐊᕐᒪᒍ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓈᓴᐅᑎᖏ ᑕᒫᓂᒃ $1 ᒥᓕᐊᓐ 

ᑮᓇᐅᔭᓕᕆᔨᒃᑯᓐᓄᑦ ᐅᑎᖅᑎᓂᐊᖅᑐᑦ 

ᐱᔾᔪᑎᖃᓚᐅᖅᑐᑦ ᐊᑐᕋᑦᑎᒍ ᑕᐃᓐᓇ 

ᑎᑎᕋᐅᔭᖅᑕᓯᒪᓂᖓ.  

$100,000 ᑕᓗᕐᔪᐊᒧᑦ ᐃᒃᐱᐊᕐᔪᒻᒧᑦ 

ᐋᖅᑭᒋᐊᕆᒋᐊᖃᕈᑦᑕ ᓱᑯᑦᑎᐊᓃᓐᓂᖓᓄᑦ 

ᒪᓕᓪᓗᒋᑦ ᐃᓪᓗᓕᐅᓐᓂᕐᒧᑦ. ᒪᓕᑦᑕᒋᐊᖃᓕᖅᑐ 

ᑭᓯᐊᓂ ᐅᑎᖅᑎᓚᐅᑦᑐᒍ ᑕᕝᕗᖓ ᒐᕙᒪᒃᑯᑦ 

ᐊᑭᑐᔪᖅᑐᕈᑎᖏᓐᓄᑦ ᐊᑐᓚᐅᖅᑎᓐᓂᓐᓄᑦ 

ᑕᐃᒪᑦᑐᓴᐃᓐᓇᕐᒥᒃ ᐊᑐᓐᓂᐊᓂᕐᒧᑦ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒪᓕ ᖃᓄᖅ ᐊᓯᔾᔩᒋᐊᖃᕋᔭᖅᑲᑦ ᑖᒃᑯᓄᖓ 

ᐱᖓᓲᔪᓄ ᐋᓐᓂᐊᕕᓐᓄᑦ ᑕᕝᕙᖓᔅᓴᐃᓐᓇ 

ᑎᑎᕋᔭᖅᓯᒪᓗᑎ, ᖃᓄᐃᑦᑐᓂᓪᓗ 

ᐊᓯᔾᔩᒋᐊᖃᕋᔭᖅᑲᑦ ᐊᑭᖃᓪᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑ ᑰᓕ: ᖁᔭᓐᓇᒦᒃ. ᑕᐳᕋ ᕚᑦ 

ᑖᓐᓇ ᑭᐅᓂᐊᕐᒪᒍ ᓱᓕ. 

 

ᐃᒃᓯᕙᐅᑕᖅ: ᒥᔅ ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐋᖅᑭᑦᑕᐅᒐᔭᖅᑐᑦ ᑳᓐᑐᕌᑦᑖᓱᐊᕈᑎᓂᒃ ᐱᖁᔨᓕᕈᑦᑕ 

ᑕᐃᓐᓇ ᑎᑎᕋᐅᔭᓚᐅᖅᑐ ᐅᑎᖅᑎᓪᓗᒍ ᑖᒃᑯᓄᖓ 

ᐱᖓᓱᓄ ᓂᕆᐅᑦᑐᖓᓗ ᐊᓯᔾᔨᒐᓛᒃᑲᔭᖅᑐᑦ 

ᓱᑯᑦᑎᐊᓃᓂᐊᖅᑲᑕ. ᐃᒫᒃ ᓱᑯᑦᑎᐊᓃᓐᓂᖏ 

ᒪᓕᓪᓗᑎᐅᒻᒥᒻᒪᑕ ᐊᑐᓂ ᓄᓇᓕᓐᓂ ᑕᕝᕘᓇ 

ᐊᔾᔨᒋᓐᖏᐊᕐᔪᒃᑲᔭᖅᑐᖅ.  

 

ᖃᑦᑎᕌᓪᓚᕆᓐᓂᕆᔭᖓᓕ ᑭᓯᐊᓂ $100,000-ᓂᑦ 

ᐱᕕᖃᖅᑎᑦᑎᓯᒪᔪᑦ ᑕᐃᒪ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᔾᔨᕆᐊᖃᕐᓂᖅᑲᑦ. ᓂᕆᐅᓗᐊᓐᖏᒃᑲᓗᐊᖅᑐᖓ 

ᐊᐅᓚᓂᕆᓂᐊᖅᑕᖓᓐᓂᓪᓕ ᐊᑐᓂ ᓄᓇᓕᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᖃᐅᔨᒪᒐᑦᑕ 

ᒐᕙᒪᐅᓪᓗᑕ ᐅᑭᐅᓂᑦ ᐊᒥᓱᓂᑦ ᐅᑕᖅᑭᖃᑦᑕᕋᑦᑕ 

ᐊᑭᑐᔫᑎᑦ ᐃᒡᓗᖅᐸᓂᑦ ᓴᓇᔭᐅᑕᐃᓐᓇᕌᖓᑕ 

ᐊᕙᓃᕌᓪᓗ ᑐᖅᓯᖅᑐᖅᑕᐅᔪᕕᓃᑦ 

ᓇᑉᐸᑕᐃᓐᓇᕌᖓᑕ ᐃᓂᑭᑉᐸᒌᖃᑦᑕᕐᒪᑕ. ᑖᒻᓇ 

ᑕᑦᓇᐃᔭᕆᓕᕉᖅᐸ ᑕᓗᕐᔪᐊᖅ ᒧᓇᖅᑭᖃᕐᕕᔅᓵ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᓯᒍᒪᕙᓪᓚᐃᖏᑦᑐᒍᑦ ᑖᒃᑯᐊ 

ᐸᕐᓇᕐᕕᐅᔪᑦ ᐃᓱᒪᒋᔭᐅᒻᒪᖔᑕ ᐱᖓᓱᓄᑦ 

ᐊᓐᓂᐊᕕᓐᓄᑦ. ᐃᑲᔪᕈᑕᐅᓂᖅᐹᖑᓂᐊᖅᑐᖅ 

ᐊᑐᓐᖏᐹᓪᓕᒍᑕᐅᓂᐊᖅᑐᕐᓗ ᐊᔾᔨᒌᑦ ᓇᐅᔮᑦ, 

ᐊᖏᓂᖅᓴᐅᕌᕐᔪᒃᑲᔭᖅᑐᖅ.  

 

ᑕᐃᒪᓕ ᒐᕙᒪᒃᑯᑦ ᒪᓕᒐᔪᒥᒻᒪᑕ ᐃᒡᓗᐃᑦ ᐊᕐᕌᒍᓄᑦ 

30-ᓄᑦ ᓇᐸᔪᓐᓇᕆᐊᖃᖅᑐᑦ. ᑕᐃᒫᒃ 

ᒪᓕᒐᖃᕈᔪᒻᒪᑕ ᓴᓇᓐᖏᑦᑐᒍᑦ 800,000-ᓄᑦ 

ᐃᓄᓐᓄᑦ. ᒐᕙᒪᒃᑯᑦ ᐃᓱᒪᓇᓱᐊᖅᐸᒻᒥᔪᑦ 

ᓄᓇᓕᐅᔪᑦ ᐱᕈᖅᐸᓪᓕᐊᓂᐊᕐᖓᑕ ᐊᕐᕌᒍᓂᑦ 30-

ᓂᑦ.  

 

ᑕᒪᒃᑯᐊ ᐃᓱᒪᒋᔭᑐᐊᕆᕙᓐᖏᑕᖓ. 

ᐊᑭᑐᓗᐊᓐᖏᒃᑲᓗᐊᖅᑯᖃᐃ ᐅᓪᓗᒥᐅᔪᖅ 

ᐊᑭᒋᓕᖅᑕᖏᓐᓂ ᑮᓇᐅᔭᓂᑦ 

ᕿᓗᖅᑭᑖᕈᑎᖃᐃᓐᓇᑎᓪᓗᑕ. $90 

ᒥᓕᐊᓐᕈᔪᖏᓐᓂ ᐊᑐᖅᐸᓕᕋᑦᑕ. ᑖᒃᑯᐊᓕ 

ᖃᐅᔨᒪᔾᔪᑎᒋᓇᓱᐊᖅᐸᑦᑕᖏᑦ ᓈᒻᒪᐸᓗᑦᑑᔮᖅᑐᑦ 

ᐊᒻᒪᓗ ᓇᓗᓇᐃᖅᓯᓗᑎ ᐊᕐᕌᒍᓄᑦ 30-ᓄᑦ 

ᒪᑭᒪᔪᓐᓇᕐᓂᐊᕐᓗᓂ.  

 

ᖃᐅᔨᒪᔪᖓ ᐅᓪᓗᒥ ᑕᒪᒃᑯᓂᖓ 

ᑕᐃᒪᐃᑦᑐᓴᐃᓐᓇᐅᔪᓂᑦ ᑮᓇᐅᔭᓂᑦ 

ᐊᑐᓐᖏᐹᓪᓕᑐᒻᒪᕆᐅᕙᑦᑐᒍᑦ ᓄᑖᖑᔪᓂᑦ 

ᑎᑎᕋᐅᔭᖅᑕᐅᑉᐸᑕ ᑕᒪᒃᑯᓄᖓᓗ ᑕᐃᒃᑯᐊ 

ᐊᑭᑐᔪᕐᔪᐊᒻᒪᕆᐊᓘᒻᒪᑕ. ᐊᑐᕐᓂᐊᕈᑦᑕ 

ᑕᐃᒪᐃᑦᑐᓴᐃᓐᓇᐸᓗᒻᒥᒃ ᐊᕗᖓ ᓯᕗᒧᑦ 

ᑕᑯᓐᓈᕐᓗᑕ ᐃᑲᔪᖅᐹᓕᕐᓂᐊᖅᑐᖅ ᒐᕙᒪᒃᑯᓐᓂ.  

 

ᓱᔭᔅᓴᖃᕈᓐᓃᕈᑦᑕ ᖃᐅᔨᓴᖅᑕᐅᒋᐊᖃᕐᒥᔪᖅ. ᐅᕙᒍᑦ 

ᑕᐃᒪᐃᒍᓐᓇᐸᓪᓚᐃᖏᓐᓇᑦᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑭᐅᖃᑦᑕᒪᓪᓗ 

ᖁᔭᒋᑦᑎᐊᖅᐸᕋ. ᑖᑉᓱᒧᖓ ᐊᑲᐅᓯᓴᕐᕕᒃ ᒍᑕᐅᔪᒧᑦ 

ᐃᓄᖏᖅᑕᐅᓂᐊᖅᑎᓪᓗᒍ ᑖᑉᓱᒧᖓ ᑐᕌᖓᑎᓪᓗᒍ 

ᐅᓇ ᐊᐱᖅᑯᑎᒋᔪᒪᔭᕋ. (ᑐᓵᔨᑎᒍᑦ) ᑕᐃᒪᓕ ᖃᓄᖅ 

ᐃᓱᒪᒋᐊᖅᓯᒪᕙᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐸᕐᓇᓂᕐᒧᑦ ᐊᓯᖏᓐᓂ ᐃᓱᒪᒃᑯᑦ ᐊᑲᕐᕆᖏᑦᑐᒃᑯᑦ 

ᐃᓪᓗᓄᑦ ᓲᕐᓗ ᐸᓂᖅᓰᕕᒻᒥ ᓱᕈᓯᕐᓄᓘᓐᓃᑦ 

ᐃᓱᒪᖏᒍᑦ ᐊᑲᕐᕆᖏᑦᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᐊᑦᑎᐊᕈᑦᑎᐊᖅ ᐅᖃᖅᑲᐅᒐᒪ 

ᑕᒪᒃᑯᓄᖓ ᓲᕐᓗ ᐊᔪᓕᕈᑎᖃᖅᓯᒪᔪᓄᑦ  

ᐱᓕᕆᓂᕐᒧᑦ. ᐸᕐᓇᒍᑎᐅᔪᒥᒃ ᐱᒋᐊᖃᕐᒥᒐᑦᑕ. 

ᑭᓯᐊᓂ ᐅᖓᑕᐅᓕᓚᐅᓐᖏᑦᑐᖅ ᐸᕐᓇᓂᕐᒧᑦ.  

 

ᐃᓚᖏᓪᓗ ᑐᒃᓯᕋᐅᑎᐅᒐᓗᐊᑦ ᑮᓇᐅᔭᒧᑦ 

ᐊᖏᖅᑕᐅᓚᐅᓐᖏᑦᑐᑦ. ᑕᐃᒪ ᐊᕐᕌᒍᓕᒫᑲᓴᒥ 

ᑎᑎᕋᐅᔭᖅᐸᓕᐊᓪᓗᑕ ᐋᖅᑭᓱᑉᐸᓪᓕᐊᓪᓗᒍ 

ᑐᓂᓯᒃᑲᓐᓂᕈᓐᓇᖅᓯᓛᓕᕋᑦᑕ. ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᖅᑭᓂᖅᑲᐃ ᒪᕐᕉᓐᓂᒃ 

ᕕᕝᕗᐊᕆᒥᖃᐃ ᐅᑎᕈᑦᑕ ᒪᐅᓐᖓ ᑖᒃᑯᐊ 

ᐅᖃᐅᓯᕆᔭᐅᓯᒪᒍᓐᓇᓛᖅᑐᒃᓴᐅᕗᖅ ᓄᓇᕗᒻᒥ.  

 

ᑭᓯᐊᓂᓕ ᒪᕐᕉᒐᔭᕐᒪᖔᑕ ᐅᖃᕈᓐᓇᖏᑦᑐᖓ 

ᓂᕆᐅᒃᑲᓗᐊᖅᑐᖓ ᐊᑕᐅᓯᐅᓐᖏᑦᑐᒥᒃ 

ᓂᕈᐊᕐᕕᖃᕈᓐᓇᕋᔭᕋᑦᑕ ᓄᓇᕗᒧᓪᓗ 

ᓄᓇᓕᓐᓄᖔᖅ ᑎᑭᑎᖔᖃᑦᑕᕈᓐᓇᖃᑦᑕᕐᓗᒋᑦ 

ᐃᑲᔪᖅᑕᐅᓂᕐᒧᑦ ᑕᒪᒃᑯᓄᖓ ᐊᖏᕐᕋᖏᓐᓂ 

ᐸᓂᖅᓴᐃᕕᖃᓐᖏᑦᑐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑐ ᑰᓕ. 

ᐊᑎᖁᑎᖃᕈᓐᓃᕋᒪ ᐊᐱᕆᔪᒪᔪᓂᒃ. ᒫᓐᓇ ᐅᑎᕐᓗᑕ 

F-3. (ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᐱᓕᕆᕕᒻᒧᑦ ᓇᐃᓈᕈᑎᒃ. ᐊᖓᔪᖅᑳᖃᕐᕕᒃ. 

ᑲᑎᓪᓗᒋᑦ ᐊᑭᑐᔫᑎᓄᑦ. $10,536,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᐅᑎᕐᓗᑕ F-2. (ᑐᓵᔨᑎᒍᑦ) 

ᐱᓕᕆᕕᒻᒧᑦ ᓇᐃᓈᕈᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐊᑭᓕᐅᑕᐅᔪᑦ 

ᐃᓗᓕᖏᑦ. ᑲᑎᓪᓗᒋᑦ. $10,536,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᐱᔭᕇᕈᓐᓇᖅᑰᓕᕋᑦᑎᒍᑦ 

ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ. ᒪᑐᔾᔪᑎᖃᕈᒪᒍᕕᑦ, ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᐊᓕᐊᓇᐃ 

ᑲᑐᓯᒍᑎᒋᓚᐅᐱᓪᓚᓐᓂᐊᕋᑦᑎᒍᑦ ᐸᕐᓇᑦᑕᑦᑎᓐᓂᒃ 

ᓯᕗᓂᑦᑎᓐᓂ. ᐊᒻᒪ ᐊᐱᖅᑯᑎᒋᖅᑲᐅᔭᑎᑦ 

ᐃᑉᐱᒋᑦᑎᐊᖅᑕᒃᑲ ᐊᒻᒪ ᐃᑲᔪᕐᓂᖃᒻᒪᑕ 

ᐅᕙᑦᑎᓐᓄᑦ 

ᐃᓱᒪᖅᓴᖅᓯᐅᕈᑎᒋᒃᑲᓐᓂᕈᓐᓇᕐᓂᐊᖅᑐᑎᒍᓗ. 

ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ ᐃᕝᕕᓪᓗ.  

 

ᐃᑲᔪᖅᑎᒃᑲ ᑕᒪᕐᒥᒃ ᐱᓕᕆᕕᒻᒥᒃ. 

ᐱᓕᕆᔨᖁᑎᕗᓪᓗ ᑕᒪᕐᒥᒃ ᖁᔭᓐᓇᒦᖅᖢᒋᑦ, 

ᐃᕝᕕᓪᓗ ᐃᑲᔪᕈᓐᓇᖅᑲᐅᒐᕕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑐ ᑰᓕ. 

ᐃᖅᓱᒃᑏ, ᐅᑯᐊ ᐃᖅᑲᓇᐃᔭᖅᑏᑦ ᐊᓂᑎᑲᐃᓐᓇᒃᑭᑦ. 

 

(ᑐᓵᔨᑎᒍᑦ) ᖃᓄᐃᒃᓴᓐᖏᒃᑯᔅᓯ 

ᐃᒃᓯᕙᐅᑕᕆᔭᐅᓪᓗᖓ 

ᓄᖅᑲᖔᑲᐃᓐᓇᖁᔨᒐᓗᐊᖅᑐᖓ 15 ᒥᓇᑦᑎᓂᑦ. 

ᐅᑎᕐᓂᐊᖅᐳᒍᑦ 18 ᓇᓗᓇᐃᔭᐅᑎᒥ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:03-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:20-ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᒋᐊᕈᓐᓇᓕᕐᒥᒐᑦᑕ. ᑖᒃᑯᐊ 

ᐱᓕᕆᐊᕆᓂᐊᖅᑕᕗᑦ ᐊᕙᑎᓕᕆᓂᕐᒧᑦ. ᒥᔅᑕ 

ᓯᐅᑦᓴᒃ, ᒪᑐᐃᕈᑎᓐᓂᒃ ᐅᓂᒃᑳᕈᓐᓇᕈᕕᑦ. 

 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1352  

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᒪ’ᓇ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐅᓱᒃᐳᖓ 

ᑕᕝᕙᓃᑦᑕᕆᐊᒃᓴᖅ ᐅᓪᓗᒥ ᑲᑎᒪᑐᐃᓐᓇᖅᑐᓄᑦ 

ᐅᓂᒃᑳᕆᓂᐊᕐᓗᒋᑦ 

ᐊᑭᑐᔪᖅᑐᕈᑎᒋᔪᒪᓂᐊᖅᑕᑎᓐᓂᒃ 2012-13-ᒧᑦ.  

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 

ᐊᑭᑐᔪᖅᑐᕈᑎᒋᔪᒪᔭᖏᑦ 2012-2013-ᒧᑦ 

$3,044,000-ᖑᕗᑦ. ᐊᑭᑐᔪᖅᑐᕈᑎᒋᔪᒪᔭᕗᑦ 

2012-2013-ᒧᑦ ᐱᖓᓲᓕᖓᒻᒪᑕ: ᐆᒪᔪᓕᕆᔾᔪᑏᑦ, 

ᒥᕐᖑᐃᖅᓯᕐᕕᓕᕆᔾᔪᑏᑦ ᐊᒻᒪᓗ 

ᐃᒪᕐᒥᐅᑕᓕᕆᔾᔪᑏᓪᓗ.  

 

ᐆᒪᔪᓕᕆᔾᔪᑏᑦ: 

 

ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ $1.14 ᒥᓕᐊᓐ 

ᐆᒪᔪᓕᕆᔾᔪᑎᓄᐊᕐᓂᐊᖅᑐᑦ, ᓴᓇᔭᐅᓂᐊᖅᑐᑎᑦ 

ᐆᒪᔪᓕᕆᔨᒃᑯᑦ ᓇᐅᔮᓂ ᐃᒡᓗᖁᑎᒃᓴᖏᑦ ᐊᒻᒪᓗ 

ᐊᓯᒋᓗᖏᑦᑕᐅᖅ ᑎᑎᕋᕐᕖᑦ ᐃᓚᖏᓐᓂ ᓄᓇᓕᓐᓂ 

ᐊᒻᒪᓗ ᑲᓕᒐᓕᓐᓂᑦ ᐃᒡᓗᓂᑦ 

ᐊᑐᖅᑕᐅᖃᑦᑕᕐᓂᐊᕐᒥᔪᐃᑦ. 

 

ᐃᒪᕐᒥᐅᑕᓕᕆᔾᔪᑏᑦ: 

 

2012-13-ᒥ ᐊᑐᕐᓂᐊᖅᑐᑦ $214,000-ᓂᑦ 

ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ. ᑖᒃᑯᐊ 

ᐊᑐᖅᑕᐅᓂᐊᖅᑐᑦ ᓂᐅᕕᖅᑕᐅᓂᐊᕐᓗᑎᑦ 

ᑭᓪᓕᓯᓂᐊᕈᑎᓯᐅᑎᑦ ᑭᓪᓕᓯᓂᐊᕈᑎᑦᑎᓐᓄᑦ 

ᐅᒥᐊᕐᔪᐊᒧᑦ. ᑕᒪᒃᑯᐊ ᐱᔭᕆᐊᖃᓐᓂᐊᖅᑐᑦ 

ᖃᐅᔨᓴᐅᑎᖃᑦᑎᐊᕈᓐᓇᖁᓪᓗᒍ ᐅᒥᐊᕐᔪᐊᖁᑎᕗᑦ. 

 

ᒥᕐᖑᐃᖅᓯᕐᕕᓕᕆᔾᔪᑏᑦ: 

 

ᒥᕐᖑᐃᖅᓯᕐᕕᓐᓄᓪᓗ ᐊᓯᖏᓐᓄᓪᓗ, ᐃᒃᓯᕙᐅᑖᖅ, 

ᐱᓕᕆᕕᕗᑦ 2012-2013-ᒥ 

ᐊᑭᑐᔪᖅᑐᕈᑎᒋᔪᒪᔭᕗᑦ ᐱᖃᓯᐅᑎᒋᕗᑦᑕᐅᖅ 

ᐊᔾᔨᒌᓐᖏᑦᑐᓂᑦ ᒥᕐᖑᐃᖅᓯᕐᕕᓐᓂ ᐱᓕᕆᐊᓂᑦ 

ᓄᓇᕘᒥ. ᓄᓇᕗᒻᒥ ᒥᕐᖑᐃᖅᓯᕐᕖᑦ 

ᐊᑑᑎᖃᓪᓗᐊᖅᐳᑦ ᓴᐳᒻᒥᑦᑎᓂᕐᒥᒃ 

ᑐᓴᐅᒪᔭᐅᑎᑦᑎᓂᕐᒥᓪᓗ ᓄᓇᕗᑦ 

ᑕᑯᒥᓇᖅᑐᖁᑎᖏᓐᓂᑦ ᓄᓇᒥᐅᑕᖁᑎᖏᓐᓂᓪᓗ 

ᐃᓕᖅᑯᓯᕐᒧᐊᖓᔪᖁᑎᖏᓐᓂᓪᓗ. ᒥᕐᖑᐃᖅᓯᕐᕖᑦ 

ᓄᓇᕗᒻᒥ ᐱᕕᖃᖅᑎᑦᑎᐊᖅᐳᑦ 

ᑭᐱᓐᖑᐃᔭᕆᐊᖅᑐᓂᕐᒧᑦ ᐊᒻᒪ ᐳᓚᕋᖅᑐᓕᕆᓂᕐᒧᑦ 

ᐃᑲᔫᑎᖃᑦᑎᐊᖅᑐᓂᒃ ᓄᓇᕗᒻᒥ ᓄᓇᓕᐅᔪᓂᑦ. 

ᑕᐃᒪᓐᓇᐃᓐᓂᖓᓄᑦ ᐱᒻᒪᕆᐅᓂᖃᖅᐳᑦ ᑕᒪᒃᑯᐊ 

ᒥᕐᖑᐃᖅᓯᕐᕕᖁᑎᕗᑦ ᐊᓐᖑᑎᔪᓐᓇᖁᓪᓗᒋᑦ 

ᓄᓇᕗᒻᒥᐅᑦ ᐊᒻᒪ ᐳᓚᕋᖅᑐᐃᓪᓗ 

ᐱᔭᕆᐊᓕᖏᓐᓂᒃ. 

 

2012-13-ᒥ ᐸᕐᓇᒃᓯᒪᒋᕗᒍᑦᑕᐅᖅ 

ᑮᓇᐅᔭᖅᑑᑎᖃᕈᒪᓪᓗᑕ $1.69 ᒥᓕᐊᓂᑦ 

ᐊᓯᖏᓐᓂᒃ ᒥᕐᖑᐃᖅᓯᕐᕕᒻᒧᐊᖓᔪᓂᑦᑕᐅᖅ 

ᓄᓇᕘᓕᒫᒥ. ᑕᒪᒃᑯᐊ ᐸᕐᓇᐅᑎᒋᓇᓱᓐᓂᐊᖅᑕᕗᑦ 

ᐊᕐᕕᐊᓂ ᖃᓂᒋᔭᖓᓂ ᑰᒻᒥ ᑲᓇᑕᒥ 

ᐊᓐᓂᕆᔭᐅᖃᑕᐅᔪᓐᓇᖅᓯᓂᐊᖁᓪᓗᒍ ᑰᖑᔪᓂᑦ. 

ᐃᑲᔫᑎᒃᓴᐅᒍᓐᓇᖅᑐᓂᓪᓗ 

ᖃᐅᔨᓴᕐᓂᖃᕈᒪᓂᐊᕐᒥᔪᒍᑦ 

ᒥᕐᖑᐃᖅᓯᕐᕕᒃᓴᐅᔪᓐᓇᕋᔭᖅᑐᓂᑦ ᖁᑦᑎᑦᑐᒥ Axel 

Heiberg ᐊᒻᒪᓗ ᓄᓇᓕᓐᓂ ᐊᕐᕕᐊᓂ 

ᓴᓂᑭᓗᐊᕐᒥᓗ. 

 

ᑲᔪᓰᓐᓇᕐᓂᐊᕆᕗᒍᑦ ᐊᐅᓚᓂᕐᒧᑦ 

ᐱᔭᕆᐊᖃᖃᑦᑕᖅᑕᑎᓐᓂᑦ ᐊᔾᔨᒌᓐᖏᑦᑐᓂ 

ᓄᓇᓕᓐᓂ ᐅᑯᐊᖑᖃᓯᐅᑎᓗᑎᑦ:  

 

 ᐊᖅᑯᑎᓕᐅᕐᓂᖅ ᖁᕐᓗᖅᑑᒥ ᐊᒻᒪ ᖁᕐᓗᖅᑑᑉ 

ᑰᖓᓂ;  

 

 ᑕᒪᒃᑯᐊᓗ ᑐᑭᓯᒋᐊᕈᑎᖃᖅᑐᑦ 

ᐅᖃᓕᒫᖅᑕᐅᔪᓐᓇᖅᑐᑦ ᒪᓕᒃᔪᐊᖅ 

ᒥᕐᖑᐃᖅᓯᕐᕕᒻᒥ ᑭᓐᖓᕐᓂ;  

 

 ᒥᕐᖑᐃᖅᓯᕐᕕᒻᒥ ᐃᒡᓘᒐᔭᖅᑐᒥ ᑲᖏᖅᖠᓂᕐᒥ; 

ᐊᒻᒪᓗ  

 ᓴᓇᔭᐅᓗᑎᑦ ᐅᖃᓕᒫᖅᑕᐅᔪᓐᓇᖅᑐᓂᑦ 

ᐊᓯᖏᓐᓂᓪᓗ ᐊᑭᑐᔪᖅᑐᕈᑎᓂᑦ ᓄᓇᕘᓕᒫᒥ. 

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᖓᑦ ᑐᕌᖓᓗᐊᖅᐳᖅ ᓄᓇᕗᒻᒥᐅᓄᑦ 

ᐊᒻᒪᓗ ᓄᓇᓕᖏᓐᓄᑦ ᒪᑯᓇᓂ 

ᐱᔭᕆᐊᖃᖅᑕᖏᓐᓂᑦ ᓯᕗᓪᓕᐅᑎᑕᖏᓄᓪᓗ 

ᓇᓗᓇᐃᖅᑕᐅᔪᒥ ᑕᒪᑉᑕᒥ. ᖁᔭᓐᓇᒦᒻᒪᕆᐊᓗᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

(ᑐᓵᔨᑎᒍᑦ) ᐃᑲᔪᖅᑎᖃᕈᒪᓂᐊᖅᐲᑦ 

ᐊᐱᖅᓱᖅᑕᐅᕕᒻᒧᑦ? ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᐃᑲᔪᖅᑎᖏᑦ ᐃᓯᒍᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑏᑦ ᐃᓯᖅᑎᓚᐅᒃᑭᑦ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᖅᓱᒃᑏ. ᒥᔅᑕ ᓯᐅᑦᓴᒃ, 

ᓇᓗᓇᐃᕈᓐᓇᕈᕕᒋᑦ ᐃᖅᑲᓇᐃᔭᖅᑏᒃᑭᑦ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ: ᒪ’ᓇ, ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᑕᓕᖅᐱᓐᓂ, ᑐᒡᓕᒐ, ᒥᔅᑕ ᐊᕿᐊᕈᖅ, 

ᐊᒻᒪᓗ ᓴᐅᒥᓐᓂ. . . . ᑕᒻᒪᕋᒪ. 

 

>>ᐃᓪᓚᖅᑐᑦ 

 

ᐊᐃᑦᑖᖑᒐᓗᐊ, ᓴᐅᒥᓐᓂ ᑕᐃᒪ ᑐᒡᒐ ᑕᐃᕕᑦ 

ᐊᑭᐅᒐᖅ ᐊᒻᒪᓗ ᑕᓕᖅᐱᓐᓂ,  

ᒥᕐᖑᐃᖅᓯᕕᓕᕆᔨᒃᑯᓐᓂ ᒥᔅᑕ ᒫᓐᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᓐᖓᓱᒋᑦᑎᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ 

ᐅᖃᐅᓯᔅᓴᖃᖅᐸ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᑦᑐᖓ ᑖᒃᑯᓂᖏ ᒪᑐᐃᖅᓯᔾᔪᑎᓂ 

ᐅᓂᒃᑳᕈᓐᓇᕋᒪ ᑮᓇᐅᔾᔭᔅᓴᐅᑎᓂᑦ 

ᐱᕙᓪᓕᐊᑎᑦᑎᔨᒃᑯᓐᓄᑦ ᐊᕙᑎᓕᕆᔨᒃᑯᓐᓄᓪᓗ 

2012-13-ᒥ ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᓂ. 

ᖃᐅᔨᒪᔪᔅᓴᐅᒐᔅᓯ ᑕᐃᒪ 2012-13-ᒥ ᐊᑭᑐᔪᓂᑦ 

ᐊᑐᖅᑕᐅᓂᐊᖅᑐᑦ $3.4-ᒥᓕᐊᓐᖑᒻᒪᑦ 

ᐊᑐᖅᑕᐅᓂᐊᖅᑐᓄᑦ ᐊᑭᑐᔫᑎᓄᑦ. $4.402-

ᒥᓕᐊᓐᖑᓚᐅᖅᑐᖅ ᐊᒻᒪᓗᑦᑕᐅᖅ 

ᐊᑭᓕᐅᑎᓂᐊᖅᑐᑎ $2.11-ᒥᓕᐊᓐᓂᑦ 

ᐊᑐᕐᓂᐊᓚᐅᕐᒪᑕ ᑕᒪᑐᒧᖓ ᐅᑭᐅᕆᓂᐊᖅᑕᑎᓐᓄᑦ.  

 

ᐃᒃᓯᕙᐅᑖᖅ, 2012-13-ᒥ ᐊᑐᖅᑕᐅᓂᐊᖅᑐᑦ 

$100,000 ᐃᓇᖏᖅᓯᔾᔪᑕᐅᓂᐊᖅᑐᑦ ᑕᐃᑲᓂ 

ᓴᓪᓕᕐᒥ ᐊᓪᓚᕝᕕᖓᓄᑦ ᐃᓚᓕᐅᑎᓯᒪᒻᒥᔪᑦᑕᐅᖅ 

$1.71-ᒥᓕᐊᓐᓂᑦ ᑮᓇᐅᔭᓂᑦ ᐊᑐᕐᓂᐊᖅᑐᑎᑦ. 

ᑕᐃᔅᓱᒪᓂ ᒥᓂᔅᑕ ᑕᒫᓃᑎᓪᓗᒍ ᑲᑎᒪᔨᕋᓛᓄᑦ 

ᐃᓯᖅᓯᒪᑎᓪᓗᒍ ᑭᖑᕙᕐᓂᐊᕐᓂᕋᐃᓪᓗᑎᑦ 

ᐅᖃᓚᐅᖅᑐᑦ ᐊᒻᒪᓗᑦᑕᐅᖅ ᐊᐱᖅᓱᓚᐅᕐᒥᔪᑦ 

ᒥᓂᔅᑕᒧᑦ ᒐᕙᒪᑎᓕᕆᔨᒃᑯᑦ ᒥᓂᔅᑕᖓᓄᑦ 

ᑲᑎᒪᔨᕋᓛᖏᓐᓄᑦ ᑖᓐᓇ ᐱᔾᔪᑎᒋᓪᓗᒍ. 

ᓇᓗᓇᓚᐅᕐᒪᑕ ᑕᐃᒃᑯᐊ ᖃᓄᐃᓕᖓᓂᐊᕐᒪᖔᑕ 

ᐊᒻᒪᓗ ᑖᒃᑯᐊ ᑕᒪᐃᑕ ᐱᓕᕆᖃᑎᒋᑦᑎᐊᖁᓪᓗᒋᑦ 

ᑖᔅᓱᒥᖓ ᑭᐅᓯᒐᓱᐊᕐᓗᑎ. ᑕᓪᓕᒪᓄᑦ ᐅᑭᐅᓄᑦ 

ᐸᕐᓇᐃᓯᒪᑎᑦᑎᒋᔭᖏᑦ ᐊᑭᑐᔫᑎᓄᑦ ᑕᐃᒪ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᓱᐃᑦᑐᒥ ᑖᒃᑯᐊ ᐃᓇᖏᖅᑕᐅᓂᐊᕐᒪᑦ 2012-

13-ᒥ.  

 

ᐃᒃᓯᕙᐅᑖᖅ 2008-09-ᒥ ᐅᑯᐊᖑᔪᑦ, $600,000 

ᑰᒑᕐᔪᒻᒥ ᑕᐃᒪ ᐱᕙᓪᓕᐊᑎᑕᐅᓂᖓᓄᑦ 

ᒥᕐᖑᐃᖅᓯᕐᕕᓂᑦ ᐊᒻᒪᓗ $100,000 2009-2010-

ᒥ ᐊᑐᖅᑕᐅᓚᐅᕐᒪᑕ. ᐊᓯᔾᔩᓯᒪᓐᖏᒻᒪᑕ 2011-12-

ᒥ ᐊᑐᖅᑕᐅᓂᐊᖅᑐᒥ ᐱᑕᖃᓚᐅᓐᖏᒪᑕ. 2012-

13-ᒥ ᓱᓕ ᐱᑕᖃᓐᖏᒥᒻᒪᑕ ᑕᕝᕘᓇ 

ᐊᑐᖅᑕᐅᓂᐊᖅᑐᓂ. ᐊᕐᕌᓂᐅᓚᐅᖅᑐᒥ ᑲᑎᒪᔨᕋᓛᑦ 

ᕿᒥᕐᕈᔭᐅᑎᓪᓗᒍ 2011-12-ᒥᑦ ᐊᑭᑐᔫᑎᓄᑦ 

ᐊᑐᖅᑐᔅᓴᐃᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᓄᓇᓕᕆᔾᔪᑎᓄᑦ 

ᐋᖅᑭᓱᐃᓚᐅᕐᒪᑕ. ᑕᐃᒪᓐᖓᓂᑦ ᑕᕝᕙ 

ᕿᓇᓛᖅᐳᒍᑦ ᑐᓴᒃᑲᓐᓂᖃᑦᑕᕈᓐᓇᕐᓂᐊᕋᑦᑕ.  

 

2012-13-ᒥ ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᑦ 

$500,000-ᓂᑦ ᐋᖅᑭᒋᐊᕈᑕᐅᓂᐊᖅᑐᓂ ᑕᐃᑲᓂ 

ᐆᒪᔪᕐᓂᐊᑎᒃᑯ ᐊᓪᓚᕝᕕᖓᓂ ᑕᒪᒃᑯᓇᓂ 

ᓄᓇᕗᓕᒫᒥ.  

 

ᑖᒃᑯᐊ 2011-12-ᒥ ᐅᑯᐊᖑᓚᐅᖅᑐᑦ $1.2 ᒥᓕᐊᓐ 

ᒥᑭᑐᔫᑕᐅᓂᖓᓄᑦ ᓴᓇᓂᐊᕐᓂᕋᖅᑐᑎᑦ, 

ᐃᓇᖏᖅᓯᓗᑎᑦ ᑲᓕᒐᓂ ᐊᒻᒪᓗ ᑕᒪᒃᑯᓄᖓ 

ᐊᑐᖅᑕᐅᖃᑦᑕᖅᑐᓂ ᒥᕐᖑᐃᖅᓯᕕᓐᓂ. ᑖᒃᑯᐊ 

ᒥᕐᖑᐃᖅᓯᕖᑦ ᓄᓇᕗᒻᒥ 

ᐋᖅᑭᒋᐊᖅᑕᐅᖃᑦᑕᕈᓐᓇᓂᐊᕐᒥᒻᒪᑕᑕᐅᖅ 

ᐱᕙᓪᓕᐊᑎᑕᐅᓗᑎᓪᓗ ᐊᐅᓚᑦᑎᔾᔪᑎᖏᓪᓗ ᑖᒃᑯᐊ 

ᑰᓂᓗ Thelon-ᒥᓗ 99-ᒥᓗ ᐊᑐᖅᑕᐅᓂᐊᖅᑐᓂ 

ᐊᒻᒪᓗᑦᑕᐅᖅ Axel Heigberg-ᒥ ᑕᐃᒃᑯᐊ 

ᓇᑳᑦᑐᕕᓃᑦ ᑕᑯᔭᖅᑐᖅᑕᐅᕕᔅᓴᖏᑦ 

ᐋᖅᑭᓱᐃᖅᑕᐅᓂᐊᕆᓪᓗᑎᑦ. 

 

ᕕᕝᕗᐊᕆ 8, 2008-ᒥ ᒐᕙᒪᑎᑐᖃᒃᑯᑦ ᓄᓇᕗᓪᓗ 

ᒐᕙᒪᖏᑦ ᑮᓇᐅᔭᓂᑦ ᐊᑐᕐᓂᐊᕐᓂᕋᖅᑐᑎᑦ $1.6-

ᒥᓕᐊᓐ ᑕᒫᓂ Sylvia Grinnell-ᒥ 

ᐃᑳᕈᑎᓕᐅᕐᓗᑎᑦ $838,659-ᒥ 

ᐊᑐᕐᓂᐊᕐᓂᕋᓚᐅᖅᑐᑦ ᐸᕐᓇᐃᔾᔪᑎᒋᓗᒍ ᑖᒃᑯᓂᖓ 

ᐊᒻᒪᓗᑦᑕᐅᖅ ᐅᓇᑕᖅᑐᔅᓴᓕᕆᔨᒃᑯᑦ $800,000-ᒥᒃ 

ᐊᑭᓖᒍᓐᓇᕐᓂᕋᓚᐅᖅᑐᑦ.  

 

ᐅᖃᐅᔾᔭᐅᓚᐅᕐᒥᔪᑦᑕᐅᖅ ᐅᑎᒃᑲᓂᕐᓂᐊᕐᓂᕋᖅᓱᑎᑦ 

ᑖᒃᑯᓄᖓ ᐱᓕᕆᐊᕆᔭᐅᓂᐊᖅᑐᓂ ᑲᑎᑦᑐᒋᑦ 

ᐊᑭᑐᓪᓕᖅᐹᓗᓂᐊᕐᓂᕋᓚᐅᖅᑕᖏᑦ $4.1 

ᒥᓕᐊᓐᓂᑦ. ᑖᒃᑯᐊ ᑕᕝᕙ ᑕᐃᒪᓐᖓᓐᓂ 

ᑐᓴᖅᑎᑕᐅᖃᑦᑕᕈᒪᔪᒍᑦ ᒪᓕᒐᓕᐅᕐᕕᒻᒥ 

ᖃᓄᐃᓕᕚᓪᓕᓂᐊᕐᓂᖏᓐᓂ ᐃᓚᐅᑎᓪᓗᒋᑦᑕᐅᖅ 

ᑮᓇᐅᔭᓂᑦ ᓱᓕ ᐱᒃᑲᓐᓂᕋᓱᐊᕐᒪᑕ.  

 

ᓯᑎᐱᕆ 23-ᒥ ᐊᕐᕌᓂ, ᒪᓕᒐᓕᐅᖅᑎᒃᑯᑦ ᓄᓇᕗᑦ 

ᒐᕙᒪᖓ ᐊᕙᑎᓕᕆᔨᒃᑯᑦ ᓄᓇᓕᓕᕆᔨᒃᑯᓪᓗ 

ᕿᒥᕐᕈᓚᐅᕐᒪᑕ ᑕᒪᐃᓐᓂ ᓄᓇᕗᒥ ᐸᕐᓇᐃᔾᔪᑎᓂᑦ. 

ᑕᐃᒪ ᓄᓇᓕᓕᕆᔨᒃᑯᑦ ᓄᓇᕗᓕᒫᒥ 

ᐸᕐᓇᐃᓯᒪᓂᐊᕐᓂᕋᓚᐅᕐᒪᑕ  

ᐊᑦᑕᕐᓗᑯᓕᕆᔾᔪᑎᓂᑦ ᓄᓇᕗᒻᒥ. ᑖᒃᑯᐊ 

ᕿᒥᕐᕈᓂᐊᓚᐅᖅᑐᑦ ᐊᑦᑕᕐᓗᑯᓕᕆᔾᔪᑎᔅᓴᓂᑦ 

ᐊᒻᒪᓗ ᐃᓚᐅᑎᓪᓗᒋᑦ 

ᐊᑐᖅᑐᐊᑦᑎᐊᕋᓱᐊᒃᑲᓐᓂᕈᓐᓇᖅᑐᑦ ᐊᒻᒪᓗ ᐃᒐᖏᑦ 

ᐃᒐᑎᒍᑦ ᒑᓯᑯᓪᓗ ᐋᖅᑭᓱᖅᑕᐅᒍᓐᓇᖅᑐᑦ. 

ᕿᒥᕐᕈᔭᐅᓚᐅᖅᑐᑦ ᑖᒃᑯᐊ 

ᐊᐅᓪᓚᑦᑎᔾᔪᑕᐅᓂᐊᖅᑐᑦ ᐊᑦᑕᕐᓗᑯᓕᕆᔾᔪᑎᔅᓴᐃᑦ 

ᑕᒪᑐᒪᓂ ᓂᐅᓂᐊᖅᑐᑦ ᑖᒃᑯᐊ ᐅᖃᐅᓯᕆᖅᑲᐅᔭᕋ 

2012-13-ᒥ ᐅᖃᐅᓯᕆᓚᐅᖅᑕᑎᓐᓂ ᐊᑭᑐᔫᑎᓄᑦ 

ᐊᑐᖅᑐᔅᓴᓂᑦ ᓄᓇᓕᕆᔨᒃᑯᑎᒍᑦ.  

 

ᐃᒃᓯᕙᐅᑖᖅ, ᑕᐃᒪ ᓄᓇᓕᓕᕆᔨᒃᑯᑦ 

ᓴᖅᑭᔅᓯᓚᐅᕐᒥᒻᒪᑕ ᐅᓪᓛᖅ ᑖᒃᑯᓂᖓ 

ᐊᑦᑕᕐᓗᑯᓕᕆᔾᔪᑎᔅᓴᓂᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑐᓵᔩᑦ. 

ᓱᒃᑲᐃᓕᕚᓪᓕᑲᐃᓐᓇᓚᐅᕆᑦ. ᐃᓱᒪᒋᓗᒋᑦ.  

 

ᕋᒻᐴᑦ (ᑐᓵᔨᑎᒍᑦ): ᐃᒻᒪᖃ 

ᓱᒃᑲᓕᔪᓂᖅᓴᐅᒋᐊᖃᖅᑐᔅᓴᐅᒐᓗᐊᕐᒥᒻᒪᑦ 

ᓈᓚᓪᓗᓂ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. ᑕᐃᒪ ᓱᒃᑲᐃᓂᖅᓴᐅᓇᓱᐊᕐᓂᐊᖅᐳᖓ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ, ᑖᒃᑯᐊ 2009 – 2000ᓕᒥ 

ᐅᖃᓚᐅᕐᒥᒻᒪᑕᑦᑕᐅᖅ ᑖᒃᑯᐊ ᐊᑭᕋᕐᕕᓕᕆᔾᔪᑏᑦ 

ᐊᕙᑎᓕᕆᔾᔪᑎᓄᑦ ᓴᐳᑎᓯᒪᔾᔪᑎᒥᒃ 

ᐃᓚᐅᑎᑕᐅᓯᒪᒻᒪᑕ. ᖃᐅᔨᒪᔪᔅᓴᐅᕗᓯ 2010-

2013-ᒧᑦ ᐸᕐᓇᐃᔾᔪᑕᐅᓯᒪᔪᑦ 

ᐅᖃᐅᓯᖃᓚᐅᓐᖏᒻᒪᑕ ᑖᒃᑯᐊ ᐊᑦᑕᕐᓗᑯᓕᕆᔾᔪᑏᑦ 

ᒪᓕᑦᑕᐅᑦᑎᐊᕋᓗᐊᕐᒪᖔᑕ ᐊᕙᑎᓕᕆᔾᔪᑏᑦ 

ᒪᓕᒐᖓᓂᑦ. ᓇᓗᓇᓐᖏᒻᒪᑦ  

ᑲᑎᒪᔨᕋᓛᓄᑦ ᐊᕙᑎᓕᕆᔾᔪᑎᓄᑦ ᓴᐳᔾᔨᓯᒪᔾᔪᑏᑦ 

ᕿᒥᕐᕈᔭᐅᑦᑎᐊᑲᓐᓂᕆᐊᖃᕐᒪᑕ. ᑲᑎᒪᔨᕋᓛᒃᑯᑦ 

ᑕᐃᒪ ᕿᒥᕐᕈᑲᓐᓂᓂᐊᕐᓂᕋᓚᐅᖅᑐᑦ 2012-13-ᒥ 

ᐊᑐᖅᑕᐅᓂᐊᖅᑐᑦ ᑮᓇᐅᔭᐃᑦ ᐅᑭᐅᖑᓂᐊᖅᑐᒥ 

ᕿᒥᕐᕈᔭᐅᓕᖅᐸᑕ ᒪᓕᒐᓕᐅᕐᕕᒻᒥ.  

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᒪᑐᐃᖅᓯᔾᔪᑎᒃᑲ 

ᐱᐊᓂᔾᔫᒥᕙᒃᑲ 2012-13-ᒥ ᐊᑭᑐᔫᑎᓄᑦ 

ᐊᑐᖅᑐᔅᓴᐃᑦ ᐊᕙᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᔪᓯᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᒃᑲᓂᕐᓗᓯ. 

ᒪᓕᒐᕆᔭᕗᑦ 77(1) ᐱᔪᓐᓇᖅᑎᑦᑎᔪᖅ 

ᓇᓕᖅᓯᑐᐃᓐᓇᖅ ᐅᖃᓪᓚᒍᒪᒍᓂ 10 ᒥᓂᔅᓯᒥᒃ 

ᐅᖃᓪᓚᒍᓐᓇᓂᐊᖅᑐᓯ. ᒪᓕᒐᕆᔭᑦᑎᓐᓂ 77(2) 

ᐃᒃᓯᕙᐅᑕᖅ ᐃᓱᒪᖅᓱᕐᓂᐊᖅᑐᖅ 

ᐅᖃᓪᓚᑦᑐᐃᓐᓇᐅᓚᐅᖅᑎᓪᓗᒋᑦ ᓇᓕᖅᓯ 

ᐅᖃᒃᑲᓐᓂᕈᒪᒍᓂ ᐃᒃᓯᕙᐅᑕᐅᑉ ᐃᓕᓴᕆᔪᒪᒍᓂᓯ 

ᐃᓕᓴᕆᔪᓐᓇᓂᐊᕌᑎ ᑭᓯᐊᓂ ᐅᖃᓪᓚᒍᒪᔪᓕᒫᑦ 

ᐅᖃᓪᓚᒌᖅᓯᒪᓕᖅᑎᓪᓗᒋᑦ.  

 

ᑕᐃᒪᐃᑦᑑᓂᖓᓄᑦ ᐃᖅᑲᐃᑎᒃᑲᓂᕐᓗᓯᓗ ᑖᒃᑯᐊ 

ᐊᐱᖅᓲᑎᒋᔪᒪᔭᓯ ᐃᓗᓕᓪᓚᑦᑖᖏᑦ ᐃᓗᐊᓃᑦᑐᑦ 

ᑕᐃᒃᑯᓄᖓ ᐃᓗᐊᓃᑦᑐᓄᑦ ᐅᖃᐅᓯᖃᕐᓂᐊᓕᕈᑦᑕ 

ᐊᐱᖅᓲᑎᒋᔭᐅᖁᒐᓗᐊᖅᐸᒃᑲ. ᒫᓐᓇᐅᔪᕐᓕ 

ᐅᖃᐅᓯᐅᖅᑲᐅᔪᒧᑦ ᒥᓂᔅᑕᒧᑦ 

ᐅᖃᕆᐊᓪᓚᒍᒪᔪᖃᖅᐸ? ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓐᖓᓱᖁᔭᒃᑲ ᑖᒃᑯᐊ ᒥᓂᔅᑕᐃ 

ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖁᑎᑎᑦ. 

ᐃᓕᓴᖅᓯᓯᒻᒪᑕ ᓄᓇᕗᑦ ᐊᒃᓱᐊᓗᒃ 

ᓄᓇᒃᑎᐊᕙᐅᒻᒪᑦ ᑲᔾᔮᕐᓇᑦᑑᒻᒪ 

ᓴᐳᑎᔭᐅᓯᔭᒋᐊᖅᑲᑐ ᐊᒥᓲᒻᒪᑕ 

ᐃᖅᑲᒋᔭᐅᑦᑎᐊᕆᐊᖃᖅᖢᑎᓪᓗ 

ᐸᖅᑭᔭᐅᑦᑎᐊᕆᐊᖃᖅᖢᑎᓪᓗ ᐱᖕᒪᑕ. ᑖᒃᑯᐊ 

ᐳᓚᕋᔾᔪᑎᓕᕆᔾᔪᑏᑦ ᒫᓐᓇ ᑲᒪᑦᑎᐊᖃᑦᑕᒻᒪᑕ 

ᐊᒻᒪᓗ ᐊᔪᐃᓐᓇᕋᓱᐊᑦᑐᑦ ᓇᓗᓇᖏᖦᖢᑎᒃ  

ᑐᓱᓵᕆᒡᔪᑎᓂ. 

 

ᑕᐃᒫᒃ ᑕᕝᕙ ᑖᓐᓇ ᐅᖅᓲᖅᑑᕐᒥᐅᖅ ᓇᓗᓇᖏᑦᑐᑦ 

ᑖᓐᓇ ᓴᓐᓂᖓᔪᓕᒃᑯᑦ ᑰᖓ 

ᕿᒥᕐᕈᔭᐅᔾᔪᑎᔅᓴᖏᓐᓂ ᐋᖅᑭᒃᓯᕕᐅᓂᐊᓕᕐᒥᖕᒪᑦ 

ᐃᓕᑕᕆᔭᐅᑦᑎᐊᕆᐊᖃᕐᒪᑦ 

ᓴᐳᑎᐅᑦᑎᐊᖅᓯᒪᒋᐊᖃᖅᑐᖦᖢᓂ, ᑖᓐᓇ 

ᑲᒪᒋᔭᐅᓂᐊᕐᓂᖓᓂ ᓇᓗᓇᕈᓐᓃᕐᒪᑦ 

ᒪᑐᐃᖓᓂᖅᓴᐅᓗᑎ ᐱᓕᕆᐊᕆᔭᐅᓂᐊᕐᑐᑦ back 

river ᒥ ᐅᖃᐅᓯᖕᒪᑕ. 

 

ᑕᐃᔅᓱᒪᓂ ᐅᖃᐅᓯᐅᖃᓚᐅᓯᒪᖕᒪᑕ ᑕᐃᑲᓂ 

ᖃᒪᓂᖅᑐᐊᒥᐅᓪᓗ ᐊᒻᒪᓗ ᐅᖅᓱᖅᑑᒻᒥᐅᑦ ᑖᕙᓂ 

ᓴᓐᓂᖓᔪᓕᒻᒥᐅᓂᒃ ᖃᑕᓐᖑᑎᕕᓂᖏᑦ ᑭᖑᕚ 

ᓯᕗᕚᕕᓂᖏᓪᓗ ᐊᑐᖅᑕᐅᖃᓯᒪᖕᒪ ᑖᕙᓐᓇ. ᑕᐃᒫᒃ 

ᐱᐅᓂᐊᕋᓱᒋᔭᕋ ᐅᖃᖅᑲᐅᒐᒪ ᓴᓇᖑᐊᒐᑦ 

ᓴᓇᖑᐊᖅᑏᓪᓗ ᑕᐃᑲᓂ ᐱᑕᖃᐃᖃᑦᑕᒻᒪᑕ, 

ᐊᕙᑎᓕᕆᔾᔪᑎᓄᓪᓗ ᓴᐳᔾᔨᓯᒪᔾᔪᑏ ᐱᒃᑯᓂᕋᔭᕐᒪᑕ.  

 

ᐅᖃᐅᓯᕆᑐᐃᓐᓇᖅᑕᕋ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓᑦᑕᐅᖅ 

ᑐᓐᖓᓱᑎᑦᑎᖃᑕᐅᔪᒪᔪᖓ ᒥᓂᔅᑕᐅᑉ 

ᐅᖃᐅᓯᔅᓴᕆᕋᑖᖅᑕᑯᓗᖏᓐᓄᑦ ᐊᒻᒪᓗ ᑐᖏᓖᓪᓗ 

ᐊᒻᒪᓗ ᐃᑲᔪᖅᑎᓪᓗ ᑖᒃᑯᐊ ᖃᐅᔨᒪᔭᐃᓐᓇᕆᒐᑦᓯ 

ᖁᔭᓐᓇᒦᒃ ᑕᕝᕙᓃᒍᓐᓇᕋᔅᓯ. 

 

ᐊᐱᖅᑐᓱᕆᐊᓚᐅᖅᑎᓐᓇᑕ ᑕᕝᕗᖓ 

ᐅᖃᐅᓯᔅᓴᖃᑦᑐᖓ, ᑕᕝᕙ ᑖᓐᓇ ᓯᕗᓪᓕᖅᐹᖅ 

ᓯᕗᓪᓕᖅᐹᖑᓐᖏᑦᑐᒥᒃ, ᐅᓇ ᒪᑉᐱᖅᑐᒐ 2-

ᖓᓃᑦᑐᖅ 3-ᒥ ᐅᖃᐅᓯᖃᖅᓯᒪᒻᒪᑦ  

ᓇᑦᑎᓕᕆᓂᕐᒥᒃ ᐊᒻᒪᓗ ᐃᖃᓗᒐᓱᓐᓂᕐᒥᒃ ᑕᒫᓂ 

ᑖᓐᓇ ᓄᓇᑦᑎᓐᓂ ᓄᓇᕘᑦ ᐃᓗᐊᓂ 

ᐱᔭᐅᓇᓱᓪᓗᐊᑕᖅᐸᑦᑐᐃᑦ ᑖᒃᑯᐊ 

ᓴᓂᕐᕋᕙᔾᔪᐅᓪᓗᐊᑲᓪᓚᔅᓯᒪᔪᑯᓘᒻᒪᑕ 

ᖁᔭᖏᑦᑎᐊᑕᒃᑲ, ᐊᒻᒪᓗ ᑕᒪᓐᓇ 

ᓯᕗᓂᔅᓴᓕᐅᕈᑎᔅᓴᒧᑦ ᓯᕗᓂᔅᓴᑎᓐᓄ 

ᒪᑭᒪᓇᓱᓐᓂᕐᒧᑦ ᑐᕌᖓᓂᖃᑦᑎᐊᖓᑦ ᖃᐅᔨᒪᓪᓗᒍ. 

 

ᐊᒻᒪᓗᑦᑕᐅᖅ ᑕᕝᕙᓂ ᐊᐃᑉᐹᓂ 

ᐊᐃᑉᐸᕈᓯᒃᑲᓐᓂᐊᓂ ᐅᖃᐅᓯᕆᓯᒪᔪᖅ 

ᐅᖃᐅᓯᕆᔭᐅᓯᒪᔪᖅ ᒥᕐᖑᐃᖅᓯᕐᕕᔅᓴᒧᑦ 

ᒥᕐᖑᐃᖅᓯᕐᕕᓐᓄᑦ, ᑕᒪᒃᑯᓄᖓᓗ 

ᑲᔾᔮᕆᐊᕐᑐᕐᕕᐅᒐᔭᖅᑐᓄᑦ ᖃᓄᑭᐊᖅ 

ᑕᐃᒎᓯᐊᑦᑎᐊᖅᑑᒐᓗᐊᖅ, ᑕᒪᓐᓇ ᐆᒪᔪᕗᑦ 

ᐱᑐᐃᓐᓇᐅᒍᓐᓃᐸᓪᓕᐊᓕᑦᑎᓪᓗᒋᑦ ᐊᒻᒪᓗ ᑕᒫᓂ 

ᖃᓄᑎᒋ ᑕᐃᒪᐃᓐᓂᐊᕐᒪᖔᑕ ᓄᑦᑕᑦᑐᖓᑕ 

ᐆᒪᔪᐃᑦ. ᐆᒪᔪᓯᐅᖏᓪᓗᑕ ᐃᓐᓇᑐᖃᒡᒍᑎᐅᓕᕈᑦᑕ 

ᒥᕐᖑᐃᖅᓯᕐᓇᔮᕕᔅᓴᑎᓐᓂᒃ 

ᐋᖅᑭᓱᐃᔾᔪᔾᔭᐅᕙᓪᓕᐊᒐᑦᑕ, ᐆᒪᔪᕆᐊᖅᓯᒪᔪᑎᑐᑦ 

ᒥᕐᖑᐃᖅᓯᕆᐊᖅᑐᑐᐃᓐᓇᕐᓗᑕ ᑭᓯᐊᓂᐅᔪᒫᕐᖓᑦ 

ᐃᑦᑐᒡᒍᑎᕈᓘᓕᕈᑦᑕ, ᐆᒪᔪᓪᓗ ᑎᑭᑦᑎᓐᓇᐃᓕᓗᑎᒍ 

ᐱᑕᖃᕋᓗᐊᖅᑎᓪᓗᒋᑦ ᓱᓕ. 

 

ᑖᓐᓇ ᐅᖃᐅᓯᖓᓐᓂᒃ 

ᑐᓐᖓᓱᑦᑎᑦᑎᔾᔪᑎᒋᑐᐃᓐᓇᖅᑕᕋ ᐅᐊᑦᑎᐊᕈᒃᑲᓐᓂᒃ 

ᐊᐱᖅᑯᑎᔅᓴᖃᕐᕕᒋᓂᐊᕋᒃᑭᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ, 

(ᑐᓵᔨᑎᒍᑦ) ᐃᓕᑕᕆᖅᑲᐅᖏᓐᓇᒃᑯ ᒥᓂᔅᑕ. 

ᐅᖃᐅᓯᖃᕈᒪᕖᑦ ᓯᐊᕈᒃᑯᓐᓂᐅᖅᑲᐅᔪ? 

ᐅᖃᕈᒪᖅᑲᐅᔪᖅ ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᐃᒪ 

ᖁᔭᓐᓇᒦᖑᒐᓗᐊᖅ ᐅᖃᕈᒪᖅᑲᐅᖏᒃᑲᓗᐊᑦᑐ. 

ᑕᐃᒪ ᖁᔭᓐᓇᒦᕈᒪᔪᖓ ᐸᖕᓂᖅᑑᒥᒃ 

ᒪᓕᒐᓕᐅᖅᑎᒥᒃ ᓱᓕᒃᓯᐊᖅᑐ ᐅᖃᕐᒪᑦ ᑕᐃᒃᑯᐊ 

ᐃᖃᓗᓕᕆᔨᒃᑯᑦ ᑕᒪᓐᓇ ᐱᒻᒪᕆᐅᖕᒪ ᓄᓇᕗᒥ 

ᓄᓇᖓᓂᓗ ᑖᒃᓱᒪ ᐃᖃᓗᓕᕆᒃᓯᐊᒻᒪᕆᖕᒪᑕ. 

 

ᐅᖃᕈᒪᔪᖓ ᒥᔅᑕ ᐊᐅᓗᒃᑐᒧᑦ ᐅᖃᕈᒪᓪᓗᖓᑦᑕᐅᖅ 

ᖁᔭᓐᓇᒦᒃᖢᒍ ᐅᖃᐅᓯᕆᖅᑲᐅᔭᖏᑦ ᑖᓐᓇ Back 

River ᐱᔾᔪᑎᒋᓪᓗᒍ ᑕᒪᓐᓇ ᐱᒻᒪᕆᐅᓪᓗᓂᓗ  

ᑲᔪᓯᒍᒪᒐᑦᑎᒍ ᐊᒻᒪᓗᑦᑕᐅᖅ 

ᐱᓕᕆᐊᕇᓐᓇᕈᒪᓪᓗᑎᒍ ᖁᔭᓐᓇᒦᕈᒪᔭᒋᑦ ᑕᒪᓐᓇ 

ᐱᒋᐊᕈᑎᒋᓚᐅᖅᓯᒪᒐᕕᐅᒃ ᑕᐃᒃᓱᒪᓂ ᐊᕐᕌᒍᓂ 

ᖃᑦᓯᒐᓚᖕᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, 

ᐊᑎᖁᑎᖃᕈᓐᓃᕋᒪ ᐅᖃᐅᓯᑐᐃᓐᓇᑦᑎᒍ 

ᐅᖃᓪᓚᒍᒪᔪᓂᒃ ᒫᓐᓇ ᐱᓕᕆᐊᖃᖅᑐᒍᑦ 

ᒪᑉᐱᖅᑐᕋᖅ G-3 ᐃᓗᓕᒻᒪᕆᖏᑦ G-4. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔭᕋ ᒥᔅᑕ ᒫᓐᑏᑦ-ᒧᑦ ᐊᐱᕆᐊᖅᑕᕋ 

ᑭᐅᑦᑎᐊᖁᔭᕋ ᓴᓂᑭᓗᐊᕐᒥᐅᑕᐅᖃᑦᑕᓚᐅᖅᓯᒪᒻᒪᑦ 

ᑕᐃᔅᓱᒪᓂᑐᖃᖅ. ᐄ. ᑕᑯᔭᐅᒍᒪᓂᐊᖅᑐᔅᓴᐅᒻᒪᓪᓗ 

ᑕᓕᕖᓴᒃᑯᑦ.  

 

ᐃᒃᓯᕙᐅᑖᖅ, ᑕᕝᕙᓂ ᑮᓇᐅᔭᐃᑦ $100,000 

ᐊᑐᖅᑕᐅᓂᐊᕐᒪᑕ ᓴᓂᑭᓗᐊᕐᒥ ᒥᕐᖑᐃᖅᓯᕐᕕᒻᒧᑦ 

ᐊᑐᖅᑕᐅᓂᐊᖅᖢᓂ. ᐅᓂᒃᑳᕈᓐᓇᖅᐹ ᖃᓄᖅ 

ᓱᓇᓄᑦ ᐊᑐᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 

ᐊᑯᓂᕐᔪᐊᒻᒪᕆᐊᓘᓕᖅᑐᖅ 

ᑕᐃᑲᓂᒥᐅᑕᐅᓚᐅᖅᓯᒪᒻᒪᑦ. ᒥᔅᑕ ᒫᓐᑏᑦ.  

 

ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ ᐊᕐᕌᒍᒥ 

ᖃᐅᔨᓴᕐᓂᐊᖅᑕᕗᑦ ᑕᒪᓐᓇ ᐱᐊᓂᑦᑕᐅᓂᐊᕐᓗᓂ 

ᓴᓂᑭᓗᐊᕐᒧᑦ ᐊᒻᒪᓗ ᖃᐅᔨᓴᖅᑕᐅᕙᒌᖁᔭᕋ 

ᑕᕝᕙᓂ ᑕᖅᑭᐅᑉ ᓄᓐᖑᐊᓂ ᐊᒻᒪᓗᑦᑕᐅᖅ ᑖᒃᑯᐊ 

ᖃᐅᔨᓴᓚᐅᕐᓗᑎᑦ ᖃᓄᐃᓕᐅᕐᓂᐊᕐᒪᖔᑕ 

ᖃᐅᔨᓂᐊᖅᐳᒍᑦ ᑲᑎᒪᖃᑎᒋᓪᓗᒋᓪᓗ QIA-ᑯᑦ 

ᐊᒻᒪᓗᑦᑕᐅᖅ ᓴᓂᑭᓗᐊᕐᒥᐅᖅ ᑖᓐᓇ ᒥᓂᔅᑕ 

ᐃᓚᐅᖃᑕᐅᓂᐊᕆᓪᓗᓂ. ᑖᒃᑯᐊ ᐱᔾᔪᑎᒋᓪᓗᒋᑦ 

ᐱᓕᕆᑦᑎᐊᕈᓐᓇᓂᐊᖅᑐᒍᑦ.  

 

ᑕᕝᕙ ᓇᓚᐅᑦᑖᕈᑕᐅᑐᐃᓐᓇᖅᑐᑦ ᑕᕝᕙᓂ ᑮᓇᐅᔭᑦ 

ᐊᑐᖅᑐᔅᓴᐃᑦ. ᐱᒃᑲᓐᓂᕈᓐᓇᓂᐊᖅᑐᔅᓴᐅᒐᓗᐊᖅᑐᒍᑦ 

ᑖᒃᑯᐊ ᓈᒻᒪᑲᓚᐅᕐᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫᓐᑏᑦ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒃᑐᕝᕙ 2010-ᖑᑎᓪᓗᒍ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑕᕝᕗᖓᓚᐅᖅᓯᒪᒻᒪᑕ 

ᐊᐱᕆᓚᐅᖅᓯᒪᒐᒪᓗ ᐊᐱᕆᒃᑲᓂᕐᓂᐊᖅᐳᖓ 

ᑖᒃᑯᐊ G-4-ᒦᑦᑐᖅ ᖃᒪᓂᑦᑐᐊᕐᒥ Thelon ᑕᐃᑲᓂ 

ᑰᒃ ᐱᔾᔪᑎᒋᓪᓗᒍ. ᖃᓄᐃᑦᑐᓂᑦ ᐸᕐᓇᐅᑎᖃᖅᐱᓯ 

ᑖᓐᓇ ᐱᕙᓪᓕᐊᑎᑕᐅᓂᐊᕐᓂᖓᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ Thelon ᑕᐃᒪᓐᓇ 

ᐱᕙᓪᓕᐊᖏᓐᓇᕐᒪᑕ ᐊᐅᓚᑕᐅᓂᖓᓄᑦ ᑕᒪᓐᓇ ᑰᒃ 

ᐊᒻᒪᓗᑦᑕᐅᖅ ᑭᖑᕙᕆᐊᖅᑎᑕᐅᓯᒪᓪᓗᑕ 

ᐋᔩᖃᑎᖃᕐᓂᖅᑎᓐᓄᑦ ᐊᒻᒪᓗᑦᑕᐅᖅ 

ᐊᖏᖃᑎᒌᒐᓱᐊᕐᓂᑎᓐᓄᑦ. ᑕᐃᒪᓐᓇᐃᑉᐳᖅ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᐱᕆᒃᑲᓐᓂᕈᒪᓪᓗᒍ ᑖᒃᑯᐊ 

ᐋᔩᖃᑎᒌᒍᑕᐅᓂᖓ ᐊᒻᒪᓗ ᓄᓇᓖᑦ ᖃᓂᒋᔭᖏᑦ 

ᑖᒃᑯᐊ ᐃᑲᔪᖅᑕᐅᒍᓐᓇᕋᔭᕐᓂᖏᓐᓄᑦ. 

ᖃᓄᐃᓕᐅᕐᓂᐊᓚᑦᑖᖅᐱᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓇᓗᓇᐃᖅᓯᒍᒪᓪᓗᖓ ᑖᒃᑯᐊ ᐋᔩᖃᑎᒌᒍᑕᐅᔪᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᒋᐊᖅᑕᐅᖃᑦᑕᕐᒪᑕ 

ᐃᓚᒋᔭᐅᑐᐃᓐᓇᖅᑐᒍᑦ ᑲᑎᒪᔾᔪᑎᔅᓴᓂᑦ 

ᑲᒪᒋᔭᖃᕐᓂᐊᖅᑐᑦ ᑕᐃᒪᓐᓇ ᐊᕐᕌᒎᑉ ᓄᓐᖑᐊᓂ. 

ᑖᓐᓇ ᑐᓴᐅᒪᑏᓐᓇᕋᓱᓐᓂᐊᖅᐸᕗᑦ 

ᖃᓄᐃᓕᐅᓂᐊᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᑎᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

G-4-ᒥ ᕿᑭᖅᑖᓗᒃ ᑖᒃᑯᐊ ᐊᔾᔨᒌᓐᖏᑦᑐᓄᑦ. 

ᓇᐹᖅᑐᓕᒃ ᑖᓐᓇ ᒥᕐᖑᐃᖅᓯᕐᕕᒃ 

ᐱᕙᓪᓕᐊᑎᑕᐅᓂᖓᓄᑦ $100,000 ᑕᖃᕐᒪᑦ 

ᐊᑐᖅᑕᐅᓂᐊᖅᑐᓂ. ᒥᓂᔅᑕᖃᐃ ᐅᖃᕈᓐᓇᖅᐸ 

ᖃᓄᐃᓕᐅᖅᐸᓪᓕᐊᒻᒪᖔᑕ ᑕᕝᕙᓂ ᓇᐹᖅᑐᓕᒻᒥ? 

ᐅᖃᓪᓚᖃᑎᒌᓪᓗᒋᑦ ᑖᒃᑯᐊ $100,000 

ᐊᑐᖅᑕᐅᓂᐊᖅᐹᑦ ᐱᕙᓪᓕᐊᑎᑦᑎᑲᓐᓂᓂᕐᒧᑦ 

ᖃᐅᔨᓴᕐᓂᒧᓪᓘᓐᓃᑦ ᒥᕐᖑᐃᖅᓯᕐᕕᒻᒥ ᐅᕝᕙᓘᓐᓃᑦ 

ᑖᒃᑯᐊ ᐱᖁᑎᑖᖅᑐᖅᑎᑕᐅᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $100,000 

ᐊᑐᖅᑕᐅᓂᐊᖅᑐᑦ ᑕᐃᒪᓐᓇᑎᑐ ᓴᓂᑭᓗᐊᕐᒥᑎᑐᑦ 

ᖃᐅᔨᓴᕈᑕᐅᓂᐊᖅᑐᑦ ᑕᐃᑲᓂ ᒥᕐᖑᐃᖅᓯᕐᕕᒃ 

ᑲᒪᒋᔭᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑕᒪᓐᓇ ᐱᒻᒪᕆᐅᒻᒪᑦ ᑖᒃᑯᐊ 

ᐊᐅᓱᐃᑦᑐᒥᐅᓄᑦ ᑖᓐᓇ ᐸᐸᑕᐅᑦᑎᐊᕆᐊᖃᕐᒪᑦ.  

ᑕᐃᒪᐃᓕᖓᓂᖓ ᒪᓕᓪᓗᒍ ᖃᖓᓕ 

ᐸᕐᓇᐅᑎᖃᓐᓂᐊᖅᐱᓯ? ᑕᑯᓪᓚᑦᑖᕐᓂᐊᕐᓂᑎᓐᓄᑦ 

ᑕᐃᒪᓐᓇᒃ ᓴᓇᔭᐅᓂᐊᖅᑐᓂᑦ ᐊᕐᕌᒎᓯᒪᓕᖅᑐᓂᑦ 

$300,000-ᓂᑦ ᐊᑐᖅᓯᒪᓕᕐᒪᑕ ᐊᒻᒪᓗ $100,000-

ᑲᓐᓂᕐᓂᑦ ᐊᑐᕐᓂᐊᖅᑐᑎᑦ. ᑕᐃᒪ ᑕᑯᓂᐊᖅᐱᑎᒍᑦ 

ᑖᓐᓇ ᒥᕐᖑᐃᖅᓯᕐᕕᒃ ᐋᖅᑭᑦᑕᐅᕌᓂᓐᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᒋᕙᕋ 

ᐊᐱᖅᑯᑎᖓᓄᑦ. ᑐᑭᓯᐊᔪᓐᓇᖅᑐᒃᓴᐅᕗᖅ 

ᐱᑦᑕᐅᑎᒋᓇᓐᖏᒻᒪᑦ ᒥᕐᖑᐃᖅᓯᕐᕕᓕᐅᕋᓱᒃᑐᓂ 

ᐊᒥᓱᐃᓪᓗ ᐱᓕᕆᐊᖑᔭᕆᖃᖅᑐᑎᑦ 

ᐊᑭᑐᔫᒍᓐᓇᖅᑐᓂᓗ. ᐅᖃᐅᑎᒃᑲᓐᓂᕈᒪᔭᕋ 

ᖃᐅᔨᓴᑐᐃᓐᓇᖅᑕᕗᑦ ᒫᓐᓇᐅᔪᖅ ᑖᒃᑯᓄᖓ 

ᑮᓇᐅᔭᓄᑦ ᑲᑎᒪᖃᑎᒋᓂᐊᖅᑐᑎᒍᓪᓗ ᐊᐅᓱᐃᑦᑐᒥ 

ᐊᓯᓐᓂᓪᓗ ᓄᓇᓕᓐᓂ.  

 

ᒥᕐᖑᐃᖅᓯᕐᕕᑕᖃᕐᓂᐊᑎᓪᓗᒍ, ᐃᒃᓯᕙᐅᑖᖅ, 

ᖃᐅᔨᒪᓐᖏᒃᑲᓗᐊᖅᑐᒍᑦ 

ᒥᕐᖑᐃᖅᓯᕐᕕᖃᓐᓂᐊᕋᓗᐊᕐᒪᖔᕐᓘᓐᓃᑦ 

ᒫᓐᓇᐅᔪᒃᑯᑦ, ᑕᐃᒪᓐᓇᐃᒪᓪᓗ 

ᖃᐅᔨᓴᑐᐃᓐᓇᕐᓂᐊᖅᐳᒍᑦ ᐅᖃᖃᑎᒋᓗᒋᑦ ᓄᓇᓖᑦ 

ᖃᐅᔨᒋᕐᓗᒋᑦ ᐃᓱᒪᒋᔭᖏᓐᓂᒃ. ᓂᕆᐅᒃᑲᓗᐊᖅᐳᖓ 

ᐃᓱᒪᒋᔭᖃᓐᓂᐊᖅᑐᑦ ᑭᓯᐊᓂᓕ ᖃᖓᐅᒐᔭᖅᑐᖅ 

ᒥᕐᖑᐃᖅᓯᕐᕕᑦᑕᖃᓕᕐᓂᒃᓴᖓᓄᑦ ᑕᒪᓐᓇ 

ᑭᐅᒍᓐᓇᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᓯᐅᑦᓴᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ ᑐᓴᖅᑎᒃᑲᕕᓐᖓ 

ᖃᐅᔨᒪᒍᒥᓇᕐᒪᑦ. ᐅᖃᖃᑎᒋᓪᓗᒋᑦ 

ᐆᒪᔪᕐᓂᐊᖅᑎᒃᑯᑦ ᐃᒃᓯᕙᐅᑕᖓᑦ ᐊᐅᓱᐃᑦᑐᒥ  

ᓄᓇᖃᖅᑐᐃᓪᓗ ᑕᐃᑲᓂ, ᑕᒪᑐᒥᖓ ᑕᑯᔪᒪᐅᑉ 

ᓴᖅᑭᕋᔭᕐᓂᖓᓂᒃ.  

 

ᐊᐃᑉᐹ ᐊᐱᖅᑯᑎᒋᔪᒪᔭᕋ G-4-ᒧᑦ, ᓇᐅᔮᓂ 

ᐆᒪᔪᓕᕆᔨᒃᑯᑦ ᑎᑎᕋᕐᕕᖓᑦ 

ᑕᐅᖅᓯᖅᑕᐅᒐᔭᕐᓂᖓᓄᑦ, $150,000 

ᐊᖏᕋᔭᕋᑦᑎᒍᑦ ᐅᓪᓗᒥ. ᖃᐅᔨᔪᒪᒐᓗᐊᖅᑐᖓ 

ᓴᓇᓂᕐᒧᑐᐃᓐᓇᐅᓂᐊᕐᒪᖔᖅ ᐅᕝᕙᓘᓐᓃᑦ 

ᑎᑎᖅᑐᒐᖅᑕᐅᓂᑐᐃᓐᓇᖓᓄᑦ. ᐃᒃᓯᕙᐅᑕᐅᑉ 

ᑐᓪᓕᐊ ᑐᓴᓚᐅᕋᒃᑯ ᖃᐅᓱᐃᑦᑐᖅᑕᐅᕉᖅ 

ᓴᓂᕐᕙᕐᕕᐅᓂᐊᕐᒪᑕᑦᑕᐅᖅ $150,000-ᓂᑦ 

ᐊᕐᕌᒍᓂ ᖃᐃᔪᓂ ᑖᓐᓇ ᒥᓂᔅᑕᐅᑉ ᑭᐅᔪᓐᓇᖅᐸᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᒃ ᑭᐅᓗᒍ 

ᑕᐃᒃᑯᐊ $150,000 

ᑎᑎᖅᑐᒐᓐᓂᕐᒧᐊᖓᓂᐊᖅᑐᐃᑦ. 

ᐅᖃᖃᑎᒌᒃᓯᒪᓪᓗᑕᓗ ᑕᒪᓐᓇ ᐱᔭᕇᖅᑕᐅᑉᐸᑦ 

ᓇᓗᓇᐃᖅᓯᒪᓂᖅᓴᐅᓂᐊᖅᑐᒍᑦ 

ᖃᑦᑎᑐᕋᔭᕐᓂᖓᓂᒃ ᓴᓇᔭᐅᒐᔭᕐᓂᖓ. ᑕᐃᒪ 

ᑎᑎᖅᑐᒐᖅᑕᐅᓂᖓᑕ ᑭᖑᓂᐊᒍᑦ ᐊᕐᕌᒎᑉ 

ᐅᖓᓕᐊᓂ ᑕᐃᒪᐃᓕᐅᕈᒫᕆᕗᒍᑦ ᖃᐅᓱᐃᑦᑐᒥ 

2013-ᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᓯᐅᑦᓴᒃ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑐ ᑐᖏᓖᓪᓗ ᐃᖅᑲᓇᐃᔭᖅᑎᑎᓪᓗ. ᑕᕝᕙᓂ 

ᐊᕕᑦᑐᖅᓯᒪᔪᓂ ᐅᕝᕙᓗ ᒪᑐᐃᕈᑎᒋᖅᑲᐅᔭᓐᓂ 

ᐅᖃᖅᓯᒪᔪᖃᖅᑑᔮᓐᖏᒻᒪᑦ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᐅᑯᓄᖓ 

ᓇᑦᑎᓕᕆᓂᕐᒧᑦ ᐃᖃᓗᓕᕆᓂᕐᒧᓪᓗ. ᑕᕝᕙ 

ᐅᖃᖅᓯᒪᔫᒐᓗᐊᖅ $214,000 

ᖃᐅᔨᓴᐅᑎᔅᓴᒫᑐᐃᓐᓇᕐᓄᑦ ᑐᕌᖓᒻᒪᑕ.  

 

ᑐᑭᓯᒋᐊᕋᓱᑦᑐᖓᓕ ᐆᒥᖓ ᑖᓐᓇ 

ᖃᐅᔨᓴᓐᓂᐅᕙᓚᐅᖅᑐᖅ ᑲᖏᖅᑐᐊᓗᑦᑎᓐᓂ  

ᐃᖃᓗᒐᓱᕝᕕᔅᓴᐅᒍᓐᓇᕋᔭᕐᒪᖔᖅ ᐊᐅᔭᒃᑯᑦ 

ᐅᑭᐅᖏᓐᓇᒃᑯᑦ ᐃᖃᓗᒐᓱᕝᕕᐅᓗᐊᖃᑦᑕᖅᓯᒪᒻᒪᑦ 

ᓄᓇᕗᑦ ᓄᓇᖅᑲᑎᑦᑎᓐᓂ ᑕᕝᕗᖓᓗ ᑐᕌᖓᓪᓗᑎᑦ 

ᑕᐃᒃᑯᐊ ᐃᖃᓗᒐᔅᓴᐃᑦ. ᑖᒃᑯᓄᖓ ᐅᑭᐅᖏᓐᓇᒃᑯᑦ 

ᐃᖃᓗᒐᓱᑉᐸᑦᑐᓄᑦ ᐊᐅᔭᒃᑯᑦ 

ᐃᖃᓗᒐᓱᒍᒪᓕᕐᓂᖅᑲᑕ, 

ᑐᔅᓯᕋᕐᕕᔅᓴᐅᒐᔭᖅᑑᔮᖅᑐᒥᒃ ᑕᕝᕙᓐᖓᑦ 

ᓇᓗᓇᐃᖅᑕᐅᓯᒪᔪᓂᑦ ᑕᑯᓐᖏᓐᓂᑯᓐᓄᑦ 

ᐊᐱᖅᑯᑎᒋᕙᕋ ᑖᓐᓇ. ᑖᒃᑯᓄᖓ 

ᐃᑲᔪᕈᒫᓐᓂᐊᖅᐸᓪᓚᐃᒋᕕᓰ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᓇᓗᓇᐃᖅᓯᓂᐊᖅᐳᖓ ᑖᒃᑯᐊ $214,000 ᑖᒃᑯᐊ 

ᖃᐅᔨᒡᓴᕈᑕᐅᓂᐊᕐᒪᑕ, ᑖᓐᓇ ᓄᓗᓕᐊᔪᒃ ᐅᒥᐊᕐ 

ᑕᐃᒪ ᖃᐅᔨᓴᓂᐊᕐᒪᑦ ᑕᐃᒪ ᖃᐅᔨᒪᔪᔅᓴᐅᒻᒪᑦ 

ᑲᑎᒪᔨᐅᔪᖅ ᖃᐅᔨᓴᓚᐅᕋᑦᑕ ᑕᐅᕙᓂ ᐊᒻᒪᓗ 

ᑲᔪᓯᑦᑎᐊᓚᐅᖅᑐᑕᓗ ᐊᒻᒪᓗᑦᑕᐅᖅ 100 ᐳᓴᓐ 

ᒋᓕᕆᐊᒋᒍᒪᓚᐅᖅᑕᕗᓪᓗ ᐱᓕᕆᐊᕆᓚᐅᖅᖢᒋᑦ.  

 

ᐄ, ᑕᐃᒪ ᐅᑭᐅᒃᑯᑦ ᐊᐅᔭᒃᑯᓪᓗ ᐃᖃᓗᒃᓯᐅᕐᓂᖅ 

ᐱᔾᔪᑎᒋᓪᓗᒍ ᑮᓇᐅᔭᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᐊᑐᒐᒃᓴᓃᓐᖔᓛᖅᑐᑦ 

ᐊᑭᑐᔫᑎᓃᓐᖔᔾᔮᖏᑦᑐᑦ. ᑮᓇᐅᔭᖅᑕᖃᕐᒪᑦ 

ᐅᖃᕈᒪᑐᐃᓐᓇᖅᖢᖓᓗ ᐃᔅᓯᕙᐅᑖᖅ, ᑕᐃᒪᓐᓇ 

ᐃᖃᓗᓕᕆᓂᕐᒧᑦ ᑕᒪᒃᑯᐊ ᐱᓕᕆᐊᕆᔭᐅᓛᖅᑐᑦ 

ᑮᓇᐅᔭᖅᑐᕈᑎᖏᓐᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐃᐊᓪ.  

 

ᐃᐊᓪ: ᓇᖁᕐᒦᒃ, ᐃᔅᓯᕙᐅᑖᖅ. ᐊᐱᖅᑯᑕᐅᔫᑉ 

ᐃᓚᖓᓂ ᐊᐱᖅᑯᑎᖃᕆᐊᒃᑲᓐᓂᑐᐃᓐᓇᓚᖓᔪᖓ. 

ᑖᑦᓱᒥᖓ ᑕᕝᕙᓃᑦᑐᒥᑦ G-4 ᐊᒻᒪᓗ ᒥᓂᔅᑕ 

ᐅᖃᐅᓯᕆᕋᑖᖅᑕᖓᓂᑦ page 2-ᖓᓂᑦ. 2012-

13-ᒧᑦ ᐊᑕᔫᒐᓗᐊᖅ ᑖᓐᓇ 

ᖃᐅᔨᓴᕈᑕᐅᖃᑦᑕᕈᒫᓂᐊᖅᑐᖅ ᑕᐃᒪ 

ᔪᓚᐃᒥᐅᕙᓪᓚᐃᔪᖅ ᑲᔪᓯᒋᐊᖅᐸᓪᓕᐊᓕᕐᓂᕐᒪᖔᑕ, 

ᖃᓄᕐᓘᓐᓃᑦ ᑖᓐᓇ ᐃᓕᖅᑯᓯᖃᕐᒪᖔᑦ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᕆᒍᓐᓇᖅᑕᖓᖃᐃ ᑕᕝᕘᓇ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᖃᓪᓗᓈᑎᑑᖅᒥᑦ 

ᐊᐱᖅᓱᖅᑐᒥᑦ ᔪᓚᐃᒥᑦ, ᑐᓴᑐᐃᓐᓇᖅᑲᐅᒐᒪ 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐃᐊᓪ, ᐊᐱᕆᒋᐊᒃᑲᓐᓂᕈᕕᖅᑲᐃ.  

 

ᐃᐊᓪ (ᑐᓵᔨᑎᒍᑦ): ᓇᖁᕐᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. 

ᑖᒃᑯᐊ ᐊᐱᖅᑯᑎᒃᑲ ᐋᖅᑭᒋᐊᒃᑲᓂᕐᓗᒋᑦ ᑖᒃᑯᐊ 

ᐱᔾᔪᑎᖃᖅᑐᑦ ᑮᓇᐅᔭᑦ ᐊᑐᖅᑕᐅᓂᐊᕐᓂᖏᑦ 

ᑕᒪᒃᑯᐊ ᖃᐅᔨᓴᖅᑕᐅᒍᑎᒋᔭᐅᓂᐊᖅᑐᒥᑦ 

ᐅᒥᐊᕐᔪᐊᒥᑦ 2012-13-ᒥᑦ, $214,000 ᑖᒃᑯᐊ 

ᐃᖃᓗᓐᓂᑦ ᐊᑐᖅᑕᐅᓂᐊᖅᑐᑦ. ᑖᒃᑯᐊ 

ᐱᔾᔪᑎᒋᓪᓗᒋᑦ ᑖᓐᓇ ᐅᒥᐊᕐᔪᐊᖅ 

ᐱᒋᐊᖅᑐᒃᓴᐅᒻᒪᑦ, ᐱᒋᐊᕈᑎᒋᔭᐅᓚᐅᕐᒪᑦ ᑕᕝᕙᓂ 

ᐊᕐᕌᒍᒥ ᐱᒍᒪᒻᒪᑕ ᑮᓇᐅᔭᓂᑦ 

ᖃᐅᔨᓴᖅᑕᐅᓂᐊᖅᖢᓂ ᓱᓇᑐᐃᓐᓇᓕᕆᔨᒃᑯᑦ ᑖᓐᓇ 

ᐊᐅᓪᓛᓕᖅᐹ, ᑖᓐᓇ ᖃᐅᔨᓴᕈᑦ. ᐅᓂᒃᑳᕈᓐᓇᖅᐹ 

ᒥᓂᔅᑕ ᖃᓄᐃᓘᖅᐸᓪᓕᐊᓕᕐᒪᖔᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᐃᐊᓪ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅ 

ᐃᐊᓪ ᐊᐱᕿᑦᑎᐊᕐᒪᑦ. ᑖᒃᑯᐊ 

ᐅᓂᒃᑳᑎᐊᓂᐊᖅᐸᒃᑲ.  

 

ᑖᓐᓇ ᑐᓴᕐᓂᑐᒻᒪᕆᐅᓂᐊᖅᐳᖅ ᓄᓇᕗᒻᒥᐅᓄᑦ. 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᓚᐅᕋᑦᑕ 

ᓯᕗᓪᓕᖅᐹᒥᒃ ᓄᓕᐊᔪᒥᑦ ᐅᒥᐊᕐᔪᐊᒥᑦ ᓴᓇᓚᐅᕋᑦᑕ 

ᖃᐅᔨᓴᕈᑕᐅᔪᒥᑦ. ᐱᐊᓂᒃᑕᐅᓚᐅᖅᖢᓂ ᐅᐱᕐᖔᒥ, 

ᐊᐅᔭᕐᓗ ᑕᒪᐅᓐᖓᐅᓚᐅᖅᑐᓂᓗ. ᐊᒻᒪᓗ 

ᖃᐅᔨᒪᔪᒃᓴᐅᕗᖅ ᒪᑐᐃᖅᓯᓚᐅᕋᑦᑕ ᔪᓚᐃ 11-

ᖑᕙᓪᓚᐃᓚᐅᖅᑐᖅ ᐃᖃᓗᓐᓂ ᐊᒻᒪᓗ 

ᐊᐅᓪᓚᕆᓪᓗᓂ ᓴᖃᐅᔨᓴᖅᖢᓂ ᐊᐅᔭᒃᑯᑦ, 

ᐊᐅᔭᐅᓚᐅᖅᑐᒥᑦ.  

ᑖᓐᓇ ᐅᒥᐊᕐᔪᐊᖅ ᐊᑭᑐᔪᒻᒪᕆᐊᓘᓪᓗᓂ $3.5 

ᒥᓕᐊᓐᕌᖅᖢᓂ. ᑭᓱᓗᑦᑖᖃᖅᖢᓂ 

ᑐᑭᓯᒋᐊᕈᑎᒃᓴᖃᖅᖢᓂ ᖃᐅᔨᓴᕈᑕᐅᕙᒻᒪᑦ, 

ᐃᓗᓕᖃᐅᖅᖢᓂ ᐱᖁᑎᓂᑦ ᖃᐅᔨᓴᕈᑎᓂᑦ.  

ᑕᐃᒪᓐᓇᐃᑦᑐᖃᓕᖅᑎᓪᓗᑕ ᑕᐃᒪᓐᓇ 

ᖃᐅᔨᓴᑦᑎᐊᕈᓐᓇᕐᓂᐊᓕᕋᑦᑕ ᓄᓇᕗᒥ.  

 

ᖃᓄᐃᓘᕈᑎᒃᓴᕆᔭᖅᐳᓪᓗ ᐱᑎᒪᒐᑦᑎᒍᑦ ᐊᐅᔭᕐᓗ 

ᐱᐊᓂᓚᐅᖅᖢᒋᑦ ᑲᔪᓯᑦᑎᐊᓚᐅᖅᖢᓂᓗ. 

ᖃᐅᔨᓚᐅᖅᐳᒍᓪᓗ, ᖃᐅᔨᒃᑲᓐᓂᓚᐅᖅᑐᒍᑦ 

ᑕᐃᒪᓐᓇ ᖃᐅᔨᓴᖅᑎᓪᓗᑕ ᖃᐅᔨᕚᓪᓕᓲᖑᒐᑦᑕ 

ᑭᓱᒃᑲᓐᓃᑦ ᐱᔭᐅᒋᐊᖃᕐᒪᖔᑕ ᓱᓕ. ᑕᒪᒃᑯᓂᐊ 

ᐊᑐᕆᐊᖃᕐᓂᐊᕋᑦᑕ ᖃᐅᔨᒪᒍᑎᔅᓴᓂᒃ 

ᐱᖁᑎᕈᓘᔭᓂᒃ ᐃᓗᐊᓂ ᑕᕝᕙᓂ $214,000  

ᑖᒃᑯᐊ ᐊᑐᖅᑕᐅᓂᐊᖅᐳᑦ.  

 

ᐸᕐᓇᒃᓯᒪᓪᓗᑎᓪᓗ ᓄᓇᓕᓐᓂᒥᐅᑦ ᐃᓚᒋᔭᐅᓪᓗᑎᒃ, 

ᐃᖃᓗᓕᕆᔨᒃᑯᓪᓗ, ᐃᒪᕐᒥᐅᑕᓕᕆᔨᒃᑯᓪᓗ. ᑖᓐᓇ 

ᐅᒥᐊᕐᔪᐊᖅ ᓖᕗᑕᐅᓐ Newfoundland-ᒧᑦ 

ᐊᐅᓚᖅᑎᑕᐅᓚᐅᖅᑐᖅ ᐋᖅᑭᓱᖅᑕᐅᒋᐊᖅᑐᖅᖢᓂ. 

ᑕᒪᓐᓇ ᑲᔪᓯᑦᑎᐊᖅᓯᒪᓪᓗᓂᓗ 

ᐊᕙᑎᒥᐅᑕᓕᕆᔨᒃᑯᓐᓄᑦ ᐅᐱᒋᔭᐅᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᒥᓂᔅᑕ ᓇᑯᒻᒦᖅᑐᒍ 

ᑭᐅᑦᑎᐊᓐᖓᑦ. ᑕᕝᕙᓂ Substantiation Sheet-

ᖑᓂᕋᖅᑕᐅᕙᑦᑐᓂ ᑕᐃᒪ ᐅᖃᖅᓯᒪᒻᒪᑦ ᑖᓐᓇ 

ᑎᓴᒪᓂᒡᒎᖅ ᐃᖅᑲᓇᐃᔭᖅᑎᖃᖃᑦᑕᓂᐊᖅᑐᖅ 

ᐊᕐᕌᒍᑕᒫᑦ.  

 

ᐊᐱᖅᑯᑎᒐ ᖃᐅᔨᓴᕈᑏᑦ ᖃᐅᔨᒪᔪᒻᒪᕆᓐᓂᒃ 

ᐃᖅᑲᓇᐃᔭᖅᑎᖃᐃᓐᓇᕆᐊᖃᕐᓂᐊᖅᑐᖅ 

ᖃᐅᔨᒪᒐᓗᐊᖅᖢᖓ. ᓄᓇᕗᒻᒦᖔᖅᑐᓂᖅᑲᐃ 

ᐃᖅᑲᓇᐃᔭᖅᑎᐅᑭᑕᖃᑦᑕᕐᓂᐊᕆᕙᑦ, 

ᐃᖅᑲᓇᐃᔭᖃᑎᖃᓐᓂᐊᓂᖏᑉᐸᑕ, ᐸᕐᓇᑉᐸᑦ 

ᓯᕗᓂᒃᓴᑎᓐᓄᑦ ᐃᓕᑦᑐᓐᓇᖁᔨᓪᓗᑕ ᓄᓇᕗᒻᒥᐅᓂᒃ 

ᐃᖅᑲᓇᐃᔭᖅᑎᐅᒍᓐᓇᕋᔭᖅᑐᓂ ᑕᕝᕙᓂ.  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᑐᐃᓐᓈᓂᓐᖏᒃᑯᒪ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᓐᓇ 

ᐊᐱᖅᑯᑎᑦᓯᐊᕙᐅᖏᕗᖅ. ᐅᖃᐅᑎᒍᒪᔭᕋ ᒥᔅ ᐃᐊᓪ, 

ᐱᒋᐊᓕᓵᖅᑎᐊᑎᓪᓗᑕ ᑖᒃᓱᒧᖓ 

ᐱᓕᕆᐊᕐᕆᔭᑦᑎᓐᓂᒃ ᑕᐃᒪᓐᓇ ᖃᐅᔨᓴᕈᑎᔅᓴᒥᒃ 

ᐅᒥᐊᕐᔪᐊᖃᕈᒪᓪᓗᑕ, ᑖᒃᑯᐊ ᓄᓇᕗᑖᖃᑕᐅᓯᒪᔪᑦ 

ᐃᖅᑲᓇᐃᔭᖅᑎᒍᒪᓯᒪᒐᑦᑎᒍ ᑕᕝᕙᓂ.  

 

ᑕᐃᒪ ᐃᒪᓐᓇ ᐅᒥᐊᕐᔪᐊᖅᑕᖃᓕᖅᑎᓪᓗᑕ 

ᐊᔪᓐᖏᑦᑐᓂᒃ, ᐃᓕᓐᓂᐊᖅᓯᒪᔪᓂᒃ 

ᐅᒥᐊᕐᔪᐊᖅᑕᖃᕆᐊᖃᕋᑦᑕ. ᑭᓯᐊᓂ 

ᐃᖅᑲᓇᐃᔭᖅᑎᑦᑎᓚᐅᖅᑐᒍᑦ ᒪᕐᕉᓐᓂᒃ ᑕᕝᕙᓂ 

ᐊᕐᕌᒍᒥ ᐊᐅᔭᐅᓚᐅᖅᑐᒥ. ᐊᔪᓐᖏᑎᐊᖅᖢᑎᓪᓗ 

ᐊᒻᒪᓗᒃᑕᐅᖅ ᑕᐃᒪᓐᓇ 

ᐅᒥᐊᕐᔪᐊᓕᕆᔨᐅᔪᓐᓇᕐᓂᖏᓐᓄᑦ ᓲᕐᓗ 

ᐃᑲᔪᖅᑎᒋᓚᐅᖅᑕᕗᑦ.  

 

ᑕᐃᒪᓐᓇ ᖃᐅᔨᓴᖅᑐᖃᓕᕌᖓᓐ 

ᐱᔪᓐᓇᖅᓯᑐᐊᕌᖓᑦᑕ ᓄᓇᕗᑖᖃᑕᐅᓯᒪᔪᓂᒃ 

ᖃᐅᔨᓴᖅᑎᑦᑎᖃᑕᐅᖃᑦᑕᓂᐊᖅᑐᒍᑦ. ᑕᒪᓐᓇ 

ᑲᔪᓯᑦᑎᐊᖅᑐᖅ ᐊᒻᒪᓗᒃᑕᐅᖅ ᐊᒥᓱᒃᑲᓂᕐᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑖᕋᓱᐊᕈᒪᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᖅᑯᑎᔅᓴᖃᓪᓗᐊᖅᑰᖏᑦᑐᖓ ᑭᓯᐊᓂ ᑖᓐᓇ 

ᑭᐅᔪᔅᓴᐅᔪᖅ ᐊᒻᒪ ᑐᑭᓯᒋᐊᒃᑲᓐᓂᖅᐸᓪᓕᐊᓂᐊᖅᓱᒍ 

ᓱᓇᒥᒃ ᖃᐅᔨᓴᖃᑦᑕᓚᑦᑖᓂᐊᕐᒪᖔᑕ ᒫᓂ 

ᐅᑭᐅᖅᑕᖅᑐᒥ.  

 

ᑕᐃᒃᑲᓂ Economic Development Strategy-

ᓂᐅᓂᕋᖅᑕᐅᓲᒥ ᐊᒥᒐᖅᓯᒐᑦᑕ ᓄᓇᕗᒻᒥ ᒪᑯᓂᖓ  

ᓄᓇᓐᖑᐊᑦ ᖃᓄᐃᓕᖓᓂᕆᓲᖏᓐᓂᒃ. 

ᑖᓐᓇᑦᑕᐅᖃᐃ ᑕᐃᒪᐃᓕᐅᖃᑕᐅᖃᑦᑕᓂᐊᖅᐸ 

ᐅᕝᕙᓗ ᐃᖃᓗᓕᕆᓂᑐᐃᓐᓇᕐᒧᑦ ᑐᕌᖓᕙ? 

ᖁᔭᓐᓇᒦᒃ. ᑐᑭᓯᓇᕈᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅ 

ᐃᐊᓪ ᐊᐱᕆᒻᒪᑦ. ᒫᓐᓇ ᐃᖃᓗᓐᓂᒃ 

ᖃᐅᔨᓴᕈᑎᖃᑦᑐᒍᑦ, ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒫᓐᓇ 

ᐊᑎᖁᑎᖃᕈᓐᓃᕋᒪ. ᑖᒃᑯᐊ ᒪᑉᐱᖅᑐᒐᖓᓂ G3, 

ᐊᕙᑎᓕᕆᔨᒃᑯᑦ ᐱᓕᕆᕝᕕᒃ ᓇᐃᓈᕈᑎᖏᑦ, 

ᐱᓕᕆᐊᒃᓴᓂᒃ ᐊᐅᓚᑦᑎᓂᖅ, ᑲᑎᖦᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ, $3,44 ᒥᓕᐊᓐ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: G-2, ᐃᓄᒃᑎᑑᖓᔪᓂ ᒥ-2, 

ᐱᓕᕆᕝᕕᐅᑉ ᓇᓗᓇᐃᕈᑎᖏᑦ ᐊᕙᑎᓕᕆᔨᒃᑯᑦ, 

ᐱᓕᕆᐊᖑᒍᒪᔪᑦ ᓇᓗᓇᐃᖅᓯᒪᔪᑦ ᐊᑭᓕᖅᓱᕆᐊᓖᑦ 

ᑲᑎᖦᖢᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ. 

$3,044,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᕙᑎᓕᕆᓂᕐᒧᑦ 

ᒫᓐᓇ ᐱᔭᕇᒻᒪᑦ. ᐊᖏᖅᐱᑖ ᑖᓐᓇ 

ᐱᔭᕆᓐᓂᕋᖅᖢᑎᒍ ᐊᕙᑎᓕᕆᓂᖅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐊᖏᓐᖑᐊᖅᑕᐱᖅᑲᐅᒻᒥᔭᓯ ᑕᒻᒫᓗᒃᑎᓪᓗᖓ 

ᖁᔭᓐᓇᒦᒃ. ᑖᓐᓇ ᐱᔭᕇᓐᓂᕋᕈᓐᓇᖅᓯᒐᒃᑯ 

ᐊᕙᑎᓕᕆᓂᕐᒧᑦ. ᒥᔅᑕ ᒥᓂᔅᑕ. ᓄᖅᑲᕈᑎᓂᒃ 

ᐅᖃᐅᓯᒃᓴᖃᕈᒪᒍᕕᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ.  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕈᒪᔭᒋᑦ ᐃᕝᕕᓪᓗ ᐊᒻᒪᓗ ᑲᑎᒪᔩᑦ ᑖᒃᑯᐊ 

ᐊᖏᖅᑕᐅᒻᒪᑕ ᐊᕙᑎᒥᐅᑕᓕᕆᔨᒃᑯᑦ ᐱᒻᒪᕆᐅᒻᒪᑕ 

ᑕᒪᒃᑯᐊ ᑲᔪᓯᒍᑎᒋᐊᖃᕋᑦᑎᒍ ᐱᓕᕆᐊᒃᓴᕆᔭᖅᐳᑦ. 

ᐊᒻᒪᓗ ᑖᒃᑯᐊ ᑮᓇᐅᔭᑦ ᐊᑐᖅᓯᐊᓂᐊᖅᑕᕗᑦ 

ᐃᑲᔪᕐᓗᒋᑦ ᑖᒃᑯᐊ ᓄᓇᕗᒻᒥᐅᑦ.  

 

ᐃᒃᓯᕙᐅᑖᖅ, ᖁᔭᓐᓇᒦᕐᓗᒋᓪᓗᒍ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑕᐃᑲᓂ ᐃᒃᓯᕚᖅᑐᖅ ᑕᕝᕙᓂ 

ᑲᑎᒪᕕᑦᑎᓐᓂ. ᖁᔭᓐᓇᒦᖅᐸᒃᑲ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ ᐊᒻᒪᓗ 

ᐃᑲᔪᖅᑎᑎ ᐊᒻᒪᓗ ᑐᓐᖓᓱᒋᑦ ᑕᕝᕗᖓ ᐃᒡᓗᒧᑦ. 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑏᑦ ᐊᓂᑎᓚᐅᒃᑮᑦ? 

ᖁᔭᓐᓇᒦᒃ. 

 

ᐊᒻᒪᓗ ᑲᔪᓯᑐᐃᓐᓇᕐᓂᐊᕋᑦᑕ. ᒫᓐᓇ ᐊᐱᕆᒍᒪᔭᕋ 

ᒥᓂᔅᑕ ᐲᑕᓴᓐ, ᐃᖅᑲᑦᑐᐃᕕᓕᕆᔨᒃᑯᓐᓄᑦ, 

ᒪᑐᐃᕆᐊᕈᑎᓂᒃ ᐅᖃᐅᓯᒃᓴᖃᒻᒪᖔᑦ. ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑲᑎᒪᑐᐃᓐᓇᑎᓪᓗᒋᑦ 

ᕿᒥᕐᕈᓂᐊᕋᑦᑕ ᒪᓕᒐᓕᕆᔨᒃᑯᑦ 2012-13 

ᐊᑭᑐᔫᑎᓄᑦ ᐊᑐᖅᑐᔅᓴᖏᑦ.  

 

ᑲᑎᓪᓗᒋᑦ ᑖᒃᑯᐊ $900,000 ᐊᑐᕐᓂᐊᖅᐸᕗᑦ 

ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ, ᐊᑭᑐᔫᑎᓄᑦ 

ᐊᑐᖅᑐᔅᓴᐅᓂᐊᖅᑎᓪᓗᒋᑦ ᐊᕐᕌᒍᓄᑦ.  

 

ᑕᐃᒪ ᐊᕐᕌᒎᓯᒪᔪᓂᒃ ᑖᒃᑯᐊ ᐃᖅᑲᓇᐃᔭᕐᕕᑦᑕ 

ᐊᑐᖅᑐᔅᓴᖏᑦ ᑖᒃᑯᐊ ᐱᐊᓂᒃᑕᐅᓂᐊᕐᓗᑎᒃ 

ᐊᖑᑎᑦ ᒪᒥᓴᕝᕕᒃᓴᖓ ᑲᖏᖅᖠᓂᕐᒥ.  

ᑲᑎᓪᓗᒋᑦ ᑖᒃᑯᐊ ᐱᒻᒪᕆᐅᔪᓄᑦ ᐊᑐᖅᑕᐅᓂᐊᖅᑐᑦ, 

$500,000 -ᖑᓂᐊᖅᖢᑎᒃ.  

 

ᐱᐊᓂᒃᑕᐅᑉᐸᑦ ᑕᐃᒪᓐᓇ ᑲᖏᖅᖠᓂᕐᒥ ᑖᓐᓇ 

ᐊᓄᓪᓚᒃᓰᕕᒃ 48-ᓂᕐ ᐃᓂᒋᔭᐅᔪᓐᓇᓂᐊᖅᑐᖅ, 32-

ᓂᒃ ᑖᒃᑯᐊ ᑕᒪᒃᑯᓄᖓ ᐊᓯᖏᓐᓄ 16-ᓗ ᑕᒪᒃᑯᐊ 

ᐃᓱᒪᔅᓱᕈᓐᓇᖅᑐᑦ. ᑖᒃᑯᐊ ᐊᓄᓪᓚᒃᓰᕖᑦ 

ᐃᑲᔪᕈᑎᖃᓐᓂᐊᖅᐳᑦ ᕿᑭᖅᑖᓗᒻᒥ ᐊᓄᓪᓚᒃᓰᕕᒃ 

ᓂᓐᓂᐅᓗᐊᖁᓇᒍ ᐊᒻᒪᓗᒃᑕᐅᖅ ᑕᒪᒃᑯᐊ 

ᑭᕙᓪᓕᕐᒥᐅᑕᐅᔪᑦ ᑕᐃᑲᓂ ᐊᖏᕐᕋᒥᓂ ᓴᓂᐊᓂ. 

 

ᐱᐊᓂᒃᐸᓪᓕᐊᓕᕐᒪᑦ. ᐊᐃᑦᑖᖑᒐᓗᐊᖅᐳᖅ 

ᑭᖑᕙᕆᐊᓚᐅᕐᒪᑦ ᑕᒪᒃᑯᐊ ᖃᐅᒪᖅᑯᑎᖏᑦ, 

ᐃᒪᖁᑎᖏᓪᓗ ᐱᐊᓂᒃᑕᐅᒍᑕᐅᒍᓐᓇᓚᐅᖏᒪᑕ. 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ 

ᖃᐅᔨᒪᕗᑦ ᓴᓇᔭᐅᓂᖓ ᐱᐊᓂᒃᑕᐅᓂᐊᕐᓂᖓᓄᑦ 

ᑎᓯᐱᕆ 2011-ᖑᓕᖅᐸᑦ.  

 

ᓴᓇᔭᐅᕌᓂᑉᐸᑦ ᑖᒃᑯᐊ ᐊᓄᓪᓚᒃᓰᕕᓕᕆᔨᒃᑯᑦ 

ᖃᐅᔨᓴᕐᓂᐊᕐᒪᑦ ᑕᒪᒃᑯᓂᖓ 

ᐃᓕᓐᓂᐊᕐᑎᑦᓯᓗᑎᓪᓗ ᐱᓕᕆᔨᐅᓂᐊᖅᑐᓂᒃ, 

ᐱᓕᕆᐊᒃᓴᓂᓪᓗ ᐊᒻᒪᓗ ᐊᓯᖏᓐᓂᒃ. ᑕᒪᒃᑯᐊ 

ᑕᒪᕐᒥᒃ ᐃᖅᑲᓇᐃᔭᕐᕕᑎᓐᓂ ᑲᔪᓯᑦᓯᐊᖁᔨᕗᑦ 

ᒪᑐᐃᖅᑕᐅᓂᐊᕐᓂᖓᓂᒃ ᓯᕗᓪᓕᖅᐹᒥᒃ 2012 

ᐊᑐᖅᑕᐅᓕᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᐳᒧᐊᖃᑎᖃᕈᒪᕕᑦ ᐃᖅᑲᓇᐃᔭᖅᑎᓐᓂᒃ, 

ᐃᖅᑲᓇᐃᔭᖃᑎᓐᓂᑦ? 

 

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑏᑦ 

ᐃᓯᖅᑎᓚᐅᒃᑭᑦ.  

 

(ᑐᓵᔨᑎᒍᑦ) ᒥᓂᔅᑕ ᐲᑕᓴᓐ, ᑖᒃᑯᐊ 

ᐅᖃᐅᓯᕆᓚᐅᒃᑭᑦ ᑕᕝᕙᓃᖃᑎᒋᔮᒃᑭᒃ.  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᓕᖅᐱᓃᑦᑐᖅ, ᔮᓇᑦ ᑐᖏᓕᕆᔭᕋ 

ᒪᓕᒐᓕᕆᔨᒃᑯᓐᓂᑦ. ᓴᐅᒥᓐᓂᓪᓗ ᑯᕆᑏᓐ ᐱᐊᓐᔅ, 

ᐊᐅᓚᑦᑎᔨᐅᔪᖅ ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

(ᑐᓵᔨᑎᒍᑦ) ᐃᔅᓯᕙᐅᑕᕆᔭᖓ ᑲᑎᒪᔨᕋᓛᖑᔪᑦ 

ᐅᖃᐅᓯᒃᓴᖃᖅᑳ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᒃᐳᖓ ᒪᑐᐃᖅᓯᔾᔪᑎᒋᔭᑦᑎᓐᓂ 

ᑲᑎᒪᔨᕋᓛᖑᔪᑦ ᐃᓅᓯᕐᒥᑦ ᖃᓄᐃᖏᑎᐊᓂᕐᒧᑦ 

ᕿᒥᕐᕈᓚᐅᕐᓂᖏᓐᓂᑦ ᑖᒃᑯᓄᖓ ᑐᒃᓯᕋᐅᑎᓂᑦ 

2012-13 ᐊᑭᑐᔪᖅᑐᕈᑎᔅᓴᓄᑦ ᒪᓕᒐᓕᕆᔨᒃᑯᓐᓄᑦ. 

 

ᑲᑎᒪᔨᕋᓛᖑᔪᑦ ᐅᔾᔪᓱᖅᐳᑦ ᑖᒃᑯᐊ 

ᐊᑐᕈᒫᓂᐊᖅᑕᖏᑦ ᐊᑭᑐᔫᑎᓄᑦ $900,000-ᖑᒻᒪᑕ 

ᓴᓂᕐᕙᖅᑕᐅᓯᒪᓪᓗᑕᖅᑐᑦ ᐱᔭᕇᖅᑕᐅᓇᓱᓐᓂᖓᓄᑦ 

ᑕᐃᒃᑯᐊ ᐊᖑᑎᓄᑦ ᐊᓄᓪᓚᔅᓰᕕᔅᓴᐅᔪᑦ 

ᑲᖏᖅᖠᓂᕐᒥᑦ. ᒥᓂᔅᑕᐅᔪᖅ ᓵᑦᑎᓐᓃᑎᓪᓗᒍ 

ᐅᖃᐅᔾᔭᐅᓚᐅᕋᑦᑕ ᑕᐃᓐᓇ ᐱᔭᕇᖅᑕᐅᕕᔅᓴᕆᔭᖓ 

ᐊᓄᓪᓚᔅᓰᕕᐅᑉ ᑎᓯᐱᕆᒥᐅᓛᕐᖓᑦ ᑕᒫᓂ ᐊᕐᕌᒍᒥᑦ.  

 

ᒥᓂᔅᑕ ᓵᑦᑎᓐᓃᒻᒥᑎᓪᓗᒍ 

ᐅᖃᖃᑎᒌᖃᑦᑕᓚᐅᕐᖓᑕ ᑲᑎᒪᔨᕋᓛᖑᔪᑦ 

ᐱᔾᔪᑎᖃᖅᑐᓂᑦ ᑕᕝᕙᓂ ᓄᓇᕗᒻᒥ 

ᐊᓄᓪᓚᔅᓰᕕᐅᔪᓂᑦ. ᐊᒻᒪᓗ ᐅᔾᔨᖅᓱᓚᐅᕆᓪᓗᑎᑦ 

ᐊᓄᓪᓚᔅᓰᕕᔅᓴᐅᔪᖅ ᓄᑖᖑᔪᖅ 48-ᓂᑦ 

ᐃᓄᖃᕈᓐᓇᓂᐊᕐᖓᑦ ᑲᖏᖅᖠᓂᕐᒥᑦ, 

ᐊᑦᑕᕐᓇᓗᐊᖏᑦᑐᓂᑦ ᐊᑦᑕᓇᖏᓂᖅᓴᐅᔪᓂᓪᓗ. ᐄ, 

ᑕᐃᒪᓕ ᓂᓐᓂᐅᕐᓂᐅᕙᑦᑐᒥᑦ ᑕᕝᕙᓂ 

ᐃᑲᔪᖅᑕᐅᕕᐅᔪᒥᑦ ᑕᒫᓂ ᐃᖃᓗᓐᓂ 

ᐃᑲᔫᑎᓛᖅᑑᒐᓗᐊᖅ 90ᕝᐸᓗᓐᓂᑦ ᐃᓄᖃᖅᐸᑦᑐᓂ,  

ᑭᓯᐊᓂᓕ ᑕᐃᒃᑯᐊᓗ ᓄᑖᖑᔪᑦ ᒐᕙᒪᑐᖃᒃᑯᓐᓂᑦ 

ᐱᕋᔭᓐᓂᕐᒧᑦ ᒪᓕᒐᐅᔪᖅ ᐊᒃᓱᕈᖅᑎᑎᒃᑲᓐᓂᖑᓱᒻᒪᑦ 

ᑕᒫᓂ ᓄᓇᕗᒻᒥ ᐊᓄᓪᓚᔅᓰᕕᐅᔪᓂᑦ. 

 

ᐃᔅᓯᕙᐅᑖᖅ, ᐊᒻᒪᓗ ᐅᔾᔨᖅᓱᓚᐅᕐᒥᔪᒍᑦ 

ᐃᖅᑲᓇᐃᔭᖅᑎᓄᑦ ᐃᓪᓘᔪᑦ, ᐃᓪᓘᒐᔭᖅᑐᑦ 

ᑲᖏᖅᖠᓂᕐᒥᑦ ᐃᑲᔪᖅᑕᐅᕕᐅᔪᒧᑦ $11.8 

ᒥᓕᐊᓐᕌᒃᑲᓂᕐᓂᐊᕐᖓᑦ. ᑖᓐᓇ 

ᐊᑭᓕᖅᓱᖅᑕᐅᒍᓐᓇᖅᑑᒐᓗᐊᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓂᑦ. ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕᐅᔪᒥᑦ ᑐᓴᖅᑎᑕᐅᖃᑦᑕᕈᒪᓪᓗᑎᑦ 

ᒪᓕᒐᓕᐅᕐᕕᒻᒧᑦ ᖃᓄᐃᓕᖓᓕᕐᒪᖔᑦ ᑖᓐᓇ 

ᐊᓄᓪᓚᔅᓰᕕᐅᒐᔭᖅᑐᖅ ᑲᖏᖅᖠᓂᕐᒥᑦ. ᐊᒻᒪᓗ 

ᑕᒪᒃᑯᐊ ᖃᓄᐃᑦᑐᑐᐃᓐᓇᐃᑦ ᐱᒋᐊᕈᑕᐅᓂᐊᖅᑐᑦ, 

ᖃᓄᖅᑑᕈᑎᒋᔭᐅᓂᐊᖅᑐᑦ 

ᐊᖏᓪᓕᒋᐊᖅᑕᐅᒋᐊᖃᕐᓂᖅᑲᑦ ᑖᓐᓇ. 

 

ᑖᒃᑯᐊᓗ ᐃᓚᒋᔭᐅᔪᑦ ᑲᑎᒪᔨᕋᓛᓄᑦ 

ᕿᓚᓈᕆᕗᑦᑕᐅᖅ ᕿᒥᕐᕈᓂᐊᕐᓗᑎᑦ ᑖᑦᓱᒧᖓᐊ 

ᐃᖅᑲᓇᐃᔭᖅᑎᑖᕐᓂᖓᓄᑦ ᐱᓕᕆᐊᖑᓂᐊᖅᑐᓂᓪᓗ 

ᐊᓄᓪᓚᔅᓰᕕᔅᓴᐅᔪᒥᑦ  ᐃᓱᒪᖅᓴᖅᓯᐅᓕᖅᑲᑕ 2012-

13 ᑮᓇᐅᔭᓄᑦ ᐊᑐᖅᑐᒃᓴᓄᑦ ᐱᓕᕆᓂᕐᒧᓪᓗ 

ᐸᕐᓇᒍᑎᓄᑦ. ᐊᒻᒪᓗ ᐱᕙᓪᓕᐊᓂᕆᔭᖓ 

ᓄᑦᑎᖅᑎᕆᓂᕐᒧᑦ ᐱᕋᔭᕐᑉᐸᑦᑐᓂᑦ ᑕᕝᕙᓐᖓᑦ 

ᐃᑲᔪᖅᑕᐅᕕᖖᒻᒧᑦ. ᐅᑎᖅᑎᓪᓗᒋᓪᓗ ᓄᓇᕗᑦ 

ᓯᓚᑖᓃᑦᑐᑦ. 

 

ᐃᒃᓯᕙᐅᑖᖅ, ᑐᓴᒐᒃᓴᑎᒍᑦ ᑐᓴᖃᑦᑕᓚᐅᕐᒥᒐᑦᑕ 

ᑖᒃᑯᐊ ᒪᓕᒐᓕᕆᔨᒃᑯᑦ ᐃᓱᒪᖅᓴᓯᐅᖅᓯᒪᒻᒪᑕ 

ᐊᓄᓪᓚᔅᓰᕕᐅᑲᐃᓐᓇᓂᐊᖅᑐᒥᑦᒃ ᐃᖃᓗᓐᓂᑦ ᐊᒻᒪ 

ᓄᓇᓕᕋᓛᓅᖅᑎᖃᑦᑕᕐᓗᑎᑦ. ᒥᓂᔅᑕ 

ᓵᑦᑎᓐᓃᑎᓪᓗᒍ ᐅᖃᓚᐅᕐᖓᑦ ᑖᒃᑯᐊᒎᖅ 

ᖃᓄᖅᑑᕈᑎᔅᓴᓂᑦ ᐃᐃᓱᒪᖅᓴᓯᐅᖅᓯᒪᒐᓗᐊᕐᖓᑕ 

ᑎᒍᔭᐅᓯᒪᔪᓐᓇᖅᑐᑦ ᑕᒪᒃᑯᐊ ᐃᖃᓗᓐᓂᒃ 

ᐱᖃᓯᐅᑎᓗᒋᑦ ᑕᐃᒃᑯᐊ ᐋᖅᑭᒃᓯᒪᔪᑦ.  

 

ᐊᒻᒪᓗ ᐃᓕᓴᖅᓯᒐᓗᐊᕐᒥᔪᒍᑦ ᓄᑖᒥᒃ ᓴᓇᔪᖃᖅᑲᑦ 

ᑭᖑᕝᕕᐅᑎᔪᒃᓴᒥᒃ ᐃᑲᔪᖅᑕᐅᕕᒻᒧᑦ  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕆᐊᑐᔪᕈᓘᒐᔭᕐᖓᑦ. ᑎᓯᐱᕆ 1, 2009-

ᖑᑎᓪᓗᒍ ᒥᓂᔅᑕᐅᔪᖅ ᑐᓴᖅᑎᑦᑎᓚᐅᖅᓯᒪᕗᖅ 

ᒪᓕᒐᓕᐅᕐᕕᒻᒥ ᑖᒃᑯᐊ ᑮᓇᐅᔭᐃᑦ $100 ᒥᓕᐊᓐ 

$150 ᒥᓕᐊᒧᑦ ᐊᑭᑐᔫᑎᓄᑦ ᐊᔪᕐᓇᕈᔪᒃᑲᔭᕐᖓᑕ 

ᑲᔪᓯᑎᑦᑎᒐᓱᒋᐊᖓ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᒧᑦ ᐃᑲᔪᖅᑐᐃᔪᑦ 

ᒥᓂᔅᑕᐅᔪᒥᒃ ᐱᓇᓱᓐᓂᖓᓂᒃ ᐃᓚᒋᔭᐅᖁᔨᓪᓗᓂ 

ᑲᓇᑕᒥ, ᐊᕕᒃᑐᖅᓯᒪᔪᓂ ᑲᓇᑕᒥ ᐊᒻᒪ 

ᐅᑭᐅᖅᑕᒻᑐᒥ ᒥᓂᔅᑕᐅᖃᑎᖏᓐᓂᒃ 

ᓇᓗᓇᐃᖅᓯᖁᓪᓗᒋᑦ ᑲᑐᔾᔨᓗᑎᒃ ᓇᓗᓇᐃᕐᓗᒍ 

ᓄᓇᕗᑦ ᑭᓐᖑᒪᔭᖏᓐᓂᒃ. ᑲᑎᒪᔨᕋᓛᖑᒧᑦ 

ᐃᓕᓴᖅᓯᔪᑦ ᖃᓂᒋᔭᖓᓂ 60-ᑲᓴᐅᔪᑦ ᐱᕋᔭᒃᓯᒪᔪᑦ 

ᓄᓇᕗᒻᒥᐅᑕᐅᔪᑦ ᑎᒍᔭᐅᒪᒻᒪᑕ ᓄᓇᑦᓯᐊᕐᒥ ᐊᒻᒪ 

ᐋᓐᑎᐅᕆᐅᒥ ᑕᒫᓂ ᓄᓇᕗᒻᒥ 

ᐱᕕᖃᓐᖏᓐᓂᑦᑎᓐᓄᑦ. 

 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᐱᓕᕆᖃᑦᑕᖅᐸᓪᓕᐊᖁᓪᓗᒍ ᓴᖅᑭᑦᑎᖃᑦᑕᕐᓂᕐᒥᒃ 

ᐊᕐᕌᒍᑕᒫᓐ ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᖃᓄᐃᓐᓂᕆᓕᖅᑕᖓᓐᓂᒃ 

ᑎᒍᔭᐅᓯᒪᕝᕕᐅᔪᑦ, ᐱᖃᓯᐅᑎᓪᓗᒍ ᒫᓐᓇᐅᔪᖅ ᐊᒻᒪ 

ᐃᓗᐃᑦᑑᓪᓗᑎᒃ ᖃᓄᐃᓕᖓᓕᕐᒪᖔᑕ 

ᐅᓂᒃᑳᓕᐊᖑᔪᓂ ᐅᓄᕐᓂᕆᔭᖏᓐᓂᒃ 

ᐱᕋᔭᖃᑦᑕᖅᑐᑦ ᓄᓇᕗᒥ ᑎᒍᔭᐅᓯᒪᕕᖕᒦᑦᑐᑦ, 

ᓄᓇᓕᕋᓛᓂ ᐊᒻᒪ ᓄᓇᕗᑦ ᓯᓚᑖᓂ 

ᐊᓄᓪᓚᒃᓰᕕᖕᒦᑦᑐᑦ, ᐊᒻᒪᓗ ᑮᓇᐅᔭᓕᕆᔨᐅᔪᑦ 

ᐱᓕᕆᕝᕕᖕᒥ ᑮᓇᐅᔭᓄᑦ ᐊᑭᓕᖅᓱᖃᑦᑕᖅᑕᖏᑦ 

ᐊᑐᖅᑕᐅᓗᑎᒃ ᐊᖏᖃᑎᒌᒍᑎᐅᔪᑦ ᐊᓯᖏᓐᓄᑦ 

ᓄᓇᕗᑦ ᓯᓚᑖᓂ ᒐᕙᒪᐅᔪᓄᑦ 

ᐃᓂᖃᖅᑎᑦᑎᖃᑦᑕᖅᑐᓄᑦ ᑎᒍᔭᐅᓯᒪᔪᓄᑦ. ᑖᒃᑯᐊ 

ᑐᓴᒐᒃᓴᑦ ᐃᑲᔪᖅᓯᓂᖃᕋᔭᖅᑐᑦ ᐃᓘᓐᓇᖏᓐᓄᑦ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᒻᒪ 

ᐃᑲᔪᖅᓯᓂᖃᕋᔭᖅᑐᖅ ᒐᕙᒪᒃᑯᓐᓂᒃ 

ᕿᒥᕐᕈᓇᓕᖅᑎᓪᓗᒋᑦ ᐊᒻᒪ 

ᓇᓗᓇᐃᖅᑎᕆᓕᖅᑎᓪᓗᒋᑦ ᑭᓐᖒᒪᔭᐅᔪᓂᒃ ᓄᑖᓂᒃ 

ᐊᓄᓪᓚᒃᓰᕕᓕᐅᕆᐊᖃᕐᒪᖔᑕ ᐊᒻᒪ 

ᐱᓕᕆᔾᔪᑎᒃᓴᖏᓐᓂᒃ.  ᑖᒃᑯᐊ ᐊᕐᕌᒍᑕᒫᓐ 

ᐅᓂᒃᑳᓕᐊᖑᖃᑦᑕᖅᑐᑦ ᐃᑲᔪᖅᓯᓂᖃᕋᔭᕐᒥᔪᑦ 

ᐱᖃᓯᐅᔾᔨᓯᒪᒃᐸᑕ ᐃᓗᓕᑯᓘᔭᖏᓐᓂᒃ ᑐᓴᒐᒃᓴᓂᒃ 

ᐱᓪᓗᒋᑦ ᖃᓄᖅ ᐊᑑᑎᖃᖅᑎᒋᖕᒪᖔᑦ 

ᒪᒥᓴᐃᖃᑦᑕᕐᓂᖅ ᐊᒻᒪ ᐃᑲᔪᖅᓯᔾᔪᑕᐅᓪᓗᑎᒃ 

ᑎᒍᔭᐅᓯᒪᔪᓄᑦ ᐱᓕᕆᐊᓄᑦ ᐱᕋᔭᒃᑲᓐᓂᖃᑦᑕᖅᑐᑦ 

ᐃᓄᐃᓴᒡᓕᒋᐊᖁᓪᓗᒋᑦ. 

 

ᒥᓂᔅᑕ ᑲᑎᒪᔨᕋᓛᑦ ᓵᖓᓄᐊᖃᑦᑕᖅᑎᓪᓗᒍ, 

ᑲᑎᒪᔨᐅᖃᑕᐅᔪᑦ ᓴᖅᑭᑦᑎᓚᐅᖅᑐᑦ ᐱᔾᔪᑎᐅᔪᒥᒃ 

ᐊᐅᓪᓛᖅᓯᒪᔾᔪᔾᔨᖃᑦᑕᕐᓂᕐᒥᒃ ᑎᒍᔭᐅᓯᒪᔪᓂᒃ.  

ᑲᑎᒪᔨᐅᖃᑕᐅᔪᑦ ᐅᖃᐅᔾᔭᐅᓚᐅᖅᑐᑦ ᑕᓪᓕᒪᓂᒃ 

ᑎᒍᔭᐅᓯᒪᔪᓄᑦ ᐊᐅᓪᓛᕐᕕᖕᓂᒃ 

ᐃᖏᕐᕋᔪᖃᕐᓂᖓᓂᒃ ᓄᓇᕗᒥ.  ᑲᑎᒪᔨᐅᖃᑕᐅᔪᑦ 

ᐃᓕᓴᖅᓯᕗᑦ ᐱᒻᒪᕆᐅᓂᖓᓂᒃ 

ᐊᑑᑎᖃᑦᑎᐊᖅᑐᒃᑯᑦ ᒪᒥᓴᖃᑦᑕᖁᓪᓗᒋᑦ ᐊᒻᒪ 

ᐋᖅᑭᒡᓯᕈᑎᒃᓴᓂᒃ ᐱᓕᕆᔾᔪᑎᖃᖁᓪᓗᒋᑦ 

ᐃᑲᔪᖅᓯᓂᐊᕐᒪᑕ ᐱᕋᔭᒃᐸᒃᑐᑦ ᓄᓇᓕᖕᓄᑦ 

ᐅᑎᖅᑎᑕᐅᑦᑎᐊᖁᓪᓗᒋᑦ ᐃᓚᒋᔭᐅᑦᑎᐊᓕᕐᓗᑎᒡᓗ.  

ᑲᑎᒪᔨᐅᖃᑕᐅᔪᑦ ᐃᓕᓴᖅᓯᓚᐅᕐᒥᔪᑦ 

ᐱᒻᒪᕆᐅᓂᖓᓂᒃ ᐱᖃᓯᐅᔾᔨᓯᒪᓗᑎᒃ ᐃᓄᐃᑦ 

ᐃᓕᖅᑯᓯᖓᓐᓂᒃ ᐱᔭᕆᐊᖃᕐᓂᖏᓐᓂᒃ 

ᑎᒍᔭᐅᓯᒪᔪᑦ ᐋᖅᑭᒡᓯᓴᖅᑕᐅᑎᓪᓗᒋᑦ.  ᓄᓇᓕᕋᓛᑦ 

ᐊᒃᓱᐊᓗᒃ ᐱᒻᒪᕆᐅᔪᒥᒃ ᐃᓚᐅᓂᖃᕈᓐᓇᕐᒪᑕ 

ᑕᒪᑐᒧᖓ ᐱᒻᒪᕆᐅᔪᒧᑦ ᑎᑭᐅᑎᒐᓱᐊᖅᑎᓪᓗᒋᑦ. 

 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᑐᒃᓯᕋᐅᑎᖓ 

ᐊᕐᕌᒍᐊᓄᑦ 2012-13 ᐊᑭᑐᔪᖅᑐᕈᑎᒃᓴᖏᑦ 

ᐱᖃᓯᐅᔾᔨᓯᒪᒋᕗᑦ $400,000 ᒥᑭᑦᑑᑎᓄᑦ 

ᐊᑭᑐᔪᓄᑦ ᐱᓕᕆᔾᔪᑎᒃᓴᑦ, ᐱᖃᓯᐅᑎᓯᒪᓪᓗᑎᒃ 

ᓄᑖᕈᕆᐊᕆᓂᖅ ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥᒃ, 

ᖁᕐᓗᖅᑐᕐᒥ ᐊᖑᑎᓄᑦ ᐊᓄᓪᓚᒃᓰᕕᖕᒧᑦ ᐊᒻᒪ 

ᓄᓇᓯᐅᑎᓄᑦ ᐃᓇᒌᔾᔪᑎᒃᓴᓂᒃ.   

 

ᑕᐃᑦᓱᒪᓂ ᒥᓂᔅᑕ ᓵᖓᓃᑎᓪᓗᒍ ᑲᑎᒪᔨᕋᓛᑦ, 

ᑲᑎᒪᔨᐅᖃᑕᐅᔪᑦ ᐊᐱᖅᓱᖃᑦᑕᓚᐅᕐᒪᑕ ᒥᓂᔅᑕᒧᑦ 

ᐱᓪᓗᒍ ᖃᓄᐃᓕᖓᓕᕐᒪᖔᑦ ᐊᒻᒪ 

ᐊᑦᑕᓇᔾᔭᐃᖅᓯᒪᓂᕆᔭᖓᓂᒃ ᕿᑭᖅᑖᓗᖕᒥ 

ᐃᑲᔪᖅᑕᐅᕝᕕᐅᑉ, ᐱᖃᓯᐅᑎᓪᓗᒍ 

ᒪᓕᒃᓯᒪᔭᕆᐊᖃᕐᓂᖏᓐᓂᒃ ᐱᖁᔭᕐᔪᐊᓂᒃ 

ᐊᑐᖅᑕᐅᔪᓂᒃ ᐊᒻᒪ ᒪᓕᒐᖏᓐᓂᒃ 

ᐃᑯᐊᓪᓚᒃᑕᐃᓕᒪᑎᑦᓯᕐᓂᕐᒧᑦ.  ᑲᑎᒪᔨᐅᖃᑕᐅᔪᑦ 

ᐊᔭᐅᖅᑐᐃᕗᑦ ᐱᓕᕆᕝᕕᖓᓐᓂᒃ ᒪᓕᒐᓕᕆᔨᒃᑯᑦ 

ᐊᒻᒪ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᖃᓂᒌᒡᓗᑎᒃ ᐃᖅᑲᓇᐃᔭᖃᑎᒌᖁᓪᓗᒋᑦ 

ᑭᐅᔪᓐᓇᕐᓂᐊᕐᒪᑕ ᑕᒪᑐᒧᖓ ᐱᔾᔪᑕᐅᔪᒧᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᓂᕐᒧᑦ 

ᐅᖃᐅᓯᒃᓴᒃᑲ ᑐᒃᓯᕋᐅᑕᐅᔪᓄᑦ 2012-13-ᒧᑦ 

ᐊᑭᑐᔪᓄᑦ ᐊᑐᕈᒫᖅᑕᖏᑦ ᐱᓕᕆᕝᕕᖓᑦᑕ 

ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᐅᓪᓗᒥ 

ᐅᖃᐅᓯᕇᓐᓇᑦᑎᐊᕋᒃᑯ ᒪᓕᒐᕗᑦ 77(1) 77(2)  



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᐃᑎᒃᑲᓐᓂᕈᒪᔪᓐᓃᕋᑦᑎ ᐳᐃᒍᔾᔮᖅᑰᕈᓐᓃᕋᑦᑎ.  

 

ᑭᓯᐊᓂ ᐆᒥᖓ ᐃᖅᑲᐃᑎᔪᒪᖓ .ᐃᓚᒋᔭᐅᔪᓄᑦ 

ᐊᐱᖅᓲᑎᖃᕈᒪᒍᑦᓯ ᐃᓗᐊᓃᑦᑐᓂᒃ, ᑕᐃᓐᓇ 

ᑎᑭᒃᑯᑦᑎᒍ ᐊᐱᖅᓲᑎᖃᓐᓂᐊᖅᐳᓯ. ᒫᓐᓇᓕ 

ᐅᖃᐅᓯᖃᕈᒪᔪᖃᑉᐸᑦ ᒥᓂᔅᑑᑉ 

ᐅᓂᒃᑳᕆᖅᑲᐅᔭᖏᓐᓄᑦ ᐅᖃᐅᓯᑐᐃᓐᓇᓐᓂᒃ, 

ᐅᖃᕈᒪᔪᖃᑉᐸᑦ ᒫᓐᓇ ᐱᕕᖃᑦᑎᑦᑎᒍᒪᔪᖓ. 

ᐊᑎᖁᑎᖃᖏᓐᓇᒪ. ᑕᕝᕙᓂ C-3 

ᐱᓕᕆᐊᕆᒐᑦᑎᒍ ᖃᓪᓗᓈᑎᑐᖓᔪᓂ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᒻᒥ C-3-ᒥ, C-4-ᒥᓗ, ᓴᓂᖅᕙᐃᓯᒪᔪᖃᖓᑦ, 

ᒥᑭᑦᑑᑕᐅᓂᖅᓴᓄᑦ ᐊᑭᑐᔪᖅᑐᕈᑏᑦ. ᑖᓐᓇᖃᐃ 

ᓇᓗᓇᐃᖅᑕᐅᒋᐊᕈᓐᓇᖅᑯᖅ.  

 

ᒥᓂᔅᑕᐅᑉ ᐅᖃᖃᑦᑕᖅᓯᒪᒻᒪᑦ $300,000-ᓂᒃ 

ᐱᖅᑕᐅᓚᐅᖅᓯᒪᒻᒪᑕ 

ᐊᑭᑐᔪᖅᑐᕈᑕᐅᓂᐊᓚᐅᖅᓯᒪᔪᓂᒃ ᐊᕐᕌᓂ. ᐄ, 

ᑖᒃᑯᐊᓗ ᖁᕕᐊᓇᓗᐊᖏᒻᒪᑕ ᑕᕝᕙᓂ 

ᐃᑲᔪᖅᑕᐅᕕᐅᔪᒧᑦ ᖃᓄᐃᓕᓚᐅᓐᓂᖓᓄᑦ. 

ᑖᒃᑯᐊᓕᖃᐃ ᑕᐃᒃᑯᓄᖓ ᑐᕌᖓᕙ. 

ᓇᓗᓇᐃᖅᓯᒍᓐᓇᖅ ᑕᒪᓐᓇ ᓇᒧᓐᖓᐸᓪᓕᐊᒻᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕈᓐᓇᕋᕕᑦ. ᐄ, 

ᑕᒪᒃᑯᐊ ᐸᕐᓇᒍᑎᓅᔾᔮᖏᑦᑐᑦ $400,000 

ᐊᑐᖅᑕᐅᒐᔭᖅᑐᖅ:  

 

 ᖁᓪᓗᖅᑑᒥ ᒪᒥᓴᕐᕕᒻᒧᑦ ᐊᒻᒪᓗ 

ᐅᖅᑰᓴᐅᑎᖏᓐᓄᓪᓗ ᑎᒥᑳᕈᑎᒧᑦ; 

 ᐅᑕᖅᑭᕕᒻᒥ ᑰᖃᕝᕕᒻᒧᑦ ᓴᓇᒋᐊᕈᑦ;  

 

 ᐃᑲᔪᖅᑕᐅᕕᒻᒥ, ᒪᕐᕉᒃ ᓄᑖᒃ ᓄᓇᓯᐅᑏᒃ. 

ᒪᓕᒃᑐᖅ 7-ᐸᓂᒃ;  

 

 ᐃᑲᔪᖅᑕᐅᕕᒻᒧᑦ ᖃᒧᑕᐅᔭᓐᓄᑦ 

ᑭᖑᕝᕕᐅᑎᔪᖅ, ᒪᕐᕉᕐᒃ ᖃᒧᑕᐅᔭᒃ. ᒪᓕᒻᒥᔪᖅ 

ᐊᕐᕌᒍᓄᑦ ᑕᓪᓕᒪᓄᑦ 

ᑭᖑᕝᕕᖅᑕᖃᑦᑕᕆᐊᖃᕐᖓᑕ; ᐊᒻᒪᓗ  

 

 ᖃᕋᓴᐅᔭᐃᑦ, ᖃᕋᓴᐅᔭᓕᕆᓂᕐᒧᑦ 

ᐱᔭᐅᔭᕆᐊᖃᑦᑐᑦ. ᒪᓕᒃᑐᖅ ᐊᕐᕌᒍᑦ ᑎᓴᒪᑦ 

ᑭᖑᕝᕕᕆᐊᖃᓐᓂᖏᓐᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ. ᐄ, ᑕᐃᒪ ᐅᕙᓂ 

ᐅᖃᐅᓯᕆᕋᑖᖅᑕᓐᓂ ᑕᐃᒃᑯᐊ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒻᒦᑦᑐᑦ ᐊᑦᑕᓇᓐᖏᑦᑐᒥᒃᑲᓗᐊᖅᐳᖅᑲᐃ.  

 

ᑐᑭᓯᐅᒪᔭᒃᑯᓪᓕ ᑕᕝᕙᓐᖓᑦ ᑮᓇᐅᔭᓂᒃ 

ᐲᖅᑕᐅᓚᐅᖅᓯᒪᔪᓂᒃ ᐅᖃᖃᑎᒌᖃᑦᑕᖅᑐᑕ ᐃᓛᒃ 

ᐊᐱᖅᓱᓐᓇᐅᑎᓪᓗᒍᓗ ᐊᐱᖅᑯᑕᐅᕙᑦᑐᓂᒃ 

ᐃᓱᒪᓕᓚᐅᕋᑦᑕ ᑕᕝᕙᓂ ᐃᓗᐊᓂ 

ᐃᖅᑲᓇᐃᔭᖅᑎᑎᑦ ᖃᐅᔨᓴᓚᐅᕐᖓᑕ ᑖᒃᓱᒥᖓ 

ᐃᑲᔪᖅᑕᐅᕕᒻᒥᒃ, ᐅᖃᓚᐅᖅᑐᑎᓪᓗ. ᐄ, 

ᐅᓂᒃᑳᖑᔪᑦ ᓴᖅᑭᕋᔭᖅᑐᔅᓴᐅᔪᑦ ᕿᓂᑦᑎᐊᕈᒃᑭᓐ 

ᐊᓪᓚᕕᒻᒥ ᖃᓄᖅ ᓴᓇᒋᐊᖃᕋᔭᓚᐅᕐᒪᖔᑕ 

ᑖᒃᓱᒧᖓ ᐃᑲᔪᖅᑕᐅᕕᒻᒧᑦ.  

 

ᐃᓱᒪᓕᓚᐅᕋᒪ ᑖᒃᑯᐊ ᐊᑦᑕᓇᓐᖏᑦᑐᒦᑎᓪᓗᒋᑦ  

ᑕᕝᕙᓂ ᐅᖃᕋᑖᓚᐅᖅᑎᓪᓗᒋᑦ ᐃᓱᒫᓗᕈᔪᓕᓚᐅᕋᒪ 

ᐊᑦᑕᓇᓐᖏᑦᑐᒦᒃᑲᓗᐊᕐᒪᖔᑕ ᐊᒻᒪᓗ 

ᐊᐱᖅᓱᓇᖅᑎᓪᓗᒍ ᐊᐱᖅᓱᖃᑦᑕᓚᐅᕐᒥᒐᒪ 

ᐃᓱᒪᒋᐊᓪᓚᓕᓚᐅᕋᒪ.  

 

ᒪᓕᒐᓕᐅᖅᑎᐅᓪᓗᑕ ᑭᒡᒐᑐᖅᑕᓕᒫᕗᑦ 

ᑎᒍᔭᐅᓯᒪᒐᓗᐊᖅᑲᑕ ᑕᐃᒃᑯᐊ ᐃᑲᔪᕆᐊᖃᕈᑦᑎᒍ 

ᖃᓪᓗᓇᓄᑦ ᓄᓇᖓᓐᓃᒃᑲᓗᐊᖅᑲᑕ 

ᑎᒍᔭᐅᓯᒪᒐᓗᐊᖅᐸᑕ ᐃᑲᔪᖅᑕᐅᕕᒻᒥᒃ 

ᐊᓯᐊᓃᒃᑲᓗᐊᖅᑲᑕ ᐃᓱᒫᓗᒋᒋᐊᖃᕋᑦᑎᒍᑦ. ᑕᐃᒪᓕ 

ᖃᐅᔨᒍᒪᓪᓗᖓ ᑖᒃᑯᐊ 

ᐊᑦᑕᓇᓐᖏᑦᑐᒦᒃᑲᓗᐊᖅᐳᖅᑲᐃ. ᒥᓂᔅᑕᖃᐃ 

ᑐᓴᖅᑎᑦᑎᒋᐊᕈᓐᓇᖅᑲᑦ.  

 

ᐊᐱᖅᑯᑎᒋᖅᑲᐅᔭᓐᓂᒃ $400,000 ᑐᕌᖓᔪᖅ 

ᖃᒧᑕᐅᔭᓄᑦ ᓄᓇᓯᐅᑎᓄᓪᓗ. ᐄ, ᑕᐃᒃᑯᐊ 

ᓴᓇᔭᐅᕙᓪᓕᐊᔪᑦ, ᑕᑉᐱᓐᓇ ᐃᑲᔪᖅᑕᐅᕕᒃ ᑭᓯᐊᓂ 

ᐊᓂᒍᒪᒐᒪ ᐅᕙᓐᖓᑦ ᑕᐃᒃᑯᐊ ᑎᒍᔭᐅᖅᑲᔪᑦ 

ᐊᑦᑕᓇᓐᖏᑦᑐᒦᒃᑲᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑐ ᐃᐊᓕᐊᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᐊᓕᐊᑦ 

ᐃᓱᒫᓗᒍᑎᖃᓐᓂᖓᓄᑦ ᑎᒍᔭᐅᒪᔪᓂᑦ. 

ᖁᓚᓐᓇᐃᖅᓯᓗᖓ ᐅᖃᕈᓐᓇᓐᖏᑦᑐᖓ ᑖᒃᑯᐊᓗ 

ᐃᖅᑲᓇᐃᔭᖅᑐᑦ ᑕᑉᐱᑲᓂ ᐃᒫᒃ ᐊᒃᓱᕈᑦᑎᐊᖅᑐᑎᑦ 

ᐱᓕᕆᑦᑎᐊᕋᓱᐊᖃᑦᑕᕐᖓᑕ ᑕᕝᕗᖓ  

ᑎᒍᔭᐅᓯᒪᔪᓂᑦ ᐃᑲᔪᕆᐊᖃᕐᓂᖏᓐᓂᒃ. 

 

ᑖᓐᓇ ᐃᒡᓗᑐᖄᓘᓕᕐᖓᑦ. ᑭᐅᓚᐅᕐᒥᒐᒪ 

ᐃᓄᖃᕈᓐᓇᕆᐊᓚᐅᖅᓯᒪᒻᒪᑦ ᐊᑦᑕᓇᓗᐊᓐᖏᑦᑐᒥᒃ 

42-ᖑᓂᐊᓚᐅᖅᓯᒪᒻᒪᑕ 66-ᖑᓪᓗᑎᒃ. ᒫᓂ 80-

100-ᓘᓐᓃᑦ ᐃᓄᖃᖅᐸᒃᑐᖅ 

ᓂᓐᓂᐅᕕᔾᔪᐊᖏᓐᓇᖅᑐᖅ. ᑕᐃᒪᓕ 

ᓂᓐᓂᐅᕋᐅᑎᓕᖅᑎᓪᓗᒋᑦ ᓇᒥᑐᐃᓐᓇᖅ 

ᑭᒃᑯᑐᐃᓐᓇᐃᑦ 

ᖃᓄᐃᓕᐅᓗᕐᓂᖅᑐᖃᑐᐃᓐᓇᓯᑐᐃᓐᓇᖃᑦᑕᕐᖓᑦ 

ᓂᓐᓂᐅᕋᐅᑎᔪᖃᓗᐊᓕᑐᐊᕈᓂ. ᑕᐃᒃᑯᐊ ᐱᖓᓱᑦ 

ᐃᑯᐊᓚᑎᑦᑎᓐᓂᓚᐅᕐᖓᑕ ᐊᑦᑕᓇᕐᔪᐊᖅᑐᓂᓗ 

ᑕᕝᕗᖓ ᐃᒡᓗᒧᑦ ᐃᓗᐊᓃᑦᑐᓄᓪᓗ 

ᐃᖅᑲᓇᐃᔭᖅᑎᓄᓪᓗ.  

 

ᑕᐃᓐᓇ ᖃᐅᔨᓴᕐᔫᒥᔭᐃᓐᓇᖅᑐᖅ ᖃᑦᑎᕆᔨᒃᑯᑦ 

ᐊᖓᔪᖅᑳᒻᒪᕆᖓᑦ ᐊᕐᕌᒍᑕᒫᑦ ᖃᐅᔨᓴᕐᓗᒋᑦ 

ᑎᒻᒥᑳᕈᑎᖏᑦ ᐱᔪᓐᓇᕋᓗᐊᕐᒪᖔᑕ ᐊᓯᖏᓪᓗ 

ᒪᓕᒃᓯᒪᑦᑎᐊᕋᓗᐊᕐᒪᖔᑕ ᐃᑭᑦᑕᐃᓕᒪᑎᑦᑎᓂᕐᒧᑦ 

ᐃᖅᑲᓇᐃᔭᖅᑎᕗᓪᓗ ᖃᐅᔨᓴᑦᑎᐊᖃᑦᑕᖅᑐᑎᑦ 

ᖃᐅᔨᓴᐃᕐᔫᒥᔭᕋᐃᓐᓇᖅᑐᑎᑦ ᓇᐅᒃᑯᑦ 

ᐊᑲᐅᓐᖏᓕᐅᕈᑎᖃᓕᕐᒪᖔᑕ. 

ᑕᒫᖅᑕᖁᔨᓐᖏᓐᓇᑦᑕᐃᓛᒃ.  

 

ᐃᑭᑦᑐᖃᓕᖅᑎᓪᓗᒍᓗ 

ᑲᑉᐱᐊᓈᕿᔪᖃᖅᑎᓪᓗᒍᓘᓐᓃᑦ ᑖᓐᓇ 

ᐸᕐᓇᒍᑎᖃᕐᒥᔪᖅ ᑕᕝᕙᓐᖓᑦ ᐃᒡᓗᒥᒃ ᖃᓄᖅ 

ᐊᓂᔭᕆᐊᖃᕐᓂᖏᓐᓂᒃ ᑐᐊᕕᕐᓇᖅᑐᖃᓕᖅᑲᑦ. 

ᐊᓄᓪᓚᒃᓰᕕᒃᑕᖃᖁᔨᒐᓗᐊᖅᑐᖓ ᐃᒫᒃ 

ᐱᕕᖃᕐᓗᑎᒃ ᐊᒻᒪᓗ ᐱᓐᖑᐊᕐᕕᖃᑦᑎᐊᕈᓐᓇᕐᓗᑎᑦ 

ᐱᕕᑐᓂᖅᓴᐅᓗᓂ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 

ᐅᐊᑦᑎᔨᖏᑦ ᐱᓕᕆᑦᑎᐊᕈᓐᓇᓂᐊᕐᖓᑕ 

ᐊᑦᑕᓇᓐᖏᑦᑐᒦᓪᓗᑎᒃ. 

 

ᑕᒪᒃᑯᐊ ᐱᖁᑎᒡᒐᐅᑎᕗᑦ 

ᐱᓕᕆᑦᑎᐊᕋᓱᕖᓐᖓᕋᓗᐊᖅᑐᒍᑦ. ᑕᐃᒪᓕ 

ᓂᕆᐅᒃᑲᓗᐊᖅᐳᒍᑦ ᑲᖏᖅᖠᓂᕐᒦᑦᑐᖅ  

ᐱᕚᓪᓕᕈᑎᒋᓛᖅᑐᒃᓴᕆᒐᓗᐊᖅᑲᕗᑦ. ᐊᕐᓇᓄᓪᓗ 

ᐊᓄᓪᓚᒃᓰᕕᒃ 2010-ᒥ ᐊᒃᓱᑦ 

ᐱᕚᓪᓕᒃᑐᒻᒪᕆᐅᓚᐅᕐᒥᔪᖅᑕᐅᖅ 

ᐊᒃᓱᕈᕈᓐᓃᖅᐹᓪᓕᕈᑎᒋᓚᐅᕐᒥᔪᖅ 

ᐃᓄᒋᐊᓗᐊᕐᓂᖓᓄᑦ. ᐄ, 

ᐊᒃᓱᕈᑦᑎᐊᕋᓱᓐᓇᖅᑕᑎᒍᑦ ᐱᔪᓐᓇᖅᑕᑦᑎᒍᑦ 

ᐱᓕᕆᓇᓱᒃᑐᒍᑦ.  

 

ᐅᖃᕈᓐᓇᖏᑦᑐᖓ ᖃᓄᐃᓕᔪᖃᔾᔮᖏᑦᑐᖅ 

ᐋᓐᓂᖅᑐᖃᔾᔮᖏᑦᑐᖅ, ᑭᓯᐊᓂ ᐃᖅᑲᓇᐃᔭᖅᑎᕗᑦ 

ᐃᖅᑲᓇᐃᔭᑦᑎᐊᕋᓱᐊᖃᑦᑕᕐᖓᑕ ᑕᐃᑲᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᑦ ᑖᒃᓱᒧᖓ. ᖃᐅᔨᒪᔪᖓ 

ᐅᖃᓪᓚᕆᒍᓐᓇᖏᑦᑐᒍᑦ ᑭᓱᑐᐃᓐᓇᕐᒥᒃ 

ᐊᔾᔨᒌᖃᑦᑕᖏᒻᒪᑕ ᖃᓄᐃᓘᕐᓂᐅᔪᖅ ᐅᕝᕙᓘᓐᓃᑦ 

ᐃᓅᓯᕆᔭᖏᑦ. ᑕᐃᒪᓕ 

ᖃᐅᔨᓴᖅᑐᖃᒃᑲᓐᓂᕆᐊᖃᓕᖅᑯᖅᑲᐃ 

ᖃᐅᔨᓇᓱᓪᓗᒍ ᑖᓐᓇ ᐊᓄᓪᓚᒃᓯᕕᒃ ᑎᒍᔭᐅᒪᕕᒃ 

ᐃᑲᔪᖅᑕᐅᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ 

ᐊᐱᕆᑦᑎᐊᕐᖓᑦ. ᑖᒃᑯᐊ $300,000 

ᐲᖅᑕᐅᓚᐅᖅᓯᒪᑎᓪᓗᒋᑦ ᐊᑭᑐᔪᖅᑐᕈᑎᓂ ᑎᓯᐱᕆ 

2009-ᖑᑎᓪᓗᒍ. ᑕᖅᑭᑦ ᐊᒥᓲᖏᑦᑐᑦ 

ᐊᓂᒍᖅᑎᓪᓗᒋᑦ ᒪᓕᒐᓕᐅᖅᑎᐅᓚᐅᖅᓯᒪᔪᖅ 

ᐅᕙᓂᒍᓐᓃᓚᐅᖅᓯᒪᔪᖅ. $25,000-ᓄᑦ 

ᖃᐅᔨᓴᖅᑎᑦᑎᓚᐅᖅᓯᒪᔪᖅ. ᐃᒫᒃ 

ᓯᓚᐅᕐᕆᑦᑎᔪᒥᓂᐅᓂᕋᐃᓚᐅᖅᓯᒪᒻᒪᑦ.  

 

ᑭᓯᐊᓂ ᐊᐱᕆᓚᐅᖅᓯᒪᒐᒪ ᐃᖅᑲᓇᐃᔭᖅᑎᒃᑲᓂᒃ 

ᕿᒥᕐᕈᔪᓐᓇᕐᒪᖔᑕ ᖃᓄᖅᑑᕈᑎᔅᓴᖅᑕᖃᕋᔭᒻᒪᖔᑦ. 

ᑕᐃᒃᑯᐊ ᐸᓖᓯᒃᑯᑦ ᐊᓪᓚᒡᕕᒋᔭᖓ ᑕᒫᓂ ᐊᕐᕌᒎᔪᒥ 

ᐊᒻᒪᓗ  

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᓂᒃ. 

ᑕᐃᒪᐃᑦᑐᒥᖅᑲᐃ ᑲᒪᒍᓐᓇᖅᑯᒍᑦ ᐊᒻᒪᓗ 

ᓴᓇᒋᐊᕐᓗᒍ ᐊᑦᑕᓇᕐᓂᖅᓴᐅᔪᓄᑦ 

ᓇᔪᖅᑕᐅᒍᓐᓇᕋᔭᓐᖓᑦ. ᑖᓐᓇ ᖃᓄᐃᑦᑑᓂᖓ 

ᐊᑭᖏᓐᓄᓪᓗ ᑕᒪᓐᓇ ᑲᔪᓯᒍᓐᓇᓚᐅᖏᒻᒪᑦ.  

 

ᐊᒻᒪ ᑐᖏᓕᕆᔭᕋᑦᑕᐅᖅ ᐅᖃᐅᓯᕆᓚᐅᕐᒥᔭᖓ 

ᐃᒃᑯᐊ ᑲᓱᖅᑎᑐᐃᓐᓇᕆᐊᓖᑦ 

ᐃᓚᕙᓪᓕᐊᖃᑦᑕᕈᓐᓇᖅᑐᑦ ᑕᒫᓂ ᐊᓄᓪᓚᒃᓰᕕᓐᓄᑦ 

ᑕᐃᒪᐃᓕᖓᐅᖅᑐᓂᒃ ᐱᔪᓐᓇᑐᐃᓐᓇᕆᐊᓖᑦ 

ᐊᑭᑭᓐᓂᖅᓴᐅᒍᓐᓇᕋᔭᖅᑐᑎᒃ 

ᐃᕕᖅᑎᑦᑎᕕᒋᔭᑐᐃᓐᓇᖃᑦᑕᕐᓗᒋᑦ 

ᐱᕕᑭᓗᐊᓕᖅᑲᑕ. ᕿᒥᕐᕈᖃᑦᑕᖅᓯᒪᒻᒪᑕᒎᖅ 

ᐊᖓᔪᖅᑲᐅᑎᐅᔪᑦ ᑕᑉᐱᑲᓂ ᐃᑲᔪᖅᑕᐅᕕᒻᒥ.  

 

ᖃᓄᕐᓗ ᓱᕋᔅᓯᒪᒻᒪᖔᑦ ᐱᔭᐅᒍᓐᓇᖅᑐᑎᒃ  

ᓴᓇᔭᐅᒍᓐᓇᕐᓗᓂᓗ ᑕᕝᕙᓂ ᐃᖃᓗᓐᓂ ᑕᑉᐹᓂ 

ᖃᓂᒋᔭᖓᓂ ᐃᑲᔪᖅᑕᐅᕕᐅᑉ. ᑭᓯᐊᓂ ᒫᓐᓇ 

ᐅᖃᓪᓚᕆᒍᓐᓇᖏᑦᑐᒍᑦ 

ᓇᒧᓐᖓᐅᑎᒋᓂᐊᕐᒪᖔᑦᑎᒍ ᑭᓯᐊᓂ 

ᐱᔪᓐᓇᓂᑦᑎᒍᑦ ᐱᓇᓱᒃᑎᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᕚᓪᓗᖅᑲᐅᔭᓐᓄᑦ ᐅᑎᕐᓗᖓ. ᑖᓐᓇ 

ᐃᓪᓗ ᐊᑦᑕᓇᓐᖏᒃᑲᓗᐊᖅᑳ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ  ᐃᐊᓕᐊᑦ 

ᐊᐱᕆᒻᒪᑦ. ᐅᖃᖅᑲᐅᒐᒪ ᑖᓐᓇ 

ᖃᐅᔨᓴᖅᑕᐅᔫᒥᔭᐃᓐᓇᖅᑐᖅ ᐃᑲᔪᖅᑕᐅᕕᒃ 

ᖃᑦᑎᕆᔨᒃᑯᑦ ᐊᖏᔪᖅᑳᒻᒪᕆᖓᓐᓂᒃ ᐊᒻᒪᓗ 

ᒪᓕᒋᐊᓕᓐᓂᒃ ᒪᓕᒃᑲᓗᐊᕐᒪᖔᑦ ᐃᓪᓗ.  

ᓴᓇᔭᐅᔪᖃᕆᐊᖃᖅᑲᑦ ᓱᕋᔅᓯᒪᔪᓂᓪᓘᓐᓃᑦ ᐃᒫᒃ 

ᐱᒻᒪᕆᐊᓘᖏᑦᑐᓂᒃ, ᒥᑭᑦᑑᑕᐅᓂᖅᓴᐅᔪᓂᒃ 

ᑕᕝᕗᖓ ᐃᑲᔪᖅᑕᐅᕕᒻᒧᑦ. ᐊᖅᑯᑎᖃᑉᐸᑦᑐᑦ 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᖅᑎᐅᔪᓂᒃ.  

 

ᐊᑦᑕᓇᓐᖏᑦᑑᑎᒋᔭᕗᑦ ᖃᓄᐃᑦᑑᓂᖓ ᓴᓇᒪᓂᖓ 

ᐃᓱᒪᒋᓪᓗᒍ ᐊᒻᒪ ᐊᖓᔪᖅᑲᐅᑎᕗᑦ 

ᖃᐅᔨᓴᖅᔫᒥᔭᒐᑉᐸᒻᒪᑕ ᐱᑐᖃᐅᓕᕐᖓᑦ 

ᓄᑖᖑᖏᑎᐊᕐᖓᑦ. ᓴᓂᓕᕇᑎᓐᓂᐊᕐᕈᕕᒋᑦ 

ᐃᖃᓗᓐᓂ ᐃᑲᔪᖅᑕᐅᕕᒃ ᒪᕐᕈᐊᑎᖅᑐᖓ 

ᑕᑉᐱᑲᓃᓯᒪᓕᕋᒪ ᖃᐃᖁᔨᑦᑎᐊᖅᑐᖓ ᓇᓕᔅᓯᓐᓂᒃ 

ᒥᓂᔅᑕᒥᒃ, ᒪᓕᒐᓕᐅᖅᑎᒥᓪᓘᓐᓃᑦ 

ᕿᒥᕐᕈᖁᔨᒍᓐᓇᖅᑐᖓ. ᐄ, 

ᕿᒥᕐᕈᔭᖅᑐᖅᓯᒪᔫᒐᓗᐊᕐᓕ ᑕᑯᓯᒪᓪᓗᓂᓗ. ᑖᓐᓇ 

ᐊᔾᔨᐅᑎᓐᓂᐊᓂᕈᒃᑯ ᓄᑖᖑᔪᒧᑦ ᐊᓄᓪᓚᒃᓯᕕᒃᓴᒧᑦ 

ᑲᖏᖅᖠᓂᕐᒥ. ᑕᐃᓐᓇ ᑲᖏᖅᖠᓂᕐᒥ ᐊᒃᓱᐊᓗᒃ 

ᐱᐅᔪᖅ ᓴᓂᐊᓂ ᑕᑉᐱᔅᓱᒪ ᐃᑲᔪᖅᑕᐅᕕᐅᑉ. 

  

ᑮᓇᐅᔭᖃᖏᓇᑦᑕ ᐱᕕᖃᒃᑲᓐᓂᕋᑕᓗ ᑕᕝᕙᓐᖓᑦ 

ᒐᕙᒪᒃᑯᓐᓂᑦ ᑭᖑᕝᕕᕈᑎᔅᓴᐅᔪᓂᒃ. ᐃᒃᓯᕙᐅᑖᖅ, 

ᐅᖃᐅᓯᕆᖅᑲᐅᔭᕋ $150 ᒥᓕᐊᓐᓃᑲᔭᕐᖓᑦ 

ᓄᑖᒧᑦ. ᐃᒃᑯᐊᓕ ᑲᓇᑕᒥ ᐊᑐᖃᑦᑕᕐᖓᑕ 

ᒥᓕᐊᓐᑖᓚᖏᓐᓃᑦᑐᓂᖅᑲᐃ ᐃᒫᒃ ᒪᓕᒋᐊᓕᓐᓄᑦ 

ᒪᓕᓐᓂᐊᑎᓪᓗᒍ ᑕᐃᓐᓇ ᓴᓇᔭᐅᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᑐᐃᖅᓯᔾᔪᑎᓂ ᐅᖃᖅᑲᐅᒐᕕᑦ ᓴᓇᔭᐅᓂᖓᓄᑦ 

ᐱᔭᕇᖅᑕᐅᓂᕋᓕᖅᑐᒍ ᑲᖏᖅᖠᓂᕐᒥ 

ᐊᓄᓪᓚᒃᓰᕕᒃᓴᐅᔪᖅ. ᑭᓯᐊᓂᓕ 

ᑭᖑᕙᖅᓯᒪᓂᕋᖅᑲᐅᒐᕕᒋᑦ,  

ᑭᖑᕙᕆᐊᖅᑕᐅᓯᒪᓂᕋᖅᑲᐅᒐᕕᐅᖏᓛᒃ ᑎᓯᐱᕆ 

2011-ᒧᑦ. ᐅᐊᔭᖏᓐᓄᑦ ᑖᒃᑯᐊ 

ᑲᓱᖅᓯᒪᓚᐅᖏᒻᒪᑕ, ᐃᒪᖃᓚᐅᖏᒪᓪᓗ. ᑕᕝᕙᓃ 

ᐃᓚᓕᐅᑎᓯᒪᓚᐅᖏᒻᒪᑕ? ᓱᒻᒪᓄᑯᐊ 

ᐊᑲᐅᖏᓕᐅᕈᑕᐅᕙᑦ, ᑭᖑᕙᕈᑕᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐅᒡᔪᒃ. ᐄ, 

ᐃᓚᓕᐅᑎᓯᒪᓚᐅᖅᑑᒐᓗᐊᖅ ᐸᕐᓇᒍᑕᐅᔪᒥ ᑭᓯᐊᓂ 

ᑕᐃᒃᑯᐊ ᐅᐊᔭᒨᕈᑎᖏᑦ, ᓇᐸᕈᑕᕐᒨᕈᑎᖏᓪᓗ, 

ᐃᓪᓗᒧᓪᓗ ᐊᖅᑯᓴᕆᐊᖑᓃᑦᑐᓂᒃ 

ᐱᑕᖃᓚᐅᖏᒻᒪᑕ ᑲᓱᖅᑎᒍᑎᓂᒃ ᓇᐸᕈᑕᓐᓄᑦ. 

ᑭᓯᐊᓂ ᓯᑎᐱᕆᒥ ᐱᔭᐅᑕᐃᓐᓇᓚᐅᕐᒪᑕ. ᐃᒪᖓᓗ 

ᑲᔪᖅᑎᑕᐅᓂᖓ ᐃᒪᖃᐅᑎᖓ 

ᐊᑲᐅᖏᓕᐅᕈᑎᖃᓚᐅᕆᓪᓗᑎᒃ 

ᑭᖑᕙᕆᐊᖅᑕᐅᓚᐅᖅᑯᖅ. 

ᑕᐃᒪᐃᒐᔪᓲᖑᒻᒥᒻᒪᑕᐃᓛᕐ ᓴᓇᓪᓗᓂ ᐃᓪᓗᒥᒃ, 

ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ 

ᐅᖃᖅᓯᒪᔪᑦ ᐱᔭᕇᖅᑕᐅᑦᑎᐊᓛᖅᑐᕉᖅ ᑎᓯᐳᕆ 

2011. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᑉᓱᒧᖓ ᓱᓕ. 

(ᑐᓵᔨᑎᒍᑦ) ᑖᒃᑯᐊ ᓇᓗᓇᐃᔭᐃᒍᑎᒋᔭᖏᑦ 

ᑕᐃᒃᑯᖓ ᑲᖏᖅᖠᓂᕐᒥ ᓇᓗᓇᐃᖅᓯᒻᒪᑕ ᑕᒪᒃᑯᐊ 

ᐱᔨᑦᑎᕈᑎᐅᓂᐊᖅᑐᑦ ᐊᑎᓕᐅᖅᑕᐅᓚᐅᖅᓯᒪᒻᒪᑦ 

2008 ᐃᓱᓕᓛᖅᑐᓂ 2011-ᒥ.  

 

ᑭᓯᐊᓂᓕ ᑖᒃᑯᐊ ᐅᓪᓗᒻᒧᑦ ᐊᑐᖅᑕᐅᕙᑦᑐᑦ 

ᐊᑭᑦᑐᑲᓐᓂᒻᒪᕆᒻᒪᑕ ᓄᓇᑦᓯᐊᒥ. ᑕᐃᒪᒎᖅ 

ᓄᓇᑦᓯᐊᕐᒥ ᐋᓐᑎᐅᕆᐆᒥᓗ  

ᐅᖃᓚᐅᕐᖓᑕ ᑕᐃᒃᑯᐊ ᐊᒥᓱᓂᒃ ᑎᒍᔭᐅᓯᒪᔪᓂᒃ 

ᐱᖃᑦᑕᓂᐊᖅᑐᒋᒍᓐᓃᓐᒪᑕ. ᑕᐃᒪᓕ 

ᖃᓄᐃᓕᖓᓕᖅᑲᑦ ᑕᐃᒃᑯᐊ ᐊᖏᖃᑎᒌᒍᑕᐅᔪᑦ 

ᓄᓇᑦᓯᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐅᒡᔪᒃ. ᐅᓪᓗᒥᒧᑦ 

ᐱᒋᐊᕐᓗᒍ ᑖᓐᓇ ᐊᑕᔫᒐᓗᐊᖅ ᓱᓕ. 

ᓄᑖᓐᖑᕆᐊᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒫᓂ 

ᐱᓇᓱᐊᕈᓯᕐᒥ ᓰᐲᓰ ᐅᑭᐅᖅᑕᖅᑐᒥ 

ᐱᕙᓪᓕᐊᔪᓕᕆᔨᒃᑯᑦ ᑎᑎᕋᓚᐅᕐᒥᒻᒪᑕ 

ᐃᓱᒪᓂᕋᐃᓪᓗᑎᒃ ᐊᓄᓪᓚᒃᓰᕕᐅᑲᐃᓐᓇᓂᐊᖅᑐᒥᒃ 

ᓄᓇᓕᕋᓛᓅᖅᓯᑲᓐᓂᕐᓗᑎᓪᓗ. ᑕᐃᒫᒃ ᐃᓱᒪᕕᓰ? 

ᓄᑖᒥᒃ ᓴᓇᔪᒫᓐᓂᐊᖅᑭᓯ ᐃᖃᓗᓐᓂ ᐅᕝᕙᓘᓐᓃᑦ 

ᐃᓪᓗᒥᒃ ᓇᐸᕙᒌᖅᑐᒥᒃ ᐋᖅᑭᒋᐊᕐᓗᒍ. 

ᖃᓄᑎᒋᓗᑭᐊᖓᐃ ᐊᑭᖃᕋᔭᖅᑲ 

ᐊᓄᓐᓚᒃᓰᕕᐅᑲᐃᓐᓇᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅ ᐅᒡᔪᒃ. 

ᐅᖃᖅᑲᐅᒐᒪᐃᓛᒃ ᕿᒥᕐᕈᓚᐅᖅᓯᒪᔪᒍᑦ ᐸᓖᓯᒃᑲᑦ 

ᐊᓪᓚᕕᒥᓂᑐᖃᖓᑦ. ᐊᑭᑐᓗᐊᖅᑐᐊᓘᒐᔭᖅᑐᖅ 

ᑭᓯᐊᓂ ᓴᓇᒋᐊᕋᓱᓪᓗᒍ.  

 

ᑖᒃᑯᐊ ᒪᓕᒐᓕᕆᔨᒃᑯᓐᓂᑦ ᐊᖓᔪᖅᑲᐅᑕᐅᔪᑦ 

ᐊᒻᒪᓗ ᓄᓇᓕᓐᓂ ᕿᒥᕐᕈᓚᐅᕐᖓᑕ ᑕᒪᒃᑯᓄᖓ 

ᐃᕕᑦᑎᕐᕕᐅᖃᑦᑕᕋᔭᕐᓗᑎᑦ ᓴᓇᓯᒪᔪᒥᑦ ᑖᓐᓇ 

ᐃᓱᒪᒋᓯᒪᒻᒥᔭᕗᑦ ᐊᒻᒪᓗ ᖃᐅᔨᓴᒃᑲᓂᖅᐸᓕᐊᓪᓗᒍ. 

 

ᑭᓯᐊᓂ ᖃᓄᖅ ᐊᑭᖃᕋᔭᕐᒪᖔᑦ ᐅᖃᕋᔅᓴᐅᖏᑦᑐᖅ 

ᒫᓐᓇᐅᔪᖅ ᑕᐃᒪᐃᑦᑐᒥᑦ ᐱᓂᐊᕐᓂᕈᑦᑕ.  

 

ᐃᕕᖅᑎᑦᑎᕐᕕᒋᑐᐃᓐᓇᖃᑦᑕᕋᔭᖅᑐᒥᑦ ᑕᒪᒃᑯᐊ 

ᑕᐃᒪᐃᑦᑐᓂᑦ ᐊᑐᓲᒡᒎᖅ ᐃᒫᒃ 

ᐊᑭᑭᓈᕆᓂᖅᓴᐅᓕᓲᑦ ᓇᑉᐸᓪᓗᐊᖏᓐᓂᑦ 

ᐊᑐᕋᔭᓚᐅᖅᑕᖏᓐᓂᑦ ᐊᒻᒪᓗ ᑖᓐᓇ 

ᕿᒥᕐᕈᓇᑦᑎᐊᕋᓱᐊᓂᐊᖅᑕᕗᑦ ᑕᐃᒪᐃᓕᖓᔪᒥᑦ 

ᐊᑐᕈᓐᓇᕐᒪᖔᑕ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᖃᑎᖃᖅᓯᒪᕕᓰ ᒐᕙᒪᑐᖃᒃᑯᓐᓂᑦ ᖃᓄᖅ 

ᐅᑦᑐᐃᓂᖃᕋᔭᕐᒪᖔᑦ ᑕᐃᔅᓱᒧᖓ ᒐᕙᒪᑐᑲᒃᑯᓐᓂᑦ 

ᒪᓕᒐᐅᒐᔭᖅᑐᑦ ᐱᕋᔭᑉᐸᑦᑐᓄᑦ. ᑕᐃᒪᓕ 

ᖃᓄᐃᓕᖓᕙ 

ᑮᓇᐅᔭᖅᑖᖅᑎᑕᐅᒃᑲᓐᓂᕋᔭᖅᑭᓯᖃᐃ ᑕᐃᓐᓇ 

ᐃᓱᒪᒋᓪᓗᒍ ᒪᓕᒐᒃᓴᐅᒐᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᔅ ᐅᒡᔪᒃ 

ᐊᐱᖅᑯᑎᖓᓄᑦ. ᐅᖃᖃᑎᖃᖅᓯᒪᖏᑦᑐᖓᓕ 

ᒐᕙᒪᑐᖃᒃᑯᓐᓂᑦ ᑭᓯᐊᓂ ᒐᕙᒪᑐᖃᒃᑯᓐᓂᑦ 

ᐊᕕᑦᑐᖅᓯᒪᔪᓂᑦ ᐅᑭᐅᑕᖅᑐᒥᓗ ᐊᕕᑦᑐᖅᓯᒪᔪᓂᑦ 

ᐅᖃᖃᑎᖃᖃᑦᑕᖅᓯᒪᔫᒐᓗᐊᑦ ᐊᖓᔪᖅᑲᐅᑕᐅᔪᓂᑦ 

ᐋᑐᕚᒥᑦ.  

 

ᖃᐅᔨᒪᔪᖓ ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓂᑦ, 

ᐱᖃᑕᐅᓚᐅᖅᓯᒪᔪᑦ ᒪᓕᒐᓕᕆᔨᐅᔪᑦ ᓴᐳᓐᓂᐊᖅᑏᑦ 

ᑲᑐᔾᔨᖃᑎᒌᖏᑕ ᑲᑎᒪᓂᖃᖅᑎᓪᓗᒋᑦ Hᐊᓕᕚᒃᓯᒥ. 

ᐊᔅᓱᑲᓪᓚᕈᓗᒃ ᑐᓴᖅᑎᑕᐅᓚᐅᖅᓯᒪᔪᒍᑦ ᐱᖁᔭᒃᓴᖅ 

C-10  

ᖃᓄᑎᒋ ᐊᑦᑐᐃᓂᖃᕋᔭᕐᒪᖔᑦ. ᖃᐅᔨᒪᑦᑎᐊᖅᑐᑦ 

ᐋᑐᕚᒥᑦ ᑕᒪᓐᓇ ᐊᔅᓱᕈᑎᒋᓴᒋᐊᓪᓚᕋᔭᕋᑦᑎᒍ 

ᓄᓇᕗᒥ, ᓄᓇᑦᑎᐊᒥᓗ ᐊᕕᑦᑐᖅᓯᒪᔪᓂᓗ.  

 

. . . ᐊᒻᒪ ᒪᓕᒐᓕᐅᕐᕕᒃ ᐃᑲᔪᖅᑎᒋᔭᕗᑦ 

ᑭᒡᒐᑐᖅᑎᕗᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑭᖑᑉᓕᑎᓐᓂ 

ᑖᓐᓇ ᐊᐱᕆᔪᒪᓪᓗᒍ ᒥᓂᔅᑕ (ᑐᓵᔨᑎᒍᑦ) ᐊᕐᓇᐃᑦ 

ᑎᒍᔭᐅᓯᒪᕝᕕᒋᔭᖓ. ᔫᓂᒥᑦ ᒪᑐᐃᕐᓚᐅᕐᒪᑦ 2010-

ᒥᑦ. ᒫᓐᓇᓕ ᖃᑦᑎᐅᕙᑦ ᐊᕐᓇᐃᑦ ᑎᒍᔭᐅᓯᒪᔪᑦ? 

ᐊᒻᒪᓗ ᖃᓰᑦ ᓯᓚᑖᓃᑉᐸᑦ? ᐊᒻᒪᓗ ᖃᑦᓯᑦ 

ᓄᓇᕗᒻᒦᑉᖅᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᖅᓱᖅᑐᖅ. ᑖᓐᓇ 

ᐃᓪᓗ ᖁᓕᓄᑦ ᓈᒻᒪᓈᓚᐅᖅᑐᖅ. ᐊᕐᓇᐃᑦ ᑕᐃᒪ 

ᓯᓚᑖᓃᑦᑐᓪᓕ ᓄᓇᕗᒻᒥ ᖃᑦᓯᐅᒻᒪᖔᑕ 

ᓈᓴᐅᑎᖏᑦ ᐱᓯᒪᖏᑕᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓇᓐᒦᒃ, ᐃᔅᓯᕙᐅᑖᖅ. 

ᑐᐊᕕᓗᐊᓕᕐᓂᕋᒪ ᑕᕝᕙᓂ corrections-ᒥᑦ 

ᐊᐱᖅᑯᑎᒃᓴᖃᖔᖅᑐᖓ. ᑕᕝᕗᓐᖓᕈᑦᑕ 

ᐊᐱᕆᖔᕐᓂᐊᓕᖅᐳᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. (ᑐᓵᔨᑎᒎᕈᓐᓃᖅᑐᖅ) ᐅᓇᓕ ᒥᔅ ᐅᒡᔪᒃ 

ᐊᐱᖅᓱᕈᓐᓇᖅᑎᕋᑖᕋᒃᑯ, corrections-

ᓄᑦᐃᒃᓯᕙᐅᑕᐅᓪᓗᓕᖓ ᐊᖏᕆᒃᑭᑦ. ᐊᐱᕆᔪᒪᒍᕕᑦ 

ᒫᓐᓇ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᐄ, ᑕᕝᕙᓂ C-4-

ᒦᓐᓇᓱᒋᖅᑲᐅᒐᓗᐊᖅᖢᖓ ᓱᓇᐅᕝᕙ 5 -ᒥᓂᔅᒥᒃ 

ᐊᐱᖅᑯᑎᔅᓴᕋ ᐅᖃᖅᑲᐅᓪᓗᖓ ᓱᓕ ᑖᓐᓇ 

ᐊᖏᓚᐅᖏᑎᓪᓗᑎᒍ ᐊᐱᕆᖑᓱᑦᑎᐊᖏᖦᖢᖓ 

ᑕᕝᕗᖓ C6-ᒧᐊᕈᑦᑕ ᐊᐱᕆᓂᐊᓕᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᐅᓗᐊᖅᐸᓚᐃᖏᑦᑑᒐᓗᐊᖅ 

ᑐᑭᓯᑦᓯᐊᕈᒪᒻᒪᕆᓕᕐᒥᒐᒃᑯᑦ, Sprung Structure, 

ᓱᓇᓪᓚᕆᐅᒻᒪᖔᑦ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. (ᑐᓵᔨᑎᒍᑦ) 

ᒥᓂᔅᑕ ᐲᑕᓴᓐ, ᓱᓇᐅᕙ Sprung Sturcture? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᕆᔭᐅᓂᐊᕋᓱᒋᖅᑲᐅᔭᕋ. 

ᑕᕝᕙ ᐊᔾᔨᓐᖑᐊᖓᓂᒃ ᑕᑯᑎᑉᐸᒌᓐᓂᐊᖅᐸᒋᑦ. 

ᑕᑯᔪᓐᓇᓂᐊᖅᑕᔅᓴᕆᔭᓯ ᐊᕙᓂ ᑖᒃᑯᐊ 

ᒥᑦᑕᕕᒻᒦᑦᑐᑦ, ᓇᑉᐸᒐᐅᑎᒋᔪᓐᓇᖅᑐᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ: ᓇᑯᕐᒦᒃ. ᑕᐅᑐᓐᖑᐊᔾᔫᒥᓕᖅᐸᕋ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᐅᓇ C-3 

ᐊᑎᖁᑎᖃᕈᓐᓃᕐᓂᕋ ᒪᓕᒃᖢᒍ, C-3, Justice 

Branch Summary, Directorate. (ᑐᓵᔨᑎᒍᑦ): 

ᐊᖓᔪᖅᑳᒃᑯᕕᐊᓂ ᑲᑎᑦᑐᒋᑦ ᐊᑭᑐᔫᑎᓄᑦ  

ᐊᑐᖅᑐᔅᓴᐃᓐ. $400,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᐊᐃᑉᐸᖓ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᑦ. ᓇᐃᓪᓕᒋᐊᕐᓗᒍ. ᑎᒍᔭᐅᓯᒪᕕᒃ. 

ᒥᔅᑕ ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦᓯ ᒥᓂᔅᑕ. ᐅᓇ ᑕᕝᕙᓂ ᐅᖃᓕᒫᖅᖢᒍ 

ᒪᑐᐃᕆᐊᕈᑎᒋᖅᑲᐅᔭᓐᓂ ᑎᓯᐱᕆᒥ ᑲᖏᖅᖠᓂᕐᒥ 

ᑕᐃᓐᓇ ᐃᑲᔪᖅᑕᐅᕕᒃᓴᖅ 

ᒪᑐᐃᕐᕕᒃᓴᐅᑎᖃᖂᔨᓕᕐᒪᑦ. ᐊᐱᕆᔪᒪᓪᓗᒍ 

ᒪᑐᐃᓐᓂᖅᐸᑦ ᑕᕝᕙᓂ ᐃᖃᓗᓐᓂ 

ᐃᑲᔪᖅᑕᐅᕕᒻᒦᑦᑐᑦ ᐃᓚᖏᑦ ᑕᐃᑯᖓ ᓅᓐᓇᔭᖅᐸᑦ 

ᐅᕝᕙᓘᓐᓃᑦ ᖁᓪᓗᖅᑐᒥ ᐃᓚᖏᑦ ᓅᓐᓇᔭᖅᐸᑦ. 

ᐃᓛᒃ ᑖᒃᑯᐊ ᖃᑦᑎᐸᓗᓐᓂᒃ 

ᐃᓄᖃᕋᔭᕆᐊᔅᓴᖓᓂᒃ. ᑖᓐᓇᖃᐃ ᐃᖃᓗᓐᓂ 

ᐃᑲᔪᖅᑕᐅᕐᕕᒃ ᑕᑖᕈᓐᓃᐸᓪᓕᓂᐊᖅᐳᖅ ᑖᓐᓇ 

ᑲᖏᖅᖠᓂᕐᒥ ᒪᑐᐃᖅᑕᐅᑉᐸᑦ, ᐃᒃᓯᕙᐅᑖᖅ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 

ᐃᓛᓪᓚᕈᒃ, ᑖᓐᓇ ᐃᓪᓗ ᐱᐊᓂᓐᓂᐊᖅᑐᖅ ᑎᓯᐱᕆ 

2011-ᒥ. ᐊᒻᒪᓗ ᐆᑦᑐᕋᖅᑕᐅᒋᐊᖃᓐᓂᐊᖅᖢᑎᒃ 

ᐃᓪᓗ ᑖᓐᓇ ᖃᓄᐃᖏᒃᑲᓗᐊᕐᒪᒑᑦ, 

ᕿᒥᕐᕈᔭᐅᑦᑎᐊᕐᕆᐊᖃᕐᓂᐊᕐᕆᓪᓗᓂᒋᑦ. ᐊᒻᒪᓗ 

ᐃᓕᓴᓪᓗᑎᒃ ᐃᓄᒃᓴᖏᓐᓂᒃ, 

ᐃᖅᑲᓇᐃᔭᖅᑐᔅᓴᖏᓐᓂᖕ`. ᐃᒻᒪᖄ 2012 

ᓇᑉᐸᖓᓂ ᑕᒫᓂ ᓇᔪᖅᑕᐅᔪᓐᓇᖅᓯᓂᐊᖅᑐᖅ.  

 

ᐃᓛᒃ ᒪᓕᒻᒥᒻᒪᑦ ᖃᓄᑎᒋ ᐊᑦᑕᓇᓐᖏᑦᑐᖃᒻᒪᖔᑦ 

ᐊᒻᒪᓗ ᖃᓄᓪᓚᕆᒃ ᐱᒃᑯᒥᓇᖅᑎᒋᒻᒪᖔᑦ. ᒫᓃᑦᑐᖅ  

ᑖᓐᓇ ᑎᒍᔭᐅᓯᒪᕝᕕᒃ ᑖᓐᓇ ᑎᒍᔭᐅᓯᒪᔪᑦ 

ᐊᑦᑕᓇᓪᓚᕆᑦᑐᑦ ᒪᑯᐊ ᐱᔭᐅᓯᒪᔭᒋᐊᖃᒻᒪᓐ. 

ᐊᑯᓐᓂᖓᓃᒻᒪᓪᓕ ᑖᓐᓇ ᒥᑭᓂᖅᐹᖑᓪᓗᓂᓗ 

ᑎᒍᔭᐅᓯᒪᕝᕕᓐᓄᑦ 

ᐸᓚᐃᖅᕋᓯᒪᓂᕆᔭᕆᐊᖃᕐᓂᐊᖅᑕᖓ. 

ᕿᒥᕐᕈᔭᐅᑎᑦᑎᐊᑲᓐᓂᓚᐅᕐᓗᓂᒋᑦ ᑕᐃᒃᑯᐊ 

ᖃᓄᑎᒋ ᐸᓚᐃᖅᓯᒪᒋᐊᖃᓐᓂᐊᕐᒪᖔᑦ. ᑕᐃᒪᓕ 

BCC-ᑯᓐᓂ 

ᐊᒃᓱᕈᓗᐊᖏᓂᖅᓴᐅᓕᖅᑎᑕᐅᓂᐊᖅᑐᔅᓴᐅᕗᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ 

ᑐᓴᐅᒪᔪᒪᓂᐊᖅᑕᕗᑦ, ᓇᓗᓇᓐᖏᑐᕐᓗ ᑕᐃᓐᓇ ᓱᓕ 

ᒪᓕᒐᓐᖑᖅᑎᑕᐅᓐᖏᑦᑐᒧᑦ ᓇᓚᐅᑦᑖᒐᑐᐃᓐᓇᕐᒧᑦ 

ᐱᐅᒋᓗᐊᓐᖏᒃᖢᒍ ᑕᐃᓇ ᑲᓇᑕᐅᑉ 

ᒪᓕᒐᓐᖑᖅᑎᓐᓇᓱᓐᓂᐊᖅᑕᖓ. 

ᐊᑐᓕᖅᑐᕕᓂᐅᓐᓂᖅᐸᑦ ᓇᓗᓇᓐᖏᑦᑐᖅ 

ᐅᓄᖅᓯᕚᓪᓕᕋᔭᕐᒪᑕ. ᑖᓐᓇ 

ᐊᐱᖅᑯᑎᒋᓗᐊᕈᒪᓐᖏᑕᕋ ᒫᓐᓇ ᒪᓕᒐᓐᖑᓐᖏᒻᒪᑦ 

ᓱᓕ. 

 

ᐅᓇ ᑭᓯᐊᓂ ᐊᐱᖅᑯᑎᒋᔪᒪᔭᕋ ᑲᖏᖅᖠᓂᕐᒥ 

ᐃᑲᔪᖅᑕᐅᕝᕕᒻᒥ ᐃᖅᑲᓇᐃᔭᖅᑎᖃᕋᔭᖅᑰᔨᒐᔅᓯ 45-

ᓂᒃ. ᐅᓇ ᓱᓕᕚ ᖃᔅᓯᓂᒃᑭᐊᖅ 

ᑲᖏᖅᖠᓂᕐᒥᐅᑕᐅᓐᖏᑦᑐᓂᑦ ᖃᐅᔨᒪᔪᓪᓚᕆᓐᓂᒃ 

ᐃᖅᑲᓇᐃᔭᖅᑎᑖᕆᐊᖃᕋᔭᕐᒪᖔᑦᑎᓐᓂᒃ ᐊᒻᒪ 

ᑲᖏᖅᖠᓂᕐᒥᐅᑕᐃᑦ ᐃᓚᖏᓐᓂᒃ 

ᐃᖅᑲᓇᐃᔭᖅᑎᑕᐅᓂᐊᖅᑐᑎᑦ 

ᓇᓗᓇᓐᖏᑦᑑᒐᓗᐊᖅ. 

ᑲᖏᖅᖠᓂᕐᒧᐊᕆᐊᖃᓐᓂᐊᖅᑐᖅᑲᐃ 

ᐃᒡᓗᒃᓴᖃᕋᔭᕋᓗᐊᖅᐳᑦ ᑖᒃᑯᓄᓐᖓᑦᑕᐃᓐᓇᐃ 

ᐃᖅᑲᓇᐃᖅᑕᐅᓇᓱᐊᖅᑎᓪᓗᒍ, ᐃᒃᓯᕙᐅᑖᖅ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᕐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᒻᒥᖅᐸᕋ ᐊᐱᖅᑯᑎᖓᓄᑦ. 

ᑕᐃᓐᓇ  

ᐃᑲᔪᖅᑕᐅᕕᒃᓴᓕᐊᖑᓇᓱᒃᑐᒧᑦ ᑐᑭᓕᐊᕈᑎᒋᓗᒍ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᓇᓚᐅᕐᒥᔪᐃᑦ 33-

ᓂᑦ ᐃᒡᓗᒋᔭᐅᒍᓐᓇᖅᑐᓂᑦ ᐅᐃᒍᓕᕇᒥᒃ. ᑖᓐᓇ 

ᐱᑐᐃᓐᓇᕆᐊᖃᕋᓱᒋᔭᖃ ᒫᓐᓇᓵᒃᑯᑦ, ᐃᓛᒃ 

ᐅᓪᓗᖓᓂᒃ ᓇᓚᐅᒃᓵᕈᒪᓐᖏᒃᑲᓗᐊᖅᑐᖓ 

ᐅᖃᐅᔾᔭᐅᓚᐅᕋᒪ ᑕᕝᕙᓂ ᑕᖅᑭᑎᓐᓂ 

ᐱᔭᕇᖅᑕᐅᓂᐊᕐᓂᖓᓂᒃ. 

 

ᐃᖅᑲᓇᐃᔮᒃᓴᐃᑦ 45-ᖑᓂᐊᖅᓯᒪᔪᑦ 

ᑎᒍᔭᐅᒪᔪᓕᕆᔩᑦ ᑎᑎᕋᕐᕕᓕᕆᔩᑦ ᐊᒻᒪ 

ᐋᓐᓂᐊᖅᑐᓕᕆᔩᑦ. ᑖᒃᑯᐊᓕ ᓇᑭᕈᓘᔮᕈᓐᓇᖅᑐᑦ 

ᓄᓇᕗᒻᒥ ᐊᒻᒪ ᒐᕙᒪᒃᑯᓐᓂᒥᐅᑕᐅᓂᐊᖅᑐᑎᑦ. 

ᑕᐃᒪᓕ ᒫᓐᖔᖅᑐᖃᕋᔭᖅᐸᑦ ᕿᑎᕐᒥᐅᓂᓪᓘᓐᓃᑦ 

ᑭᕙᓪᓕᕐᒥᓘᓐᓃᑦ ᐱᓇᓱᖃᑕᐅᔪᑦ ᐊᒻᒪ 

ᓇᓗᓇᐃᖅᑕᐅᑉᐸᑕ ᐊᐱᖅᓱᖅᑕᐅᓗᑎᓪᓗ, 

ᓂᕆᐅᒃᑲᓗᐊᖅᑐᖓ ᐊᒥᓱᒃᑲᓐᓂᕐᓂᑦ ᓄᓇᕗᒻᒥᐅᑦ 

ᐃᖅᑲᓇᐃᔮᖅᑖᕐᓂᐊᖅᑐᑦ ᖃᓪᓗᓈᓃᓐᖔᖅᑐᑦ 

ᐱᓂᖅᓴᐅᖏᓪᓗᑎᑦ. ᑭᓇᑐᐃᓐᓇᖅ 

ᐃᖅᑲᓇᐃᔮᖅᑖᖅᑎᑕᐅᔪᖅ 

ᐃᓕᓐᐊᓂᖅᑎᑕᐅᓂᐊᖅᐳᑦ ᐊᔾᔨᒌᓐᖏᑦᑐᓂᑦ 

ᑎᒍᔭᐅᒪᔪᓕᕆᓂᕐᒥᒃ ᐃᖅᑲᓇᐃᔭᖅᑎᖁᑎᑦᑎᓐᓄᑦ 

ᐊᓯᖏᓐᓄᓪᓗ.  

 

ᑕᒪᓐᓇ ᑮᓇᐅᔭᓕᐅᕐᓂᑎᒍᑦ 

ᓴᖅᑭᑎᑦᑎᔪᒻᒪᕆᐅᓂᐊᖅᑐᖅ ᑲᖏᖅᖠᓂᕐᒥ ᑖᒃᑯᐊ 

ᐃᖅᑲᓇᐃᔮᖑᒐᔭᕐᒪᑦ 45 ᓄᓇᕗᒻᒧᑦ. ᑕᕝᕘᓇ 

ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᔅᓱᒧᖓ ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 

ᒪᓕᒐᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᑎᒍᔭᐅᓯᒪᔪᓕᕆᔨᒃᑯᑦ. ᑲᑎᓪᓗᒋᑦ 

ᐊᑭᑐᔪᖅᑐᕈᑎᒃᓴᐃᑦ. $500,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ ᒪᑉᐱᖅᑐᒐᖓ C-2. 

(ᑐᓵᔨᑎᒍᑦ) ᑕᕝᕙᓂ ᐱᓕᕆᕕᒻᒧᑦ ᓇᐃᓈᕈᑎᒃ. 

ᐃᖅᑲᖅᑐᐃᔪᓕᕆᔨᒃᑯᑦ. ᑲᑎᓪᓗᒋᑦ ᐊᑭᑐᔪᖅᑐᕈᑎᑦ 

ᐊᑭᓕᐅᑎᑦ. $900,000. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᕆᔭᕗᑦ 

ᐱᔭᕇᕐᓇᕋᖅᑐᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ 

ᐲᑕᓴᓐ, ᒪᑐᔾᔪᑎᖃᕈᒪᕖᑦ? ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᕐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᐃᒃᓯᕙᐅᑕᐅᑦᑎᐊᕋᕕᓪᓗ. ᑲᑎᒪᔩᑦ 

ᖁᔭᓐᓇᒦᕆᕙᒃᑲ ᐊᐱᖅᑯᑎᖃᑦᑎᐊᖃᑖᕐᒪᑕ ᐊᒻᒪ 

ᐃᓱᒫᓘᑎᖃᒻᒪᑕ ᑕᒪᒃᑯᓂᖓ ᐱᓕᕆᔨᑦᑎᓐᓂᒃ ᐊᒻᒪ 

ᑎᒍᔭᐅᓯᒪᔪᖁᑎᒋᕙᑦᑕᑎᓐᓂᒃ. ᖁᔭᓕᑦᑎᐊᖅᑕᒃᑲ 

ᐊᐱᖅᑯᑕᐅᖅᑲᐅᔪᑦ ᑕᕝᕙᓂ 

ᑲᑎᒪᓂᑐᐃᓐᓇᕐᒥᐅᖏᑦᑐᖅ ᐊᒻᒪ ᑲᑎᒪᔨᕋᓛᑎᒍᑦ 

ᐊᐱᖅᑯᑕᐅᖃᑦᑕᖅᓯᒪᔪᑎᒍᑦ ᐅᑭᐅᖑᓚᐅᖅᑐᓂᓗ.  

 

ᐃᓕᑕᕆᑦᑎᐊᖅᑕᕗᑦ ᑖᒃᑯᐊ ᐊᒻᒪᓗ 

ᓈᓚᑦᑎᐊᓚᐅᖅᑐᒋᑦ ᐅᖃᐅᓯᒋᖅᑲᐅᔭᓯ ᒪᑯᐊ 

ᐱᕋᔭᖃᑦᑕᖅᑐᑦ ᒪᓕᒐᓐᓂᒃ ᓱᕋᐃᖃᑦᑕᖅᑐᓪᓗ 

ᑲᒪᒋᒋᐊᖃᖃᑦᑕᕋᑦᑎᒍᑦ ᐃᑲᔪᕆᐊᖃᖅᑐᑎᒍᓗ 

ᐅᑎᕈᓐᓇᖅᓯᓂᐊᕐᒪᑕ ᓄᓇᓕᓐᓄᑦ ᐊᖏᕐᕋᒥᓄᓪᓗ 

ᐃᓚᒥᓄᓪᓗ. ᑕᕝᕘᓇ ᑕᕝᕙ ᐊᔅᓱᕉᑎᒋᖃᑦᑕᖅᑕᕗᑦ. 

ᐃᓛᒃ, ᓇᒻᒥᓂᖅ ᐅᑉᐱᕆᒐᓗᐊᕋᒃᑯ 

ᑎᒍᔭᐅᓯᒪᖃᑦᑕᖁᔨᓐᖏᒃᑲᓗᐊᖅᑐᖓᑦᑕᐅᖅ 

ᓄᓇᕗᒻᒥᐅᓂᑦ. 

 

ᑭᓯᐊᓂᓕ ᖁᔭᓕᔪᒪᔪᖓ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ 24/7-ᒥᑦ 

ᐃᖅᑲᓇᐃᔭᖃᑦᑕᕐᒪᑕ ᑲᒪᔨᐅᓪᓗᑎᑦ ᑎᒍᔭᐅᓯᒪᔪᓂᑦ. 

ᐊᒻᒪᓗ ᐳᕿᖅᑕᓕᒃᑯᑦ ᑕᕝᕙᓂ ᕿᑭᖅᐋᑖᓗᒻᒥ 

ᐃᑲᔪᖅᑕᐅᕕᒻᒥ  

ᑲᒪᑦᑎᐊᓚᐅᕐᒪᑕ ᐊᒻᒪᓗ ᐋᓐᓂᖅᑐᖃᓚᐅᕐᓇᓂ 

ᑕᐃᒃᑯᓇᓂ ᐲᖅᓯᒪᑎᓪᓗᒋᑦ.  

 

ᐊᒻᒪᓗ ᐃᖅᑲᓇᐃᔭᖅᑎᕗᑦ ᐋᖅᑭᓱᐃᑦᑎᐊᓚᐅᕐᒪᑕ 

ᐅᓂᒃᑳᒃᓴᓂᑦ ᖁᔭᓕᔪᒪᒻᒥᔭᒃᑲ ᐃᖅᑲᓇᐃᔭᖅᑎᒃᑲ.  

 

ᐊᒻᒪᓗ ᑲᑎᒪᔨᕋᓛᓯ ᑐᓴᐅᒪᑎᑦᑎᐊᕐᒪᑕ ᑕᒪᒃᑯᓂᖓ 

ᐊᐱᖅᓲᑎᒋᖅᑲᐅᔭᖏ ᐱᒻᒪᕆᐅᒻᒪᑕ 

ᐱᕚᓪᓕᐅᑕᐅᓂᐊᖅᑐᑎᓪᓗ ᐱᓕᕆᐊᑯᑦᑎᓐᓄᑦ. 

ᑖᓐᓇ ᐃᖅᑲᓇᐃᔭᖅᑎᐅᔪᑦ ᐃᔅᓯᕙᐅᑕᕆᔭᐅᔪᖅ 

ᐅᖃᐅᓯᕆᖅᑲᐅᔭᖏᑦ ᑎᒍᓂᐊᖅᑕᒃᑲ ᐊᒻᒪᓗ 

ᑖᒃᑯᓄᖓ ᑎᒍᔭᐅᓯᒪᕕᓐᓄᑦ ᐅᖃᐅᓯᐅᖅᑲᐅᔪᐃᑦ 

ᐱᓂᐊᖅᑕᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ 

ᐃᖅᑲᓇᐃᔭᖅᑎᑎᓪᓗ ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑏᑦ ᐃᑲᔪᑲᐃᓐᓇᒃᑭᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪ ᑖᒃᑯᐊ ᐱᓕᕆᐊᕆᕈᓘᔭᕋᑦᑎᒍ ᐅᓪᓗᒥ 

ᐅᓐᓄᓪᓗ. ᑕᐃᒪ ᒫᓐᓇ ᓄᖅᑲᕈᒪᓕᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔾᔪᑎᒥᑦ ᓴᖅᑭᑦᑎᔪᖃᕐᒪᑦ. 

ᑲᔪᓯᖏᓂᑦᑎᓐᓂᑦ ᐅᓂᒃᑳᖁᔨᓕᖅᑐᒥᑦ. ᑖᓐᓇᓗ 

ᐅᖃᐅᓯᐅᔭᕆᐊᖃᕋᓂ.ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? 

ᑲᔪᓯᔪᖅ. ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᕐᓂᐊᖅᖢᖓᓗ ᐱᓕᕆᐊᕆᕋᑖᖅᑕᑎᓐᓂᑦ. 

ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔨᓯ 15-

ᒥᑦ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ ᐊᑭᑐᔫᑎᓄᑦ 

ᐊᑐᖅᑐᒃᓴᐃᓪᓗ  

ᓄᖅᑲᕈᒪᓕᖅᑲᐅᓪᓗᑎᑦ. ᐊᒻᒪᓗ ᐅᖃᖅᑏ, 

ᐱᖁᔨᕗᖓ ᑖᒃᑯᐊ ᐅᓂᒃᑳᕈᑎᒋᔭᒃᑲ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐱᖁᔨᕗᖔᖅᑐᖃᕐᒪᑦ. ᑐᒡᓕᖅᑕᐅᓕ. ᒥᔅᑕ ᓯᐅᑦᓴᒃ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. 

ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᖅᑕᖃᖅᑳ? ᐊᖏᓐᖏᑦᑐᑦ. 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒥᒃ 

ᖃᐅᑉᐸᑦ ᐅᓪᓛᒃᑯᑦ 9:00-ᒧᐊᖅᐸᑦ.  

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 27-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 



ᐱᖓᑦᓯᖅ, ᐅᑐᐱᕆ, 26, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 22 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᓇᓱᓐᓂᖓᓂ, ᐅᑐᐱᕆ 27, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:56-ᒥ



 

 

 


